
ОЧИР ОГТЛОГЧ буюу

 БУДДАГИЙН СУРГААЛ
 ОРШВОЙ

Page 2
						

Гэвш Майкл Роач
 Цастын орны өнө эртний болоод өнөө үеийн Бурхны шашны уламжлалт билгүүн ухааны
 хосгүй нэгэн хослол болсон “Очир огтлогч” бээр таны амьдрал ажил хоёрт амжилт авчрах
 залхуйн ухааныг танд өгч байна. Өнөөгийн Буддизмын агуу багш нарын нэг болсон гэвш
 Майкл Роач “Очир огтлогч”-ийг гурав давхарлаад танд өгөөмөр сэтгэлээр өргөн барьж
 байна. Нэг дэх нь Бурхан Будда өөрийн шавь Субутитай /Сувд/ ярилцаж буй хэлбэрээр
 бичсэн эртний энэ судраас шигшиж түүсэн сувдан орчуулга юм. Ертөнцийн Буддистуудын
 гол бүтээл гэгддэг Очир эрдэнийн судар олон сайхан бүтээлийг өөрөөсөө төрүүлсэн амой.
 Хоёр дахь давхарт гэвш Майкл Бурхны шашны сонгомол бүтээлүүдээс түүж орчуулснаа
 оруулжээ. Энэ номын гол хэсэг буюу гутгаар давхарт зохиогч Очир эрдэнийн судар болон
 тайлбаруудад дөрөөлөн өөрийн сургаалаа айлдсан байна.
 Гэвш Майкл анх тавин мянган доллараар бизнесээ эхэлсэн “Андин” олон улсын очир
 эрдэнийн корпорацийг үндэслэгчийн хувьд өөрийнхөө ажил амьдралын туршлагаас жишээ
 татаж, эртний мэргэн сургаалд шинэ цацраг нэмсэн байна. “Андин” корпорацийн амжилтын
 ихэнх нь “Очир огтлогч”-ид өгүүлсэн бизнесийн стратегиас үүдэлтэй гэдэг. Гэвш Майклын
 хөнгөхөн өгүүлэмж, бурхны номд нэвтэрхий чадал нь цагийг эзэлсэн билгүүн ухааны энэ
 бүтээлийг Бурхны шашныг мэдэх, мэдэхгүй хэнд ч гэсэн үнэлж баршгүй эрдмийн эх булаг
 болгожээ.
 Гэвш Майкл Роач бол Төвдийн Сэра Мэй хийдэд хорин хоёр жил ном бясалгаж байж
 гэвш мяндаг буюу Бурхны шашны магистр зэрэг авсан гэлэн хүн. 1981 оноос хойш Бурхны
 шашин номлогч хийж буйн зэрэгцээ санскрит, төвд, орос хэлний эрдэмтэн бөгөөд олон ном
 зохиол орчуулсан. Принстоны их сургуулийг дүүргэснийхээ дараа Нью-Йоркт очир эрдэнийн
 том компанийг олон жил удирдаж байгаа, Азийн сонгомол бүтээлүүдийн хүрээлэнгийн
 захирал хүн.

Удиртгал
 Бурхан Бизнес хоёр
 1981-1998 он хүртэл арван долоон жилийн туршид би “Андин” олон улсын очир
 эрдэнийн корпорацид Офер, Аяа хоёртой хамт нэр төртэй ажиллалаа. Тэд бол дэлхийн
 хамгийн том очир эрдэнийн чулууны компаниудын нэг болох дээрх компанийн эзэд, гол
 ажилтангууд нь билээ. Бизнес маань анх 50 000 долларын зээлээр, надтай нийлээд гурав
 дөрвөн ажилтантай эхэлсэн юм. Би Нью-Йоркт үүсгэн байгуулсан сургалтын хүрээлэндээ
 хамаг цагаа зориулахаар энэ компаниас явах үед манай борлуулалт жилд 100 сая доллараас
 давж, дэлхий даяар байгуулсан салбаруудад маань таван зуу гаруй хүн ажиллаж байлаа.
 Очир эрдэнийн наймаа хийж байхдаа би хоёр давхар амьдралтай байсан. Наймаа хийж
 эхлэхээсээ долоон жилийн өмнө би Принстоны их сургуулийг нэр төртэй дүүргэж, цагаан
 ордонд АНУ-ын ерөнхийлөгчийн гараас “Ерөнхийлөгчийн эрдмийн медаль” гардаж,
 Вудроу Уилсоны олон улсын харилцааны сургуулиас МакКонелийн эрдмийн шагнал
 хүртэж байлаа.
 Энэ сургуулийн тэтгэлгээр би Азид очиж, их багш Далай ламд шавилан төвдийн ламын
 шашныг судлах боломж олдсон юм. Ингэж л би Төвдийн эртний мэргэн ухаанд суралцаж
 эхэлсэн ба хорин хоёр жил сураад, 1995 онд эрдмийн ажлаа дүүргэж, шалгалт өгч, гэвш
 хэмээх өнө эртний мяндагтан болсон билээ. Би их сургууль дүүргэснийхээ дараа Америкт ч,
 Азид ч хийдэд шавилан сууж байгаад 1983 онд гэлэн болсон юм.
 Тэгээд ламын шашны замаар эргэлт буцалтгүй ороод байтал миний багш Хен
 Ренбүүчи надад бизнесийн ертөнц рүү орох урам зориг хайрласан билээ. Тэрбээр надад сүм
 хийд бол Бурхны шашны агуу үзэл санааг судлах гэгээн өргөө мөн боловч амсхийх завгүй
 америкийн бизнес офис Бурхны мэргэн үзэл санааг бодит амьдралд жинхэнээр турших
 “төгс төгөлдөр лаборатори” болно гэж хэлсэн билээ.

Нам гүмхэн бяцхан хийддээ хоргодохын зэрэгцээ америк бизнесмений төрх миний
 санаанд нэг л ёозгүй, ховдог шунахай, мөнгөнд улайрсан, өр хатуу амьтны дүрээр буугаад
 байсан тул би эхлээд хэсэг цааргалав. Гэтэл нэг өдөр багш маань хэсэг их сургуулийн
 оюутанд онцгой сэтгэгдэл үлдээсэн сургаал айлдахад би гэнэтхэн түүний зөвлөгөөг дагаж
 бизнес хайхаар шийдлээ гэж хэлсэн юм.
 Үүнээс хэдэн жилийн өмнө хийддээ өдөр тутмын бясалгалаа хийж байхдаа би нэг юм
 үзсэн бөгөөд тэр цагаас хойш хэрэв бизнес хийдэг юм бол очир эрдэнийн бизнес хийнэ
 гэдгээ мэдээд байсан юм. Би энэ үнэт чулууны талаар ямар ч мэдлэг байхгүй, ер нь ямар ч
 эрдэнийн чулуунд сэтгэл татагддаггүй, манай гэр бүлийнхнээс нэг ч хүн наймаа хийдэггүй
 байсан юм. Тэгээд л гэнэн тэнэг Кандидын адилаар очир эрдэнийн дэлгүүр мухлаг хэсэж,
 намайг дагалдан сурагчаар авах хүн байна уу гэж асуугаад байлаа.
 Очир эрдэнийн бизнест ийм маягаар орно гэдэг бол мафийн бүлэгт орохтой бага
 зэрэг төстэй. Түүхий очрын наймаа маш нууцлаг, хаалттай нийгэм байсан бөгөөд уламжлал
 ёсоор гэр бүлийн хүрээгээр хязгаарлагддаг байв. Тэр үед бельгичүүд нэг каратаас дээш том
 чулууны наймааг атгадаг, израильчууд жижиг чулууны ихэнхийг гартаа авсан, Нью-
 Йоркийн дөчин долдугаар гудамжин дахь Очир эрдэнийн дүүргийн еврей нар Америкийн
 дотоодын бөөний худалдааны ихэнхийг гардаж байлаа.
 Очир эрдэнийн бүр томоохон компанийн эд баялаг хүртэл бүгд гутлын хайрцаг шиг
 жижигхэн хэдэн чингэлэгт багтдаг гээд л бодчих. Тийм болохоор сая сая долларын үнэтэй
 эрдэнийн чулуу хулгайлах амархан байжээ. Ганц атга чулуу халаасандаа хийчхээд хээв нэг
 алхаад гараад явчхад яах юм бэ? Тэр үед металл илрүүлэгч шиг үнэт чулуу илрүүлдэг юм
 байсангүй. Тэгэхлээр ихэнх компанийн эзэн хүүдээ юм уу хүргэндээ, бүр холдлоо гэхэд үеэл
 дүүдээ итгэл хүлээлгэж ажиллуулдаг болохоос чулуугаар тоглох гэсэн хачин ирланд хүүг
 ажилд авахгүй нь мэдээж байсан юм.
 Миний санаж байгаагаар бол би лавтайяа тавин дэлгүүрээр орж ямар нэг
 дагалдангийн ажил өгөөч гэж гуйсан боловч тухай бүрт хөөгдөөд гарсан. Ойролцоох нэгэн
 хотод цаг хийдэг нэг өвгөн Нью- Йорк дахь Америкийн Гемологийн хүрээлэнд очоод үз

гэж зөвлөсөн юм. Тэндхийн сургалтад суугаад очир ангилагчийн диплом авчих юм бол
 ажил олдож магадгүй, бас хамт суралцаж байгаа хүмүүсээс хэн нэгэн надад тус болж ч
 магадгүй юмсанж.
 Яг тэр хүрээлэнд би ноён Офер Азриландтай танилцсан юм. Тэр өөрөө “хөрөнгө
 оруулалтын” буюу “сертификатын” чулуу гэгддэг маш сайн чанарын очир ангилах хичээлд
 сууж байсан юм. Ер бусын их үнэтэй сертификатын чулууг хуурамч юм уу засмал чулуунаас
 ялгахад зүүний үзүүрийн чинээ нүх юм уу бусад өө сэвийг олж харах хэрэгтэй байдаг. Гэтэл
 чулууны гадарга дээр олон арван тоосонцор байдаг, микроскопын линзэн дээр ч байдаг тул
 ялгаж салгахад тун бэрх. Ингэхлээр эргүүлж тойруулаад л үзээд байхаас яахав. Тиймээс бид
 хоёр хоёулаа өмссөн цамцаа яаж алдчихгүй байхыг сурахаар энд суралцаж байгаа хэрэг.
 Офер багшийг яаж шалж, шалгааж байгаа нь, багшийн хэлж өгснийг яаж шалгаж
 байгаа нь надад гүнзгий сэтгэгдэл төрүүлсэн. Би түүнээс надад ажил олж өгөөч, өөрөө ч
 гэсэн хөлсөлж аваач гэж гуйхаар түүнтэй ойртож танилцах юмсан хэмээн байж ядаж
 байлаа. Хэдэн долоо хоногийн дараа Нью- Йорк дахь Америкийн Гемологийн
 хүрээлэнгийн лабароторид очир ангилах сүүлчийн шалгалтаа өгчхөөд түүний офист очиж
 намайг ажилд аваач гэж гуйлаа.
 Надад агуу их аз тохиож, төрөлх орон Израильдаа жижиг компанитай тэрбээр
 Америкт салбараа нээх гэж байжээ. “Та надад очрын наймааг зааж өг, танд хэрэгтэй юуг ч
 би хийнэ. Та надад зөвхөн хичээх боломж л өгчих. Би офисыг чинь цэвэрлэе, цонхыг чинь
 угаая, хэлсэн болгоныг чинь хийе” гэлээ.
 Тэр хэлж байна: “Надад чамайг хөлслөх мөнгө алга. Гэхдээ би энэ офисын эзэнтэй
 яриад үзье. Нэрийг нь Алекс Розентал гэдэг юм. Чиний цалинг тэр надтай хувааж төлөх нь
 үү үгүй юу, хэрэв тэр зөвшөөрвөл чи туслах ажилчин бол, дараа нь бидэнд хийх ажил гарах
 байх”.
 Ингээд Принстоны их сургуулийн төгсөгч би вээр цагийн долоон доллараар гарын
 үзүүрт зарагддаг хүүхэд болж, Нью-Йоркийн зуны аагим халуун, өвлийн тэсгэм хүйтэнд
 гангамсаг тэнэгийн зүүх гархи болж хувирах алт, очроор дүүргэсэн, юу нь ч үл мэдэгдэх

даргар материалаар хийсэн цүнх үүрээд очир эрдэнийн гудамжаар жирийлгэж гарлаа.
 Офер, түүний гэргий Аяа, Алекс Гал хэмээх Йемений үнэт эрдэнэсийн үнэхээр сайн
 наймаачин бид дөрөв түрээсэлж авсан ганц ширээгээ тойрон суугаад очир ангилж, шинэ
 хэлтэрхий гарган авч, хэрэглэгчдийг урин дуудаж эхлэв.
 Төлбөрийн чек цөөхөн, Офер Лондонгийн найзуудтайгаа ярилцаж, чекээ ахиухан
 зээл болгох гэсээр байтал голдуу саатаж ирдэг байсан ч төдөлгүй би анхныхаа бизнесмен
 хувцсыг худалдаж авахад хүрэх чектэй болов. Бид голдуу шөнө дундаас хойш ажилладаг
 байсан ба би дараа нь Нью-Жерси дэх Хауэлл нэртэй Азийн Буддист Нийгэмлэгийн
 жижигхэн сүмийн умгар өрөөндөө очих гэж холын зам туулах хэрэг гарна. Хэдэн цагийн
 дараа дахиад автобусанд сууж эргээд Манхаттэн рүү аялна.
 Бизнес маань жаахан өсөөд ирмэгц бид эрдэнэсийн худалдааны дүүрэгт ойрхон
 суурьшиж аваад эрдэнэсийн дархан нэг хүнийг хөлсөлж авах бүдүүн зүрх гаргасан юм. Тэр
 хүн манай “үйлдвэр” болох том өрөөнд ганцаар суугаад манай анхны очир эрдэнийн
 бөгжийг хийсэн билээ. Хүслээ биелүүлэхийн тулд хангалттай итгэл олж авахаасаа өмнө би
 ширээн дээр өчүүхэн чулуунууд асгаад зэрэглэн ангилж мөн ч удаан суусан даа. Офер Аяа
 хоёр дөнгөж үүсгэж байгаа очир эрдэнэ худалдаж авах хэлтсийг /тэр үед надтай нийлээд
 хоёрхон хүнтэй байсан/ хариуцаж ажиллаач гэхэд нь би тэр сайхан боломжийг шүүрэн авч,
 шинэ төсөлд шумбаж орлоо.
 Миний төвд багш ердийн бизнесийн байгууллагад ажиллах талаар надад өгсөн
 зөвлөгөөнүүдийн нэг нь Буддын санваартан гэдэг талаараа таг дуугүй байх явдал байлаа. Би
 үсээ хэвийн урттай ургуулж, энгийн хувцас өмсөв. Буддист зарчмуудаас миний ажилдаа
 ашигласан нэг зүйл нь намуухан байж, илүү дутуу үг дуугарахгүй байх зарчим билээ. Би
 дотор талдаа буддын санваартан, гадна талдаа ердийн америк бизнесмен байв.
 Тиймээс би хэлтсээ хэнд ч мэдэгдэлгүйгээр Буддист зарчмаар удирдахыг хичээж
 байлаа. Би ажлаа эхлэхээс өмнө эхнэр нөхөр хоёр Азриландтай нэгэн зүйлийг тохиролцсон
 нь: очир эрдэнийн хэлтсийн бүх ажил хэргийг удирдаж, хангалттай хэмжээний ашиг
 оруулна, хариуд нь хүн ажилд авах, халах, цалин хөлс өгөх, нээх, хүмүүсээ хэдэн цаг

ажиллуулах хэн ямар үүрэг хариуцлага хүлээхийг өөрөө мэдэх эрхтэй байх тохиролцоо
 байв. Би зөвхөн бүтээгдэхүүнийг хугацаанд нь хүргэх, тэгэхдээ сайн, ашигтай хүргэх
 үүрэгтэй байв.
 Энэ ном эртний Буддизмын мэргэн ухаанаас шүүж авсан зарчмуудыг ашиглан
 оргүй хоосноос жил бүр олон сая доллар хийж, дэлхий даяар үйл ажиллагаагаа явуулдаг
 “Андин интернэшнл” корпорацийн харьяа Очир эрдэнийн компанийг хэрхэн босгосон
 тухай өгүүлнэ. Би үүнийг ганцаараа хийгээгүй, зөвхөн миний санааг дагаж мөрдөөгүй
 боловч намайг дэд ерөнхийлөгчөөр ажиллаж байх үед гаргасан бүх шийдвэр, баримталсан
 бодлогын дийлэнх нь энэ номоос таны олж авах зарчмуудыг удирдлага болгосон гэж би
 хэлж чадна.
 Тэдгээр зарчим чухам ямар зарчим байсан юм бэ? Бид тэдгээрийг гурав хувааж
 болох юм.
 Эхний зарчим нь бизнес амжилттай байх ёстой: мөнгө хийж байх ёстой гэсэн зарчим.
 Америк болоод өрнөдийн бусад оронд шашин номын мөр хөөсөн хүн амжилттай бизнес
 эрхэлж мөнгө хийх нь буруу үйл гэсэн итгэл үнэмшил байдаг. Харин Буддизмд бол мөнгө
 өөрөө буруу муу зүйл биш, харин ч мөнгөтэй хүн мөнгөгүй хүнээс илүү буянт сайн үйл
 бүтээж чадна гэж сургадаг. Асуудлын гол нь бид мөнгийг яаж хийх вэ, мөнгө хаанаас ирдэг,
 яаж түүнийг үргэлж ирүүлээд байх вэ, бид мөнгөтэй яаж зөв харилцах вэ гэдэгт оршиж
 байгаа юм.
 Тэгвэл мөнгийг цэвэр ариун цагаан замаар хийхийн тулд мөнгө хаанаас ирдэг, яаж
 тасралтгүй ирдгийг ойлгох, мөнгөтэй болсон үедээ түүнтэй зөв харьцах нь гол асуудал болж
 байна. Энэ бүгдийг хэрэгжүүлсний дараа мөнгө хийх нь бүхэлдээ амьдралын оюун санааны
 талтай холбоотой, үнэндээ амьдралын оюун санааны талын салшгүй бүрдэл хэсэг байдгийг
 мэднэ.
 Хоёр дахь зарчим нь мөнгийг баясгах ёстой, энэ бол мөнгө хийж байхдаа оюун санаа
 бие махбодио эрүүл байлгах хэрэгтэй гэсэн үг. Баялгийг бүтээх үйлс биднийг махбодийн
 хувьд ч, оюун санааны хувьд ч, баялгийг баярлуулж чадахгүй болтол тэгтлээ ядраах ёсгүй.

Бизнес хийхдээ эрүүл мэндээ сүйтгэх юм бол бизнесийн жинхэнэ зорилгыг үгүй хийж
 байгаа хэрэг.
 Гурав дахь зарчим нь та бизнесээ эргэж харах боломжтой байх явдал бөгөөд эцэст нь
 миний бизнес хийсэн он жилүүд ямар ч гэсэн утга учиртай юм байна гэж нэр төртэй хэлж
 чадахаар байх ёстой. Бидний эрхэлж байгаа бизнесийн эцэс, үнэндээ бидний амьдралын
 эцэс бизнес хийдэг хүн бүрт зайлшгүй ирнэ. Бизнесийн хамгийн чухал хэсэг нь түүний
 төгсгөл бөгөөд бид олж авсан юм бүхнээ эргээд нэг харахад өөрийгөө болоод бизнесээ
 бидний ертөнцөд гэгээн цагаан мөр үлдээхээр залж явснаа олж харах ёстой.
 Дүгнэж хэлэхэд бизнесийн зорилго бол эртний Төвдийн билгүүн ухааны үүднээс,
 дотроо ч гаднаа ч цэцэглэн хөгжихийн төлөө өөрийгөө баяжуулах явдал юм. Бид гагцхүү
 бие махбодь, оюун ухаанаа дээд зэргээр эрүүл байлгаж чадваас энэхүү цэцэглэн хөгжилтөд
 хүрч чадмой. Амьдралынхаа өдөр хоногуудын уртад бид энэ цэцэглэн хөгжилтийг утга
 төгөлдөр болгох замыг олж харах ёстой.

Page 9
						

Нэгдүгээр зорилго
 Мөнгө хийхүй
 Бүлэг 1
 Билгүүн ухаан хаанаас ирдэг вэ?
 Эртний Энэтхэгийн хэлээр энэ судрыг, Арьяа Важра Чедака Нама Пражня
 Парамита Сутра гэдэг.
 Төвд хэлээр, Пагва Шэйрав Жи Паролду Чинба Дорж Зодва шэжава Тэгва Чинбой
 До гэдэг.
 Монголоор, Хутагт Билгийн Чанад Хязгаарт Хүрсэн Очир Огтлогч хэмээх Их
 Хөлгөн Судар оршвой хэмээнэ.
 Энэхүү бизнесийн ном таны уншиж байсан бусад номоос юугаараа ялгаатай вэ? Энэ
 бол бидний энд хэлэх гээд байгаа Очир огтлогч хэмээх эртний Буддист билгүүн ухааны
 судрын эх булаг юм. Дээр байгаа бичиг бол энэ судрын эхлэл.
 “Очир огтлогч”-д нуугдсан эртний билгүүн ухааныг бид жилдээ 100 сая долларын
 борлуулалт хийдэг “Андин Интернейшнл” корпорацийг босгоход ашигласан билээ.
 Ертөнцийн дорно хагасын түүхийн туршид энэ судрын гүйцэтгэсэн үүргийг хүлээн
 зөвшөөрөхийн тулд эхлээд уг судрын намтрын талаар бага ч гэсэн мэдэх нь зүйтэй.
 “Очир огтлогч” бол дэлхий дээр гар бичмэлээр биш, бараар хэвлэсэн хамгийн эртний
 ном. Британийн музей манай эриний 868 он буюу Гуттенберг анх Библийг хэвлэхээс 600
 орчим жилийн өмнө хэвлэгдсэн нэг хувь эхийг нь хадгалж байна.
 “Очир огтлогч” бол Будда 2500 гаруй жилийн өмнө амаар айлдсан сургаалын бичмэл
 эх бөлгөө. Эл сургаалыг эхлээд амаар дамжуулан өвлүүлдэг байснаа бичиг үсэг гарсны дараа
 дал модны урт навчин дээр зүүгээр шивж бичдэг болжээ. Зүүний үзүүрээр шивсэн ором
 дээр модны нүүрс нунтаглаж хийгээд уншдаг байж. Ийм аргаар бүтээсэн судрууд одоо ч
 гэсэн өмнөд Азид уншиж болохоор хадгалагдаж үлдсэн байна.

Дал модны навчин хуудаснуудыг хоёр аргаар нийлүүлж хадгалдаг байсан. Нэг нь
 навчнуудыг давхарлаж байгаад нэг захад нь цоргиж цоолоод гарсан нүхээр нь бүч сүвлэн
 уяж ном болгодог, нөгөө нь зүгээр л баринтаглаж, шоголонд агуулдаг байжээ.
 “Очир огтлогч”-ийг Будда эртний Энэтхэгийн хэл дөрвөн мянган жилийн настай
 санскритаар айлдсан ба мянга орчим жилийн өмнө төвд хэлнээ орчуулсан байна. Олон
 зууны туршид төвдүүд эл судрыг гар хийцийн цаасан дээр модон бараар хэвлэж, торгон
 материалаар баринтаглан хадгалдаг байв.
 “Очир огтлогч” бас Хятад, Япон, Солонгос, Монгол зэрэг Азийн бусад орноор
 тархсан. Сүүлийн хорин таван зууны туршид түүнийг эдгээр оронд тоймгүй олон удаа
 хуулан бичиж, бараар хэвлэж ирсэн бөгөөд үе үеийн багш нарын амнаас шавь нарын
 чихээр дамжин өвлөгдөж иржээ.
 Монголд гэхэд л энэ судрыг айл бүр хоймрын авдар дээрээ тусгай шоголонд хийж
 нандигнан хадгалдаг, шүтэж мөргөдөг, жилд хоёр удаа нутгийн номтой лам нарыг залж,
 судраа уншуулдаг, лам нар гэрт байгаа хүн бүрт бурхны билгүүн ухааныг хүртээхийн тулд
 чангаар аялгуулан дууддаг байжээ.
 “Очир огтлогч”-ийн билгүүн ухааныг давах амаргүй. Буддагийн бусад олон сургаалын
 адилаар оргил эхийг машид нууцлаг хэлээр айлдсан тул гагцхүү нууц тайлбарыг нь мэддэг
 мэргэд л олон зууны турш тайлбар бичиж үлдээсэн байна. Бид тийм гайхамшигт
 тайлбаруудын гурвыг нь Төвдөөс олсон, лав 6-11 дүгээр зуунд бичигдсэн юм билээ.
 Бид саяхан бас нэг тайлбарыг олсон нь нэлээд хожуу үеийн бүтээл тул ойлгоход
 хавигүй хялбар байсан юм. Сүүлийн арван хоёр жилд би хамтран зүтгэгч хэдэн хүний
 хамтаар эртний Төвдийн билгүүн ухааны бүтээлүүдийг хадгалж үлдээх зорилгоор “Азийн
 сонгомол бүтээлүүд” төсөл хэрэгжүүлсэн. Тэдгээр бүтээлүүд сүүлийн мянган жилийн
 туршид Төвдийн сүм хийд, номын сангуудад хадгалагдаж байсан бөгөөд гадны дайралтаас
 хамгаалах гэж Хималайн нуруунаа байгалийн хадан санд нуудаг байжээ. Гэвч 1950 онд
 коммунист Хятад Төвдийг түрэмгийлэн эзэлснээр бүх юм өөрчлөгдсөн байна.

Хятадын түрэмгийлэл, эзэрхийллийн жилүүдэд тэдгээр агуу бүтээлүүдийг хадгалж
 байсан таван мянга гаруй сүм хийд, номын сангуудыг устгасан ба хэдхэн бүтээлийг нь
 дүрвэгчид Эверестийн ойролцоох Хималайн оргилуудыг явган нүцгэн давж авч гарчээ.
 Хятадуудын тэр аймшигт устгалыг төсөөлье гэвэл гадаадын хүчирхэг гүрнүүд нэгдэн АНУ-
 ыг эзлээд бараг бүх сургууль, сүм, номын санг бүх номтой нь галдан шатааж байна,
 дүрвэгчид цөөн хэдэн номыг биедээ нуугаад Мексик хүртэл хэдэн сар явган алхаж байна
 гэж төсөөлөх хэрэгтэй болно.
 Манай төсөл Энэтхэгт байгаа төвдийн дүрвэгчдийн дунд сургалт явуулж, тэдгээр
 ховор номуудыг компьютерт оруулаад, дараа нь CD-ROM буюу вэб сайтаар дэлхийн хэдэн
 мянган эрдэмтэн судлаачдад үнэ төлбөргүй тараасан. Ийм замаар бид 150 000 хуудас
 бүтээлүүдийг дэлхий даяар тараасан юм.
 Оросын Санкт-Петербургийн номын сан дахь тоосонд дарагдсан гар бичмэлүүд
 дотроос бид “Очир огтлогч”-ийн нэгэн гайхамшигт тайлбарыг олох завшаан тохиосон юм.
 Оросын төвд судлаачид, аялагчид тэр бүтээлийг аваачсан юм билээ. Тэрхүү тайлбар нь
 “Гэгээрэлд Хүрэх Замын Нарны Гэрэл” нэртэй, 1675-1748 онд амьдарч байсан Төвдийн их
 багш Чони Драхба Сэдраб зохиожээ. Тэр их багш миний шавилан сууж байсан Сэра Мэй
 сүмд сууж байсан юм билээ.
 Энэ номд би “Очир огтлогч”-ийн жинхэнэ эх болон “Гэгээрэлд хүрэх Замын Нарны
 Гэрэл”-ийг ашигласан. Энэ хоёр агуу бүтээлээс гадна би сүүлийн хорин таван зууны турш
 амаар дамжуулан дараа дараачийн үедээ өвлүүлж ирсэн тайлбаруудыг орууллаа. Эцэст нь
 эртний энэ билгүүн ухааны нууц та ажил амьдралдаа хэрхэн амжилт бүтээл болгож
 хувиргахыг харуулахын тулд олон улсын хэмжээний очир эрдэнийн наймааг хэрхэн хийсэн
 туршлагаасаа хуваалцана.
 Бүлэг 2
 Энэ судрын нэр ямар утгатай вэ?

“Очир огтлогч” хэмээх нэр асар их нууц ухааныг агуулж байгаа бөгөөд бид энэ их
 нууцыг яаж амжилт бүтээл болгох тухай үзэхийн өмнө утгыг нь тайлах хэрэгтэй болно.
 Эхлээд бид Чони ламын тайлбарыг үзье:
 Дээр байгаа судар “Энэтхэгийн эртний хэлээр энэ сургаал Арьяа Важра...” гэсэн үгээр
 эхэлж байна. Санскрит хэлний үг бүрийн эквивалентыг тавиад байвал арьяа –дээд, өндөр,
 важра-очир эрдэнэ, чедака-огтлогч, пражня- билгүүн ухаан.
 Парам- чанар хязгаар луу, ита- явсан, одсон гэсэн утгатай ба хоёулаа нийлээд “төгс
 төгөлдөр” гэсэн утгатай болно. Нама – нэртэй, маха – их, яана – хөлгөн, сутра – Буддын
 ном гэсэн утгатай.
 Энд байгаа, ажил амьдралд яаж амжилт гаргахыг тайлбарлахад хэрэглэх хамгийн чухал
 үг бол “очир эрдэнэ” болой. Эртний төвдийн ойлголтоор бол очир хэмээгч нь бүх юманд
 байгаа нуугдмал хүч гэсэн утгатай бөгөөд үүнийг ихэнхдээ “хоосон чанар” гэж тэмдэглэдэг.
 Энэхүү нуугдмал хүчийг бүрэн ухаж таньсан бизнесмен санхүүгийн болоод хувь хүний
 хувьд амжилтыг даллан дуудах гол түлхүүрийг атгасантай адил. Дараачийн бүлэгт энэ
 хүчийг нарийвчлан тайлбарлана. Харин одоо бүх юманд байдаг нуугдмал хүч очир эрдэнэд
 гурван чухал замаар хурсан байдаг гэдгийг мэдэхэд хангалттай.
 Цэвэр очир эрдэнэ юуны өмнө үнэмлэхүй цэвэр физик бодис гэсэнтэй утга дүйнэ.
 Гүйдэг шилэн хаалганы том хавтгай шилийг төсөөлөөд үз. Тийм шил хоёр талаас нь харахад
 туйлын цэвэрхэн, гаднаас орж ирсэн хүн шил байна гэж мэдэхгүй нэвт гарах гээд хагалж
 орхимоор цэвэрхэн. Харин ирмэгээс нь харахад гүн ногоон өнгөтэй байна.
 Цэвэр очир эрдэнэ бол үүнээс өөр. Бид очрыг зэргээр ангилахдаа эхлээд өнгөний
 зэргээр ангилдаг. Ямар ч өнгөгүй очир бол хамгийн ховор бөгөөд үнэт чулуу байдаг юм.
 Огтхон ч өнгөгүй шилийг “Д” ангилалд оруулбал түүхэн алдаа болно. Орчин үеийн очир
 ангиллын систем анх нэвтэрч байхад өөр олон систем байсан юм. “А” үсгээр маш сайн буюу
 өнгөгүй очрыг тэмдэглэдэг ба хоёрдугаар зэргийг нь “В” үсгээр гэх мэтчилэн үсгийн
 дарааллаар ангилдаг юм.

Харамсалтай нь ямар нь “А”, ямар нь “В” гэдэг талаар компани бүр өөр өөр ойлголттой
 байдаг учир хэрэглэгчдэд олон бэрхшээл учруулдаг. Нэг компаний бараг өнгөгүй шахам “В”
 нөгөө компаний дунд зэргийн шаргал өнгөтэй “В” болох гэх мэт. Тиймээс шинэ системийн
 дизайнч үсгийн дарааллыг бүр доошлуулахаар шийдэж, хамгийн шилдэг буюу хамгийн
 өнгөгүй чулууг “Д” гээд нэрлэчихсэн байгаа юм.
 Хэрэв “Д” ангиллын очроор хийсэн цонхоор /тийм том очир байдагсан бол/ харах юм
 бол тув тунгалаг байна. Хэрэв тийм цонхны ирмэгээс нь харах юм бол цэв цэвэр, тув
 тунгалаг. Энэ бол тэр чигээрээ зуун хувь цэвэр тунгалаг юмны мөн чанар нь юм. Хэрэв хоёр
 хүний хооронд хэдэн тохой өргөн очир эрдэнээр хана босгох юм бол, тэр хананы гадаргаас
 гэрэл ойгоогүй бол хоёр хүн тэр ханыг үзэхгүй.
 “Очир огтлогч”-ид агуулагдаж байгаа амжилтын нууц хүч яг үүнтэй адил. Бидний эргэн
 тойронд, бүхий л цаг хугацааны туршид, юм бүрт, хүн бүрт энэ хүч нуугдаж байгаа. Хэрэв
 энэ хүчийг л олж хараад, барьж авах юм бол тухайн хувь хүн болоод бизнесийг амжилт өөд
 хөтөлнө. Бидний амьдралын эмгэнэл юу вэ гэвэл хүн бүрт, юм бүрт байгаа тэр хүч бидэнд
 харагддаггүй. Бид зүгээр л түүнийг үздэггүй. “Очир огтлогч”-ийн зорилго бол тэр хүчийг
 яаж үзэхийг бидэнд зааж өгөх явдал юм.
 Очир эрдэнийн хоёр дахь чанар бол үлэмж хатуу. Энэ бол маш энгийн, ертөнц дээрх
 хамгийн хатуу юм. Очир дээр очроос өөр юм зураас гаргаж чадахгүй. Хатуу чанарыг
 хэмжих нэг аргыг Нүүфийн хэмжүүр гэж нэрлэдэг, очир байгалийн хоёр дахь хатуу эрдэс
 бадмааргаас гурав дахин хатуу. Нэг очир дээр нөгөө очроор л зураас гаргаж болно.
 Үнэндээ энэ бол очрыг “огтолж” байгаа нь тэр. Очир дээр зураас, хэрчлээс гаргаж
 болохгүй ч гэсэн тайрдас модыг сүхээр хагалахад ширхгээ дагаж цуурдгийн адил судлынх нь
 дагуу “хусах” буюу хагалж болно. Очрыг зүсэхийн тулд бид өөр очрыг зүсэхэд гарсан
 өчүүхэн жижиг хэлтэрхийг авч, эсвэл эрдэнийн чулууны ангилалд орохоор хангалттай
 цэвэр биш түүхий очроос хэлтэлж аваад түүнийгээ хагалж нунтаглана.
 Тэр нунтгаа хэд хэдэн удаа торон шүүрээр шигшээд дараа нь жижигхэн шилэн саванд
 хийнэ. Дараа нь маш хатуу том ган хавтан бэлтгэнэ: гадарга дээгүүр нь хөндлөн шугамууд

татаж, дараа нь дугуйг шингэн тосоор бүрнэ. Голдуу оливын тос хэрэглэдэг боловч зүсэгч
 бүр өөрийн гэсэн нууц найрлага бүхий тостой байдаг.
 Бат бэх ган тулгуур бүхий нүсэр ширээн дээр суулгасан мотортой холбогдсон бултай
 ган хавтангаа бэхэлнэ. Энэ бол нэг минутад хэдэн зуун эргэлт хийх дугуй ажиллаж эхлэхэд
 ямар ч чичиргээ үүсгэхгүй гэж сэрэмжилж байгаа хэрэг. Тэгээд очрын нунтгаа тосон
 бүрхүүл дээр саарал өнгийн зуурмаг болтол нь цацна.
 Түүхий очир ерөнхийдөө шавартай хайрганаас нэг их ялгаагүй харагдана-хүрэн бор
 юм уу оливын тос шиг ногоовтор өнгөтэй угаадас усны толботсон өнгөн дээр хаа нэг
 мөсөн талст гялалзаж харагдана.
 Тэрхүү хайргаа “доп” гэдэг жижиг саванд хийх ба “доп”-оо тогтоогуурт бэхэлнэ.
 Хайргаа доп-д хийхдээ зүсэлтийн үеэр чулуугаа үсэргэхгүйн тулд тусгай цавуутай хийдэг.
 Би анх Сэм Шмуэлоф гэдэг мастер зүсэгчид шавь ороход чулууг азбест ус хоёр хольж
 хийсэн цавуутай хамт хийж байсан. Чулуу халаад ирэхээр азбест хатаж чулууг доп дотор
 сайн тогтоож байсан. Азбестийн өчүүхэн жижиг хэсэг ч хорт хавдар үүсгэдэг гэж хэн нэгэн
 нээхээс өмнө бид азбест зажилж зуурмаг бэлтгэдэг байсан бөгөөд хүзүүн дээрээ том
 хавдартай нэг зүсэгч байсныг би санаж байна.
 Мотор асахад дугуй өчүүхэн ч чичиргээгүй эргэлдэх ёстой. Зүсэгч хүүхдийн өндөр
 сандал шиг жигтэйхэн өндөр суудал дээр суугаад дугуй дээгүүр тонгойж, түүхий чулуутай
 тогтоогчийг барьж, их хурдтай эргэлдэж байгаа дугуйд дөнгөж шүргэх төдий хүргэнэ.
 Очир бол гангаас хамаагүй хатуу учир зүсэгч түүхий чулуугаараа цэглэсэн өнцөгт
 чанга дарвал дугуйгаар өөрийгөө зүснэ гэсэн үг. Зүсэгч чулууг дугуйд маш зөөлөн хүргэх ба
 нэг гараараа тогтоогуурыг нүдэндээ ойртуулна. Нөгөө гарт нь “галт шил” гэж нэрлэдэг
 соронздогч шил байна. Туршлагатай зүсэгч чулууг нүдэндээ нэг ойртуулж, нэг холдуулж
 хардаг нь “зүсэлт” /үнэндээ бол буталж байгаа/ ямар болж байгааг шалгаж буй хэрэг юм.
 Тэгээд чулуугаа ганцхан уран хөдөлгөөнөөр дугуйд яг таг нарийн тооцоотой хүргэнэ. Нэг
 минутад ийм хөдөлгөөнийг хэд хэдэн удаа давтана.

Чулуугаа нүдэндээ ойртуулж шалгахдаа хүзүүн дээрээ тохсон алчуурт арчиж гадаргууд
 нь наалдсан тос болон нунтгийг цэвэрлэнэ. Нэг хоёр минутын дотор дугуй чулуун дээр
 нарийхан хавтгай цэг гаргана. Энэ бол зүсэгч чулууныхаа дотор талыг харах “цонх” юм.
 Зүсэгч та соронздогч шилээрээ энэ цонхоор шагайж чулууны дотор талд ямар нэг толбо юм
 уу хагарал байгаа эсэхийг шалгана. Чулууны хурц ирмэг дээр ганц хар цэг байвал чулууны
 ёроолын өнгөн тээр тусч харагдах ба ердөө ганцхан толбо байна уу, олон толбо байна уу
 гэдгийг хэлж өгнө.
 Энэ цонхоор харж, эцсийн бүтээгдэхүүн ямар байхыг төсөөлөх гэж оролдох нь уран
 баримал барих хэсэг гантигийг байгалийн өнгө, дүрсээр нь төлөвлөхтэй адил бөгөөд том
 чулууг зүсэхээр төлөвлөхөд гадаргууд нь хэд хэдэн цонх гаргах, дараа нь чулуугаа хэдэн
 долоо хоног, хэдэн сараар судлах хэрэгтэй болдог ба чулууныхаа үнэмлэхүй их хэмжээг
 тогтоосон геометр загвар гаргаж авах ёстой.
 Заримдаа очрын дотор талд өчүүхэн жижиг хар цэг харагдвал гол төлөв очрын том
 талст ургаж байхад дотор нь жижиг талстууд ургаж эхэлсэн байдаг. Очир бол галт уулын
 тогоон доторх асар их эрчимтэй халуунд хайлсан ердийн нүүрстөрөгч бөгөөд дараа нь
 газрын гүнд хэт өндөр даралттай байсаар түүхий нүүрстөрөгчийн атомын бүтэц очир болж
 хувирсан байдаг. Жижигхэн очирууд үнэндээ өөр өөр нөхцөлд ургасан байдаг ба жишээ нь
 дэлхий рүү харавсан нүүрстөрөгчтэй солир дэлбэрэхдээ гүн тогоо үүсгэж, түүн дотор
 ургасан байх нь ч бий.
 Жижигхэн “очируудыг очроор” зүсэхэд хар цэгүүд буюу жижиг талстууд зөв
 тэнхлэгийн дагуу эгнэсэн байвал түүхий чулуун дотор үл харагдах нүх үүсгэсэн байдаг.
 Эсвэл зүсэхэд том саад үүсгэнэ.
 Тосолсон ч гэсэн чулуу гангийн эсрэг үрэлт үүсгэж их дуу гаргана. Нью-Йоркийн
 дөчиндолоодугаар гудамжин дахь очир зүсэх дэлгүүрүүд голдуу саарал өнгөтэй, бүдэг
 гэрэлтэй байдаг ба дээд давхруудын нээлттэй өрөөнүүд тэрбум тэрбум долларын үнэ бүхий
 очир эрдэнийг Америкт оруулж, эрдэнэсийн үйлдвэрүүдэд өгч байдаг.

Чулуу, дугуй хоёрын үрэлтээс маш их дулаан ялгарах учир түүхий очир төдөлгүй гүн
 ягаан туяа цацруулсан хүрэн улаан бөөмс болж хувирах тул хүрсэн газраа түлэх аюултай.
 Чулууны доторх нүхнүүд халууны улмаас тэлэлт үүсгэж чулуу дэлбэрч ч магадгүй, тэгвэл
 дугуй дээрээс асар их хурдаар цацагдан жижиг хэсгүүдийг өрөөгөөр нэг тарааж шиднэ.
 Хэрэв том чулуу байсан бол хэдэн зуун мянган доллар очрын элс болж хувирна гэсэн үг.
 Яагаад ертөнцийн хамгийн хатуу материал нь очир гэдэг юм бэ? Хамгийн гэдэг
 тодотголтой юмсын тухай бодож үзье. Хамгийн өндөр, хамгийн богинохон, хамгийн урт,
 хамгийн том гэх мэт. Бидний ухаан санаа ийм үзэл баримтлалыг эсэргүүцдэг, үнэндээ
 дахиад нэг инч нэмж болохгүй тийм өндөр юм, жаахан хасчхаж болохооргүй тийм
 богинохон юм байхгүй шүү дээ.
 Нуугдмал хүч гэдэг бол бид үнэнээсээ үнэмлэхүй юмны тухай ярихдаа хэрэглэдэг үг
 бөгөөд өөрөөр хэлбэл биетэй бодитой тийм юм байхгүй гэсэнтэй утга нэг юм. Энэ бол
 юмст байж болох хамгийн өндөр чанар, энэ бол хүн бүр, юм бүхний туйлын үнэн юм.
 Очрын хатуу нь мөн чанартаа ертөнцийн аль нэг ганцхан юм туйлын үнэмлэхүй чанартай
 болж чадна гэсэнтэй бараг ижил юм. Энэ бол хамгийн агуу хатуу чанар мөн. Тиймээс
 очрын хоёр дахь чанар үлэмж чухал ба туйлын үнэмлэхүй чанартай ганцхан юм гэсэнтэй
 утга нэг юм.
 Одоо дугуйн дээр дэлбэрээд зүсэх үйлдвэрийн шалаар нэг тарсан очир эрдэнийн
 өчүүхэн хэлтэрхийнүүдийнхээ тухай эргэж бодъё. Тэд бол очрын гурав дахь чухал чанарын
 үлдэгдэл юм. Очир бүр атомын маш энгийн бүтэцтэй: цэвэр бөгөөд жинхэнэ нүүрстөрөгч.
 Харандааны баланд байгаа нүүрстөрөгч, очирт байгаа нүүрстөрөгч үнэндээ нэг л бодис шүү
 дээ.
 Харандааны баланд байгаа нүүрстөрөгчийн атомууд элсэрхэг хавцлын давхаргууд юм
 уу амтат жигнэмэгийн давхаргууд шиг сулхан холбогдсон ялтсууд юм. Та харандаа аваад
 цаасны өөдсөн дээр үзүүрээр нь зураас татвал харандааны бал цаасан дээгүүр тарна.
 Үүнийг харандаагаар бичих гэдэг.

Очирт агуулагдаж байгаа нүүрстөрөгчийн атомууд хоорондоо огт өөрөөр холбогдсон
 байна: зүг бүрт төгс симметртэй холбогдсон байх тул очрыг бидний мэдэх хамгийн хатуу
 юм болгож буй материалууд сулрахаас сэргийлдэг юм. Хаана ч байгаа, ямар ч очир ив
 ижилхэн атомын бүтэц бүхий, ив ижилхэн холбогдсон ижилхэн энгийн нүүрстөрөгчүүдээс
 бүтсэн байна. Энэ бол очрын өчүүхэн жижиг хэлтэрхийнүүд молекулын төвшинд бүхэлдээ
 нэг л бүтэцтэй байна гэсэн үг.
 Юмсын нуугдмал хүчтэй энэ ямар хамаатай юм бэ? Ертөнцийн аливаа нэг объект бүр –
 хэлтэрхийнээс эхлээд од эрхэс хүртэл амьгүй зүйлс, шоргоолжноос хүн хүртэлх амьтай
 зүйлс өөрийн нуугдмал хүчтэй, өөрийн туйлын мөн чанартай гэж гэж би түрүүн хэлсэн.
 Нуугдмал хүчний эдгээр жишээ бүр, давтагдашгүй мөн чанарын жишээ бүр бусад бүх
 жишээтэй ижил гэж үзэх хэрэгтэй. Энэ утгаараа юмсын нуугдмал хүч гэдэг бол танд дотоод
 болоод гадаад амжилтын аль алиныг авчирч чадах тул очиртой адил юм.
 Тийм л учраас энэ номын нэрэнд “очир” гэдэг үг байгаа юм. Очир эрдэнэ бол биднийг
 хүрээлэн байгаа юмс бүхний төгс цэвэр, бараг үзэгдэшгүй нуугдмал хүч учир түүнийг
 харахад ийм хэцүү байгаа юм. Очир эрдэнэ туйлын үнэмлэхүй ганц зүйл болоход тун
 ойртсон-энэ бол хамгийн хатуу зүйл-юмст агуулагдаж байгаа нуугдмал хүч нь түүний цэвэр,
 туйлын үнэнд байна. Ертөнцийн хаана ч байгаа очрын өчүүхэн хэлтэрхий бусад хаана ч
 байгаа бүх хэлтэрхийтэй ив ижилхэн бүтэцтэй цэвэр зуун хувь очир бөгөөд нуугдмал
 хүчний чанар нь бусад бүх бодисын адил цэвэр, туйлын бодит байдал учир юмсын нуугдмал
 хүчний адил үнэн байна.
 Энэ номыг яагаад “Очир огтлогч” гэж нэрлэсэн юм бол? Англи хэлнээ орчуулсан
 өмнөх зарим орчуулгад нэрийн хоёр дахь хэсгийг номынхоо утга санаанд ямар их ач
 холбогдолтойг мэдэлгүйгээр орхисон байдаг юм.
 Юмст агуулагдаж буй нуугдмал хүч, туйлын чанарыг олж харах хоёр зам байдгийг энд
 тун товчхон дурдъя. Нэг зам нь энэ номын тайлбар шиг тайлбаруудыг уншсанаар тэрхүү
 туйлын чанарыг ойлгож, тэдгээр тайлбарыг сайтар эргэцүүлэн бодсоны эцэст амьдралдаа

ашиглаж чадах хүртлээ ухааран “үзэх” явдал. Хоёр дахь зам нь гүн бясалгалд орж тэрхүү
 хүчийг өөрийнхөө оюуны мэлмийгээр шууд “харах” юм.
 Хэдийгээр тэрхүү нууц хүчний зарчмыг л ойлгосон хүн түүнийг амжилттай ашиглаж
 чадах боловч хоёр дахь замаар тэр хүчийг харах нь хавигүй илүү хүчтэй.
 Энэхүү нууц хүчийг шууд харсан зарим хүн давтагдашгүй мөн чанарыг олж харснаа
 дараахан нь ойлгодог юм. Тэд дараа нь харьцуулж харахаар ямар нэг юмыг оюун ухаандаа
 хайдаг. Манай энэ ертөнцөд энэхүү давтагдашгүй хүчтэй хамгийн их ойртож очих энгийн
 зүйл бол хамгийн хатуу ганц зүйл бол очир эрдэнэ болой.
 Очир эрдэнэ бол туйлын мөн чанартай адилтгахад хамгийн дөхөж очсон манай энэ
 ертөнцөд байгаа юмс зүйл боловч бидний яриад байгаа тэрхүү нуугдмал хүчтэй харьцуулах
 зүйл болж чадахгүй. Үнэхээр хосгүй тэр хүчний тухай бид дараачийн бүлэгт арай
 дэлгэрэнгүй тайлбарлана. Энэ утгаараа очир эрдэнэ бүхэлдээ тохиромжгүй зүйрлэл
 бөгөөд туйлын мөн чанар нь үүнийг “огтолж” байгаа юм. Тийм ч учраас эртний их билгүүн
 ухааны энэ бүтээлийг “Очир огтлогч” гэж нэрлэжээ: энэ судар биднийг хүрээлэн байгаа
 эгэл ертөнцөд байгаа туйлын мөн чанарт хамгийн ойртож очих зүйл, хамгийн хатуу зүйл
 болох очир эрдэнэтэй харьцуулшгүй их агуу хүчтэй нууц чадавхын тухай өгүүлнэ.
 Ойлгоход төвөгтэй байсан ч санаа зовох хэрэггүй. “Очир огтлогч”-ийн туйлын
 зорилго бол тэр хүчээр дамжуулан бидэнд туслахад оршиж байгаа юм. Аливаа юмс яаж
 ажилладгийн нууц, бидний өдөр тутмын амьдралд болон бизнест үнэн бөгөөд жинхэнэ
 амжилтад хүрэхийн нууц бол гүн гүнзгий зүйл учраас түүнийг хичээл зүтгэлгүйгээр харж
 чадахгүй. Гэхдээ хичээл зүтгэлийн шагнал нь том бөгөөд тодорхой байх болно.
 Бүлэг 3
 Очир огтлогч яаж буй болсон бэ?
 Бид одоо цоо шинэ газар нутгаар маш чухал аялал хийх босгон дээр ирээд байна.
 Энэ бол орчин үеийн энэ талын ямар ч ном зохиолд тайлбарлаж байгаагүй таны ажил

амьдралыг удирдан залах үзэл санаа юм Энэ билгүүн ухааныг хэзээ, хаана бодож олсон
 талаар зарим нэг зүйлийг мэдэх нь танд хэрэгтэй байж болно.
 Аяллаа эхлэхийн тулд “Очир огтлогч” руугаа эргэж оръё. Цаг хугацааны хувьд хоёр
 мянган жилийн өмнө, орон зайн хувьд эртний Энэтхэгт. Нэгэн баян хүн, Сиддхарт нэртэй
 хунтайж дахиад таван зууны дараа төрөх Иисүс нэрт нэгэн эрхмийн адилаар Энэтхэг орны
 зүрх сэтгэлийг эзэмджээ. Тэрбээр баян тансаг ордонд өссөн боловч хүмүүсийн зовлонг
 харсныхаа дараа, хүмүүс бид амьдралдаа байгаа хамаг үнэ цэнэтэй бүхнээ, хайртай
 бүхнээсээ салах ёстойг мэдсэнийхээ дараа бидний зовлон юунаас үүдэлтэй вэ, зовлонгийн
 үүдийг яаж хаах вэ гэсэн асуултын хариуг эрж олохоор ордноо орхин оджээ.
 Тэгээд энэ бүхний эцсийн хариуг олсныхоо дараа өөрийнхөө замыг хүмүүст зааж өгөх
 болжээ. Олон хүн орон гэрээ орхиж, хамгийн энгийн амьдрал буюу эд баялгаас чөлөөтэй,
 оюун санаа нь эд хөрөнгө, эхнэр хүүхдийн хүлээснээс алдуурсан учир эрх чөлөөтэй
 амьдралын замыг сонгож түүнийг дагасан байна.
 Олон жилийн дараа нэгэн шавь нь Бурхан Будда “Очир огтлогч”-ийг яаж айлдсаныг
 буулгасан байна. Тэрээр Бурхан Буддаг “Ялж Төгс Нөгчсөн” гэж нэрлэсэн байх юм:
 Ийн хэмээн миний сонссон нэгэн цагт Ялж Төгс Нөгчсөн бурхан бээр ханхүү
 Жетаваны цэцэрлэг дэх Аната Пиндадагийн цэцэрлэгт хүрээлэнд 1250 ихэс дээд гэлэн,
 хуврагууд хийгээд олон бодьсадва махасадва нарын хамт суун бөлгөө.
 “Ийн хэмээн миний сонссон нэгэн цагт” гэдэг хэллэг бол эртний мэргэн судруудын
 нийтлэг эхлэл байсан бөгөөд ихэнх нь Будда энэ ертөнцөөс хальж одсоноос хойш цаасан
 дээр буужээ. Тэр үеийн хүмүүс агуу их багшийнхаа айлдсан сургаалыг үг гээлгүй сэргээн
 санадаг байж.
 “Нэгэн цагт” гэдэг үг гүнзгий утгатай. Юуны өмнө энэ нь эртний Энэтхэгийн жирийн
 хүмүүсийн оюун ухааны ер бусын өндөр төвшинг зааж байгаа юм. Тэд амаар хэлсэн үгийг
 зүрхээрээ сонсож, гүн гүнзгий утгыг нь ухаж мэддэг байж. Хоёрдугаарт, энэ үг “Очироор
 огтлогч”-ийг нэг л номнож айлдсан бөгөөд түүнд агуулагдаж байгаа мэргэн ухаан бол

бүхний учир утгыг тайлах эрдэм, энэ ертөнцөд хосгүй ганцхан ховор эрдэнэ гэдгийг
 онцолж байгаа юм.
 Чони ламтан “Очир огтлогч”-ийн тайлбартаа энэ агуу сургаалыг хаана, яаж айлдсан
 талаар бидэнд илүү их мэдээлэл өгдөг. “Очир огтлогч”-ийн үгсийг тод үсгээр тэмдэглэсэн
 байна.
 Эдгээр үгсээр ном айлдах үеийн орчныг дүрсэлсэн байна. Бидний сонсож байгаа тэр
 хүн л энэ сургаалыг бичиж үлдээжээ.
 Тэрээр хэлэхдээ Ийн хэмээн миний сонссон гэж ном сонссон талаараа өгүүлж байна.
 Нэгэн цагт гэдэг нь тодорхой цагийг зааж байна. Ялж Төгс Нөгчсөн бурхан Шравасти их
 хотноо ханхүү Жетаваны цэцэрлэг дэх Аната Пиндадагийн цэцэрлэгт хүрээлэнд 1250 ихэс
 дээд гэлэн, хуврагууд хийгээд олон бодьсадва махасадва нарын хамт суун бөлгөө.
 Эдүгээ Энэтхэгт зургаан их хот байдаг, нэгийг нь Шравасти гэдэг. Энэ хот нь Прасена
 Ажита хааны эзэмшил бөгөөд энд ер бусын гоё цэцэрлэгүүдтэй байсан ба нэгийг нь ханхүү
 Жетаваны цэцэрлэг гэдэг байжээ.
 Ялж Төгс Нөгчсөн гэгээрэлд хүрснээс хойш хэдэн жилийн дараа Аната Пиндада нэрт
 нэгэн гэртэн Будда болон түүний шавь нарт байнга оршин суух том бөгөөд гайхалтай
 сайхан сүм барихаар шийджээ. Үүний тулд тэрээр ханхүү Жэтавантай уулзаж, түүний
 цэцэрлэгийг олон мянган алтан зоосоор, тухайлбал, тэрхүү цэцэрлэгийн гадаргыг бүхэлд нь
 бүрэхээр их алтан зоосоор худалдаж авчээ.
 Жетаван ч бас Ялж Төгс Нөгчсөнид хэсэг газар өгсөн ба өмчийг арчилж тордох
 хүмүүсийн орон байрыг тэнд барьжээ. Шарипутрагийн хүч чадлыг ашиглан Аната Пиндада
 тэнгэрийн болон хүний ертөнцийн хамаг уртан дархдыг цуглуулж, гайхамшигт цэцэрлэгт
 хүрээлэн байгуулжээ.
 Цэцэрлэгт хүрээлэнг барьж дууссаны дараа Ялж Төгс Нөгчсөн Жетаваны хүссэн
 ёсоор гол сүмээ түүний нэрээр нэрлэсэн байна. Аната Пинанда Их багшийн ивээн тэтгэгч
 нь болох зорилгоор төрсөн их хүмүүн бөлгөө. Тэрээр газар, усан доорх үнэт эрдэнэс алт,

мөнгөний санг олж харах чадалтай хүн бөгөөд хийсэн цагтаа энэ хүчээ ашиглаж чаддаг
 байжээ.
 “Очир огтлогч”-ийн эхний мөрүүдийн энэ хэдэн үг онцгой ач холбогдолтой. Будда
 өөрийнхөө сургаалыг эгэл амьдралаа орхин өөрийнх нь замаар замнахаар шийдсэн
 гэлэнгүүдэд заахаар завдаж байлаа. Гэхдээ ийнхүү ном заахын нөхцөлийг эрх мэдэлтэй,
 баян хүмүүс гаргаж өгч байгааг энд гаргасан.
 Эртний Энэтхэгийн хаад ноёд улс орныхоо эдийн засаг, улс төрийн амьдралын залах
 хүч болж байсан. Тэд өнөөгийн өрнөдийн нийгмийн бизнесийн хамтын нийгэмлэгүүдээс
 бага үүрэг гүйцэтгэж байгаагүй. Бид өнөөдөр Будда болон Буддист үзэл санааны талаар
 ярихдаа хачин төрхтэй, толгойдоо “жаахан юмтай”, ази хүн гэж бодох хандлагатай байдаг.
 Хятадын баримлуудыг харах юм бол инээсэн, бүдүүн хүн байсан гэж бодож ч магадгүй.
 Гэтэл үнэндээ улс орноороо хэсүүчлэн явж, эр эм хүн бүр амьдралдаа амжилттай
 хэрэгжүүлж, энэ амьдралыг утга учиртай болгож болох эрдэм, сургаал номлон, энэрэл
 нигүүлсэл тарааж явдаг өндөр гоолиг хунтайж байсан юм.
 Түүний шавь нарыг ч гэсэн мулзан толгойтой, газар дээр завилаад суучихдаг, ханан
 дээр тарнийн үсэг бичээд уншиж байдаг гуйлгачингууд байсан гэж бодож болохгүй.
 Эртний Буддизмын агуу мастерууд улс орноо, эдийн засгийг нь бүхэлд нь удирдан залах
 авьяас чадалтай хаад ноёдын угсааныхан байсан юм. Жишээ нь, Буддист сургаалын агуу
 бүтээл “Калачакра” буюу “Цагийн хүрд”-ийг сүүлийн хэдэн зууны туршид төвдийн далай
 лам бүр тусгай хурал хуруулан буулгаж ирсэн билээ. Эхнээсээ л Будда эртний Энэтхэгийн
 хаад, ерийн бусын эрдэм чадалтай хувь хүмүүст сургаалаа айлдаж, тэд нь эргээд олон үеийн
 туршид бусад хүмүүст өвлүүлж ирсэн юм.
 Би ингэж хэлж байгаагийн шалтгаан нь Буддизмын тухай, хүн бүрийн дотоод оюун
 санааны амьдралын тухай буруу ойлголт байгааг анхааруулах гэсэн юм. Буддизм сахил
 хүртсэн гэлэн хүний амьдрах тусгай цаг хугацаа, орон зай байх ёстой, өөрийгөө ертөнцийн
 төлөө зориулахын тулд ертөнцөөс таслагдах ёстой гэж үзэж ирсэн. Гэвч бид энэ ертөнцөд
 үйлчлэхийн тулд энэ ертөнцийн дотор байх байх ёстой.

Би бизнес эрхэлж байсан жилүүддээ бизнесийн хүрээний олон том хүнтэй уулзаж
 учирч явсан, тэд дотоод оюуныхаа амьдралын ер бусын гүнээрээ надад нөлөөлж байсан юм.
 Тэдний дотроос Бомбейн /одоо Мумбай гэж зөв нэрлэдэг болсон/ очир эрдэнийн
 наймаачин Диру Шах гэдэг хүний тухай онцолж яримаар байна. Хэрэв та ноён Шахыг Нью-
 Йоркийн Кеннедийн олон улсын нисэх онгоцны буудал дээр онгоцноос гарч ирж байгааг
 хараад таны анхны сэтгэгдэл ямар байх вэ гэвэл давхар линз зүүсэн, шингэрч яваа үстэй,
 гэрэл цацартал инээсэн богинохон бор хүн байна. Тэр хувцасны жижигхэн чемодан
 барьсаар хүмүүс дундуур зүтгэн гарч ирээд такси барьж, Манхаттений даруухан дэн
 буудалд очно. Оройн хоолонд эхнэр Кетки нь барьж, цүнхэнд нь нямбайлан хийсэн гэрийн
 талх хэдэн зүсмийг иднэ.
 Үнэндээ ноён Шах бол энэ дэлхийн хамгийн хүчирхэг очир эрдэнийн наймаачдын нэг,
 Андинаас өдөр бүр хэдэн мянган очир авдаг хүн. Тэр бас миний уулзаж байсан хүмүүсээс
 хамгийн их оюунлаг, хамгийн шүтлэгтэй хүн. Тэр өөрийнхөө дотоод оюуны амьдралын
 баялгаас надад олон жил хүртээж байгаа.
 Ноён Шах хоёр мянга гаруй жилийн өмнө Буддизм үүссэн яг тэр үед үүссэн эртний
 Энэтхэгийн шүтлэг Жайн шүтлэгтэй хүн. Бид хоёр үдшийн аниргүйд Бомбейн түчигнээн
 бужигнаан дундах нам гүмхэн булан дахь түүний энгийн мөртөө донж нь таарсан чулуун
 сүмийн сэрүүхэн шалан дээр сууж байсан юм. Сүмийн доторх бүрэнхий сэрүүхэн булан дахь
 гонхны өмнө лам нар чимээгүйхэн хөдлөх бөгөөд бурхан шүтээний өмнө асаасан жижигхэн
 зулуудын зөөлөн гэрэлд тэдний нүүр гэрэлтэж харагдана. Үл мэдэгдэм сэрчигнэх торгон
 өмсгөлтэй бүсгүйчүүд дуу шуугүй орж ирээд үүдний зайд зэрэгцэн сууж мөргөлөө
 чимээгүйхэн үйлдэнэ. Хүүхдүүд нэг шүтээнээс нөгөө шүтээн рүү очиж, мянга, мянган ариун
 шүтээнийг харах зуураа сэмхэн шивнэлдэнэ. Бизнесмэнүүд сүмийн үүдний довжооны
 дэргэд гутлаа тайлж, цүнхээ тавиад орж ирэн өөрсдийнхөө хуваарьт буланд сууцгаагаад
 наймааны бурхан Махавиртайгаа дуу авиа гаргалгүй харилцана.

Та энэ сүмд суугаад зөвхөн өөрийнхөө оюун ухаантай харилцаж болно, та цаг хугацааг
 бүрэн мартаж болно, өнөөдөр хэдэн сарын хэдэн бэ, эндээс гараад гэр рүүгээ явна гэдгээ ч
 мартаж болно, энэ өдрийн үй олон ажлыг ч мартаж болно, Опер Хаузыг ч мартаж болно.
 Опер хауз гэдэг бол Энэтхэгийн очир эрдэнийн бизнесийн төв бөгөөд дэлхийн очир
 эрдэнийн ихэнхийг зүсэж, түүгээрээ Америк, Европ, Ойрх дорнод, Япон дахь
 үйлчлүүлэгчдээ хангахын тулд түүхий тоосгон байшин болон олон саяын өртгөөр боссон
 офисуудад хагас сая хүн ажилладаг юм. Опер хауз бол ердөө л нурж унах дөхсөн хоёр
 хуучин байшин. Нэг нь арван зургаан давхар, нөгөө нь хорин таван давхар, Бомбейн төв дэх
 нурж унах дөхсөн дуурийн театрын дэргэд байдаг учраас ийм нэртэй болсон юм.
 Энд ирэхийн тулд та тарж унах дөхсөн ямбий машинд суугаад ямар ч зайгүй зогсоол
 дээр нь очих ба цементэн хаалгаар нь орохын тулд хэдэн чулууны өөдөс хийсэн салж унах
 дөхсөн цаасан хавтсаа савчиж, харилцан бие биедээ сайхан амлалт өгч байгаа очрын
 дилерүүдийн дундуур зүтгэх хэрэгтэй болно. Наймааны түншүүд өөд өөдөөсөө тулж
 зогсоод бие биеийнхээ ханцуй дотор гараа шургуулан хуруунуудаа атгалцаж байгаа нь үнэ
 хэлэлцэх үзэгддэггүй дохионы хэл бөгөөд наймаа хийхээс өмнө үнэ хэр өндөр байгааг
 илтгэнэ.
 Ийнхүү шаагьж шуугьсан, шахаж чихцэлдсэн олны дундуур зүтгэсээр өнөөдөр
 ажиллаж байгаа цорын ганц хэмхэрч унах дөхсөн цахилгаан шатанд хүрнэ. /сонголт ямагт
 ганцхан байна: гэрэл нь дандаа тасардаг учир давхруудын хооронд хэдэн цагаар ч гацаж
 мэдэх цахилгаан шат хүлээж байгаад орох юм уу нэг нь хорин гишгүүртэй шатаар өгсөж сая
 өмссөн шинэ цамцаа Бомбейн халуун, бүгчим хоёрт нэвт норгох гэсэн хоёрхон л зам бий/.
 Дараа нь эртний Энэтхэгийн хачин цоожнууд, дижитал детектор, авиа мэдрэгч нууцлаг
 төхөөрөмжүүд жигтэй хачнаар хосолсон офисын хаалгаар орно.
 Тэнд бүх юм өөр. Маш их гантиг байна. Шалан дээр ч, хананд ч гантиг, угаалгын өрөө
 нь тэр чигээрээ гантиг.эртний сайхан урлалууд ч Бельгид байдаг салбараас ачиж явуулсан
 гантиг тавцан дээр тавиастай. Жорлонд байгаа зүйлүүд алтаар өнгөлсөн байна.

Дотор талын цоожтой хаалганы цаана сайтар агааржуулсан өрөөнд энэтхэг бүсгүйчүүд
 сүүлийн хэдэн мянган жил өмсөж байгаа сиймгэр торгон хувцастай залуу хүүхнүүд эгнэн
 суугаад тусгайлан тааруулсан долгионы урттай флюорскент гэрэлд өмнөө хэдэн зуун
 мянган долларын үнэтэй байж мэдэх очируудыг тавьсан байна. Тэд очир зүсэгч багаж
 хэрэгслээ уран гарын нарийн хөдөлгөөнөөр ажиллуулна.
 Иймэрхүү дүр зураг Нью-Йорк, Бельги, Орос, Африк, Израиль, Австрали, Хонконг,
 Бразиль гээд л дэлхийн хаанахын очир эрдэнэ ангилах өрөөнүүдэд ижил байдаг юм.
 Чулууг чухам яаж зүсдэгийг нь харах гэж бид нэг удаа хөдөө нутгаар явсан юм.
 Хөдөөний хүмүүсийн гэрт маш их очир засдаг, ийм ажлыг нэг гэр бүлийн гишүүд бүгдээрээ
 хийдэг. Бомбейн очрын том төвүүдээс асар их түүхий хайрга хөдөө тийш жижигхэн дугтуй
 өвөрлөөд галт тэрэг, автобус, дугуй, хоёр зээрдээрээ хүргэдэг элч нарын том сүлжээгээр
 өдөр бүр тарна. Чулуунуудыг ийм замаар өдөр буцааж цуглуулна. Тэгээд ангилах өрөөгөөр
 дамжаад Бринксийн курьерээр хамгаалуулсан жижигхэн металл хайрцагт хийж, шөнийн
 нислэгээр Нью-Йоркт хүргэдэг.
 Навсари бол Бомбейгээс умар зүгт оршдог очир эрдэнийн үйлдвэрүүд бөөгнөрсөн
 Гужарат мужийн очир зүсдэг ердийн хот. Энэтхэгийн газар бүрээс Навсари руу тогтвортой
 ажил хайсан хүмүүсийн цуваа хөвөрнө. Тэд Дивали мэтийн шашны ямар ног том баяр
 хүртэл зургаан сарын гэрээ хийдэг. Гэрээний хугацаа дуусмагц амралтын бонусаа аваад
 маргааш нь магадгүй мянган бээрийн цаана ч байж мэдэх нутаг руугаа эхнэр хүүхдээ эргэх,
 олсон мөнгөө эрдэнэ шишийн тариаланд оруулах гээд гараад өгнө. Хэдэн долоо хоногийн
 дараа дахин жижиг дугтуй өвөрлөөд дахин зургаан сарын гэрээ хийхээр Навсарид эргэж
 ирнэ.
 Навсарид очир худалдаж авах дэлхийн бусад газартай адил. Энэтхэгийн жижигхэн
 хотын заваан зам дээр бүхэл бүтэн бээр, хоёр бээр газрыг бүрхэн бүчсэн олны дундуур
 зүтгэнэ гэж төсөөлөөд үз. Тэр олон хүн толгой дараалан бяцхан цаасан хүүдийд энэ
 өгүүлбэрийн эцэст тавих цэгээс ялимгүй том нэг хоёр очрын хэлтэрхий хийсэн байна. Тэр
 чулуунууд нь зүсэлтийн тостой хэвээрээ, бүдэг саарал зүйл байх бөгөөд зөвхөн Энэтхэгийн

нарийн мэргэшсэн дилер л нарны хурц гэрэлд харж байж тийм чулууг авч чадах боловч
 цэвэр цагаан чулуу юу /их үнэтэй/, тод шар чулуу юу /ямар ч үнэгүй/ гэдгийг хэлэх боломж
 бас байхгүй.
 Машинууд замын хоёр талаас хангалттай тоогоор бөөгнөрч түгжрэн дохиогоо
 чарлуулна. Зулай дээрээс нар төөнөнө. Цамц тоосоор бүрхэгдэж, тэр нь өөрийн тань
 хөлсөөр зуурагдан бор хүрэн шавар шиг болох ба чихэлдсэн олны дундуур гудамжны
 хүүхдүүд өвдөг, гар хоёроороо ажиллан хүмүүсийн салтаан доогуур сүлжиж, санамсаргүй
 унагасан очрын үртэс хайх нь будаа тонших тахианы дэгдээхэйнүүдийг санагдуулна.
 Энэтхэгийн очир эрдэнийн гүрний хамгийн алс хязгаар нь баруун эрэг, Арабын
 тэнгисийн ойролцоох Бавнагар орчимд байх бөгөөд Ражастаны цөлийн элсэн чулууны хот
 Жайпур бөлгөө. Диру Шах намайг Энэтхэгийн хэврэгхэн онгоцоор тийш аваачсан ба бид
 Жайн шүтлэгтнүүдийн ариун газар Палитана уул руу машинаар явсан юм.
 Бид цөлийн захад очрын сүүлчийн нэг үйлдвэрт үдэлж, хэдэн хүүхэд болон булангийн
 цаанаас, гивлүүрээ сөхөж байгаад хулгай нүдээр нэвт шувт ширтэж, хи хи инээдэг сонин
 хүүхэнтэй хамт хоёр аяга өтгөн энэтхэг цай уугаад сүүлчийн үйлдвэрийг орхиод хөдлөхөд
 амьдралаа орхиод явж байгаа юм шиг, бизнесээ хаяад намхан толгодын дундуур дотоод
 оюуны амьдралаа хайж олохоор явж байгаа мэт санагдаж байв.
 Бид уулын бэлд оюуны амьдралын мэдрэмж хэзээ ч мэдэрч байгаагүй очрын эрэлчид
 хоног төөрүүлэхээр барьсан даруухан оромжид хоноглосон юм. Диру намайг дуугүй хөтлөн
 уул яг эхэлж байгаа зурваст барьсан хайс руу оров. Чулуун ханан дээр хорин таван зууны
 мөргөлчид дурсгалаа мөнхжүүлжээ. Бид ариун газрыг хүндэтгэж нүцгэн улаараа гишгэх
 ёстой тул гутлаа тайлж орхиод чулуун замаар хөл нүцгэн өгслөө.
 Бид үүрийн өмнөх харанхуйгаар мянга мянган мөргөлчдийн дунд уул өөд өгсөв. Агаар
 хүйтэн, хүмүүсийн хөлийн чимээний цуурай хад чулуунаас ойж, энэ уул олон зууны туршид
 өглөө бүр сая сая хөлийн чимээгээр сэрж байгаа мэт санагдав. Авиралт хэдэн цаг
 үргэлжилсэн боловч хүмүүс цаг хугацааг анзаарсангүй, бид хоёрын хувьд бусдын бодол
 санаа, бишрэлээр хүрээлэгдэж хөл доорх хад чулуутай ярилцаж байгаа мэт байв.

Эцэст нь бид оргил дээр гарч, чулуугаар барьсан жижигхэн сүм, цац, гонхонуудын
 сүлжээнд орж явчихлаа. Дотор нь гаднаас харанхуй байсан бөгөөд бид одоо боллоо гэсэн
 мэдрэмж төрөх хүртэл таамгаар урагшилсаар хүрсэн газраа суугаад хүйтэн чулуун дээр гүн
 бясалгалд оров. Эргэн тойронд байгаа мянга мянган хүний амьсгал, зүрхний цохилтыг
 мэдэрч байв.
 Бид уулын оргилоос дорно зүг рүү харж суусан ба аажимдаа бясалгалд автан аньсан
 нүдний зовхин цаана бүдэгт бадаг үзэгдэл сүүмэлзэж эхэлснээ төдөлгүй улбар ягаан
 сүүдрүүд хөдөлж, эцэст нь Энэтхэгийн наран алтан боронз өнгөөр мандан гарч ирэв. Бид
 цөмөөр бясалгалд автсан хэвээр, хүн бүр өөрийнхөө амьдралыг, буцаж очоод энэ амьдралаа
 яаж үргэлжлүүлэхээ бодож байлаа.
 Бид босож ирээд оргилын сүмүүдэд мөргөсний дараа алхах гулсахын хооронд уулнаас
 буулаа. Хүмүүсийн санаа сэтгэлийн байдал өөрчлөгдөж, хүүхдүүд инээлдэн түрүүлж
 гүйлдэнэ. Амьдралдаа анх удаа гутал хэмээх зэрэглээнээс ангижирч, хөлийн ул хагарч
 хавдсан байв. Гэвч энэ бүхэн маш том үнэт бэлэг мэт санагдаж байлаа.
 Диру Шах хэмээх тэрхүү бараан царайнаасаа баяр жаргал цацруулсан очир эрдэнийн
 наймаачин залуудаа тэр уулан дээр оюун ухааны нэрт мастеруудын дэргэд хэдэн жил
 өнгөрүүлснийг би тэгэхэд сонссон юм. Тэр хожим нь олон улсын захирлуудын уулзалтад
 оролцохоор Нью-Йоркт ирэхдээ урьд нь шашин номын мөр хөөж, Таймс Скуэр дэх дэн
 буудлын жижиг өрөөнд шөнө дөл болтол мөргөл үйлддэг байсан тухайгаа ярьсан юм.
 Бомбей дэх түүний оффис гэр бүлийн халуун дулаан уур амьсгал цацруулж байдаг, тэрбээр
 хүн бүрт хүү шигээ, охин шигээ ханддаг, хэн нэгний хуримын зардлыг дааж, хэн нэгнийг энэ
 ертөнцийн сүүлчийн замд нь үдэлцэж явдаг байв. Тэр өдөр тутам сая сая долларын наймаан
 дунд хөвж байхдаа сохор зоос ч буруугаар ашиглаагүй хүн.
 Тэр гэр бүлийн амьдралаа ч гайхамшигтай удирддаг. Бид хоёр дотно түншилж байх үед
 тэднийх Вилепарле нэртэй газарт хөөрхөн жижигхэн барилгын гуравдугаар давхарт
 багахан сууцанд амьдардаг байсан. Ноён Шах гэрлэхээсээ өмнө ч баян байсан, дараа нь хүү
 Викрамтайгаа хамт хөрөнгөө улам зузаалсан, тиймээс эргэн тойрны хүмүүс нь тэднээс

ахиухан юм авах гэж тэдэнд хохирол учруулдаг болсон. Хүүхдүүд нь өсөөд ирэхээр тэдэнд
 тусдаа өрөө хэрэгтэй болсон ч гэсэн тэднийх олон жил амьдарсан жижиг сууцандаа л
 байсан. өвөг эцэг нь гал тогооны хажуугийн тохилог өрөөндөө бүгдээр хүндэтгүүлж
 асруулан суудаг, бусад нь тагтан дээрээ унтдаг, шөнийн агаар, цэцэглэж буй моддын үнэрт
 нойрсохын тулд орнуудаа оддын дор эгнүүлэн засдаг байсан юм. Дараа нь тэдний хотын
 тансаг дүүрэгт олон өрөөтэй байшингаа барьж дууссан ч гэсэн булангийн жижиг өрөөнд
 бүгдээрээ унтдаг байсан. Тэд үнэхээр жаргалтай амьдарч байгаа.
 Асуудал маш энгийн. Америкчууд, тухайлбал би “бизнесмен” гэж нэрлэгддэг амьтдын
 талаар ямагт тун ч сэхүүн ойлголттой байдаг. Жараад онд намайг өсөж торниж байхад хэн
 нэгэнд ганц үг хэлэхийг бараг доромжлол гэж үздэг байлаа. Бизнес хувцас өмссөн, маш
 хурдан ярьдаг, зөвхөн мөнгөний төлөө амьдардаг, юу ч хийлээ гэсэн зөвхөн авахын төлөө
 хийдэг, эргэн тойрныхоо хүмүүсийн хэрэгцээг огт хэрэгсдэггүй чоныг бизнесмен гэнэ гэх
 маягийн улиг болсон ойлголт төлөвшсөн байлаа. Энэ тухай бодож үзэх хэрэгтэй.
 Өнөөгийн бизнесийн ертөнц гэдэг бол улс орны хамгийн авьяас чадвартай хүмүүсийн
 өргөн цар хүрээтэй нийгэмлэг гэдэг нь эргэлзээ байхгүй. Тэд жолоо залууртай, тэд өөр
 хэний ч хийгээгүй юмыг хийж бүтээхийн тулд хийх ёстой зүйлээ хийх чадалтай хүмүүс. Тэд
 тэрбум тэрбумаар тоологдох өртөгтэй бараа үйлчилгээ борлуулж, бүтээгдэхүүнээ байнга
 сайжруулж, цаг мөнгө хоёрыг байнга хэмнэж байдаг, үүгээрээ тэд өөрсдийгөө бүтээж
 байдаг. Шинэ санаа, бүтээмж хоёр бол манай нийгмийн өөр ямар ч салбараас илүүгээр
 бидний амьдралын зам болж байна.
 Бизнесийн хүмүүс бол сэтгэгч, амьдралын хүч чадалтай, төгс төгөлдөр, гарамгай
 мэдрэмжтэй хүмүүс. Бизнес өөрийн ариун нандин юмтай, өөрийн байгалийн шалгарлын
 процесстой: хэрэв та бүтээгдэхүүн үйлдвэрлэхгүй бол хэн ч таны компаний ямар ч төвшинд
 тантай удаан зууралдахгүй. Хэрэв та төлөвлөж, үйлдвэрлэж чадахгүй бол эзэн, удирдлага,
 тэр ч байтугай доод ажилтнууд чинь ч таныг замын дундаас авч хаяна. Ийм юм олонтой
 гардгийг би ажигласан, энэ бол таны бие махбодь гадны эрхтэнг хүлээж авч чаддаггүйтэй
 адил.

Агуу бизнесмэнүүд дотоод гүн чадавхтайн: тэд бидний адил өлсдөг, гэвч үнэн оюуны
 амьдралын төлөө маш их хүчтэй өлсдөг юм. Тэд ертөнцийг биднээс хамаагүй гүн мэддэг,
 ертөнцөд юу өгч чадах вэ, юу өгч чадахгүй вэ гэдгээ сайн мэднэ. Оюун ухаанд логикийг
 шаарддаг, тэд арга болоод үр дүн аливаа бизнесийн ажил хэрэгт нэр томьёо тов тодорхой
 байдаг шиг тодорхой байхыг шаарддаг. Тэд оюун ухааны идэвхтэй амьдралаас гардаг,
 тэгэхдээ залхуурсандаа юм уу ядарсандаа биш, зүгээр л тэдний шаардлагыг хэмжих
 хэмжүүр байхгүй учраас тэр. “Очир огтлогч”-ийг тийм авьяаслаг, хатуу чанд бөгөөд эрэлхэг
 хүмүүст зориулж бүтээсэн юм.
 Та бизнест орсон л бол үнэн оюун ухааны амьдралын шаардлагад нийцэх боломж,
 хугацаа болон хувь хүний чанар надад байхгүй гэх юм уу бизнесийн гол амжилттай ямар нэг
 байдлаар тохирохгүй оюун ухааны дотоод гүн амьдрал надад хэрэггүй гэж хэзээ ч бодож
 болохгүй. Бизнест татагдаж орсон хүн бүр оюун ухааны гүн гүнзгий практик үйлийг
 шүүрэн авч хэрэгжүүлэх дотоод их хүчтэй хүмүүс байдаг гэж “Очир огтлогч” мэргэн ухаан
 сургаж байна.
 Мэргэн ухаан хүмүүст хэрэгтэй, тийм болбоос бизнест бүр ч их хэрэгтэй. Энэ нь
 Буддагийн сургаалтай нийцэж байна. Америкт эртний билгүүн ухааныг орчин үеийн
 ертөнцийн зорилтуудад ашигласнаар бидний амин х увийн амьдрал, ажил хэргийг хэрхэн
 удирдахад жинхэнэ хувьсгал хийж чадах бизнесийн нийгэмлэг байх ёстой.
 Тиймээс одоо Будда “Очир огтлогч”-ийг айлдсан тэр өдрийн өглөө яаж босож, ажлаа
 эхэлсэн тухай эргэж харъя.
 “Ялж Төгс Нөгчсөн бурхан үдээс өмнө орхимжоо өмсөж, бадар аягаа аваад Шравасти
 их хот луу бинвад идээнд одов. Ялж Төгс Нөгчсөн бээр Шравасти хотоос бинвад идээг
 аваад, харьж ирээд идээг зооглов.
 Зоогоо барьж дуусаад Ялж Төгс Нөгчсөн цаг бусын идээг тэвчиж, бадар аяга хийгээд
 номт дээлээ талбиж, бойвоо угаагаад, зассан тавцан дээр нуруугаа эгцлэн сууж, сэтгэлээ гүн
 бясалгалын байдалд оруулав.

Тэгэхэд олон ихэс хуврагууд Ялж Төгс Нөгчсөн өмнө очиж, гүнээ мэхийн тэргүүнээ
 Ялж Төгс Нөгчсөнийн өлмийд хүргэн мөргөөд, түүнийг гурвантаа тойрч, эргээд хамт
 сууцгаалаа. Тэнд амин гавьяат Субути ч тэдний хамт байх бөлгөө.
 Амин гавьяат Субути олбог дээрээ босоод, дээд дээлээ нэгэн мөрт хумьж, бурханд
 ойртоод, баруун хөлөө газарт хүргэн, алга хавсран, бурханд хандан өгүүлвэй:
 “Бурхан минь ээ, Түүнчлэн Ирсэн, Дайныг Дарсан, Үнэн Төгс Туулсан Бурхан бээр
 бодьсадва, махасадва нарт тусалсны дээдээр тусалсан бөлгөө. Бурхан бээр бодьсадва,
 махасадва нарт гүн гүнзгий сургаалаа номлож хайрласан бөлгөө.
 Ялж Төгс Нөгчсөн минь ээ, таны айлдсан тодорхой сургаал ном бол машид
 гайхамшигтай билээ. Сайнаар Одсон минь, үнэхээр машид гайхамшиг билээ!
 Ялж Төгс Нөгчсөн минь ээ, бодьсадва нарын хөлгөний зам мөрөнд орогдсод нар ямар
 мэт замнаж, ямар мэт бүтээж, ямар мэт сэтгэх вэ?”
 Ялж Төгс Нөгчсөн бурхан амин гавьяат Субудид ийн хэмээн зарлиг болвой: “Субути
 аа, сайн, сайн. Субути аа, тэр бөгөөс үнэхээр тийм бөлгөө. Тэр бөгөөс үнэхээр тийм
 бөлгөө. Ялж төгс нөгчсөн бээр бодьсадва нарт туслахын дээдээр тусалсан бөлгөө. Түүнчлэн
 Ирэгдсэд нь бодьсадва махасадва нарт яруу тод сургаалыг үзүүлэхийн дээдээр үзүүлсэн
 бөлгөө.
 Субути, тиймийн тул сайтар сонсоод, сэтгэлдээ тогтоогтүн! Бодьсадва нарын
 хөлгөний зам мөрөнд орогдсод нар ямар мэт замнаж, ямар мэт бүтээж, ямар мэт сэтгэхийг
 чамд номлосугай!”
 “Ялж Төгс Нөгчсөн өө, Тийн үйлдсүгэй” хэмээн Амин гавъяат Субути өчөөд, Ялж Төгс
 Нөгчсөнийн сургаалыг сонсоход Ялж Төгс Нөгчсөн бээр ийн хэмээн зарлиг болвой...”
 Бүлэг 4
 Бүх юманд нуугдсан их хүч
 Одоо ингээд бид эхлэхэд бэлэн боллоо. Та бизнест амжилт олохыг хүсэж байгаа,
 амьдралдаа ч амжилт олохыг хүсэж байгаагаа хүлээн зөвшөөрөгтүн. Гэхдээ хэрэв оюун

санааны талыг нь орхигдуулбал амьдрал тийм ч сайхан байхгүй гэдгийг танд хэлж өгөх
 хүчтэй төрөлх мэдрэмж танд байгаа. Та сая саяар тоологдох мөнгө хийхийн зэрэгцээ
 бясалгал үйлдэхийг ч та хүсэж л байгаа.
 Үнэндээ бол та бизнестээ бодит амжилт гаргая гэвэл оюун санааны амьдралтай хамт
 ирэх гүн гүнзгий дотоод ухаарал танд хэрэгтэй болно. Тэгвэл та авах гэсэн юмаа амархан
 олж авна. Энэ бүлэгт бид бүх юмст нуугдаж байдаг их хүч буюу Буддистуудын “хоосон
 чанар” гэж нэрлэдэг зүйлийг илрүүлэх болно, гэхдээ хачин нэрээс нь санаа зовох хэрэггүй,
 харин мөдхөн түүнийг олж харахын төлөө чармай. Энэ бол үгээр илэрхийлэгдэх зүйл биш,
 энэ бол маш энгийн бөгөөд ямар ч амжилтын нууц юм.
 Будда, түүний шавь Субути хоёрын хооронд болсон хачирхалтай яриа үүний сайхан
 эхлэл болно:
 “Амин гавьяат Субути Ялж Төгс Нөгчсөн бурханд ийн хэмээн өчвөй:
 “Ялж Төгс Нөгчсөн минь ээ, энэ ном сургаалын нэр нь юу вэ? Бид түүнийг яаж
 тогтоох вэ?”
 Ялж Төгс Нөгчсөн түүнд ийн хэмээн зарлиглав:
 “Субути минь, энэ номын нэр бол “Билиг барамид” хэмээгдмой. Үүнийг тийн
 тогтоогтүн.”
 “Тэр юуны тул хэмээвээс, Субути минь! Ялж төгс нөгчсөний айлдаж буй билиг
 барамид нь байхгүйн тул түүнийг билиг барамид хэмээн нэрлэдэг болой.”
 “Субути аа, Ялж төгс нөгчсөн бурханы айлдсан сургаал ном оршин буй хэмээн сэтгэж
 байна уу?” хэмээхэд Субути хариу өгүүлрүүн:
 “Ай Ялж Төгс Нөгчсөн минь, үгүй билээ. Ялж төгс нөгчсөн бээр айлдсан ийм ном үгүй
 тул бөлгөө.”
 Энэ үгээр “Очир огтлогч” манай барууны соёлын хувьд харамсалтай нь огт
 ойлгомжгүй Буддизмын ертөнц рүү халтираад орчхож байгаа мэт санагдана. Гэвч яг ч тийм
 бус.

Энд юу гэж хэлсэн, ямар учраас хэлснийг эхлээд олж харахыг оролдъё. Тэгээд юуны
 өмнө бидний бизнесийн амьдралд энэ нь яаж үйлчлэхийг нь харах гэж оролдъё. Яагаад
 гэвэл тийм далд хүч энд үнэхээр байдаг бөгөөд энд хэлсэн үгс амжилтаар бялхсан амьдралд
 хүргэх жинхэнэ бодитой нууцыг агуулж байгаа юм.
 Дээрх чухал яриа ингэж үргэлжилж байгаа мэт харагдаж байна:
 Субути: Бид энэ судрыг юу гэж нэрлэх ёстой вэ?
 Будда: Билиг барамид гэж нэрлэ.
 Субути: Бид энэ судрын тухай яаж бодох ёстой вэ?
 Будда: Билиг барамид гэж бод. Яагаад гэвэл миний ярьж байгаа билиг барамид бол
 хэзээ ч, ямар нэг байдлаар оршиж байгаагүй билгүүн ухаан учраас л би энэ судрыг билиг
 барамид гэж нэрлэж байгаа юм. Тиймээс, Субути минь, энэ судрыг чи судар гэж бодож
 байна уу?
 Субути: Үгүй үгүй. Бид таныг судар бичсэнийг хэзээ ч хараагүй.
 Энд зогсож, тэрхүү нуугдаж байгаа их хүчийг олж харах түлхүүр бол “та нар судрыг
 судар гэж нэрлэж чадна, тэгээд та нар судрыг судар гэж бодож болно, яагаад гэвэл энд
 судар гэх юм байхгүй учраас” гэсэн мэдэгдэл юм. Энэ мэдэгдэл нэн өвөрмөц бөгөөд тов
 тодорхой утга агуулж байна: энэ бол ямар нэг мамбо-жамбо биш, та бид хувийн болон
 бизнесийн амьдралаа аль алийг нь амжилттай болгохын тулд мэдэх ёстой бүх зүйлийг
 дотроо агуулж байгаа юм.
 Нуугдмал хүчний талаарх энэ санааг харуулахын тулд бизнесийн амьдралын хамгийн
 нийтлэг нэг жишээ авъя. Энэ бол үл хөдлөх хөрөнгийн тухай яриа.
 Бид анх “Андин”-ыг байгуулж эхлэхдээ Эмпайр Стэйт Билдингийн ойролцоо
 эрдэнэсийн нэгэн компаний маш том оффист нэг хоёр өрөө түрээслэсэн. Компаний эзэн
 Офер, Аяа хоёр очрын дархан Уди, эрдэнэсийн дизайнч Алекс, компьютерчин бүсгүй
 Ширли бид дөрвийн том ширээ тойрон суудаг арай томхон өрөөний хажуугийн жижиг
 өрөөнд суудаг байлаа. Очируудыг ширээний нэг өнцөг дээр ангилдаг, тооцоог нь
 ширээний нөгөө өнцөг дээрх компьютерт оруулдаг байв. Би ширээний нөгөө өнцөг дээрх

утасны дэргэд суугаад хот даяар эрдэнэсийн том худалдан авагчдын нарийн бичгийн дарга
 нарын нэрийг олж авахыг оролдоно, ингэвэл бид шийдвэр гаргагч хүмүүстэй нь шууд
 холбогдож болох байв.
 Эрдэнэсийн сан маань нийтдээ арван тав орчим бөгжнөөс бүрдэх ба ганц хуудас
 цаасан дээр зургийг нь аваад Офер, Аяа хоёр эргэн тойронд гүйж хүмүүст үзүүлдэг байсан
 юм. Тэр хоёр Америкийн бизнесийн талаар юу ч мэддэггүй байсан тул энэ нь тэр хоёрын
 хувьд зугаатай ажил, нэгэнт тэд хэзээ ч бүтэхгүй бүх зүйлийн талаар ямар ч ойлголт байхгүй,
 эсвэл яагаад ч зөвшөөрч болохгүй бүх зүйлийн талаар юу ч мэдэхгүй /жишээ нь дэлхий
 даяар сүлжээтэй маш том их дэлгүүрийн гүйцэтгэх захиралтай уулзахаар очихдоо Далласын
 ковбой нарын өмсдөг хөлбөмбөгийн цамцтай очих гэх мэт/ бас этгээд хачин бүтээлч ажил
 байв.
 Офер орж ирээд “маргааш Граундхогийн өдөр гэж хуанлид тэмдэглэсэн байна. Энэ
 үндэсний амралтын өдөр мөн үү? Та нар энэ өдөр амрах уу? Цалинтай амрах уу?” гэх
 мэтийн галзуу юм асууна. Заримдаа бид энэ бол Америкт хамгийн чухал амралтын өдөр шүү
 дээ гэж хэлдэг л байсан.
 Нөгөө талаар тэр хоёр зарим хүн яагаад оройн 11 цагаас өмнө гэртээ харих гээд
 байгааг ойлгодоггүй, голдуу 11 цаг хүртэл ажиллуулна, заримдаа бүр түүнээс ч орой болтол
 ажиллуулах гэдэг байв. Би сүмдээ очих, ирэх гэж хоёр цаг орчим явдаг учир шөнийн 1 цагт
 харьдаг, маргааш өглөө нь 6 цагт босоод хот руу ажилдаа явдаг байлаа.
 Очир болон бусад эрдэнэсийн чулуунууд Израильд байдаг үйлдвэрээс ирнэ, тэгээд
 шууд хэрэглэгчдэд хүрнэ. Хүмүүс биднийг өөрийн үйлдвэрийн байгууламжтай гэж боддог
 юм шиг надад санагдсан. Гэтэл үнэндээ бол тавдугаар өргөн чөлөө болон дөчин долдугаар
 гудамжин дахь Бринксийн хуягласан оффист Тель-Авиваас ирсэн хайрцаг дээрх
 шошгуудыг авч хаяад манай шошгуудын нэгийг хэрэглэгчдийн нэртэй хамт наагаад дээд
 давхарт байдаг офис руу нь аваачиж өгдөг юм.
 Би нэг удаа ийм хайрцгийг нээж доторхийг нь хоёр хэрэглэгчийн дунд хуваах гэснээ
 санаж байна. Хайрцаг дотор нэлээд том зэс, очир бөгжнүүд байв. Би Ойрх дорнод руу хэд

хэдэн удаа утасдсаныхаа дараа тэдгээрийг ачуулахаар арван гуравдугаар давхар руу буув.
 Асуудал нь юу байсан бэ гэвэл арван дөрвөн каратын алтыг олон өөр өөр аргаар бэлтгэдэг
 юм. Алтны каратын системд очрын каратын системээс ялгаатай нь хорин дөрвөн карат
 цэвэр алтыг төлөөлдөг, энэ нь эрдэнэст хэрэглэхэд дэндүү зөөлөн, хорин дөрвөн каратын
 бөгжинд хэвийн бүрээс салаад уначихдаг юм. Тиймээс бид хатуу болгохын тулд өөр
 металлтай хольдог юм.
 Хэрэв хольц нь өөр металлын дөрөвний нэг байвал бөгж арваннайман каратынх болно,
 тэгвэл манай оронд хууль ёсны каратын хэмжүүр нь арваннайм, арван дөрөв, арван карат
 байдаг. Бөгжийг хатуу болгохоор нэмэх металл нь бас эцэст нь ямар өнгөтэй болох вэ
 гэдгийг тодорхойлдог: Хэрэв та диц нэмэх юм бол алт цайвар шаргал өнгөтэй болно. Хэрэв
 зэс нэмэх юм бол хүрэн улаан өнгөтэй болно. Америкчууд дунджаас доош цайвар өнгөнд
 дуртай, Азийнхан ерөнхийдөө гүн алтан өнгөнд дуртай, олон европчууд бараг зэсэн шаргал
 өнгөнд дуртай. Манай нийлүүлэгч эндүүрээд Европынхны дуртай өнгөтэй бөгж хийчихсэн
 байлаа.
 Би компаниа байгуулсан эхний жилүүдэд маш их санаа тавьдаг байсан зүйлийн маань
 тухай дурсамжуудын нэг билээ. Бид гурвуул дөрвүүлээ гараад дэлгүүр, үйлдвэрүүдээр хэсэж
 алтны улаан өнгөн дээр өөр нэг шар алтны бүрээс нэмж өгөх хүн хайж гарлаа. Би тэдгээр
 ирээдүйн саятнуудтай арван тав орчим Пуэрто-Рикийн охидтой хамт ширээ тойрон сууж,
 Офер, Аяа хоёр бие биедээ еврей хэлээрээ заавар өгч, охид Испаниараа шулганалдан
 байсан ч бид яагаад алтыг алтаар бүрэх гээд байгааг хэн ч ойлгосонгүй, тэгээд бид мөр
 зэрэгцэн сууцгаагаад очир шигтгээтэй бөгжнүүдийг эргүүлж тойруулан үзэж, бидний шар
 өнгөтэй болгохыг хүсээгүй хэсгийг нь хамгаалахын тулд тусгай химийн бодисоор будаж
 билээ.
 Дараахан нь бидэнд өөрийн үйлдвэрээ байгуулж эхлэх боломж олдсон юм. Тэр бол
 манай өмнөх өрөөтэй ялгаагүй, Манхаттэн дэх түүхий цементэн шалан дээгүүр төмөр
 сараалжаар бүрсэн нүсэр зузаан ханатай өрөө байсан юм. Үүнийг дурсахын учир нь бид
 үйлдвэр ажиллуулж эхэлсэн эхний хэдэн сард шөнө дөлөөр шалан дээр дэвссэн хивсээ

хуулж, дөрвөн хөллөн мөлхөж унагаж орхисон очрын хэлтэрхийнүүдээ түүдэг байсан юм.
 Нэг ажилчин маань санамсаргүйгээр өөрийгөө цоожилж орхиод шөнөжин тэндээ байсан
 тул нөхөр нь бидний яаж ингэж шөнөжин ажилладаг юм бол гэж гайхаж байсан удаатай.
 Нью-Йоркийн халуун зуны турш би ганцхан ноосон цамцтай хөлсөө дуслуулж явдаг
 байсан, учир нь миний багш лам олон хувцас сольсны хэрэггүй гэж захисан тул би өдөр бүр
 түүнийг өмсдөг, пальто тайлах, зангиагаа суллах гэх мэтийг төсөөлдөг ч үгүй байсан юм.
 Нялх үйлдвэр маань зургаан сар ажилласны дараа би хаа нэг тийшээ нүүх шийдвэр
 гаргах цаг болсон гэж бодлоо. Бид Очрын гудамж руу нүүх риск хийх хэрэгтэй юу үгүй юу
 гэж бодох болов. Том талбай түрээслэчхээр захиалга унаад эхэлбэл яах вэ, яаж тэр
 цоорхойг нөхөх вэ?
 Бид гол гудамжны яг хажууд нэг жижигхэн давхар түрээсэлсэн нь том талбайд азаа
 сорих, хямд түрээсээр аюулгүй ажиллахын хооронд хийсэн сонголт байлаа. Би “очрын
 газар” хэмээх бяцхан өрөөг ганцаараа даргалж, заримдаа “системийн газар” хэмээх хүлээх
 өрөөний үүрэг давхар гүйцэтгэдэг жижиг өрөөнд ажиллах юм уу агуулах хэмээн нэрлэсэн
 саркофаг өмссөн муми шиг хоёр жижигхэн ажилчин л багтах зайтай умгар өрөөнд
 ажилладаг болов. Үйлдвэр маань нэг буландаа ганц өнгөлөгч машинтай том өрөө байлаа.
 Бид нэг жил орчим хугацаанд борлуулалтаа хоёр дахин нэмэгдүүлж /арван жилийн
 туршид жил бүр ингэж байсан/, том талбайд азаа үзэх боломж бүрдсэн юм. Бид үнэхээр дух
 духаараа мөргөлдөн ажиллаж байсан бөгөөд цалингийн мянган долларын бүрт ширээний
 нэг инч талбай ногдоно гэсэн хошин үг гарсан ба би тэр өдрүүдэд арван тав хүртэл инчтэй
 байлаа. Бид аюулгүй байдлын шалтгаанаар түүхий очир нийлүүлэгчдийг оруулдаггүй
 байсан бөгөөд “хүний хавх” хэмээн нэрлэдэг заал болон хүлээх өрөөний хоорондох бяцхан
 зайд наймаагаа хийдэг байсан тул очрын бусад дилерүүд бидний анхны санал болгосон
 үнийг сонсох боломжгүй байв. Жижигхэн бүрэнхий хонгилд гартаа мянга мянган өчүүхэн
 жижиг очрын хэлтэрхий овоолсон цаас бариад, яг архан талд байгаа үйлдвэрийн чимээг
 давахыг оролдохын зэрэгцээ өмнөө сууж байгаа хүмүүст сонсдохооргүй ярихыг хичээж,
 янз бүрийн ангиллын чулуунуудын нийт тооцоог болон хүүгийн хувь, эсрэг талтайгаа ижил

тооцоо гаргаад зогсож байгаа хүнийг төсөөлөөд бод доо. Энэ бол голдуу түрийвчин дотор
 байгаа илд барьсан эрчүүдийн халз тулаан маягаар төсөөлөгддөг байв.
 “Хүний хавх” бол нэг ёсондоо очрын байшингуудад байдаг тусгай хэсэг бөгөөд гаднаас
 орж ирсэн хүн эхний хаалга хаагдмагц камераар хянадаг, сум үл нэвтрэх шилээр хийсэн
 хаалганы дотор талд хавчигдаж, дараа нь хоёр дахь хаалгаар компани руу ордог юм. Тусгай
 цахилгаан механизм хоёр хаалга зэрэг нээгдэхээс хамгаална. Энэ нь шөнө дөлөөр орж
 ирсэн сүүлчийн хүн дотор хаалгаар нэгэнт нэвтэрчихсэн мөртөө гадна хаалганы тэнд
 түлхүүрээ мартчихсан байх гэх мэтийн сонирхолтой зарим тохиолдлыг үүсгэдэг байв.
 Ийм байдалд орвол бид давхрын нөгөө хагасаар төлбөр хийх аюулгүй алхам хийдэг
 байсан. Хэрэв давхар тэр чигээрээ ширээний хорин инч зайтай болбол бид өөр давхар авч
 шатны талбайтай нэгтгэдэг байв. Дахиад хорин инч талбайтай болбол борлуулалтаа ямагт
 хоёр дахин нэмэгдүүлж, авч чадах дараачийн давхраа авдаг байсан бөгөөд харамсалтай нь
 тэр нь хоёр давхрын цаана байдаг байлаа.
 Дараа нь бидэнд дахиад илүү талбай хэрэгтэй болоход дахиад өөр давхар авах ямар ч
 боломжгүй болон байв. Бид байшинг бүхэлд нь шалгаж үзээд юу ч олоогүй.тиймээс бид
 хоёр хаалганы цаадах давхрыг авч компьютерүүдээ холбохын тулд намхан байшингуудын
 дээгүүр агаарт бүгд хууль бус утасны сүлжээгээ өлгөсөн юм. Энэ нь Манхаттэний төв дэх
 ган ба шилэн цамхгуудын дундах сүүдэрт байгаа байшингуудын дээгүүрх утасны сүлжээтэй
 адил харагдаж байв.
 Одоо бид очроор болон бадмарага, нил эрдэнэ, анар гээд л өөр олон төрлийн үнэт
 чулуугаар дүүргэсэн том дугтуйнууд авч гудамж уруудаж өгсөн өөр өөр байшин дахь
 ашиглах өрөөнүүдийн хооронд хол аялах шаардлагатай болсон. Энэ бол мэдээж аюултай,
 очрын дүүрэг манай газар хүртэл тэлсэн, түрээсийн төлбөр цаг ямагт өсөж байгаа. Бид жил
 тутам олон сая доллараар хэмжигдэж байгаа, зуу орчим ажилчинтай бизнесээ яаж орон
 байртай болгох талаар шийдвэр гаргах хэрэгтэй болсон юм. Тиймээс бид үл хөдлөх
 хөрөнгийн асуудал руу эргэж орсон энэ бол юмст нуугдсан их чадавхын асуудал юм.

Өглөө бүр “Уолл Стрит Жорнэл” сэтгүүл авах шаардлагатай бизнесийн хүмүүсийн
 тодорхой төвшин Нью-Йоркт бий. Уншдаг байна үгүй юу хамаагүй /цөөхөн хүмүүс уншдаг
 юм шиг санагдсан/ энэ бол өглөөгүүр гол хаалгаар нь орохоор тэмүүлэхдээ гартаа нэг
 хувийг нь барьсан харагдах нь олон компаний хувьд чухал юм. Өдөр бүр өрөөнд чинь
 хүргэж өгдөг энэ сэтгүүлийн нэг дугаар есөн цагийн орчимд танай офисын хаалга орчимд
 үүдний өрөөнөөс “Уолл Стрит Жорнэл” гэдэг нэр нь тод харагдаж байхаар байх ёстой.
 Есөн цагийн орчимд гэдэг нь ес гуч гэхэд та авах хүртэл сэтгүүл тэнд байх ёстой гэсэн үг юм.
 Энэ хугацаа хүртэл хаалгаар орсон ажилтан бүр тэр сэтгүүлийг хараад таныг ес тав гэхэд
 үүдэнд гозойж байх шаардлагагүй босс гэдгийг санаж байх болно.
 Би нэг хэсэг Уолл Стрит Жорнэлийг уншдаг байсан, ямагт маш сонирхолтой туршлага
 байсан. Эхний хуудасны баруун хэсэгт /зүүн хэсгийг гадаад, дотоод мэдээнүүд эзэлсэн
 байдаг учраас/ хөрөнгө оруулалтаар том том риск хийж их цаг хожсон Жорж Сорос
 мэтийн бизнесийн хүмүүсийн тухай урам сэргээсэн өгүүллүүд байдаг юм. Тэр бол “үзмэрч”
 гэж хэлмээр дотоод хараа нь зах зээлээс хол түрүүлсэн хүн, богино бодолтой, хуучин
 сэтгэлгээтэй бизнесийн хүмүүсийг ардаа орхиж, ашиг орлогын шинэ талбарт хүрэх эр
 зоригтой, өөртөө итгэлтэй хүн.
 Энэ сэтгүүлийн дөрөвдүгээр нүүр орчимд менежмент нь хуучирч, замын дундаа
 зогссон учраас дэд ерөнхийлөгч нар нь зөвлөлөөс хасагдсан, ерөнхий захирал нь өөр
 хүнээр солигдсон бизнесийн тухай өгүүлэл байдаг. Долоо хоног юм уу сарын дараа би
 дахиад “Жорнэл”-ийг сөхөхөд /яг үнэнээ хэлэх юм бол би сэтгүүлийн шинэ дугаарыг өөр
 нэг том хүний хаалганаас авч харчхаад эзэн нь ирж авахаас өмнө буцаагаад тавьчихдаг/ нэг
 нүүрэнд нь шалгарсан, баталгаатай аргатайгаа жилээс жилд зууралдсаар энэ улиралд их
 ашиг хийсэн компаний тухай бичсэн байна. Тэр бол өнгөрсөн үеийн зарчмуудыг яс
 баримталдаг мэргэн хараатай удирдагчийн даргалсан “блю чип” компаниуд байдаг. Дараа
 нь дөрөвдүгээр нүүр орчимд компанийнхаа тэнцлээр итгэмээргүй хачин риск хийсэн тэнэг
 капиталистын тухай шүүмжлэлт материал байна.

Энэ нь надад нэг сард азаа үзсэн суутнуудын нэр хэдэн сарын дараа дахиад азаа үздэг
 тэнэгүүдийн нэрийг хэлж өгдөг юм. Эсвэл азаа үздэг суутнууд үргэлжлэн нисээд л байдаг,
 хуучин сэтгэлгээтэй тэнэгүүд үргэлжлэн унасаар л байдаг. Ямар ч байлаа гэсэн, нэг буюу
 ижил хувь хүмүүс ба компаний хийсэн ижил үйлдлүүдээс үүдсэн бараг таамгаар гарсан өөр
 өөр үр дүн байдгийг хэн ч анзаардаггүй.
 Энэ нь үл хөдлөх хөрөнгөд ямар хамааралтай вэ, ямар нэг “нуугдмал чадавх”-ийг яаж
 илрүүлэх вэ? Бид түрээслэх үү байх уу, өргөтгөх үү байх уу гэсэн тодорхойгүй байдалтай
 хэдэн жил явсны дараа манай компани өөрийн байртай болох гэж бодож байгаа гэж
 төсөөлөөд үз. Энэ лут том алхмыг бид хийх ёстой юу, үгүй юу?
 Ийм тохиолдолд бизнесийн хүмүүс нэмэх, хасах үзүүлэлтүүдийг харьцуулан өөр
 өөрийн тооцоог хийдэг. Шинэ том барилга манай хэрэглэгчдэд сэтгэгдэл төрүүлж, тэд
 болон манай нийлүүлэгчдийн итгэлийг бэхжүүлнэ. Эсвэл тэд биднийг хүчин чадлаасаа
 хэтэрсэн өргөтгөл хийлээ гэж үзэж болно, хэрэглэгчид биднийг шинэ нэмэлт зардлаа
 нөхөхийн тулд үнээ нэмнэ гэж эмээж ч магадгүй, эсвэл үнэт чулуу нийлүүлэгчид биднийг
 шинэ барилгынхаа зардлыг олж авахын тулд чулууг нь дэндүү хямд худалдаж авах байх
 хэмээн бодож ч магадгүй.
 Эсвэл Очрын дүүргээс хийх алхам бидэнд бүтээгдэхүүн нь хэрэгтэй байгаа үед
 нийлүүлэгчид авчирч өгөх замыг хүнд, осолтой болгож ч магадгүй. Бид түрээсээр хэмнэсэн
 мөнгөө тэдэнд өндөр үнэ төлөх боломж олгож, бид олон дилерийг өөртөө татан, их мөнгө
 хийж ч магадгүй.
 Шинэ байрлал ажилтнуудыг ажилдаа ирэхэд хэцүү болгож ч магадгүй, ажилдаа ирэх
 зам холдсоноос болоод сайн ажилтнууд маань ажлаасаа гарч, Очрын дүүрэгт ойр газарт
 ажилд орж ч магадгүй. Эсвэл ажилчдад маань манай шинэ байшингийн байгаа чимээгүй
 орчин таалагдаж ч болно, Вэст Гринвич Виллис бол хотын дунд хэсгийг бодвол хүнсний
 өргөн сонголттой аварга том дэлгүүр, зоогийн газруудтай.
 Биднийг тэнд нүүж очсоны дараа хөрөнгийн үнэ тэнгэрт хадаж, хөрөнгө оруулалтаас
 эзэмшигчийн ашигт илүү том зорилт тулгарч болзошгүй. Эсвэл Нью-Йоркийн үл хөдлөх

хөрөнгө дахин нэг гэнэтийн уналтыг туулах хэрэгтэй болж, биднийг өндөр барьцаат
 төлбөрийн ангалд хавчиж ч болзошгүй.
 Аягүй бол эдийн засгийн том хямралын улмаас үйлдвэрлэлийн бүх ашгийг ганцхан
 байшинд төвлөрүүлэн зах зээлд алж ч мэднэ. Үйлдвэрлэлийн том байгууламжийг арчилж
 тордох зардал удаан хугацаанд ч гэсэн аажмаар биднийг хоосруулж ч магадгүй.
 Бизнест хангалттай урт хугацаагаар ажилласан хүмүүс, түүнчлэн өөрийгөө жинхэнэ
 ёсоор хүндэлдэг хүмүүс энэ үүднээс үзэхэд юмс амархан явдгийг мэднэ. Хэрэв та байшин
 худалдаж аваад ажил хэрэг амжилттай явбал та суут хүн-энэ бол агуу наймаа. Хэрэв та
 байшин худалдаж аваад ажил хэрэг урагшгүй явбал та азаа туршсан усан тэнэг. Хэрэв та
 байшин худалдаж аваагүй ч гэсэн ажил хэрэг тань сайн явбал, эсвэл байшин худалдаж
 аваагүй ч ажил хэрэг сайн явж өгөхгүй байвал хүмүүс таныг хэн гэж дуудахыг та мэдэж
 байгаа. Аль ч нөхцөлд та нэг л хүн гэдгээ мэдэж байгаа.
 Энэ бол биднийг маш аядуу боловч итгэлтэйгээр юмсын нуугдмал чадавх руу хөтөлж
 байгаа хэрэг юм.
 “Андин Интернейшнл” Манхаттэний Вэст Сайдад есөн давхар том барилга худалдаж
 авсантай адил үл хөдлөх хөрөнгийн наймаа бол нуугдмал чадавх буюу Буддагийн “хоосон
 чанар” гэж нэрлэсэн зүйлийн сайхан жишээ юм.
 Энд юу байгааг, байшин дотор, байшин худалдаж авахад ч юу нуугдаж байгааг ойлгох
 чухал цэг бол бүх төрлийн нуугдмал чадавх нэг зэрэг сайн ч зүйл мөн, муу ч зүйл мөн.
 Хэрэв бид байшин худалдаж аваад Нью-Йоркт үл хөдлөх хөрөнгийн үнэ гэнэт доош
 унавал /бид байшингаа худалдаж авахад яг ингэнэ гэж би айж байсан/ манай эзэн Офер,
 Аяа хоёрын хувьд байшин авах нь муу юм болох байсан.
 Хэрэв бид байшин худалдаж аваад бүх менежерүүд гэнэт өмнөхөөсөө хавигүй том
 офисын орон зайтай болбол энэ хөрөнгийг худалдаж авсан нь менежерүүдийн хувьд сайн
 зүйл.
 Хэрэв бид байшин аваад Нью Жерсигээс ажил руугаа хагас цаг илүү явах болбол
 тэдний хувьд муу зүйл. Харин Бруклинээс ажилдаа явдаг хүмүүсийн хувьд цагаа хэмнэх сайн

зүйл. Хэрэв бид байшин авснаар манай нийлүүлэгчид биднийг санхүүгийн хувьд хүчирхэг
 юм байна гэж ойлговол энэ нь бидний хувьд сайн зүйл. Хэрэв тэд биднийг өөрсдийгөө алж
 байна даа гэж бодвол бидний хувьд муу зүйл болох байсан.
 Гэвч хэрэв бид “бидний хувьд”, “тэдний хувьд” гэдэг ойлголтыг аваад хаячихвал юу
 болох вэ? хэрэв бид байшин өөрөө ч юм уу түүнийг худалдаж авсан нь өөрөө сайн зүйл
 буюу муу зүйл гэж бодвол яах вэ? Тодорхой хариулт нь хэрэв та энэ тухай түр ч гэсэн
 бодсон бол, байшин худалдаж авах нь сайн зүйл буюу муу зүйл гэж бодох эсэх нь өөрөө
 чухам хэн бодож байгаагаас шууд хамаарна. Энэ бол түүнээс ашиг олж байгаа хүмүүст сайн
 зүйл, түүнээс хохирол амссан хүмүүст муу зүйл. Гэвч байшин худалдаж авах тухайд угаасаа
 сайн юм уу муу зүйл гэж байхгүй, үүний өөрийнх нь дотор болон гадна ийм чанар байхгүй,
 энэ бол аливаа ийм чанарын хоосон нь юм.
 Энэ бол яг хоосон чанарын агуулга юм: юмс сайн муу аль нэг замаар явна, энд байшин
 дотор ч юм уу байшин өөрөө “юм” биш, энэ бүхэн бид үүнийг яаж хүлээж авч байгаагаас
 хамаарна. Энэ бол юмст байгаа нуугдмал хүч чадавх юм.
 Ертөнцөд байгаа юм бүхэн ямар нэг замаар ижил. Тагнайн сувгийн зүсэлт хийлгэхээр
 шүдний эмч рүү явах нь өөрөө болон өөр дотроо муу зүйл үү? Хэрэв зүсэлт хийлгэсэн бол
 хүн бүрт л адилхан муу байдаг. Гэвч бодоод үзвэл бидэнд хичнээн муу санагдаж байгаагаас
 үл хамааран тагнайн сувгийн зүсэлт хийх нь бусад хүмүүст ямар нэг сайн зүйл байдаг.
 Шүдний эмч үүнийг хүүхдийнхээ сургуулийн нэг улирлын төлбөрийг хийх сайхан боломж
 гэж хүлээж авч болно, эмчийн туслах үүнийг ажилтай хэвээрээ байх хангалттай шинэ
 бизнес гэж хүлээж авч болно, шүдний эмчилгээний хэрэгсэл нийлүүлдэг борлуулагчид
 дахиад нэг хайрцаг сиринж худалдах боломж гэж хүлээж авч болно. Үүнтэй адил өвтгөж
 зовоодог процедур угаасаа сайн юм уу муу зүйл байх чанаргүй. Өөр дотроо ч, өөрөө ч янз
 бүрийн хүмүүс ямраар хүлээж авч байгаагаас хамаараад өөр өөр байх ба ийм бодгаль чанар
 байхгүй, энэ бол нейтрал буюу хоосон. Товчоор хэлэхэд энэ бол ”хоосон чанар”, энэ бол
 эртний Төвдийн билгүүн ухааны гүн агуулгатай судруудад өгүүлснээр бол нуугдмал бөгөөд
 зайлшгүй хүч чадавх.

Page 40
						

Бидний эргэн тойронд байгаа хүмүүс бүгдээрээ ижил: хамт ажилладаг хүмүүсээс тань
 таны уурыг хамгийн их хүргэдэг хүний тухай бодоод үз. Тийм хүмүүс өөрийнхөө зүгээс
 хүний дургүй хүргэх бодгаль чанартай мэт санагдана. “Дургүй хүргэх чанар” нь өөрийнхөө
 зүгээс тан руу цацраад юм уу урсаад байгаа мэт санагдана. Энэ тухай сайн бод. Хэн нэгэн
 /хамт ажилладаг өөр хүн, гэр бүлийнх нь хүн, эхнэр хүүхэд нь/ тийм хүнийг маш их
 хайрладаг, сайн хүн гэж боддог. Тэд тийм хүнийг харахдаа, тантай хамт нэг өрөөнд харж
 байхдаа ч , ямар нэг юм хийж юм уу ярьж байхдаа түүнээс ямар нэг сайн юм олж хардаг.
 Тэгэхлээр тийм хүнээс тэдэн рүү “дургүй хүргэх чанар” цацраад байдаггүй бололтой,
 тиймээс хүмүүсийн дотор байдаг чанар биш гэдгийн энгийн баталгаа юм. Тэд өөр дотроо
 ийм чанар агуулдаггүй буюу түүнийгээ бусдад харуулаад байдаггүй, харин тэд дэлгэцтэй
 адил, нейтрал бөгөөд өөр өөр хүмүүс түүнээс өөр өөр юмыг олж хардаг байна. Энэ бол
 хоосон чанар буюу нуугдмал чадавхын маш энгийн бөгөөд няцаах аргагүй баталгаа юм.
 Тиймээс ертөнцөд байгаа юм бүхэн ижил.
 Одоо бид эргээд Будда энэ судрын талаар юу хэлснийг ойлгож чадах болов: “Та нар
 судрыг судар гэж нэрлэж болно, бас судрыг судар гэж бодож болно, яагаад гэвэл хэзээ ч
 тийм судар байхгүй”. Байшин худалдаж авах тухайд бол “Та байшин худалдаж авах нь сайн
 зүйл гэж хэлж болно, бас байшин худалдаж авах нь сайн зүйл гэж боож болно, яагаад гэвэл
 байшин худалдаж авах нь өөрөө угаасаа хэзээ ч сайн зүйл /эсвэл муу зүйл/ болохгүй. Тийм
 учраас өөрийнхөө зүгээс бол бид түүнийг яаж харж байгаагаас хамаарахгүй”.
 Ингэхээр энэ бүхнийг бизнес хийхэд яаж ашиглах вэ? энэхүү нуугдмал чадавхыг
 бидний амин хувийн болон бизнест яаж амжилтын түлхүүр болгох вэ? Иймийн тул энэ
 чадавхын цаана байгаа зарчмуудыг хэрхэн ашиглахыг мэдэх хэрэгтэй боллоо.
 Бүлэг 5
 Чадавхыг ашиглах зарчмууд
 Саяны бүлэгт бид бүх юманд байдаг нуугдмал чадавх буюу Будда ямагт “хоосон чанар”
 гэж нэрлэдэг байсан зүйлийн тухай ярилаа. Бидэнд тохиолддог юм бүхэн өөрийнхөө талаас
 сайн зүйл юмуу муу зүйл байдаггүй, яагаад гэвэл тохиолдол бүрт хэн ч байлаа гэсэн түүнийг

өөрийн замаар хүлээж авдаг. Жишээ нь ажил дээр уур хүргээд байдаг хүн өөрийнхөө дотор
 байгаа “дургүй хүргэх чанар”-ыг өөрөөсөө ялгаруулаад өрөөн дотуур бидэн рүү урсгаад
 байдаг бол хүн бүр рүү нэг л замаар урсгах байсан. Үнэндээ бол зарим хүн тэр хүнд хайрлах
 сайхан чанарыг ямагт олж хардаг.
 Ийм тохиолдолд хоёр чухал илрэл байна:
 тэр хүний дотор бусдын уурыг хүргэх юм уу сайхан сэтгэгдэл төрүүлэх тийм чанар
 байдаггүй. Тэр хүн өөрийнхөө талаас “бүрхүүл” юм уу “нейтрал” эсвэл “хоосон” юм.
 бид өөрөө тэр хүн уур хүргээд байна гэж хүлээж авч байгаа нь хаа нэгтэйгээс ирж байх
 ёстой.
 Тэгээд хаанаас ирдэг юм бол? Энэ асуултын хариу нь юмст далд нуугдаж байгаа
 чадавхын цаанах тодорхой зарчимд, бидний бизнесийн болон амин хувийн амжилт олоход
 ашиглах зарчмуудад байгаа юм. Тиймээс Будда “Очир огтлогч”-доо төгс бизнес, төгс
 амьдрал, төгс ертөнцийг бий болгох тухай хэлсэн байдаг юм.
 “Тэгээд Ялж Төгс Нөгчсөн ийн өгүүлэв:
 Субути минь, бодьсадын зам мөрөөр орсон зарим шавь “Би бурхны төгс ертөнцийг
 буй болгохоор ажиллаж байна” гэж хэлдэг гэж төсөөлөөд үз дээ. Тэд үнэнийг ярьж байгаа
 юм биш.
 Их багш Чони ламтан үүнийг дараах байдлаар тайлбарласан байдаг:
 Будда бидний өмнө ярьж байсан эрхэм өндөр байдалд хүрэхийн тулд аливаа хүн
 эхлээд тэрхүү эрхэм өндөр байдалд хүрэх төгс ертөнцийг буй болгох ёстой гэсэн санаа
 илэрхийлэхийг хүссэн байна. Тиймээс ч Будда Субутид ингэж хэлжээ:
 Бодьсадын зам мөрөөр орсон зарим шавь өөрийгөө “Би бурхны төгс ертөнцийг
 буй болгохоор ажиллаж байна” гэж боддогоо хэлдэг гэж төсөөлөөд үз. Тэд төгс ертөнц
 өөрийнхөө талаас орших ёстой ба тийм ертөнцийг буй болгох нь бас өөрийнхөө талаас
 ирэх ёстой гэж итгэж байгаа гэж төсөөлөөд үз. Ийм тохиолдолд тэд үнэнийг хэлэхгүй.
 Будда үүнийг “Очир огтлогч”-ийн дараах хэдэн мөрөөр өөртөө тайлбарласан байна.

Яагаад тэр вэ? Яагаад гэвэл Ялж төгс нөгцсөн энэхүү төгс ертөнц , бид буй
 болгохоор ажиллаж байгаа энэхүү “төгс ертөнц” хэзээ ч буй болохгүй. Тийм ч учраас бид
 түүнийг “төгс ертөнц” гэж нэрлэж байгаа юм”. Энд та “төгс ертөнц” гэдгийг “төгс бизнес”
 гэж бодоорой. Энд эхний цэг бол төгс бизнес гэж түүний өөрийн талаас хэзээ ч байхгүй гэж
 хэлбэл буруу болно. Судар, байшин худалдаж авах, ажил дээр хажууд суудаг гайтай этгээд
 аль нь ч гэсэн, ер нь юу ч гэсэн тэдний талаас ирдэггүй. Тэдний аль нь ч гэсэн өөрийнхөө
 талаас муу зүйл юм уу сайн зүйл болж тохиолдохгүй, учир нь тийм зүйл тохиолдсон бол хүн
 бүр түүнийг өөрийнхөөрөө хүлээж авч байгаа хэрэг.
 Гэвч хүмүүс тэгдэггүй. Тиймээс тэдгээр зүйлс бол бүрхүүл, буюу нейтрал, эсвэл
 Буддагийнхаар “хоосон” юм. Хэрэв бид зарим юмыг муу юм гэж хүлээж авдаг бол бусад
 юмыг сайн юм гэж хүлээж авна. Хэрэв тэдгээр нь тэдгээр юмсын өөрийнх нь талаас
 ирдэггүй юм бол хаанаас ирж байгаа юм бэ? Хэрэв бид энэ зангилааг тайлбал, юмсыг
 өөрийнхөө хүсэж байгаагаар хийж чадах нь лавтай.
 Юмс өөрөөсөө хүрээд ирэхийг үзэх зам байдаг бол хэдхэн хором төдий зүйл
 байхсан. Ажил дээр хамт суудаг нэг хүн өөрөөсөө уур хүргэдэг юм уу урам сэргээдэг юм
 цацраагаад байдаг гэж бодох юм бол энэ нь бидний өөрийн туршлагын асуудал бөгөөд
 ажил дээр хамт суудаг өөр хүмүүс тэр хүнийг өөр байдлаар, түр эсрэг байдлаар хүлээж авдаг
 баримт үүнийг нотолж байгаа билээ.
 Юмс яаж өөрөөсөө гарах вэ? Бид энэ хачирхалтай үзэгдлийг яаж өөрийн давуу тал
 болгон ашиглах вэ?
 Хамгийн түрүүнд ярих ёстой хамгийн чухал зүйл бол тэдгээр юмс яаж өөрөөсөө
 гарахгүй байх вэ гэдэг асуудал гэж би боддог юм. Бид бусад хүмүүс болон юмсыг харж
 байгаа зам бол бидний өөрсдийн санаанаас, бидний өөрсдийн мэдрэмжээс гарч байгаа
 ямар нэг юм гэж хэлэх амархан, гэвч маш төвөгтэй нэг зүйл бол энэ нь бид юмсыг
 өөрсдийнхөө хүссэнээр харах зам биш гэсэн асуудал юм. Өөрөө балрахыг хүсдэг,
 дампуурахыг хүсдэг, хууртагдсан ажилтнууд, төлбөрөө аваагүй нийлүүлэгчид, урам

хугарсан эхнэр хүүхдийнхээ зовлонг биеэр мэдрэхийг хүсдэг бизнесмен энэ дэлхий дээр
 байхгүй.
 Дампуурлын талаарх бидний ойлголт бидний санаанаас үүдэлтэй гэдэг нь зарим
 талаар үнэний хувьтай байж болох авч дампуурал зайлаад өгөөсэй гэж хүсэнгүүт зайлаад
 арилдаг гэсэн үг биш билээ. Ямар ч зүйл хийлээ гэсэн өөрсдөө байсаар атал, бидний одоо
 хүсэж байгаа юм байсаар атал бид юмсыг өөрсдөө хүсээгүй ямар нэг байдлаар харахад
 хүргээд байдгийн учир юу вэ?
 Эндээс эхлэн бид оюун санаан дахь ул мөрийн тухай Буддист санаа, карма гэдэг үгийн
 үнэн утга руу орж байна. Гэвч энэ үгийн талаар өч төчнөөн буруу ташаа ойлголт эргэн
 тойронд хөвж байгаа болохоор эхлээд “оюун санааны ул мөр” гэж юу болох тухай ярья.
 Таны санааг дүрс бичлэгийн аппарат гэж бодъё. Таны нүд чих, болон бусад эрхтэн бол
 та гадагш харах линзүүд гэж төсөөлье. Бичлэгийн чанарыг тодорхойлох бараг бүх товчлуур
 болон залгуурууд та юу болохыг, яаж болохыг хүсэж байгаа санаа бодолд чинь төвлөрүүлэн
 залгая. Ингээд бичлэг ямар болсон байна? Бизнесийн амжилт болон бүтэлгүйтэл таны
 санаанд ямраар буусан байна.?
 Эхлээд оюун санааны ул мөрийн тухай үзэл санааг бүхэлд нь авч үзье. Санааг маш
 мэдрэмжтэй хальс гэж бодъё. Түүнийг ямар нэг зүйл рүү харуулахад л тэр зүйл хальсан дээр
 дүрсээ үлдээнэ. Түүнд бас өөр гайхамшигтай чанарууд бий. Юуны өмнө, дээд зэргийн
 цэвэр бөгөөд бохиртох боломжгүй, яалаа ч гэсэн бидний махбодьтой адилгүй, мах цус,
 ясаар хийгдээгүй эд.
 Хэдийгээр миний оюун санааны зарим хэсэг тархины орчимд байж болох авч Буддизм
 тархи бол оюун санаа гэсэн үзэл санааг зөвшөөрдөггүй. Гэвч оюун санаа бас таны хурууны
 өндөг хүртэл үргэлжилсэн байдаг. Та хуруугаа ямар нэг зүйлд хүргээд л юу болохыг нь
 мэдэж чадна, үүнийг оюун санаа чинь мэдэж байна. Хэрэв би танай гэрийн хөргөгч дотор
 сонирхолтой зүйл юу байна гэж танаас асуувал таны оюун санааны нүд хөргөгч рүү харна,
 таны ой ухаан өглөө тэнд байсан, одоо ч байж болох зарим зүйлсийг татна, ингээд таны
 ухамсар учир шалтгаан болон ойгоор дамжин таны дотоод ертөнцийн биет холбооноос

гарч, таны биеэс гарч, хаа сайгүй явна. Хэрэв би од эрхэс болон түүнээс цааших юм асуувал
 таны санаа хаа хүрэх бол?
 Оюун санааны хальс бас өөр нэг сонирхолтой чанартай: таны амьдралын эхний
 мөчөөс эхлээд сүүлчийн мөч хүртэлх /эхлэл төгсгөл хоёроос цааш ч гарч болох авч бид одоо
 үүгээр хязгаарлая/ хугацаанаас авсан шпагеттийн гурил шиг сунжралдсан юмаар дүүргэсэн
 нэг урт юм байна гэж бод. өөрөөр хэлбэл, цаг хугацааны хэмжээгээр сунасан зүйл байна.
 Улс мөрүүд оюун санаанд нэгдүгээр зэргийн бичлэг үлдээнэ, таны АВС –нүүд хоёрдугаар
 зэрэг хүртэл бичлэг үлдээнэ, ингээд бид яагаад бүхэл бүтэн үгнүүдийг харангуутаа нэгмөсөн
 уншчихдаг нь ойлгомжтой болов.
 Өрнөдөд сургалтыг “зорилготой тарьсан ул мөрүүд” гэж төдийлөн ярьдаггүй боловч та
 бид хүүхдүүдээ яах гэж сургуульд оруулдаг вэ гэж бодоод үзвэл ойлгомжтой болно: бид
 багш нар Жоннийн оюун санаанд нэгдүгээр зэргийн ул мөрүүдийг тарих мэдлэг чадвартай
 гэж найддаг, тэдгээр ул мөрүүд Жонниг анагаахын сургуульд орох хүртэл тэндээ
 хадгалагдана гэж найддаг, тиймээс дан ганц нийгмийн халамжаас хамааралтай байхыг
 хүсдэггүй билээ. Бид оюун санааны ул мөрийн тухай үзэл санааг бүхэлд нь хүлээж авдаг
 боловч бүхэл бүтэн процесс яаж ажилладаг талаар, жишээ нь бидний тархи биднийг
 хөгшрөөд ирэхэд тийм их юмаар дүүрсэн мөртөө яагаад томордоггүй юм бол гэж нэг их
 боддоггүй.
 Бид “бүрхүүл” буюу “нейтрал”, эсвэл “хоосон” зүйлсийг сайн, муу гэж ялгаж харахад
 хүргэж байгаа улс мөрүүдийн тухай ярья. Та “утгагүй” юм уу “хар нүх” мэтийн юмыг яаж ч
 болохгүй гэдгийг ойлгуулдаг ийм “хоосон чанар”-ын талаар хангалттай уншсан гэх юм уу
 байхгүй юм гэх мэтийн зүйлсийн талаар бодож үзсэн гэдэгт одоо би итгэлтэй бана. Энэ бол
 бидэнд тохиолддог сайн буюу муу зүйлс өөрийнхөө талаас тохиолддоггүй гэсэн үг юм.
 Энэхүү “сайн” ба “муу” туршлагын ул мөрүүд гурван янзын замаар суудаг: тэдгээр нь
 биднийг хэзээ ч хамаагүй ямар нэг юм хийж байхад, эсвэл ямар нэг юм ярьж байхад, эсвэл
 ямар нэг юмны тухай бодож байхад тохиолддог. Бидний VCR-үүд буюу санаа бүхий л цаг
 хугацаанд ажиллана, оюун санааны нэг төвшин бидний нүд, чих, болон бусад эрхтний

линзээр дамжуулан мэдэрч байгаа бүхнийг байнга бичиж байдаг. Хэрэв бэрх цагийг туулж
 байгаа нэг ажилчинд тусалсан бол оюун санаанд сайн ул мөр үлдэнэ. Хэрэв хэрэглэгч болон
 нийлүүлэгчид бага зэрэг худлаа ярьсан бол таны оюун санаанд муу ул мөр үлдэнэ.
 Оюун санааны камерын товчлуур бол ул мөрийг хэр зэрэг тод үлдээхийг шийдэхэд
 хамгийн чухал хүчин зүйл юм. Хэрэв та ажилчиндаа туслахдаа түүнд маш их санаа зовсондоо
 биш, гол нь таны үйлдвэрлэл болон ашигт нөлөөлөх учраас тус болъё гэж бодсон бол таны
 санаанд үлдэх сайн ул мөр бараг байхгүйтэй адил бүдэг байна. Хэрэв түүнд тулгарсан
 бэрхшээл түүнийг үнэхээр хөөрхийлөлтэй болгож байгааг ухамсарлаж үнэн сэтгэлээсээ тус
 болъё гэж бодсон бол үлдэх сайн ул мөр нь тодоос тод байна. Хэрэв та түүнд туслахдаа “би”,
 “чи” хоёрын хоорондох зааглах шугам бол хиймэл зүйл, бидний нэгт учирсан зовлон бол
 бид бүгдийн зовлон гэдгийг ухамсарласан бол үлдэх ул мөр нь таны тарьж үлдээх хамгийн
 хүчирхэг үрийн нэг нь байх болно, яагаад гэвэл та өөрийгөө нийтийн дайсны эсрэг,
 хүмүүний зовлонгийн эсрэг тэмцэж байгааг харах болно.
 Харгалзан үзэх өөр үр ч байна. Эхнийх нь сэтгэл хөдлөл юм. Жишээ нь та
 нийлүүлэгчдээ гэмгүй худлаа ярихад их уурласан бол таны санаанд үлдэх муу ул мөр маш
 хүчтэй байх болно.
 Дараачийнхийг нь бид “зөв таних” гэж нэрлэдэг. Хэрэв та хэрэглэгчээ эндүүрлийн
 улмаас хохироосон байж болно. Ингэхдээ компьютерийн дэлгэцээс үнийг андуурч харсан
 бол үлдэх муу ул мөр нь та үнэ дэндүү өндөр байна гэдгийг мэдэж байсан мөртөө
 хэрэглэгчээ хохироосноос хавигүй сул байх болно.
 Таны зүгээс хэн нэгэнд сайн муу ямар нэг үйл хийсэн нөхцөл байдал бас үлдэх ул мөр
 хэр хүчтэй байхад нөлөөлнө.
 Том хэмжээний өнгөлсөн очир худалдах бизнест орсон эхний хоёр гурван жилд би
 очрыг яаж зүсдэгийг мэдэж чадвал сайн үнэлж чадна гэж дотроо боддог байлаа. Ингээд
 надад энэ эрдмийг заах хэн нэгнийг эрж олохоор дөчин долдугаар гудамжны түвшингийн
 очрын харцагуудаас арай дээгүүр төвшний нууцлаг жижигхэн зүсэх дэлгүүрүүдийн хаалгыг
 тогшиж эхлэв.

Тэгээд хамгийн нэрд гарсан зүсэгчдийн нэгнийг тойрон эргэлдэв. Миний санаж
 байгаагаар тэр хүн Зэйлсийн эрдэнэсийн сүлжээнд дөрвөн зуун каратаас дээш цайвар
 шаргал “фанси” чулууг худалддаг дэлхийд томд орох очир зүсэгч сүлжээнд ажиллаж байлаа.
 Тэр надад “За яахав, хаяа заримдаа ирээд жаахан харахгүй юу” гэж хэлсэн юм. /”фанси” гээг
 нь байгалийн цайвар шаргал юм уу хүрэн, эсвэл цэнхэр өнгөтэй очрын нэр /
 Ингээд Өмнөд Африкийн зарим зүсэгчтэй уулзаж хэдэн өдрийг тэдний дэргэд
 өнгөрөөсөн боловч хэтэрхий хөл хөдөлгөөн ихтэй газар байсан юм. өр нэг асуудал байсан
 нь би Андины бизнест галзуу мэт ажиллаж байсан болохоор шөнө орой надад заах хүн олох
 хэрэгтэй байв. Тиймээс би Сэм Смуэлоф дээр гүйж очив.
 Смуэл гэж бид дууддаг байсан энэ хүн бол очрын наймаанд бас л жинхэнэ
 жентлеменүүдийн нэг байсан юм. Түүний эхнэр Рачел Андинд миний баруун гарын хүн
 байсан ба манай хэлтсийн амжилтын нэг гол эх булаг байв. Смуэл надад шөнийн цагаар
 болон ням гаригт хичээл заахаар болов. Өөр нэг шалтгаан нь Нью-Йоркийн очрын
 дилерүүд дотроос маш олон хүн ортодокс еврейн шашин Шаббатыг шүтдэг байсан учир
 дөчин долдугаар гудамжинд шашин шүтдэг л бол хэнийг ч бямба гаригт ажилла гэж шахаж
 шаарддаггүй байсан юм.
 Би Смуэлийг дагаж очир зүсдэг дэлгүүрт анх удаа хөл тавьсан нь Данте Виргилийг
 хөтөлж Там, диваажинг танилцуулсантай зарим талаар төстэй байлаа. Смуэл миний гараас
 хөтөлж дөчин долдугаар гудамжин дахь гантиг хавтангаар өнгөлсөн хоёр өндөр
 байшингийн хоорондох үл үзэгдэх хаалгаар ороод харанхуй
 Цахилгаан шатанд оров. Цахилгаан шат биднийг арав орчим давхар сэгсрэн өгсөөд тал
 талдаа өргөн өргөн хаалгатай бүрэнхий өргөн коридорт буулгалаа. Хаалга бүр хачин өнгө
 будагтай, хэтэрхий уруу дорой дүртэй боловч гялалзсан шинэ, нүсэр том олон цоож,
 боолтуудаар тоноглогдсон байлаа. Ихэнх хаалган дээр гараар бичсэн жижигхэн хаяг тав
 зургаагаараа хадаатай байсан ба би хожим нь тэднийг уншаад нэг хүн янз бүрийн нэртэй
 хэд хэдэн том нэртэй жижигхэн газарт ажилладаг болохыг мэдэж авсан юм. Жишээ нь
 Бенни Аштар нэртэй нэг хүн:

“Аштар Интернейшнл Диамонд Корпорейшн”
 /сүүлийн хэдэн сард зүссэн янз бүрийн очир болон хэн нэгэн жилийн
 өмнө өрөндөө үлдээсэн хэн ч авахгүй хэдэн бүдүүлэг чулуугаар
 дүүргэсэн гутлын жижиг хайрцаг/
 “Бен-Аш Дэлхий дахины Эрдэнэсийн чулууны Үйлдвэр”
 /эрдэнэсийн чулууны үйлдвэрүүд очир боловсруулагчдаас их мөнгө
 олдог, амархан ч олдог гэж сонссон учир нэг удаа хэдэн чулуу янз
 янзын үнээр зарсан, үнэндээ бол тэр чулуу борлуулах ямар ч боломжгүй/
 “Симзевийн Очир Зүсэх болон Засварлах Олон Улсын Үйлдвэр”
 /Симон, Зеева гэдэг хоёр хүүхдийнхээ нэрийг өгсөн,
 очир зүсэх дугуй бүхий ширээнээс бүрдсэн жинхэнэ бизнес,
 гэхдээ хэн ч гэсэн Беннийн мухлаг гэж хэлнэ/
 “Бенжаминий Ховор бөгөөд Хосгүй Эрдэнийн чулуу ХХК”
 /хоёр кг “мөсөн бэх” буюу шоо хэлбэрт бэхний нийлэг циркони
 бөгөөд 93 доллараар авсан, зургаан сар хадгалах ёстой боловч
 Бенни үнэ өснө гэж найдаад долоон сар хадгалж байгаа, одоо
 даатгалын байцаагч нь сейфэнд их зай эзэлж байна, гаргаж хая гээд байгаа/
 ийм олон “том компани”-д ажилладаг болохыг ойлгосон юм.
 Хачин төрхтэй үүдний өрөөнд орж ирмэгц жингэнэсэн нарийхан дуу дотроос
 гарснаа улам улам чангарч, том агуйд сая сая шумуул түгжигдчихсэн мэт санагдана. Хаалга
 нь бууны төмөр шиг хар саарал өнгийн нүсэр зузаан төрөөр хийгдсэн, гаднаа ямар ч дугаар,
 хаяг байхгүй. Таазны булан, хаалганы дээрээс аюулгүйн камер бидэн рүү харсан байна.
 Смуэл дохионы хонх дараад хүлээлээ.
 Ямар ч хариу алга.
 Тэр дахиад дарлаа, бас дахиад дарлаа. Эцэст нь хаалганы цаанаас “хай, хэн бэ?” гэсэн
 сулхан дуу гарав. /Аюулгүйн камерууд дандаа ажилгүй байдгийг харсаар атал түүнийг засах
 цаг ч байхгүй, хүсэл ч байхгүй/

“Смуэл байна аа”
 “Өө за за, одоохон” гэсний дараа цоожнууд ээлж дараагаар нээгдэх чимээ сонсдоод
 дараа нь хэд хэдэн гинж тайлсны эцэст хаалга нээгдэв.
 Нөгөө чанга дуу чимээ толгой дүйрүүлж, чих дөжрүүлэн Нью-Йоркийн гудамжаар
 хагас цаг алхаж ирэхдээ элдэв янзын дуут дохио, сирен болон бусад чимээнд ажраагүй атал
 энд орж ирээд хэдхэн хоромд тэсвэр алдмаар байлаа. Смуэл дэлгүүрийн эзний асуусан
 харцанд “Сайн залуу шүү, надтай хамт яваа юм” гэж хариулаад намайг “хүний хавх” руу /бас
 эвдэрхий/ түлхэнгээ түрүүлж оров.
 Дээрэмчин орж ирээгүй, хэрэглэгч ч орж ирээгүй гэсэн шалгалт, дохионы дараа
 дугуйгаар зөндөө их очир зорж байгаа таван урт ширээтэй өрөөнд орлоо. Ширээ болгон
 дээр гурав юм уу дөрвөн эргэдэг металл дугуйнууд байх бөгөөд дугуй бүрийн дэргэд өндөр
 суудал дээр зүсэгчид суугаад чулуу руугаа бөхийжээ. Зүсэгч бүрийн суудал эхний хүнээсээ
 хэдэн хуруу намхан, хажуугийн хүнээ зөвхөн хажуунаас нь л харахаар байрлуулсан байна.
 Өдөрт арваас арван дөрвөн цаг ингэж суухад хажуугийн хүнтэйгээ хэдэн үг солих сайхан л
 санагдах байх.
 Очрын үйлдвэрийн гэрэл хаана ч адилхан. Түүхий очрын хүрэн улаан гадаргад толь мэт
 талстууд гэрэл ойлгох ба очрын жижиг хэсгүүд зөөллөх тос болон зүсэх дугуйн металл
 үртэстэй нийлнэ. Дугуй дэндүү хурдан эргэх учир очрын тоос бэхээр гаргаж тостой хамт
 агаарт цацах ба тэр тоос нь тэнд байгаа хүмүүс, хана туурга, эрдэнийн сан дээр бууна.
 Тиймээс эндхийн инч талбай бүхэн бараан саарал өнгөтэй болно. Хана ч саарал, шал ч
 саарал, гэрлийн тогтоогуур ч саарал, хүмүүсийн гар нүүр ч саарал, өмссөн гутал хувцас,
 цонх хүртэл саарал. Та газар доогуур мянган тохой гүнд юм уу Нью-Йоркийн тэнгэр
 баганадсан барилгын дөчин давхарт байсан ч цонхоор гарах гэж тэмүүлэн байгаа энэ бүдэг
 саарал тоосноос ямар ялгаатайг мэдэхгүй. Энэ хачин саарал орчноос эрдэнийн чулууны
 эцсийн бүтээгдэхүүнийг харахад Энэтхэг дэх манай сүмийн ойролцоох хонхорт шавар,
 хогон дотроос ургасан лянхуа цэцгийг харахтай адил сайхан байдаг. үүнтэй ижил
 зүйрлэлийг Буддистууд хэлсэн юм: Бид лянхуа шиг болж чадах уу? Бид амьдралын зовлон

зүдгүүр, ичгүүр сонжуурыг залгиж, түүнийг хувиргаад энэ ертөнцийн хамгийн ховор
 эрдэнэсийн нэг жинхэнэ нигүүлсэнгүй хүн болохдоо ашиглаж чадах уу?
 Смул надад сургалтаа эхлэхэд зайлшгүй хэрэгтэй хоёр гурван зүйл өгөөд дараа нь
 намайг нэг тал руугаа Натан руу харсан, нөгөө тал руугаа Жоржес рүү харсан нэг тал
 руугаа Натан руу харсан, нөгөө тал руугаа Жоржес рүү харсан дэндүү өндөр суудал дээр
 суулгалаа. Натан бол Бруклинд амьдардаг еврей, тэр өдөр бүр тусгай автобусаар ажилдаа
 ирдэг, эрэгтэйчүүд нэг талд нь, эмэгтэйчүүд нөгөө талд нь суудаг, дундуур нь хөшиг
 татаастай, хоёр тал өөр өөрийн мөргөлөө үйлдэж байдаг гэсэн. Натан азтай хүн, тэр
 эрдэнэсийн нэг том үйлдвэрийн эзэнтэй дөрөвний нэгээр байнгын /чулууны дөрөвний нэг
 буюу каратын дөрөвний нэг/ гэрээ хийсэн. Энэ бол цалингийн хувьд хэвийн харьцаа биш,
 түүний ажил эцсийн бүтээгдэхүүний хэмжээтэй ойролцоо буюу арай их, гэвч тэр сайн
 бүтээгдэхүүнтэй учир тогтмол хэмжээнд сайн үнээр худалддаг.тиймээс тэр их л ажиллаад
 байвал сайхан амьдарч чадна.
 Жоржес бол түүнээс огт өөр ертөнц. Тэрбээр Пуэрто-Рикийн очир өнгөлөх наймааны
 мэргэжилтэн бөгөөд тун ч тогтворгүй, хэнэггүй нэгэн. Заримдаа голдрилоосоо гарч, хэд
 хоног үзэгдэхгүй алга болно, заримдаа Пуэрто-Рико руугаа хэдэн долоо хоногоор явчхаад
 яг л дөнгөж сая гарч ганц аяга кофе уучхаад ирж байгаа юм шиг хэнэггүй царайлан орж
 ирнэ. Гэвч яаж ажилладаг гэж санана. Гар нь дугуй дээгүүр яг л луу ингэж нисдэг байх
 гэмээр уран хөдөлнө, хамгийн бүдүүн хадуун чулуунаас жинхэнэ уран хийцийг гаргаж ирнэ.
 Тэр ертөнцийн хамгийн шилдэг түүхий чулуунуудтай танил, одоо түүний найдвартай гарт
 арванхоёр каратын чулуу орилоо төмөр дугуйн өөдөөс оч шатаан байна. Зүсэж дуусаад л
 тавин мянган доллар болно. Смуэл элдэв ховор багажийн цуглуулга дотроосоо очир баригч
 хуучны багажаа авч сандлынхаа өнцөгт гаргасан нүхэнд хатгаж орхилоо. Энэ бол очир
 зүсэлтийн эхэн үед хэрэглэж байсан жинхэнэ эртний эдлэл, тэр өөрөө л өөртөө зааж
 сургасан арга биз. Хатуу модоор хийсэн бариулын нэг үзүүрт нэг талдаа тугалган
 бөмбөгтэй нарийхан зэс хүзүүвч юм. Бид тугалганы нэг талыг нь спиртэн дэнд барьж

зөөлрүүлдэг. Дараа нь түүхий чулууг тугалганд хурдан бөгөөд нарийн хөдөлгөөнөөр хийж
 хумсаараа хэдэн удаа хурдан хурдан дарна.
 Очрын атомын төгс бүтэц нь түүнийг ертөнцийн хамгийн цэвэр бодис болгосон
 төдийгүй дулаан ба цахилгааныг хамгийн сайн дамжуулагч болгожээ. Жижигхэн очрыг
 мэдрэмтгий цахилгаан холбогчийн дор тавихад хэзээ ч хэт халахгүй, бас дутуу халахгүй байх
 нөхцөлийг хангана, учир нь очир дулааныг бусад ямар ч бодисоос өөрөөр татдаг. Хиймэл
 дагуул доторх жижигхэн залгуур л гэсэн үг. Үнэндээ НАСА-гийн шилдэг бүтээгдэхүүнүүдэд
 очир орсон юм билээ. Тэднийхэн нэг удаа ойролцоох нэг фермээс том чулуу олсон нь бараг
 хайлахгүй, диаметр нь хангалттай байжээ. Түүнийг хавтгай дугариг хэлбэртэй болгон
 засаад Ангараг руу илгээсэн хиймэл дагуулын гадна линзийн таг болгож ашигласан гэдгийг
 би санаж байна. Очир бараг ямар ч хүчилд түлэгддэггүй, зэвэрдэггүй. Ямар ч гэсэн Смуэл их
 хурдан ажиллаж байгаа нь очир бол дулааныг алт, мөнгө зэрэг металлаас сайн барьдаг учир
 гар хурууг бага зэрэг түлчхэж мэдэх юм.
 Миний анхны чулуугаар Смуэл “боарт” буюу байгальд бүрэн бүрэлдээгүй чулууг
 сонгожээ. Энэ нь очрын материалууд бүрэн зөв талсжаагүй, мөс шиг харагдахын оронд
 чулууны дотор талд армийн танкных шиг бүрхэг толботой ногоон юм харагдаж байв. Ийм
 чулууг ганцхан зүйлд ашигладаг нь нунтаглаж байгаад дугуйд хэрэглэдэг юм. Энэ чулууны
 жин хоёр карат орчим боловч арван долларын ч үнэ хүрэхгүй учир би бүх өнцгийг нь буруу
 гаргачихсан ч гарз гарахгүй юм.
 Өнцгүүд ч гэсэн төгс гарсан байх ёстой. Очир ертөнцөд байгалийн гаралтай үүссэн
 бүх бодисоос хамгийн өндөр зэргийн рефракцтай байдаг нь бас л түүний атомын төгс
 бүтэцтэй холбоотой юм. Рефракц гэдэг нь материалын гэрэлтэх боломж бөгөөд гэрлийг
 нэг хэсгээс нөгөөд ойлгон шилжүүлэх, ингэснээр барьж байгаа хүний нүд рүү ойлгох чадвар
 юм. Хэрэв очрын оноосон цэг буюу ёроолын өнцөг хэт өргөн байвал ар тал болон хажуу
 талууд руу ойлгох учир түүний дотор талыг дасаагүй нүд ч гэсэн харах боломжтой. Хэрэв
 ёроол нь дэндүү хавтгай байвал гэрэл оройгоос ёроол хүртэл зүгээр л шилэн аяганы ёроолд
 тусдагтай адилаар дайран өнгөрөх учир чулууны цацралт байхгүй болно. Хамгийн чухал ур

чадварын нэг бол эхлэн сурч байгаа хүн ёроолын өнцгийг өчүүхэн ч зөрөөгүй яг зав гаргах
 явдал бөгөөд энэ нь дөч дээр нэмэх дөрөвний гурван градусын өнцөг байх ёстой, хагас
 градусын зөрүү ч байж болохгүй.
 Смуэл одоо мастер багш учир надад автомат өнцөг тохируулагчтай орчин үеийн доп ч
 хэрэглүүлсэнгүй, одоо би зөвхөн зэс голын нэг үзүүрт хийсэн тугалган дээр очир тогтоох
 дүгрэг ховилоос өөр юу ч үгүй ажиллаж эхэлж байна. Өнцөг гаргахын тулд би зэс голыг
 бариад л дугуйд ойртуулах ба хэдхэн микрон очир цацрахад хурдхан татаж аваад
 соронзлогч /галт шил/ руу ойртуулж төмөр эрвээхэй гэмээр хачин багажаар өнцгөө
 шалгаж байна. Галт шилийн зай нэг инч орчим учир би багас өдөр нүүрээ алгандаа бараг
 нааж өнгөрөөв. Галт шилийг тогтвортой байлгаж, чулууны доторх нүүрстөрөгчийн
 толбуудыг шалгахын тулд би хамрынхаа үзүүрийг ашиглахад хангалттай байлаа.
 Би чулуун доторх илрэлүүдийг олж харж чадахгүй юм байна гэдгээ мэдэхэд цаг хагас
 хангалттай байсан ба энэ хугацаанд чулууны нөгөө тал дээр байсан миний хурууны арьсанд
 зарим илэрц үлдсэн байв. Өнцөг хэмжигч, галт шил чулуутай доп барих, хуруугаа
 хөдөлгөөнгүй байлгахыг хичээх, эргэн тойронд жингэнэж байгаа зүсэгч дугуйнуудын
 чимээг сонсохгүй байхыг оролдох зэрэг нь миний хэрээс хэтэрсэн зүйл байлаа. Нэг
 нүднийхээ булангаар цаг руу харахад ажил дуусах цаг дөхөх тусам цагийн зүү улам удаан
 мөлхөж байв.
 Нэг жаахан завсар гарахад би Жоржес , Жоржес ч гэж дээ түүний чихний үзүүрийг
 харахад тэрбээр гар, өвдөгнийхөө орчноор хамраа шал руу ойртуулан шиншлээд байх шиг
 санагдав. Хожим нь мэдэхэд энэ бол очрын бизнест нийтлэг үзэгдэл бөгөөд чулуугаа
 унагачихвал ингэдэг ажээ. Энэ бол юу ч биш, өрөө дүүрэн насанд хүрсэн хүмүүс, тэдний
 дотор олон саятан өвдөг тохойгоороо мөлхөж, шалан дээр байгаа өчүүхэн жижиг бөндгөр
 юм бүхнийг чимхэж аваад болгоомжтой гэгч нь арчиж зүлгэн шалгаж, хаа нэг тийшээ
 өнхөрч одсон чулууны өөдсийг олохыг оролддог юм. Очир ангилах сургалтад явж байхад
 унасан чулууны өөдсийг олохоос нааш биднийг явуулдаггүй байсан. Нэг өдөр нэлээн том
 хэмжээний очир үсрээд явчихсан тул бид хичээлийн дараа гурван цагийн турш мөлхөж

шалны инч бүрийг дахин дахин шалгаад дараа нь өрөөний цаад буланд байсан багшийн
 лектерн /еврейн шашинтны сахиус/ дээрээс олж билээ.
 Жоржес тэрүүхэндээ чимээгүй мөлхөж байснаа Испаниар нэг юм аяархан хэлэхэд
 Натан шалан дээр дөрвөн хөллөж, жаахан байзнаад Жоржес Смуэл руу “Бидэнд асуудал
 гараад байгааг харахгүй байна уу, дөрвөн хөллөөд надад тусалж болохгүй байна уу” гэсэн
 утгатай харц нэг бус удаа шидсэний дараа Смуэл, жаахан азнаад өрнөөд байсан бүх хүн
 дөрвөн хөлтэй болсон байв. Хэдэн зуун мянган долларын өртөгтэй чулуунууд эргэх дугуйн
 дээр ээлжээ хүлээж ажил саатан очир эрдэнийн ахан дүүс өөрийгөө мартаж, азтай өдөр л
 орж ирдэг арван хоёр каратын чулууны эрэлд гарсан нь тэр.
 Бид шөнө дөл болтол хайсан. Эхлээд чулуу унасан байж болох шалны бүх талбайг,
 дараа нь цонхны тавцанг тэмтрэв. Аз болоход цонх хэдэн жил дараалан нэг ч удаа
 нээгдээгүй болохоор чулуу гадагшаа үсэрч гараад гадаа гудамжинд хөлхөж байгаа чулууны
 дилерүүдийн азтай нэгний алган дээр буучих вий гэсэн айдас үгүй байв. Дөчин долдугаар
 гудамжны өнгөрсөн үеийн түүхэнд ийм тохиолдол олон гарч байжээ. Дараа нь хүн бүрийн
 хувцасны халаас, хуниас /нуугдахад таатай газар/, тэгээд дараа нь гутлууд, оймснууд,
 дотуур хувцаснууд, цүнх, хайрцаг гээд бүх савнуудыг нэгд нэггүй тэмтрэв. Тэгээд үстэй
 хүмүүсийнхээ үсэнд хайгаад ч байдаггүй. Хайх бүх газар дууссаны дараа эхнээс нь дахиад л
 эхлэв. Дахин дахин давтав. Ийм эрэлд бүх хүн, ямар ч аргагүй болж бууж өгөх хүртлээ
 оролцдог юм.
 Энэ тохиолдол бол хэн нэгэнд ямар нэг юм маш их хэрэгтэй байгаа үед онцгой хүчтэй
 илрэн гардаг оюун санаанд үлдсэн ул мөрийн жишээ юм. Очир эрдэнийн наймаанд бол
 иймэрхүү эрсдэлд ороход ийм жишээ нь таныг хамгаалах даатгалын бодлого бөгөөд бараг
 нэг ч хүн ийм эрсдэлд ордоггүй. Жорж алдсан чулууныхаа үнийг төлөхөд бараг бүтэн жил
 ажиллах шаардлагатай болно, Жорж төлөх ч болно гэдгийг хүн бүр мэдэж байгаа, яагаад
 гэвэл очир эрдэнийн бизнесийн хууль ийм юм. Өөрийнхөө ажлыг хойш тавиад алга болсон
 чулууны өөдсийг эрж байгаа хүн бүр хэн нэгэнд амин чухал хэрэгтэй зүйлээ хийхэд нь

оролцож байгаа юм. Хэрэв бид өөрийнхөө ажлыг орхиод ийм хүнд тус болбол, эсвэл огт
 тоохгүй өнгөрвөл ул мөр нь /сайн юм уу муу / асар их хүчтэй байх болно.
 Маргааш өглөө нь очир зүсэх үйлдвэрийн эзэнд хажуугийн хаалганд байдаг үйлдвэрээс
 нэг зүсэгч утасджээ. Та нар том очир алдчихсан юм уу? Түүнийг чинь би оллоо. Манай
 нярвын булангийн шалан дээр байна.түүхий очрын худалдааны бараг хүн бүрт энэ явдал
 асар их хүчтэй сайн мөр үлдээсэн. Тэр чулуу зүсэх сандлын металл өнцгөөс ойлт авч,
 бутлуур дахь жижигхэн завсраар гараад хана нүхлэн нөгөө талд гарчээ гэж бид дараа нь
 дүгнэлт гаргасан. Жорж яаж баярлаж байсныг хэлээд яах билээ.
 Та зөвхөн ямар нэг юм маш их хэрэгтэй байгаа хүнд түүгээр нь туслах төдийгүй, танд
 их тус болсон хүний төлөө сайн үйл хийх юм уу хувийн гойд сайхан чанартай хүнд тус
 хийсэн ч маш хүчтэй сайн үрийг тарина. Компанид богино хугацаагаар ажилласан,
 дорвитой хувь нэмэр оруулаагүй хүнийг халах нэг хэрэг, компанийг үүсгэн байгуулахад их
 тус болсон, олон жил үр бүтээлтэй ажилласан хүнийг тусгай тэтгэвэр тогтоолгох юм байна
 гэсэн ганц шалтгаанаар үдэж явуулах нь тэс өөр хэрэг, утасны төлбөрөө хугацаа хэтэрсэн
 хойно хийх нэг хэрэг, танд сайхан сэтгэлийн үүднээс дугтуйтай очир итгэж хадгалуулсан
 хүнтэй ам тохиролцоогоо цуцалж хуурах, хулгайлахын хооронд юм хийх огт өөр хэрэг.
 Чулууны бизнест дараах гэрээнүүд байдаг юм. Очир эрдэнийн бөөний худалдааны
 сүлжээнд уламжлал ёсоор Мазалийн гэрээг баримталдаг. Мазал гэдэг нь “Сайн эрүүл
 мэнддээ баярла” гэсэн утгатай идди хэлний товчилсон үг бөгөөд очир эрдэнийн
 наймаачдын хувьд эл үг “Энэ бол наймаа” гэсэн утга агуулна. Очрын бизнесийн ихэнх нь
 бүхэлдээ өндөр төвшинд энэхүү Мазалийн үзэл баримтлалаар явагддаг. Сая сая долларын
 үнэтэй чулуунуудыг утсаар яриад л өгч авалцдаг, урьд өмнө огт уулзаж байгаагүй хоёр хүн
 Мазал гэсэн ганцхан үг хэлээд л наймаа хийчихдэг. “Мазал” гэдэг үг амнаас гарсан л бол
 ямар ч үнэтэй байлаа гэсэн мазалийг, өөрөөр хэлбэл наймааг хүндэтгэх ёстой.
 Мазалийг хүндэтгэн дээдлэх нь очир эрдэнийн бизнесийн амин зүрх юм. Мазалийг
 зөрчиж байсан тохиолдол огт дуулдаагүй. Худалдан авагч, худалдагч хоёр хатуу нөхцөлтэй
 гэрээгээ хийгээд “Мазал” гэж хэлсэн л бол гэрээ тэдний зүрхэнд зөвхөн очир дээр

бичигдэнэ. Бичгээр гэрээ байгуулна, гарын үсэг зурна, тамга дарна, нотаратиар батлуулна
 гэсэн ойлголт байхгүй. Та товлосон өдрөө төлөх ёстой мөнгөө төлнө, яагаад гэвэл та Мазал
 гээд хэлчихсэн.
 Дараа нь та мазалийн үзэл санааг хүндэтгэлгүй хувийн онцгой сайхан чанартай хүний
 эсрэг үйлдэл хийсэн бол таны оюун санаанд үлдсэн сэтгэгдэл буюу мөр хамаагүй их хүчтэй
 болохыг та төсөөлж чадна. Үүний нэг жишээ нь очир эрдэнийн багийнхны өөр нэг ариун
 уламжлал бидний “залгах” гэж нэрлэдэг “мемо” системийг зөрчих явдал юм.
 Дилер А дилер В-д жижигхэн цаасан дугтуйтай нэг каратын гурван зуун очир “мемо”
 буюу ачаа илгээмжээр явуулсан гэж бодъё. Дилер В барааг хүлээж аваад хэдэн өдөр
 нарийвчлан үзэж шалгаад бүгдийг нь авах уу, хагасыг нь авах уу, ерөөс авахаа болих уу
 гэдгээ шийднэ. Хэрэв бүгдийг нь авахаар шийдвэл нийт үнийг тодорхой хэмжээгээр
 хямдруулахыг бодно. Ингээд хямдруулсан нийт үнэ халуухан хэлэлцээний объект болж,
 хэдэн хоногоор сунжирна.
 Хэрэв дилер А дилер В-гийн санал болгосон чулуунуудын хагасыг нь л авъя гэж
 шийдвэл уламжлал ёсоор дилер А үнэ санал болгох ёстой. Тэгэхдээ чулуу бүрийн үнийг
 өсгөж хэлнэ. Дилер В бодож байж болъё гэнэ. Учир нь дугтуйд байгаа сайн чулуунуудын
 үнэ тэнд байгаа муу чулуунуудын үнээс хавигүй их өндөр байна. Тиймээс хэрэв сайн
 чулуунуудыг нь түүж авъя гэвэл ердийн үнээс нь арай өндөр үнээр л авах хэрэгтэй.
 Одоо хэрэв дилер В тийм ч няхуур нямбай хүн биш бол хэд хоногийн дараа дилер А руу
 утасдаж, “Би одоо чиний надад илгээсэн чулуунуудыг үзэж байна. Чи надад ийм дрек
 илгээсэнд би итгэж чадахгүй л байна. Хамгаалалтын хүнээ явуулж, эднийгээ авч үз. Би
 эрдэнэсийн сандаа ийм хог оруулахаас ичиж байна” гэж хэлнэ.
 “Дрек” гэдэг нь идди хэлээр “хог” гэсэн үг. Энэтхэг дилер бол “караб” гэж хэлнэ. Орос
 дилер бол “мусор” гэж хэлнэ. Тэгэхээр та санааг нь ойлгож байгаа. Хэрэв та хэн нэгнээс
 чулуу авч байгаа бол эхлээд тэр нь заавал “хог” байдаг. Хэрэв та хэн нэгэнд чулуу худалдаж
 байгаа бол ижилхэн “хог” хог чулуу байсан ч өнөө өглөө танд санал болгож байгаа хэн ч
 гэсэн “митцуа” буюу “итгэхийн аргагүй хулгайн юм ” байдаг.

Дилер В хэд хоног дилер А-гийн чулуунуудыг дахин нягталж шалгана. Тэгээд хамгийн
 үнэтэй чулуунаас нэг хоёрыг аваад өөрийнхөө сангаас харахад ижилхэн мөртөө чанар
 муутай, яг адилхан жинтэй чулуу авч оронд нь хийнэ. Одоо хоёр сангийн чулуунууд холион
 бантан болсон, гэвч хэн ч өөрийнхөө санд байгаа чулуунуудыг нэг бүрчлэн танихгүй,
 ялангуяа Андин шиг 250 мянган чулуутай бол бүр ч ярилтгүй. Хулгай хийснийг хэн ч
 мэдэхгүй гэсэн үг.
 Гэлээ ч гэсэн бодит амьдралд ийм луйвар, хулгай хийсэн ховорхон тохиолдох ганц нэг
 дилер эрт орой хэзээ нэгэн цагт дахиад луйвар, хулгайгаа хийхдээ заавал засаршгүй алдаа
 гаргадаг. Энэ тухай дэлхий даяар нэг хоёрхон өдрийн дотор мэдээлэл тарна. Нэг өдөр тэр
 ямар ч дилер рүү утасдаад бараагаа авъя гэхэд “Үгүй ээ, эрхэм ээ яг тийм бараа өнөөдөр
 манайд байхгүй” гэж дэлхийн бүх дилер хэлнэ.
 Дилер В дилер А-гийн ариун итгэлийг хөсөрдүүллээ. Тэр Мазалиар төлөөлүүлсэн
 эрхэм хүндтэй системд хавчигдлаа. Ингээд тэр дахиад л өөрийнхөө үйлдлээр өөрийнхөө
 оюун санаанд асар хүчтэй муу мөр үлдээлээ.
 Та сайн, муу үйлийн алийг хийж байгаа арга маяг бас таны оюун санаанд тухайн мөр
 хэр зэрэг тод үлдэхэд нөлөөлнө. Та нийлүүлэгчдээ тохирсон хугацаанд төлбөрөө хийж
 чадаагүйн зэрэгцээ тэдэнд худлаа хэлсэн гэж бодъё. Бизнест миний сонсож байсан зарим
 зартай жишээ:
 “Чекийг түрүүчийн долоо хоногт илгээсэн байна. Нью-Йоркийн шуудан яаж
 ажилладгийг та мэднэ дээ”
 “Манай төлбөр тооцооны менежер өөр оффист орчхож. Бид түүний дугаарыг олж
 чадахгүй байна л даа”
 “Манайх төлбөр тооцооныхоо програм хангамжийг сольж байгаа юм. Чекийг
 дараачийн баасан гаригт л хэвлэж чадахаар байна.”
 “Хугацаа ес дэх өдөр дуусна гэсэн байсан шүү дээ. Бид очируудыг ангилж дууссан
 өдрөөс хойш ес дэх өдөр гэж бодсон юм.

/хэдэн долоо хоног өнгөрнө гэсэн үг/
 “Кока-Кола шиг том компаниуд хүртэл ганц хоёр хоног хожимдуулдаг шүү дээ”
 /хоёр сар хожимдуулсныхаа дараа ингэж хэлээгүй бол яахав гэхсэн/
 “Бид яг одоо боож эхлээд байна, таны чек нэг хоёр хоногт л бэлэн болно. Та үдийн
 цайны дараа ирвэл ямар вэ?”
 /манай санхүүгийн хэлтэс танд баасан гаригт банк хааснаас хойш арван минутын дараа
 чекийг чинь өг гэсэн заавар авсан байгаа. Тэгэхээр бидэнд гурав хоног олдож байна гэж
 хэлэх гэж байгаа юм/
 Үнэндээ хамгийн зартай жишээ нь зүгээр л бултаж булзаж байгаа шүү дээ, тиймээс
 санхүүгийн хэлтсийн бүх утасны харилцуурыг авч хаяад /хэрэв та үнэхээр садист мэдрэмж
 авмаар байгаа бол/ “Та утасдсан чинь манайд маш чухал байлаа. Манай төлөөлөгч өөр
 чухал үйлчлүүлэгчдэд үйлчилтэл дахиад хэдэн секунд хүлээнэ үү” гэж их цовоолог уриалган
 хоолойгоор хэлсэн бичлэг залга. Энэ бичлэгээ гучин секунд тутам явуулаад бас дээр нь
 залхаах хөгжмөөр дэвсгэр хий. Тэгвэл та муу үйлийн үрийг өөр ямраар ч байхгүйгээр
 хамаагүй их хүчтэй тарьж чадна. Яагаад гэвэл та арга маяг ашигласан.
 Эцсийн хүчин зүйл нь гэвэл муу үйлийн үрийг оюун санаандаа яаж суулгаснаар: санаа
 бодлоор, үг хэлээр, үйлдлээр нөлөөлөх болно. Та үүнийг хийсэндээ сэтгэл хангалуун байна
 уу? Дахиад хиймээр байна уу? Үүндээ патент авмаар байна уу? Хэрэв тийм бол ул мөр нь
 сайн ч бай муу ч бай хамгийн хүчтэй байх болно.
 Эдгээр нь тэгээд оюун санааны ул мөрийн зарчим болно. Бидний оюун санаа маш
 мэдрэмтгий дүрс бичлэгийн хальстай адил, түүнд юуг ч тусгаж байлаа гэсэн, ялангуяа бид
 бусдад сайн муу юу хийж байгааг тусгавал тов тодорхой ул мөр буюу сэтгэгдэл болох
 бөгөөд шинэ цасан дээр гарсан тагтаа юм уу чонын мөр шиг дурайж дараа нь удаан
 хугацаагаар үлдэнэ.

Эдгээр ул мөр бидний амьдралд яаж нөлөөлдөг вэ? бид тэдгээрийг ашиглаж чадах уу?
 Бид тохиолдсон зүйлсийг хүрэхийг хүссэн замаа болгож чадах уу? Үүнийг ойлгохын тулд
 чадавхын зарчмуудыг чадавхтайн нь зангидах хэрэгтэй.
 Бүлэг 6
 Нууц чадавхыг өөртөө яаж ашиглах вэ?
 Одоо бид зангилааны бүх бүрдлүүдийг мэддэг боллоо, эртний Төвдийн гүн гүнзгий
 эрдмийг өөрийнхөө амьдрал болон ажил үйлст ашиглахад шаардагдах бүхнийг мэддэг
 боллоо. Одоо бид тэдгээрийг хооронд нь зангидах хэрэгтэй.
 Юуны өмнө бид юм бүхэн өөртөө нүдэнд харагдахгүй, гарт баригдахгүй нууц чадавхыг
 агуулж байдгийг мэдэж байна. Өөрийнхөө талаас хүмүүсийн зэвүүцлийг төрүүлэх муу зүйл
 цацаад байдаг хүн байхгүй, яагаад гэвэл тэр хүнийг хайрлаж хүндэтгэдэг хүн заавал байдаг,
 тийм хүмүүс бидэнд ямраар харагдаж байгаа нь асуудал биш, энэ бол тийм хүмүүсээс
 өөрөөс нь ирж байгаа юм биш. Тэгвэл хаанаас ирээд байдаг юм бэ? Энэ бол зарим талаар
 биднээс, бидний өөрийн оюун санаанаас ирж байгаа юм.
 Тиймээс хэрэв бүх юм бидний оюун санаанаас ирдэг юм бол бидэнд тохиолддог муу
 юм бүхнийг бид сайн юм гэж үзэх үү? Муу үйл бүхэн сайн үйл юм уу? Ийм замаар хол
 явахгүй гэдгийг бид мэднэ. Бид ганцхан хүслээрээ байшин худалдаж авч, хүүхдээ сургуульд
 явуулж чадахгүй. Ямар нэг юм бидэнд юмсыг харахдаа яг одоо харж байгаагаар маань
 харуулаад, түүнчлэн ямар нэг юм бидэнд тохиолдож байгаа сайн, муу юм бүхнийг яг бидний
 харж байгаагаар харуулаад байх шиг байна.
 Тэр нь бидний сая үзсэн оюун санааны мөр бөгөөд Буддист билгүүн ухааны урлаг
 түүнийг таны давуу тал болгон хувиргана. Үүнийг хийхийн тулд оюун санааны мөр танд яаж
 нөлөөлж байгааг мэдэх хэрэгтэй.
 Одоо “Очир огтлогч” руу эргэн орж зарим нэг зөвлөгөө авъя:
 “Тэгээд Ялж Төгс Нөгчсөн өгүүлвэй:
 Ай Субути, чи юу гэж бодож байна вэ? Нэгэн язгууртны хүү буюу охин олон олон
 мянга мянган гариг эрхисээс бүтсэн энэ агуу их орчлонгийн амьдрал агуулсан бүх гаригийг

долоон төрлийн эрдэнэсээр бүтэн бүрж, бэлэг болголоо гэж төсөөлөөд үз. Тэгвээс тэрхүү
 охин буюу хүү үүгээрээ олон олон буянт үйлийн агуу их уулс бүтээсэн үү?
 Буддагийн асуултыг ойлгоход хүнд байна, тиймээс Чони ламын тайлбарыг
 хувилбар бүрээр нь нэгбүрчлэн үзье:
 Энэхүү судрын дараачийн хэсэгт Будда тодорхой нэг бодит байдлыг харуулахыг
 хүсжээ. Өмнөх хэсэгт бид оршхуйн хамгийн өндөр байдалд хүрэх үйлийн тухай болон
 үүнийг бусдад заах тухай ярьсан шүү дээ.
 Тэдгээр үйлүүд ч ертөнцөд байгаа бусад зүйлс ч өөр дотроо ба өөрөө оршдоггүй.
 Тийм бөгөөс тэд бидний хүртэхүйд оршдог. Тиймээс өгснийхөө үрийг хэрэгжүүлж байгаа
 хэн ч сайн сайхныг бүтээнэ. Гэвч тэдгээр зүйлсийн ард байгаа зарчмыг судалж буй ямар ч
 хүн, тэднийг маш их бодож, тэгээд тэдний төлөө бясалгаж буй хэн ч гэсэн гарцаагүй агуу
 сайхныг бүтээж байгаа юм.
 Үүнийг ойлгуулахын тулд Ялж Төгс Нөгчсөн Субутид “Чи юу гэж бодож байна вэ?
 Нэгэн язгууртан гэр бүлийн хүү буюу охин олон олон мянга мянган гариг эрхисээс бүтсэн
 энэ агуу их орчлонгийн амьдрал агуулсан бүх гаригийг долоон төрлийн эрдэнэсээр бүтэн
 бүрж бэлэг болголоо гэж төсөөлөөд үз. Тэгвээс тэрхүү охин буюу хүү үүгээрээ олон олон
 буянт үйлийн агуу их уулс бүтээсэн үү... “ гэж эхэлсэн асуулт тавьжээ.
 Орчлон гэж энд “Дээдийн Дээд Эрдмийн Сангийн Өргөө”-д байдаг дараах зүйлийг
 тайлбарласан байна:
 “Анхдугаар зэргийн орчлон гэж бид нэрлэдэг нь
 Амьдрал агуулсан мянган гариг ажгуу,
 Тус бүрдээ дөрөв дөрвөн тивтэй,
 Төвдөө уул нурууны тогтолцоотой
 Орой дээрээ “Цэвэр ариуны Ертөнцтэй”
 Онцгой нэгэн оршхуй ажгуу.
 Хоёр дахь мянган гаригийг бид

“Хоёрдугаар зэргийн” орчлон хэмээмой
 “Гурав дахь мянган гаригийг бид
 Гуравдугаар зэргийн орчлон” хэмээмой.
 “Цааш нь төсөөлөөрэй” гэж Будда үргэлжлүүлэн хэлээд “Нэгэн буянт гэр бүлийн
 хүү буюу охин тэдгээр гаригийг долоон төрлийн эрдэнийн чулуу: алт, мөнгө, кристалл, усан
 номин, маргад, каркетан чулуу, хүрэн сувдаар бүржээ. Тэгээд тэд тэдгээр гаригийг хэн
 нэгэнд бэлэглэжээ. Тэд ийм бэлэг өгсөн энэ үрээрээ олон олон буянт үйлийн агуу их уулс
 бүтээсэн үү?
 “Очир огтлогч” руу эргэж оръё:
 “Субути хариулсан нь:
 Ай Ялж Төгс Нөгчсөн минь ээ, олон олон буянт үйлийн агуу их уулс бүтээсэн байж
 таарна. Тийм ээ, Ялж Төгс Нөгчсөн минь, бүтээсэн байж таарна. Тэр буянт гэр бүлийн
 охин буюу хүү үнэхээр ийм үрээрээ олон олон буянт үйлийн агуу их уул бүтээсэн. Яагаад
 ингэсэн байх вэ? яагаад гэвэл, Ялж Төгс Нөгчсөн минь, буянт үйлсийн тэдгээр агуу их уулс
 бол хэзээ ч байхгүй буянт үйлсийн агуу их уулс юм. Ийм л шалтгаанаар Ялж төгс нөгчсөн
 бээр “буянт үйлсийн агуу их уулс, буянт үйлсийн агуу их уулс” гэж хэлж байна.”
 Энэ хувилбарыг Чони лам бас тайлбарлажээ:
 Хариуд нь Субути хэлэв:
 Энэ бол буянт үйлсийн агуу их уулс мөн-энэхүү буянт үйлсийн агуу их уулс зөвхөн
 бидний хүртэхүйд л оршиж байгаагаар бид бүтээж байгаа учраас, зөвхөн зүүд юм уу
 төсөөллөөр бүтээж байгаа учраас буянт үйлсийн агуу их уулс юм: тэдгээр буянт үйлсийн
 агуу их уулс хэзээ ч өөртөө болон өөрөө уулс шиг оршихгүй. Ялж төгс нөгчсөн бээр
 нэрлэсэн утгаар “буянт үйлсийн агуу их уулс, буянт үйлсийн агуу их уулс” гэж тэднийг
 нэрлэж байгаа юм.
 Энэ бүлэгт хэд хэдэн өөр өөр зүйлийг харуулахыг зорьсон юм. Та үүнээс өмнө үйлдсэн
 хар ба цагаан үйлс, мөн үүнээс хойш үйлдэх хар ба цагаан үйлс нь өнгөрсөн үед зогсож,
 ирээдүй үед ирэх үйлс юм.

Тиймээс тэд байхгүй, гэвч бид нэлээд ерөнхий утгаар тэд байгаа гэж зөвшөөрөх ёстой.
 Бид бас тэдгээр нь тэдгээрийг үйлдсэн хүний оюун санааны урсгалтай холбоотой, тэд тэр
 хүнд зохих үр дагаврыг үйлдэнэ гэдгийг ч зөвшөөрөх ёстой. Тэдгээр болон бусад хүнд
 асуудлыг дээр хөнджээ.
 “Очир огтлогч” үргэлжлүүлсэн нь:
 “Тэгээд Ялж Төгс Нөгчсөн өгүүлвэй:
 Ай Субути, чи юу гэж бодож байна вэ? Нэгэн буянт гэр бүлийн хүү буюу охин олон
 олон мянга мянган гариг эрхисээс бүтсэн энэ агуу их орчлонгийн амьдрал агуулсан бүх
 гаригийг долоон төрлийн эрдэнэсээр бүтэн бүрж тэгээд тэдгээрийг хэн нэгэнд бэлэг
 болголоо гэж төсөөлөөд үз. Тэгвээс тэрхүү охин буюу хүү үүгээрээ олон олон буянт үйлийн
 агуу их уулс бүтээсэн үү?
 Нөгөө талаас тэрхүү хүү буюу охин энэхүү сургаалын дөрвөн хувилбарын нэг хувийг
 барьж, түүнийг бусдад тайлбарлаж, зөв бодож байна гэж төсөөл. Энэхүү хоёрдох үйлийг
 хийснээрээ хүн өмнөх сайн үйлийн агуу их уулсаас хавигүй агуу сайн үйл: тодорхой бус, бүх
 хэмжүүрт үл багтах сайн үйлийг бүтээсэн үү?
 Чони лам сүүлчийн хувилбарыг дараах үгсээр тайлбарлаж байна:
 Бид эхлээд энд “хувилбар” гэдэг үгийн талаар зарим нэг зүйлийг хэлэх ёстой.
 Хэдийгээр эртний энэ судрын төвд орчуулгыг хувилж бичээгүй боловч санскрит хэлээр
 бичсэн жинхэнэ эх нь хувилагдсан байж болох байна. “Барих” гэдэг үг нь “оюун ухаандаа
 тогтоох” буюу сэргээн санах гэсэн утгатай байж болно. Мөн нэгэн хувь ботийг дуудаж
 уншихын тулд гартаа барих гэсэн утгатай байж болох юм.
 “Зөв тайлбарлах” гэдэг нь судрын үгсийг дуудаж сайн тайлбарлах гэсэн утга байна.
 “Зөв заах” гэдэг нь судрын утга санааг сайн заах гэсэн утгатай бөгөөд хамгийн чухал хэсэг
 нь юм.
 Одоо хэн нэгэн эртний энэ судрыг гартаа барьж, өмнө дурдсан бусад сайн үйлийг
 биш, өөр үйлийг хийж байсан гэж төсөөлье. Энэ хүн хэзээ ч үл мэдэгдэх, бүх хэмжүүрт үл
 багтах буянт үйлсийн агуу их уулсыг бүтээнэ.

Тиймээс бидэнд тохиолдож байгаа юм бүхэн, үйл явдал бүхэн жинхэнэ утгаараа
 “нейтрал” буюу “хоосон” байна. Түүнд бидний харж байгаа агуулга бол бидэнд тааламжтай
 ч байсан, тааламжгүй ч байсан өөрөөсөө гарч байгаа юм биш. Харин биднээс гарч байгаа
 юм.
 Оюун санааны ул мөрүүдийн нууц энд л оршиж байна. Тэдгээр нь бидний оюун
 санаанд дээр тайлбарласан байдлаар суудаг: бид өөр бусдад ач тус болох юм уу хор хөнөөл
 тарьж байхдаа өөрийгөө ойлгох ухамсрын хаалгаар орж ирдэг. Тэдгээр нь бидний оюун
 санаанд суух хүч нь бидний дээр үзсэн олон хүчин зүйлүүдээс, тухайлбал бидний санаа
 бодол, бидний сэтгэл хөдлөлийн хүч, бид хийж буй үйлээ хэр зэрэг ойлгож байгаагаас,
 бидний үйлдэж буй арга маягаас, бид хийсэн үйлээ хэр зэрэг хариуцаж байгаагаас хамаарах
 ба бидний үйлийн бай болж байгаа хүн хэн бэ гэдгээс ч бас хамааралтай: зарим нь маш их
 хэрэгтэй хүн байдаг, зарим нь бидэнд их тустай хүн байдаг, түүнчлэн тухайн хүний хувийн
 чанараас ч хамаарна.
 Одоо ярих ёстой юм юу үлдэв гэвэл, бидний эргэн тойронд хүрээлж байгаа тэдгээр ул
 мөрийг хэрхэн тодорхойлох вэ гэсэн асуулт үлдлээ. Буддизмын эртний судруудаас үзвэл,
 бидний оюун санааны “VCR” буюу камер ганцхан удаа хуруугаа инчдэх төдийд жаран таван
 дүрс буюу ул мөр бичиж авдаг. Тэдгээр ул мөр бидний дэд ухамсарт орж суудаг гэж хэлж
 болно. Тэгээд өдөр, сар, жилээр, хэдэн арван жилээр тэндээ үлдэж, милли- секунд бүрт
 гялсхийн сэрж, киноны кадр солигдон үргэлжлэх адилаар оюун санааны орон зайд хөдлөн
 бидэнд хуурамч төсөөлөл өгч байдаг юм.
 Оюун санааны урсгалд байгаа ийм үр нь байгальд байдаг үрийн адилаар суулгаснаас
 хойш соёолон ургаж байдаг бөгөөд нэг сарын өмнө суулгасан үр сарын дараа хоёр дахин
 томорч, гурван сарын дараа дөрөв дахин томорч, таван сар өнгөрөхөд анхныхаасаа арван
 зургаа дахин томорсон байна.
 Бодоод үзвэл энд гайхаад байх юм үгүй. Ганц ширхэг үрийн граммаар хэмжигдэх жин,
 тэр үрээс ургаж гүйцсэн дал модны жинтэй харьцуулахад дэндүү өчүүхэн, үрийн жингийн
 нэг граммд модны жингийн хэдэн тонн ногдоно. Төвдийн эртний мэргэн ухаанд өгүүлэхдээ

оюун санааны үр үүнээс ялгал үгүй хэмээсэн бөгөөд хэрэв та Америкийн нэгдсэн улсын
 өнөөгийн засаг захиргааны “жинг” 1700-ад онд анх улс байгуулагчдын үүсгэсэн засгийн
 газрын “жин”-тэй харьцуулж бодвол энэ үгэнд утга байгааг мэдэх болно. Мөнгөний ач
 холбогдлыг ойлгож эхэлж байсан хүүхэд насаа, өөрийн амьдралын сүүлийн хорин жилийг
 бодоод үзвэл мөнгө таны амьдралыг болон санаа бодлыг тэр чигээр нь эзэлсэн байх болно.
 Бидний энд яриад байгаа зүйл бол төвдүүдийн “рениен ченпо” гэж хэлдэг ашиг олох
 агуу их чадавх, алдах агуу их риск хоёр нэг саванд байгаа юм. Бусдын талаар бидний хийсэн
 маш өчүүхэн буюу болгоомжгүй үйлдэл бидний оюун санаанд үрээ суулгах ба тэр нь цагийн
 урсгалд цэцэглэн ургаж, асар их туршлага болсон байна. Тэдгээр үр чухам яаж ургадаг вэ?
 Энд ямар дүрэм журам байна вэ?
 Бидний оюун санаа оюуны мянга мянган ул мөрийн агуулахтай адил юм. Тэдгээр нь
 нисэх онгоцны буудлын гүйлтийн зам дээр байгаа онгоцнуудын адил цувран хөөрнө.
 Бидний дээр ярьсан зарчмын дагуу хамгийн хүчтэй ул мөр түрүүлж хөөрөхөд арай сул ул
 мөрүүд ард хол хоцрох боловч оюун санааны гүйлтийн талбай дээгүүр утаагаа савсуулсаар
 байна. Хэзээ нэгэн цагт бид хэн нэгэнд түрүүчийнхээс хүчтэй ул мөр үлдээх бас нэг үйлдэл
 хийхэд тэр нь бусад онгоцны түрүүнд хошуучлан нисэж яваа “агаарын хяналтын цамхаг”
 гэж нэрлэдэг онгоц шиг түрүүлэн хөөрнө.
 Оюу санааны ул мөрийн онгоц хөөрөхөд оюун санаанд үлдсэн сэтгэгдэл ухамсартай
 санаа болж хувирах ба тэр нь бид тухайн үед ямар үйл явдлыг хүртэж байна, түүнийг будна.
 Шинээр будагдсан, хөдөлгөөнт дөрвөн цилиндр таны өмнө байгаа танк хэлбэрийн юман
 дээр наалдаастай байх бөгөөд оюун санааны ул мөрүүд ухамсартай санаа болж хувирахад та
 тэрхүү шинэ баримтыг “хүн” гэж ойлгох шаардлагатай болно.
 Танк хэлбэртэй зүйлийн орой дээрх өндөг хэлбэрийн юмны дунд зууван хэлбэрийн нүх
 шиг юм үүснэ. Зууван хэлбэрийн дотор тод улаан өнгийн цилиндр дүрс гялс үүсэж, хойш
 урагш түргэн түргэн хөдөлж эхэлнэ. Цилиндрийн орчинд децибелийн төвшний маш түргэн
 өөрчлөлт болж, тасалданги дуу авиа гарна. Үүнтэй зэрэгцээд өнгөрсөн өдрүүдэд оюун

санаанд суусан сөрөг ул мөрүүд ухамсарт санаа болж, энэ шинэ баримтыг “намайг удирдах
 босс” гэж ухамсарлахыг танаас шаардана. Ингээд л гүйцээ.
 Өнгөрсөн улс мөрүүд хэрхэн оюун санаанд “цэцэглэх”-ийг удирдаж, таны эргэн
 тойронд болж байгаа зүйлсийг ямраар харахыг танд тулгадаг дөрвөн дүрэм бий:
 Туршлагын ерөнхий агуулга анхдагч ул мөрийн ерөнхий агуулгыг тэмдэглэх ёстой ул
 мөрөөр танд тулган хүлээлгэнэ.
 Энэ нь та хэн нэгэнд ямар нэг хохирол учруулсан сөрөг үйлээр дамжин таны оюун
 санаанд суусан ул мөр түүний үр дүнд бий болсон зүйлийг зөвхөн тааламжгүй туршлага гэж
 мэдрэхийг танд хүчээр тулгана. Хэн нэгэнд тустай үйл хийсэн эсрэг үйлээр таны оюун
 санаанд суусан ул мөр түүний үр дүнд бий болсон зүйлийг зөвхөн тааламжтай туршлага гэж
 мэдрэхийг танд хүчээр тулгана. Энгийнээр ойлгоход, сөрөг үйл зөвхөн сөрөг үр дүнд
 хүргэнэ, эерэг үйл зөвхөн эерэг үр дүнд хүргэнэ. Иисүс чацарганын бутнаас хэзээ ч үзэм
 ургахгүй, зараанаас хэзээ ч гахай төрөхгүй гэж хэлэхдээ энэ л санааг илэрхийлжээ.
 Ул мөрийн хүч дэд ухамсарт байх хугацааныхаа туршид буюу урган цэцэглэж биднийг
 сайн юм уу муу үйл хийхийг хүчлэн тулгах хүртлээ улам томорсоор байдаг.
 Бид энэ үзэгдлийн талаар өмнө ярьсан бөгөөд өчүүхэн жижиг, санаанд бараг
 буумааргүй зүйл хүртэл ирээдүйн ойлголтыг өдөөж чаддаг гэсэн билээ.
 Оюун санаанд анх суусан ул мөрийг өөр ул мөрөөр өдөөхгүй бол сайн, муу ямар ч
 туршлага /үйл/ болохгүй.
 Бидний туршлага бүхэн өмнө суусан ул мөрөөр өдөөгддөг гэсэн үг юм. Бидний эргэн
 тойронд байгаа бүх юм: хүмүүс ч бай, юмс ч бай, үйл явдал ч бай, тэр ч байтугай бидний
 санаа бодол нь бидний оюун санаанд сууж, ухамсар болон ургаж, биднийг хүчилж байдаг ул
 мөрийн шалтгаангүйгээр үүсэхгүй.
 Ул мөр оюун санаанд нэг л суусан бол туршлага /үйл/ рүү хөтөлнө: ул мөр яасан ч
 зүгээр байхгүй.
 Дөрөвдүгээр дүрэм нь гуравдугаар дүрмийн хөрвүүлэг мэт, аливаа төрлийн нэг ч
 туршлага түүний шалтгаан болсон өмнөх ул мөргүйгээр хэзээ ч бий болохгүй гэдэг нь үнэн

бол, ул мөр нэгэнт суусан бол аливаа туршлага руу хөтөлнө гэдэг үнэн байж таарна. Ул
 мөрүүд хэзээ ч зүгээр байхгүй, тэд ямагт нөлөөлнө, тэд ямагт ямар нэг зүйлийг ямар нэг
 байдлаар хүлээж авахын шалтгаан болно.
 Хоёр дахь дүрэм нь энэ бүлгийн эхэнд “Очир огтлогч”-оос иш татсан өгүүлбэр мөн
 байна. Энэ дүрэм нь эл номд агуулагдсан бүх санаанаас бизнесийн ба хувийн амжилтад
 хамгийн чухал ганц санаа юм:
 Бидний бодож байгаачлан “нейтрал” буюу “хоосон” ертөнцийг ул мөрүүд бидэнд
 хэрхэн өөрөөр харуулж байгааг ухамсартайгаар ойлгож санаандаа тогтоовол харьцангуй
 өчүүхэн үйл ч гэсэн гайхамшигтай үр дүнд хүргэнэ.
 Энэ үнэнийг нотлон харуулахын тулд Будда өөрийн шавь Субутидаа “Очир огтлогч”
 судрыг гар дээрээ тавьж, түүний агуулгаас зарим нэгийг тайлбарлах нь өөр бусдад бүхэл
 бүтэн гариг, тэр ч бүү хэл тэрбум гаригийг бүхэлд нь алт эрдэнэсээр бүрхээд бэлэглэснээс
 дээр хэмээн сургасан амой. Энэ бол ул мөрүүд ямар учраас бидэнд манай ертөнцийг бидний
 харж байгаагаар харуулж байгааг ойлгох гэж оролдоо ч үгүй байж төгс амьдрал, төгс
 ертөнц буй болгох гэж ухамсартайгаар оролддог хүн байдаг учраас Будда ийнхүү сургасныг
 нотолж байна. Үйл явцыг хичнээн сайн ухамсарлан ойлговоос бидний оюун санаанд суусан
 үлмэдэгдэх өчүүхэн төдий үйл, үг хэл, санаа бодлын үр төчнөөн төгс бөгөөд хүчирхэг байх
 ба тэдгээрийн үр дүн нь бидний эргэн тойронд болон бидний өөрсдийн дотор оршиж буй
 ертөнцийг сайхан болгоход илүү хүчтэй нөлөөлөх болно.
 Ихэнх тохиолдолд, та бизнес болон хувийн амьдралдаа амжилт авчрахад ашиглах гэж
 байгаа оюун санаан дахь тодорхой ул мөрүүд хүний мөн чанараас шалтгаалах хандлагатай
 байдаг хүчин зүйлстэй бараг л эсрэг тэсрэг байдаг. жишээ нь, танай компани зах зээлд
 өрсөлдөж байдаг, мөнгөний урсгал тасарчих гээд байдаг гэж төсөөлөөд үзье. Ийм байдалд
 орсон бараг хүн бүр хүн юмуу компани ухарч няцдаг. Компаниас өгдөг зүйлс хамгийн
 түрүүнд алга болж, олон улсын бизнес ангиллын онгоцны суудал орон нутгийн алдаг оног
 аяллаар солигдоно.

Дараа нь цалингаа л авч байвал их юм болох ба, шөнө орой болтол ажилласан
 ажилтнуудыг машинаар гэрт нь хүргэх төдий л юм үлдэнэ. Дараа нь амралтын мөнгө алга
 болно, “бид эрүүл мэндийн даатгалын өөр сайн төлөвлөгөөтэй боллоо” гэж менежментийн
 баг зарлах ба энэ нь одоо байгаа үйлчилгээгээ алга болгох маневр байна гэж туршлагатай
 ажилтнууд болгоомжилж эхэлнэ. Шат дараалсан ийм санхүүгийн бууралт компаний ёс
 суртахууныг ч дээрээс ёроол хүртэл бууруулж, ямар ч сайхан үг хэллээ гэсэн өгдөг, үзүүлдэг
 юм нэлэнхүйдээ үгүй болж байгааг нотолно:
 “Мөнгө их хатуу байна, тиймээс бид та нарын цалингийн нэмэгдлийг хэдэн сар хаахаар
 шийдлээ”
 “Би энэ төсөл дээр орой болтол суугаад яах юм бэ, Тэглээ гээд эд нэр цалин нэмэх юм
 биш”
 “Цалингийн нэмэгдлийг дахиад хасъя, хэн ч ажлаа хийхгүй байна шүү дээ”
 “Компани миний нэмэгдлийг өгөхгүй байгаа юм чинь би компаний мөнгийг хэмнээд
 яах юм бэ?”
 “Бид шагналын зардлыг хаслаа, гэлээ ч гэсэн мөнгөний урсгал улам муудаж байна”.
 Энэ мэтчилэнгээр үргэлжилнэ. Асуудалд хандах таны төрөлхийн хандлага өөрчлөгдөх
 нь чухал юм: Төвдөд энэ үзэгдлийг “корва” буюу “өөрийгөө айдсаар нэгмөсөн хүлэх” гэдэг
 юм. Компаний удирдлага хүмүүст хэрэгтэй байгаа юмаар нь туслахаас татгалзаж эхэлсэн,
 тэгээд өгөх ёстой юмаа хорогдуулах, хасах тухай ярьж эхэлсэн, ингээд хамгийн гол нь таны
 өөрийн санаа бодол хийх бүтээхийн оронд өөрийгөө хамгаалах, амиа аргалах тийш
 хазайсан явдал юм.
 Эдгээр хариу үйлдлүүдийн аль аль нь таны оюун санаанд шинэ ул мөр, сөрөг ул мөр
 үлдээнэ. Та өөрөөс чинь хамааралтай байгаа хүмүүст туслахаас татгалзах бүрт та өөртөө
 болон өөрийнхөө бизнест туслах сайн ул мөрийг няцаах муу ул мөрийг оюун санаандаа
 суулгана. Энэ үзэгдэл улам өргөжин тэлнэ, учир нь ийм ул мөр таны дэд ухамсарт удах
 тусмаа урган томордог тухай хоёр дахь дүрэм бий шүү дээ. Тэгээд санхүүгийн бэрхшээлийн
 шинэ давлагаа үүсэхэд та улам ч хатуу хариу үйлдэл хийх учир сөрөг ул мөрийн гурав дахь

давлагаа үүснэ. Ийнхүү хуримтлагдсан үр дагавар санхүүгийн хямралтай компаниудыг улам
 доош татдаг.
 Тиймээс санхүүгийн дарамт шахалтад хариу үйлдэл болгож аливаа хасах танах үйлдэл,
 харамч хахир бодлоос аль болохоор зайлсхийх хэрэгтэй гэсэн дүгнэлт гарч байна. Ул
 мөрийг оюун санаанд суулгах гурван зам байдаг: үйл, үг хэл, санаа бодол гэж дээр өгүүлсэн
 билээ. Энэ гурваас хамгийн хүчтэй нь гурав дахь зам бөгөөд санаа бодол хамгийн гүн ул мөр
 үлдээдэг байна.
 Яагаад гэвэл, санхүүгийн дарамт шахалтад /компаний ч бай, хувийн ч бай ялгаагүй/
 хариу үйлдэл хийхдээ юу юунаас түрүүнд оюун ухааныхаа харамч хахир байдлаас зайлах нь
 чухал. Таны өмнө тулгарсан цалин хөлс, тэтгэвэр тэтгэлэг, шагнал урамшлыг хангах сан
 байхгүй гэдэг нь үнэхээр үнэн байж болно, өгөх мөнгө байхгүй учраас та тэдгээрийг хааж
 байгаа нь үнэн байж болно, гэвч амар хялбараар хямдхан бодохгүй байх, бүтээлч чадавхаа
 алдахгүй байх, санхүүгийн хувьд хязгаарлагдмал, шинэ нөхцөл байдалд жинхэнэ суут
 ухаанаар сэтгэх чадвараа алдахгүй байх нь амин чухал юм.
 Хэрэв та оюун ухааны харамчхан байдлаа таягдан хаяж, санхүүгийн ийм хүнд байдалд ч
 юу хийж чадаж байгаагаа бусдад нотлон харуулбал та буцаад тэнцвэрт байдалдаа орж чадах
 эсэхэд шууд нөлөөлөх хүчирхэг ул мөрийг өөрийн болоод бусдын оюун санаанд үлдээж
 чадна.
 Үүнтэй холбоотойгоор дурдах нь зүйтэй өөр нэг амин чухаг зүйл бий. Таны хандлага
 санхүүгийн хүнд нөхцөл байдалд юмс, үзэгдлийг хүлээн авч байгаа таны ойлголтыг хэрхэн
 буддаг тухай эртний мэргэн ухаанд юу гэж өгүүлснийг бид хараахан үзээгүй байна. Харин
 бид таны эргэн тойрны бодит байдлыг яг таг тодорхойлж буй үйл явцын нарийн ширийн
 зүйлүүдийг л тодорхойлж байна. Та цалингаа тавих боломжгүй байгаагаа хэрхэн мэдэрч
 байгаа талаар бид яриагүй байна. Бизнесийг хэрхэн удирдах вэ гэдэг талаар бусад системд
 урьд өмнө огт байгаагүй угтвар нөхцөл энд тавигдсан байна: Мөнгө өөрөө оюун санааны
 өгөөмөр байдлыг хадгалснаар бий болдог юм.
 Өгөгдсөн аль нэг зах зээлийн байдлыг харъя:

Бүдүүлэг зассан очир ямар ч үнэгүй. Тийм гэх хэлбэр дүрс ч үгүй, хүрэн юм уу хар
 өнгийн жижигхэн чулуунууд буюу аж үйлдвэрийн зориулалттай очирууд булшин дээр
 тавьсан чулуунаас илүүрхээд байх засал үгүй мөртөө дэлхийн эдийн засагт хүчирхэг үүрэг
 гүйцэтгэдэг. Автомашины хөдөлгүүрийн блок, нисэх онгоцны чухал хэсэг зэргийг
 ажиллуулахад зайлшгүй шаардлагатай ганг хатууруулах хэлбэржүүлэхэд нүүрстөрөгчийн
 ган хэрэглэдэг. нүүрстөрөгчийн ган өөрөө хатуу учраас билүүдэх шаардлагатай, тэгвэл
 очир энэ дэлхийн хамгийн шилдэг билүү юм.
 Энэ шалтгаанаар очир нь орчин үеийн аж үйлдвэрт нэн чухал шаардлагатай уран,
 цагаан алт зэрэг стратегийн тоотой хэдэн эрдсийн тоннд ордог билээ. АНУ-ын засгийн
 газар дайн юм уу түүнтэй адилтгах сүрэл болсон нөхцөлд шаардлагатай нөөц тасрахаас
 сэргийлэхийн тулд аж үйлдвэрийн очрыг олон жилээр нөөцөлж байгаа, гэтэл гол мөрний
 ёроолын гүнд төвлөрсөн аж үйлдвэрийн очрын орд зөвхөн Африкийн хэдхэн улсад л байдаг
 юм.
 Хүйтэн дайны үед АНУ Зөвлөлт Холбоот Улс зэрэг дорнод эвслийн орнуудад аж
 үйлдвэрийн очир нийлүүлэхийг таслан зогсоох алхам хүртэл хийж байсан билээ.
 Инээдэмтэй нь, үүний улмаас оросууд өөрийн гэсэн очрын ордтой болохын тулд их гүрнээ
 уртасгаж, өргөсгөх арга зам хайж эхэлсэн юм.
 Очрын судал бол газрын гадаргыг сүлбэн дээш гарч ирсэн, хэдэн футээс олон зуун ярд
 гүн лууван хэлбэрийн том судлууд юм. Очрын ордыг зуу зуу, мянга мянган фут гүн ухаж
 байхад орд улам өргөсөн тэлэх тул олборлоход хэцүү. Судлууд эртний галт уулсын
 дэлбэрэлтийн халуун хайлмаг дөнгөж үүсэж буй очир тээн газрын гүнээс дээш оргилоход
 үүссэн хоолойнууд юм. Тэдгээр хоолой нь кимберлит гэж нэрлэдэг саарал хүдрээр дүүрсэн
 тул харандааны баллуур дээр багтах очир олборлохын тулд тонн саарал хүдэр ялгах
 шаардлагатай болдог /хүмүүсийн боддогын яг эсрэгээр/ учир хамгийн өндөр өртөгтэй
 үйлдвэрлэл болно.
 Очрын судлууд манай гариг дээр тархсаныг ажиглавал дэлхийн бүх тивүүд нэгэн цагт
 хамтдаа байсан бөгөөд өнөөгийн далайнууд нь тивүүд хагарлын улмаас салж холдоход

хоорондын хоосон зайд нь үүссэн гэдэг онолын баталгаа болж байна. Олон хүний мэдэх
 сонгомол судлууд Өмнөд Африкт байдаг билээ. Жишээ нь, энд ах дүү Бирүүдийн эзэмшилд
 байдаг зарим талбайн дунд, хоосорсон Боерын хоёр фермер алдарт деБирийн судлыг
 илрүүлсэн ба тэнд байгаа Кинберлийн уурхайд ах дүү нар энэ газрыг 1870-аад онд
 худалдсанаас хойш сая сая каратын очир олборлосон юм. Энэ уурхайд деБирийн очрын
 картел олон улсын түүхий очрын бизнесийн үлэмж хэсгийг зуу гаруй жилийн турш гартаа
 атгаж байгаа асар хүчирхэг байгууллага болсон.
 Хоёр сая гаруй жилийн тэртээ болсон нэгэн сонирхолтой зүйл нь гадагш нэвт гарахаар
 тэмүүлсэн очрын судлын харвалтаар үүссэн конус хэлбэрийн хоолой одоо ч гэсэн
 орчныхоо газрын төвшинд байгаа юм. Салхи, бороо, халуун, хүйтний нөлөө энэ конусыг
 аажмаар доошлуулж байна. “Цэнхэр хад” буюу ил ордоос тасарсан түүхий очирууд усны
 урсгалд өнхрөн, дараа нь гол горхиор дамжиж далай руу орсоор байдаг.
 Очир бол жингээрээ бүх эрдсээс хамгийн хүнд, алттай адил төвшинд байх ба бүх
 чулуулгаас хамаагүй хүнд тул гол мөрний ёроолын дэвсгэр хаданд жижигхэн халаас нүх ухан
 байрлажээ. Чулуунуудын зарим нь амьдрах аргагүй болтлоо жижгэрч бутарснаас далайдаа
 үлдсэн байна. Зөвхөн хамгийн цэвэр, өчүүхэн ч эмтэрхий, ан цавгүй очирууд ийм аяллаас
 амьд тэсэж үлддэг байна. Үлгэр домгийн гэмээр үнэмшмээргүй очрын орд Африкийн
 баруун эрэгт, Оранж гол Атлантын далайд цутгах тэрхэн хэсэгт илэрсэн юм.
 Очрын судлын чулуунууд Оранж голоор өнхрөн урссаар тэнгист ороход далайн хүчит
 түрлэг олон зууны туршид тэдгээрийг булангийн эрэг рүү буцаан шидэлж байсаар хамгийн
 сайн чанарын очирууд эрэг дээр хатсан тарианы үр мэт унасаар 1905-8 онд Германы
 судлаачид тэдгээрийг санамсаргүй нээсэн байна. Миний хамгийн дуртай гэрэл зургуудын
 нэг бол тэдгээр судлаачид хожим нь “сперргебейт” буюу “мартагдсан газар” хэмээн
 нэрлэгдсэн тэр булангийн эргээр дөрвөн хөллөн мөлхөж, үнэхээр төгс том том очрыг
 зүгээр л түүж байгаа зураг юм.
 Өнөөгийн Бразилийн Менайс Герайс муж дахь Швейцарь төрхтэй жижигхэн хот
 Диамантинын ойролцоох Жекуйтинхона голын сав газрын адил голуудын ёроол очроор

гялтганаж байдаг газар Бразильд цөөнгүй байдаг юм. Гэтэл энэ оронд очрын судал байхгүй
 учир хаа нэгтэйгээс очрын хэлтэрхийнүүд урсаж ирсэн байж таарна. Баруун Энэтхэгийн
 Дитто болон бусад голын сав газарт Ацрикийн ордууд нээгдэхээс хамаагүй эрт Кох-и-Ноор
 болон Орлов зэрэг түүхэнд хамгийн гайхамшигтай чулуунуудыг олборлож байсан юм.
 Дэлхийн газрын зургийг нугалж эвхэхийн адилаар, өмнөд Америк болон Энэтхэгийн
 доод хэсгийг тасалж аваад тэдгээрийн байх ёстой газар буюу өмнөд Африкийн нөгөө
 талаас залгавал голын очрууд хаанаас ирсэн нь тодорхой болно: Африкийн эргийн ёроол
 дахь аварга том судлууд хоёр тив эх газраас салж холдохын өмнө Бразиль, Энэтхэгийн
 Декканы тэгш өндөрлөгийн голуудад очир юүлжээ.
 Өмнөд Африкийн очрын их ордуудын эргэн тойрон дах газрын геологи нь олон
 талаар Сибирийнхтэй төстэй байдаг бөгөөд энэ баримтыг Оросын агуу геологич Владимир
 Соболев ЗХУ аж үйлдвэртээ хэрэгтэй Африкийн очрыг авахад Америкийн сармагчингийн
 наймаачид саад хийж байсан тэр үед тэмдэглэсэн байдаг юм. Соболевын заавраар Москва
 очрын судал олохоор геологчдын багуудыг өргөн уудам Сибирийн хүйтэн тайга руу
 илгээсэн юм.
 Харамсалтай нь тэр үед очрын судлыг агаараас юм уу өөр замаар илрүүлэх хэдхэн арга
 байсан юм. Та очрын судлын орой дээр нь зогсоод, “энд хөх өнгөтэй газар байна, гэхдээ
 олон зуун жилээр хуримтлагдсан олон ярд зузаан шавар дор байх шиг байна” гэж хэлэх
 явдал олон тохиолдож байжээ. Очрын бизнесийн нэгэн домогт өгүүлснээр бол, нэгэн
 геологич эмэгтэй Соболевын зааж өгсөн мөрөөдлийн судлуудыг хайж, хөлдүү Сибирийн эх
 захгүй тайга даяар тэнэсэн бөгөөд нэг өдөр нөхдийнхөө хоолонд амт оруулах шинэ мах олж
 ирэхээр анд гарчээ.
 Гэтэл нэг улаан үнэг хэсэг бутны цаагуур гүйгээд орж яваа нь түүний нүдэнд өртжээ.
 Хүүхэн ч буугаа өргөж, дуран хараандаа үнэгийг оруулсан боловч агуу их азаар гохоо
 дарчхалгүй хоромхон зуур тээнэгэлзжээ. Үнэгний хажуухан талд очрын судлын өнгөтэй яг
 адилхан хөх юм сүүмэлзэж харагдсан байна. Хүүхэн үнэгийг ичээнд нь туугаад ирсэн

бололтой, үнэг ч ганцхан ухасхийгээд л ичээндээ орчихсон нь Оросын очрын түүхэнд
 анхных болсон “Мир” буюу “Энхтайвны” уурхай байсан юм.
 Үүнээс хойш дөчин жил өнгөрөхөд оросууд дэлхийн очир эрдэнийн ертөнцөд
 ноёрхогч хамгийн том хүчнүүдийн нэг болсон ба хөлдүү умардын хязгааргүй бөглүүд нутагт
 шинэ судлууд борооны дараах мөөг шиг олноор олдож байна. Тэнд мөнх цэвдгийн дээр
 хөлдүү газарт гүн суулгаж, давхарлан барих агуу системийн ачаар уурхайн ажилчдын бүхэл
 бүтэн хотууд босжээ. Агаар солигчид хөлдсөн агаарыг эдгээр хотууд болон тэртээ доорх
 тундрын хоорондын хоосон зай руу тасралтгүй үлээж, мөс хайлахаас болон ажилчдын
 хотхонууд хагас хөлдүү шаварт живэхээс сэргийлдэг болов.
 Оросын анхны чулуунууд дэлхийн очрын зах зээлд урсан орж ирэхэд дэлхийн очрын
 наймаачдын зүрхэнд шар ус хурсан юм. Би Принстонд сурч байхдаа орос хэл сурсан тул
 Лондоны ойролцоох Де Бирийн аж үйлдвэрийн хэлтсийн хүмүүсийн хийж байсан зарим
 судалгаанд туслахын зэрэгцээ оросуудын хийж байгаа зүйлтэй нэг төвшинд байхыг
 хичээсэн билээ. Би очиртой холбоотой юм бүхнийг улайран сонирхдог байсан ба бүр 1975
 оны туршлагаасаа хойш энэ бизнесийн талаарх юм бүгдийг мэдэхийг хүсэж байсан учраас
 Оросын шинжлэх ухааны янз бүрийн сэтгүүлээс очрын тухай материалыг сайн дураараа
 орчуулж өгдөг байв.
 Оросууд аль хэдийн төгс төгөлдөр очрыг лабораторын нөхцөлд үйлдвэрлэдэг болсныг
 бид мэдэж байсан учраас маш их санаа зовж байлаа. Урьд нь ийм аргыг АНУ-ын “Женерал
 Электрик”-ийн эрдэмтэд графитын нимгэн үеийг /харандааны бал/ хадгалахын тулд нүсэр
 том поршень ашиглан өндөр даралтын дор удаан хугацаагаар байлгахын зэрэгцээ газрын
 гүнд жинхэнэ очир байгалийн судалдаа үүсдэг процессыг дуурайлган бүх бүтцийг зэрэг
 халааж нээсэн билээ.
 Аз болоход, нэг каратын бүдүүлэг очир гаргаж авахын тулд энэ процессыг явуулахад
 шаардагдах эрчим хүчний хэмжээ нэг бага шиг хотын хүн амыг хэдэн цагийн турш хангах
 жүүс үйлдвэрлэхэд шаардагдах хэмжээний эрчим хүчтэй тэнцүү байсан тул ийм аргаар
 очир үйлдвэрлэх гэдэг нэг тонн хөх шавраас нэг карат очир гаргаж авахаас хавигүй илүү

өртөгтэй байсан, тэгээд ч гэртээ чулуу хийх гэж мөнгө бүү төл гэж эртний мэргэн ухаан
 хэлсэн байдаг билээ. Очрын бизнес төгс боловсронгуй хуурамч бүтээгдэхүүний аюулаас
 чөлөөтэй гэж үздэг байсан: гэтэл нийлэг болон лабораторын аргаар үйлдвэрлэсэн очир
 цэвэр чанар болон үзэмжээрээ жинхэнээс ялгардаггүй болов.
 Нэгэнт оросууд хямд аргаар нийлэг очир үйлдвэрлэх аргыг олсон тул Сибириэс их
 хэмжээний түүхий очир дэлхийн зах зээлд орж ирснийг тайлбарлах ганцхан зам болсон ба
 очрын олборлолтын тухай чухал баримтыг бидэнд өгсөн юм. Бидний мэддэг технологиор
 бол, түүхий очрыг хөх шавраас гаргаж, боловсруулахад асар их ус шаардагдах ёстой. Үүний
 тулд уламжлал ёсоор аварга том лантуу ашиглан хүдрийг тодорхой хэмжээний чулуу болтол
 буталдаг /санамсаргүйгээр жинхэнэ том очрыг жижиглээд хаячих вий гэж айдаг байсан/
 байлаа.
 Бэлэн болсон хүдрийг дараа нь устай хольж зуураад, зузаан тосоор өнгөлсөн өргөн
 тавцан дээгүүр урсгана. Очир атомын төгс бүтцийнхээ ачаар тосоор бүрсэн хавтгайд өөр
 ямар ч эрдсээс илүүгээр татагдан үлдэх хандлагатай. Ус, очрын хүдрийн хольц тосон дээгүүр
 урсаж өнгөрөхөд очрын талстууд үлдээд ус, шавар нь гадагшилна. Дараа нь тавцан дээрх
 тосыг хусаж аваад том чингэлэгт хийж, шингэн болтол халаагаад шингэн тосыг асгахад
 очир ёроолд нь үлдэнэ.
 Гэвч умард туйлын цагаригийн ирмэг дээр байгаа тэр бөглүүд нутагт ийм их
 хэмжээний усыг цуглуулан хадгалах боломж байхгүй, ил агаартай харьцмагц хөлдөнө гэж
 бид мэдэж байгаа. Тэр үеийн Зөвлөлт Холбоот Улсын очрын аж үйлдвэрийн талаарх
 нарийвчилсан мэдээлэл улсын нууцын зэрэглэлтэй байсан: авто машин, нисэх онгоц,
 пуужин, танк зэрэг зүйлс үйлдвэрлэхэд очир туйлын чухал хэрэгцээ байсан учир ийм
 мэдээлэл задалсан хүн шууд цаазаар хороогдож мэдэх байв.
 Бид Сибирийн мөсөн доорх байгалийн судлуудад үнэхээр жинхэнэ уурхай байна уу,
 оросууд очрыг лагаас нь ялгаж авах цоо шинэ арга хэрэглэж байна уу гэдгийг мэдэхээс өөр
 аргагүй болов. Ихэнх очир рентген туяагаар шарахад маш сайн улайсдаг, гэрэл цацруулдаг,
 зарим нь нарны гэрлийг ойтол улайсдаг /тиймээс “цагаан-цэнхэр” очрын тухай домог

гарсан/ гэдгийг бид мэднэ. Буталсан хүдрийг дороосоо агаарын хүчтэй соролт бүхий
 нүхнүүдтэй хавтан дээгүүр тараагаад, дээгүүр нь рентген туяаны долгион өнгөрүүлэхэд
 улайссан чулуунуудыг мэдрэгч илрүүлж, агаарын соролтоор чулууг ёроолдоо очир
 цуглуулах шилэн тавиуртай тусгай саванд оруулна. Тавиуртай эрдэнэсийг хадгалах маш
 сайн цоож байдаг ба хажууд нь бас эрдэнэсийн аюулгүй байдал хариуцсан харуул сууж
 байдаг.
 Энэ бүхнийг мэддэг очрын наймаачид оросууд үнэхээр гараар хийсэн маш их
 хэмжээний очрыг бодит байдал болгон зах зээлийг эргүүлэх нь хэмээн маш их айж байв.
 Энэ нь очрын бизнесийнхний “ханах” гэж нэрлэдэг зүйлийг үгүй болгох хангалттай нөхцөл
 гэж бид мэдэж байлаа.
 “Ханах” гэдэг нь сүүлийн жаран жилд дэлхий дээр хуримтлагдсан засмал очрын нийт
 тоо, түүнчлэн хөгжиж буй орнуудын дунд ангийнхан нэг ёсондоо гэрлэлтийн баталгаа
 болгож очир эрдэнийн бөгж худалдаж авах мөнгө болж хувирсан ба дэлхий даяар очрын
 шинэ баялаг ордууд нээгдэж байгаа нь дунд ангийнхны энэ хэрэгцээг хангаж их мөнгө хийх
 боломж өсөн нэмэгдэж байгааг тайлбарлахад хэрэглэдэг үг билээ.
 Энэ тухай бодоод үз. Очрыг хөх шавраас нь ялгаж аваад засаж, тавин найман гялалзсан
 талст бүхий эрдэнийн чулуун шигтгээ болгомогц л гэр бүлийн үе дамжсан үнэт баялаг
 болно. Очир эрдэнийн бөгж үеэс үед өвлөгдөх нандин эрдэн учраас түүнээс салахыг хэн ч
 хүсэхгүй. Чулууг нь өөр бөгж, ээмэг юм уу гоёл чимэглэлийн бусад зүйлд шигтгээд л
 охиндоо, ач охиндоо бэлэглэчихнэ. Ертөнцийн хамгийн хатуу юм болохоор очир бараг л
 мөнхөд хадгалагдаж чадна. Нэгэн бэлбэсэн төвд эр очир бол эрт орой хэзээ нэг цагт шинэ
 эзэн хайхад хүрдэг эд, хуучин эзэн нь өтлөөд үхчихнэ, очир мөнх, бид мөнх бус хэмээн
 хошигнож байсан юм.
 Хуучны гоёл чимэглэлийн очир /орчин үеийн үйлдвэрийн супер дүү нараа бодвол/
 тодорхой үнэ байдаггүй: тухайн өдөр тухайн худалдан авагч хэдийг өгөхөөс хамаарна. Одоо
 үед хүмүүсийн гар дээр хадгалагдаж байгаа маш их очир буюу бидний нэрлэдгээр “ханалт”

бол зөвхөн үнэт зүйлийн тухай ойлголт, очир эрдэнэ ховор хэвээрээ байгаа гэсэн
 хэрэглэгчийн итгэл юм.
 Хэрэв оросууд үнэхээр өртөг багатай нийлэг очир буюу жинхэнэ очрыг лабораторид
 хийчихсэн бол “ханалт” алга болно. Очир ердөө чихэр шиг бүх нийтийн хэрэглээ болохоос
 өмнө эмээгийнхээ бөгжийг ядаж тав арван доллараар зарах гэж сандарсан хувь хүмүүсийн
 гар дээр байгаа асар их хэмжээний очир зах зээлд үерлэн орж ирэх бөгөөд энэ бол очрын
 наймаачинд хар дарсан зүүднээс өөрцгүй билээ.
 Асуудлыг зах зээлд аваачиж үзэх юм бол ялангуяа тааруухан очрын бизнест хамгийн
 эмзэг асуудал болно. Андин мэтийн компани нэг мөчид янз бүрийн дизайны хэдэн мянган
 очир санал болгож байж болно. Дизайн бүр нь бага зэрэг ялгаатай хэлбэр дүрс бүхий очир
 байна. Жишээ нь нэг бугуйвчийн голд нь нэг каратын чулуу, хажуу талд нь дөрөвний нэгэн
 каратын хэдэн чулуу, тэдгээрийн эргэн тойронд нь бүр жижигхэн ялтаснуудыг шигтгэн
 эцсийн дүнд хоёр каратын очиртой бугуйвч гаргасан байх ёстой.
 Манай хоёр том хэрэглэгч Ж. С. Пенни ба Маки компаниас тухайн нэг өдөр захиалга
 яаж ирдгийг та мэдэхгүй. Пенни гэнэтхэн нэг өдөр түрүүн тайлбарласны адил мянган
 бугуйвчийн материал арван тав хоногийн дотор дэлгүүрт тавьсан байхаар бэлтгэж ирүүлэх
 захиалга өгнө. Манай компаний очрын хэлтсийн худалдан авагчид намайг хүүхэд байхад
 миний төрөлх хотод их тоглодог байсан “тоглож тоглож буй тахианы дэгдээхэй” хэмээх
 нэртэй покерын нэг хувилбарыг тоглож эхэлнэ дээ. Жолооны ард суусан хоёр галзуу
 этгээд эцсийн хурдаар давхисаар нэг нь “тахиарч дуусаад” замаас гарах хүртэл тоглоом
 үргэлжилдэг юм.
 Бид зах зээлд одоо манай чулууны хэрэг алга, байлаа ч гэсэн тийм их чулуу хэрэггүй
 гэсэн ойлголт өгсөн юм. Ингээд зах зээл биднийг хамгийн оргил үедээ орж, өнөөдөр авсан
 бараандаа өндөр үнэ төлөх боломжтой болохыг хүлээж, нийлүүлэгчдээ түр татсан байлаа.
 Хэрэв аль нэг тал тоглоомыг бүрэн дуусах өдрийг тийм удаан хүлээвэл захиалга дууссан юм
 уу хүндэтгэж үзэх шалтгаан дэндүү өндөр үнэтэй болох учир очир эргээд үнэгүй болоход
 хүрнэ.

Эрдэнэсийн наймааны янз бүрийн арга барил байдаг ч гэсэн очрын компани
 хэрэглэгчдэдээ бүтээгдэхүүнээ өнөөдөр л санал болгож байх ёстой, олон тооны очрыг
 хэрэгтэй нэг өдөрт нь гаргаж ирнэ гээд хадгалаад байх боломж байдаггүй. Өчигдөр манай
 компанид бугуйвчид шаардагдаж байгаа хэмжээ, чанарт яг таарсан нэг ч чулуу хэрэггүй
 байсан байж болно, гэтэл өнөөдөр богино хугацаанд хорин мянга орчим чулуу хэрэгтэй
 болно.
 Ийм тооны очрыг дэлхийн зах зээлүүдийн нэг нь ч нэг өдөр дангаараа гаргах
 боломжгүй, тиймээс бид дэлхийн газар бүрт байгаа өөрийн хүмүүстээ түгшүүр зарлаж,
 бидний хоолой дээр тулчихаад байгаа энэ чулуунуудыг бидэнд яг ийм чулуу хэрэгтэй байна
 гэсэн үг амнаас унахаас өмнө хурдан цуглуулахыг даалгана. Хэрэв цуглуулж чадвал “үнэ
 огло харайж”, бид Пеннид нэн даруй утасдан, эрдэнэсийн чулууны холимог үнэ санал
 болгоно. Тэдний хувьд үнэ өсгөх бидэнд утгагүй.
 Энд нуугдмал хүч чадавх, оюуны ул мөрийн маш бодитой жишээ байна. Би үүнийг
 мянгантаа үзсэн бөгөөд та үүний бодитой гэдэгт итгэж болно. Нью-Йоркт Кишан гэж
 нэрлэдэг нэг худалдан авагч захиалгын “үнэр аваад” хотод хориод офистой нэгэн өвөрмөц
 дилерт утасджээ.
 Тохиолдлоор, нэг офис нь Хон Конг дахь салбараасаа яг тэр чулууг нь олон тоогоор
 авчраад байжээ. Үнэндээ Антверпид байгаа ах дараачийн долоо хоногт Лондонд ДеБирт
 хэсэг түүхий чулууны төлбөрт нэлээд мөнгө өгөх ёстой байжээ. Гэтэл дөчиндолоодугаар
 гудамжин дахь өөр нэг эрдэнэсийн компани утасдаад манайх ийм их дэлгүүрийн
 сүлжээгээр төлбөр хийдэггүй учраас манай мөнгөний урсгал хатуу байна гэжээ. Ямар ч
 байсан ийм байдлаар та энэ орой хоёр мянган чулууг маш сайн үнээр худалдан авч болох
 юм.
 Өөр тивийн нэг хотод өөр нэг худалдан авагч миний найз Бомбейн Диру бас утасдлаа.
 Мар хялбар бараа байгаагүй боловч, хот даяар хэдэн цаг тутамд дилерүүдийн гарт жижиг
 дугтуйнууд эргэлдэж эхэлсэн байв. Тэрбээр маш их хөөцөлдөж, нэлээд хатуу наймаа
 хийсний эцэст тэрбээр нэг их удалгүй захиалгын өөрийнхөө хувийг хангахуйц хэмжээний

чулуутай болжээ. Нью-Йорк дахь төв офис боломжтой мөнгөний урсгалынхаа ихэнхийг
 Нью-Йоркт амархан бараа худалдаж авахад аль хэдийн зарцуулчихсан тул тэр төлбөрөө
 хийхийн тулд багагүй мөнгөн орлого хүлээх хэрэгтэй болжээ.
 Гурав дахь худалдан авагч буюу Тель-Авивын Иорам байнгын нийлүүлэгчдэдээ
 утасдсан байна. Гэвч олон улсын цагийн ялгааг тооцож үзвэл, Нью-Йорк дахь офисууд
 Андинд яг тэр чулуунууд чинь байгаа гээд Израиль түншүүддээ дуулгачихжээ. Чулууны үнэ
 гэнэтхэн өсөж, тэрбээр ийш тийш олон удаа утасдаж, дилерүүдэд бүр ч болгоомжгүй үг
 хэлснээс цаадуул нь энэ нөхөр богино хугацааны захиалга авчихсан юм байна гэсэн үнэр
 авсан тул үнэ дахиад өгсөнө. Эрт орой хэзээ боловч тэр бараагаа хугацаанд нь авахын тулд
 бууж өгч, байгаа мөнгөөрөө ч хамаагүй төлбөр хийнэ.
 Ингээд гурав дахь худалдан авагч зах зээлд оройтож ирээд захиалгын үнийг хэтрүүлж
 төлөөд төлбөрөө оройтож хийнэ. Худалдан авагч Ж. С. Пенни эзэн Оферыг амралтын өдөр
 гэртээ байхад нь утасдаж, бугуйвчийг рекламдаж эхлээд хоёр хоног өнгөрч байхад яагаад
 тэр бугуйвчнууд дэлгүүрт маань байхгүй байна гэж асууж байгаа үед гурав дахь худалдан
 авагчийн жилийн бонус юу болж хувирах вэ гэдэг талаар бидэнд төсөөлөл ч алга байна.
 Энд шийдвэрлэх асуулт юу вэ гэвэл, өгөгдсөн нэг өдөрт гурван өөр зах зээлд гарсан
 ийм ялгааг яаж тооцоолсон вэ? Ÿагаад Нью-Йоркт байгаа офис бараагаа ийм амархан
 цуглуулж чадав? Худалдан авагч илүү авьяас чадвартай юм уу? Ÿмар нэг онцгой стратеги
 ашигласан юм уу? Ийм хэмжээний чулуу илүү олныг олох боломжтой байсан уу? Зүгээр л аз
 нь шовойсон уу? Тэгвэл нуугдмал хүч чадал болон оюун санааны ул мөр “Үгүй” гэж хэлж
 байна.
 Тодорхой нэг хотод, тодорхой нэг өдөр тодорхой нэг барааны зах зээл түүний өөрийн
 талаас ямар нэг муу юм уу сайн зүйл байгаагүй гэдгийн өөр нэг жишээ болж байна. Хэрэв
 тийм зүйл байсан бол тэр өдөр тэр хотын дилер бүр, худалдан авагч бүр бараагаа
 цуглуулахад нэг бол ижилхэн хялбар байх байсан, нэг бол ижилхэн бэрх байх байсан билээ.
 Гэвч ийм юм болоогүй гэдгийг та мэдэж байгаа. Зарим дилер тэр өдөр ёстой “окей өдөр”
 байсан гэж хэлнэ. /окей өдөр” гэдэг бол очрын бизнест итгэхийн аргагүй сайхан өдөр гэсэн

үг. Учир нь энэ өдөр би үнэхээр сайхан наймаа хийлээ гэж хэн ч хэнд ч хэлдэггүй, тэгэх юм
 бол хүн бүр долоо хоногийн дотор үнээ өсгөчихнө/ Зарим дилер энэ өдөр бол энэ жилийн
 хамгийн муу өдөр байсан гэж хэлнэ, үнэндээ тэдний зөв.
 Гэлээ ч гэсэн зах зээл “нейтрал” буюу Буддагийн нэр томъёогоор хоосон шүү дээ. Энэ
 болзох зээл өөрийнхөө талаас сайн юм уу муу гэсэн үг биш, энэ бол тодорхой нэг өдөр
 тодорхой нэг дилер зах зээлийг яаж мэдэрсэн бэ гэсэн үг юм. Зах зээл зах зээл бидэнд аль
 нэг өдөр юм уу аливаа төрлийн бизнесийн гараа хийхэд найрсаг зөөлөн хандаж байна уу,
 хатуу ширүүн хандаж байна уу гэдэг нь бараг таамгаар болдог зүйл. Яг үнэндээ бол тухайн
 цаг хугацаа, мөч хоромд тухайн дилер оюун санаандаа зөв ул мөртэйгөөр зах зээлд орж
 байгаа л бол зах зээл түүнийг хамгийн найрсаг зөөлнөөр хүлээж авна.
 Хоёр өөр дилер нэг л өдөр, нэг л зах зээлд нэг л компанийн нэг л очир эрдэнийг
 сонирхсон мөртөө огт өөр үр дүнтэй наймаа хийнэ. Энэ бол нэг өдөр нэг зэрэг хоёр өөр зах
 зээл, хоёр өөр ертөнц зэрэг оршиж байна гэсэн үг биш. Энэ бол хоёр өөр дилерийн оюун
 санаанд урьд өмнө нь бичигдэж үлдсэн хоёр өөр ул мөр тэр хоёр дилерийг өөрөөр зүг рүү
 хөтөлж байна, тийм учраас зах зээлийг эрс өөр талаас нь харж байна гэсэн үг юм. Энэ хоёр
 тал хоёулаа машид бодитой оршдог. Нэг дилер нь бараагаа олж авна, нөгөө нь чадахгүй.
 Энэ санаа биднийг эл номын нэвт шувт агуулга руу хөтөлж байна. Бид энэ санааг
 өөрсдийн ажил амьдралд яаж ашиглах вэ? Хариулт нь тодорхой. Бид зах зээлийг өөрийнхөө
 хүсэж байгаагаар харахын тулд эхэн үедээ оюун санааны тодорхой байдлыг хэрхэн
 хадгалахаас, зан араншингийн ямар тодорхой стандартыг хадгалахаас, түүнчлэн бидний
 “үнэний үйл” гэж нэрлээд байгаа зүйлийн нууц хүч чадлыг хэрхэн дуудахаас хамаарах болно.
 Бүлэг 7
 Шүтэн барилдлага буюу
 бизнесийн нийтлэг бэрхшээл ба
 тэдгээрийг бодитойгоор зохицуулхуй
 Өмнөх бүлгийн төгсгөлд бид зах зээлийн “хоосон”-ы тухай ярилцлаа. Гурван өөр
 худалдан авагч өвөрмөц хэмжээ болон чанар бүхий хэдэн мянган ширхэг очир авахаар зах

зээлд орсон. Нэг нь “мэдрэмжтэй” ажиллаж, хоёр гуравхан удаа утасдаад л авах гэсэн юмаа
 амархан авчихсан. Нөгөө нь маш олон удаа утасдаж, зөндөө төвөг чирэгдэл болсны эцэст
 арайхийж авсан. Гурав дахь нь авах гэсэн бараагаа үндсэндээ авч чадаагүй. Бидний авсан
 жишээн дэх гурван худалдан авагч гурван өөр хотод байсан боловч гурвуулаа нэг хотод
 ажилласан ч ялгаагүй байх байсан.
 Эртний төвдийн сэтгэлгээгээр бол, наймаа болон зах зээлийн балар ширэнгэ дотор
 замаа амархан олдог гялалзуур бизнесмений “мэдрэмж” буюу “төрөлх мэдрэмж” нь оюун
 санааны ул мөрийн шууд цэцэглэл бөгөөд энэ нь хүчирхэг ул мөр ухамсарт орж ирэхээрээ
 юу мэдрэгддэг тухай санааг танд хэлж өгч байгаа юм. Ийм хүмүүс бизнесийн асуудалтай
 тулгарахдаа хийх ёстой зөв зүйлийг гэнэт яв цав, яг таг олж хардаг юм. Тэдний оюун
 санаанд ямар ч эргэлзээ, тээнэгэлзэл байдаггүй.
 Хүмүүс тэднийг “алт шиг” гэх юм уу “нэвтэрхий ухаантан”, эсвэл “ шидэт дохиуртай
 хүн” гэж хэлдэг, тийм хүмүүсээс хэн нэгэн нь, зах зээлд од болж гялалзсан ч байна уу, цохих
 болгондоо оруулдаг бейсболын тоглогч ч байна уу хамаагүй, “яг цохих гэсэн чинь бөмбөг
 шийгуанаас том харагдаад” гэж хэлэхээс илүү инээдэмтэй юм байхгүй. Гэвч төрөлхийн зөв
 мэдрэмжтэй мөртөө түүнийгээ мэдрэхээ больчихсон хүнээс илүү урам хугалах юм байхгүй,
 тийм мэдрэмжтэй төрсөн мөртөө хэзээ ч мэдэрч байгаагүй бол бүр ч эмэгнэлтэй. Ямар ч
 байлаа гэсэн тийм төрөлх мэдрэмж бидэнд яаж тогтмол мэдрэгдэж болохыг мэдвэл танд
 түүнээс илүү тааламжтай зүйл юу байх билээ.
 Эндээс бид төрөлх мэдрэмжийн талаар “Очир огтлогч”-ид юу гэж өгүүлснийг эргэж
 харъя:
 “Ай Субути, энэ номлолыг өгүүлсэн эртний судрын үгсэнд нэвтэрхий ухаан, итгэл
 найдварын ганцхан оч үсэргэсэн онцгой нэгэн хүмүүн байна гэж төсөөл. Ялж төгс нөгчсөн
 бээр ийм хүмүүнийг мэддэг билээ Субути минь. Ай Субути, Ялж төгс нөгчсөн бээр ийм
 хүмүүнийг харсан болой. Ай Субути, тийм хүмүүн бүх хэмжүүрт үл багтах сайн үйлсийн
 уулсыг бүтээсэн бөгөөд түүнийг өөр дотроо эндэлгүй хураадаг болой.”

Төрөлх мэдрэмж хаанаас ирдэг юм бэ? Өмнөх бүлэгт бид тодорхой ул мөрүүдтэй
 “хамаатай” буюу тэдгээр рүү хөтөлдөг үйл болоод бодол санаа гэсэн утга бүхий “харилцан
 хамаарал” –ыг тухай тэдгээр ул мөрүүд нь бидний амьдрал, ажил хэрэгтэй хардаг өвөрмөц
 үр дүн рүү хөтөлдөг тухай дурдсан билээ. Одоо бид энэхүү үйл явцыг үнэхээр ойлгож байгаа
 бол, тэдгээр ул мөрүүд болон тэдгээрийн цаана нуугдаж буй чадавх яаж ажилладгийг мэдэж
 байгаа бол тэдгээр үйлдлүүдийг тодруулах цаг боллоо, тэгвэл бид амьдрал, ажил үйлсээ
 хүссэнээрээ явуулж чадах асар их эрч хүчийг “өөр дотроо цуглуулж” чадах болно. Ийм
 мэдлэгтэй ажиллаж байгаа хүмүүс бусдын анхаарлыг ийм замаар ажиллуулахад татах
 хандлагатай байдаг, тэгээд ч амжилт тэдэнд тэнгэрийн хур шиг буудаг юм.
 Арван найман зууны өмнө Энэтхэгийн их багш Нагаржунайн айлдсан дараах сургаал
 бол Буддын санваартны амнаас гарсан хамгийн алдартай үгс билээ. Энэ үгс Нагаржунайн
 “Эрдэнийн чавхдас” нэртэй сургаалд байдаг бөгөөд бид оюун ухаандаа суулгаж чадах
 хамгийн хүсүүштэй ул мөрүүд юм:
 Энэрэн нигүүлсхүйн замаар орогсдын
 Эрхэм чанаруудыг товчхон дурдваас
 Өгхүй, тэвчхүй, хичээхүй
 Өргөхүй, тогтхуй, үзэхүй, хайрлахуй болой.
 Өгхүй хэмээвээс өөртөө байгаа бүгдийг өгмой
 Өргөхүй хэмээвээс бусдын төлөө сайныг үйлдмой
 Тэвчхүй хэмээвээс уур хилэнг дарахыг хэлмой
 Хичээхүй хэмээвээс сайныг арвитгах баяр болъю
 Тогтхуй гэвээс муу бодлоос ангид нэгэн цэг болъю
 Үзэхүй гэвээс үнэнийг ялгаж харъю
 Хайрлахуй гэвээс хамаг амьтныг хайрлах
 Хамгаас дээд ухаан буюу.
 Дараачийн бадгуудад эдгээрийн харилцан хамаарлыг тайлбарлажээ:

Өгөхүй нь баялгийг авчирмой, өргөхүй сайн ертөнц ирмой
 Тэвчхүй нь сайхныг авчирмой, хичээхүй эрхэм дээдийг төрүүлмой
 Тогтхуйг энхийг авчирмой, үзхүйгээс эрх чөлөө төрмой
 Хайрлахаас хүмүүн бүхний хүсэл бүхэн бүтмой.
 Эдгээр ул мөрийг оюун санаандаа суулгасны гарцаагүй үр дүнг бид дараах бадгаас
 харж болно:
 Энэ долоон чанарыг бүгдийг авч
 Эгнэгт өөртөө шингээсэн хүмүүн
 Ертөнцийг хамгаалагчаас ч илүү
 Ер бусын эрдмийн сан болмой.
 Энэ хэдэн бадаг бол өвөрмөц үйлдлүүдийн хоорондын харилцан хамаарал, тэдгээрийн
 үлдээх ул мөр болон тэдгээр ул мөрүүд танд ертөнцийн юмс, үзэгдлийг ямраар харуулж
 байгаа тухай өгүүлсэн хамгийн алдартай бөгөөд хамгийн товчхон тайлал /хэдэн зуун ул мөр
 болон тэдгээрийн үр дүнгийн тухай өгүүлсэн олон бадаг энэ сургаалд буй/. Дээрх долоон
 чанарыг бид дараах байдлаар нэгтгэн дүгнэж болно:
 Бизнест амжилт олж, санхүүгийн хувьд цэцэглэн хөгжихийн тулд та оюун санааны
 өгөөмөр байдлыг хадгалан дэд ухамсартаа эдгээр ул мөрийг суулгах хэрэгтэй.
 Диваажин гэмээр аз жаргалтай ертөнцөд өөрийгөө харахын тулд та ёс зүйтэй
 амьдралыг эрхэм болгон хадгалан дэд ухамсартаа эдгээр ул мөрийг суулгах хэрэгтэй.
 Бие бялдрын хувьд эрүүл саруул, гоо сайхан байхын тулд та уур хилэнг ямагт дарж,
 хадгалан дэд ухамсартаа эдгээр ул мөрийг суулгах хэрэгтэй.
 Амин хувийн амьдрал болон бизнест өөрийгөө удирдагч байхыг харахын тулд та
 бүтээлч бөгөөд ач тустай үйлээр өөрийгөө баярлуулж, хадгалан дэд ухамсартаа эдгээр ул
 мөрийг суулгах хэрэгтэй.
 Оюун санаагаа тогтвортой байлгахад анхаарлаа төвлөрүүлэх боломжтой байгаагаар
 өөрийгөө харахын тулд та гүн анхаарлын байдал буюу бясалгал хийж, хадгалан дэд
 ухамсартаа эдгээр ул мөрийг суулгах хэрэгтэй.

Бүх юм санаснаар болдоггүй ертөнцөөс өөрийгөө чөлөөлөхийн тулд та далд хүчин
 чадал болон оюун санааны ул мөрийн зарчмуудыг сурч, хадгалан дэд ухамсартаа эдгээр ул
 мөрийг суулгах хэрэгтэй.
 Хүсэл бүхнээ биелсэн байхыг харахын тулд, бусдын хүссэн бүхэн биелсэн байхыг
 харахын тулд та бусдыг хайрлах сэтгэлийн үрийг тарьж, хадгалан дэд ухамсартаа эдгээр ул
 мөрийг суулгах хэрэгтэй.
 Үнэмшихийн аргагүй эдгээр зүйл бодит амьдралд яаж тохирох вэ дээ гэж та гайхаж
 байгааг би мэдэж байна. Тиймээс би далд хүчин чадал болон оюун санааны ул мөрийн
 зарчмууд таны офист хэрхэн биеллээ олж байгааг танд харуулах бодит нөхцөл байдлыг
 тайлбарлая.
 Ингээд би “Андин Интернейшнл”-д олон жил ажиллахдаа бидний өмнө ярьсан
 зарчмуудыг хэрхэн хэрэгжүүлж байснаа ярья: би өөрийнхөө эргэн тойронд амжилт дүүрэн
 байгааг харахад намайг хөтлөх ул мөрүүдийг оюун санаанд минь суулгах зүйлүүдийг
 зорилготойгоор хийдэг байсан юм.
 Би Манхаттэний баруун хэсэг дэх шинэ байшингийнхаа гол хаалгаар гарч явна:
 Байшингийн өмнөх талбайг үзэмжтэй гантиг хавтангуудаар зассан, талст шилэн хаалганууд
 үүдний заал руу урих мэт нээлттэй байна. Хаалга нээхэд Хадсон голын жавар нүүр рүү
 үлээж, хамгаалалтын бүхээгийн дэргэдээс урьд нь замын цагдаа байсан, одоо бол
 дөчиндолоодугаар гудамжинд сэрэмж болгоомжгүй очрын наймаачин тааралдахыг хүлээн
 отож байдаг Колумбын дээрэмчдийн нүдэн дээр ч цүнхтэй очроо нэг байшингаас нөгөөд
 осол эндэлгүй оруулдгаараа алдартай Жон Ваккаро над руу найрсгаар толгой дохин
 мэндэлнэ.
 Энд байгаа юм бүхэн, хүн бүр бидний саяын ярьсан нууц хүчийг агуулж байгаа,
 тэдгээрийн аль нь гэсэн надад эерэгээр юм уу сөргөөр нөлөөлөх үл үзэгдэгч хүчийг агуулж
 байгаа. Надад тэр гантиг хавтангууд таалагддаг, тэд өглөөн нарны туяаг голын мандал руу
 ойлгон цацруулдаг, байшингийн нүүрэн талыг үзэмжтэй гоё харагдуулдаг юм. Харин

есдүгээр давхрын хананд наалдан авирч байгаа цонх угаагчид бол тэр гантиг хавтангууд
 маш аюултай, тэр хүний хувьд гантигны оронд ердийн тоосго хамаагүй дээр.
 Миний хувьд бол, тэрхүү гантиг хавтангууд бол урьд өмнө оюун санаанд маань суусан
 сайн ул мөрийн үр дүн. Энд бид юмсын мөн чанарт гүн нэвтэрч байна, ул мөрүүд болон
 бидний харж байгаа юмсын хоорондын харилцан хамаарал ердийн хүний мэдлэгийн
 хүрээнээс хальсан зүйл юм. Олон үеийн өмнөх агуу их сэтгэгчид тэдгээр ул мөрийн тухай
 эртний судруудад бичиж үлдээсэн. Энэ тохиолдолд гантигийн өөгүй толигор өнгө хүмүүст
 эелдэг сайхан үг хэлсэнтэй адил ул мөр үлдээж байна.
 Цонх угаагч тэр гантигийг аюултай юм гэж харж байна, энэ тохиолдолд түүний
 амьдралын өнгөрсөн үед оюун санаанд нь суусан таагүй ул мөр ийм үр дүнд хүргэж байна.
 Өрнөдийн сэтгэлгээгээр бол, ийм сэтгэлгээ ямар ч хэрэггүй,. яагаад гэвэл өрнөдийн соёл
 болон буруу зөрүү ойлголтын улмаас ийм тайлбар зүгээр л үлгэр домог мэт санагдана. Гэвч
 Иисүс Христ чацарганын үрээс үзэм ургахгүйтэй адил ёс зүйгүй үйлдлээс сайн үр дүн
 гарахгүй гэж номлосон билээ.
 Буддист ном судруудад энэ үнэний цаадах хөдөлбөргүй баталгааг тайлбарласан ба тэр
 нь ул мөрүүдийг удирдан залж, дээр өгүүлсэн гантиг хавтангийн адил нейтрал буюу
 “хоосон”-ыг бидэнд өөр өөрөөр харуулж байгаа хууль юм. Товчоор хэлэхэд энэ нь юмс
 үзэгдлийг бидний хүссэнээр болгох гайхамшигтай бөгөөд үр дүнтэй арга юм. “Андин
 Интернейшнл”-ийн очир эрдэнийн худалдааны ер бусын их амжилт бол энэ үнэний
 хөдөлбөргүй нотолгоо юм. Будда өөрийн амаар хэлсэнчлэн та бусдад ямагт өгөөд л байвал
 энэ нь танд ямар их ач тутайг өөрөө харах болно. Бусдаас ашиг хонжоо хайж зориуд
 найрсаг, өгөөмөр хандахаас өөр муу юм байхгүй.
 Цонх угаагч амьдралыг хүндэтгэж чадаагүй, түүний улмаас гантиг хавтанг аминд
 аюултай зүйл хэмээн харж байна гэж бид хэлэхдээ аливаа хүмүүн бусдад хортой, амь
 амьдралд нь аюултай ганцхан үйлдэл хийснээрээ өөрийн оюун санаанд энэ ул мөрийг
 суулгасан байж таарна гэж хэлээгүйг санаарай. Өмнө үгүүлсэнчлэн, бүх ул мөр дэд ухамсарт
 байх хугацаандаа маш хурдан томорч хөгждөг. Бизнес урагшаа ахихаа больж, мөнгөний

урсгал улам удаашран, ажилчид өрсөлдөгч компаниуд руу нэг хоёрхон жилийн дотор цувж
 одох нь ердөө л олон жижигхэн сөрөг үйл болон санаа бодол, бага сага цагаан худал, хорсох
 зэрэг сөрөг сэтгэл хөдлөлийн өчүүхэн очисын ул мөр бөгөөд тэр өчүүхэн ул мөр асар том,
 олон салаа мөчиртэй мод болон ургаж, том бизнесийг үнс нурам болгож байгаа нь тэр.
 Бид нийгмийн болон сэтгэл зүйн зарим төрлийн үзэгдлийн тухай, жишээ нь та бусад
 хүмүүст худал хэлж, тэр хүмүүс эргээд танд худал хэлэх юм уу та хүмүүст тоомсоргүй хандаж,
 хүмүүс танд тоомсоргүй хандах тухай яриагүй гэдгийг энд онцлон тэмдэглэх нь туйлын
 чухал юм. Энэ бол бидний үйл ба үр дүнгийн хоорондын “илэрхий” гэж нэрлэдэг зүйл
 бөгөөд ямар ч гэсэн энэ номын агуулгад хамаагүй зүйл.
 Та хүмүүст худлаа хэлсний үр дүнд хүн танд худлаа хэлнэ гэсэн юм байдаггүй, үүнийг
 ямагт таны оюун санаанд суусан ул мөрийн процессоор дамжуулж тайлбарлах ёстой, таны
 оюун санаанд байгаа тэр ул мөр цэцэглэн хөгжиж, та урьд нь өөрийнхөө оюун санаанд
 суулгасан ул мөр цэцэглэн хөгжсөний улмаас тэр хүнийг танд худлаа хэлж байгаагаар
 харуулж байгаа учраас л та энэ хүн надад худлаа хэлж байна гэж харж байгаа юм. Танд
 худлаа хэлж байгаа хүн гэж энд ерөөсөө байхгүй. Та өөртөө худлаа хэлснээр өөрийн оюун
 санаандаа санамсаргүйгээр буюу хяналтгүйгээр ул мөр суулгаагүй л бол хэн ч, хэзээ ч танд
 худлаа хэлэхгүй. Юмс танд яаж харагдаж байгааг тодорхойлохын тулд яах ёстой вэ гэсэн
 асуулт бодитойгоор байхгүй. Харин ч юмс өөрсдөө таны санаан дахь ул мөрийн
 бүтээгдэхүүн, таны эргэн тойрны ертөнц, таны эргэн тойрон дахь хүмүүс, тэр ч байтугай та
 өөрөө та болж байгаа зам, энэ бүх зүйлс бол таны өнгөрсөн урьд өмнө бусдад хийсэн сайн
 ба муу үйл, хэлсэн үг, бодсон бодлын бүтээгдэхүүн юм.
 Бид бодит бизнесийн амьдралын харилцан хамаарлыг ойлгохдоо үүнийг ямагт санаж
 байх ёстой. Энэ бол таны нэгдүгээр ангийн багш “Жонни, чи тэнэг бодол дээгүүрээ алхаад
 гар, тэгвэл нэг л өдөр өөрийгөө ялж, цаашдаа юм бүхнийг ялах болно” гэж хэлсэн шиг
 дэмий үг биш. Энэ бол сүүлийн мянга таван зуугаас хоёр мянган жилийн туршид нэр цуутай
 мэргэд сорьж туршин амжилттай хэрэглэсэн, тэдний туршлага, мэргэн ухаанд бат

суурилсан танин мэдэхүйн үнэн юм. Товчоор хэлэхэд энэ үнэн үр дүнгээ өгсөн, мадаггүй
 өгч байсан юм.
 Төвдийн нэгэн мэргэн хүмүүн энэ хууль хэзээ нэг цагт хэрэгжээгүй бол та түүнийг
 ягштал мөрдөж чадаагүйн гай гэж хэлсэн байдаг юм. Би ч гэсэн та өөрийгөө хүндэлж чадах
 л юм бол энэ хууль үнэн байх болно гэж бодож байна. Эдгээр хуулийг нэлээд хугацаанд
 судалж, өөрийгөө бүрэн дүүрэн хүндэтгэж, бидний амласан бизнесийн амжилтад хүрэхийн
 тулд бидний дээр өгүүлсэн зарчмуудыг өндөр мэдрэмжтэйгээр ойлговоос эдгээр хууль
 биелэх болно. Хэсэгхэн хугацаанд энэ хуулийг мөрдөөд дараа нь бууж өгвөл гурав хоног
 дасгал хийчхээд болиход булчин шөрмөс суухгүйтэй адил болно.
 Таны найдаж буй бизнесийн болон хувийн амьдралд амжилт авчрах эдгээр зарчмыг
 сайн төгөлдөр хуурч болох юм уу төгс гарамгай гольфчин болхуйн төлөө чармайдаг шиг
 эрчимтэй бөгөөд тууштай мөрдөх хэрэгтэй бөгөөд энэ бол амаргүй зорилт гэдэг нь мэдээж.
 Ийм чармайлт гаргаж чадахгүй бол юу ч бүтэхгүй, та энэ номыг яг одоо хойш тавьсан нь
 дээр. Эдгээр харилцан хамаарал нь Азид бүтээгдсэн мэргэн ухааны хамгийн чухал хоёр
 судар: Төвдийн их багш Агуу их Зонховын /1357-1419 “Үнэний замаар замнахуйн тухай Их
 Хөлгөн Судар” болон Энэтхэгийн мэргэн ухаантан Дарма Ракшидагийн /1000-аад онд
 амьдарч байсан/ “Мэсийн хүрд үзүүр”-ээс үүдэлтэй билээ.
 Бизнесийн нийтлэг асуудлууд ба тэдгээрийг
 “Очир огтлогч”-ийн мэргэн ухааны дагуу зохицуулах
 Бизнесийн асуудал 1 1: Компаний санхүү тогтворгүй, байнгын хэлбэлзэлд байна.
 Зохицуулалт: Ашиг олоход тусалсан хүмүүстэй ашгаа хуваалцахыг аль
 болохоор их хүс, аливаа буруу үйлдлээр нэг ч зоос хэзээ ч хийхгүй гэсэн хатуу зарчим
 баримтал. Таны оюун санаан дахь ул мөрийн бэхжилтийг эргэн тойрныхоо хүмүүстэй
 хуваасан ашгийн хэмжээ тодорхойлохгүй, харин бага ч гэсэн ашгийг бусадтай хуваалцах
 гэсэн таны чин хүсэл тодорхойлно.

Бизнесийн асуудал 1 2. Үйлдвэрлэлийн тоног төхөөрөмж, компьютерууд, авто
 машинууд зэрэг капитал хөрөнгө оруулалт хурдан хуучирч, найдваргүй болж байна.
 Зохицуулалт: Бусад бизнесмен болон тэдний бизнесийн амжилтад атаархахаа боль,
 өөрийн компанийг шинийг сэдэгч, бүтээлч, хөгжилтэй болгоход анхаарлаа төвлөрүүлэн
 бусдын амжилтыг хараад сэтгэлээр унадаггүй бол.
 Бизнесийн асуудал 1 3. Компани дахь таны байр суурь тогтворгүй болсон, та нэр
 хүндээ алдаж байна.
 Зохицуулалт: Эргэн тойрныхоо хүмүүст хэзээ ч ихэмсэг дээрэнгүй хандах,
 заналхийлэхээс сэрэмжилж, тэдэнтэй нэг төвшинд байж, доод тушаалын хүмүүстэй хамт
 сууж ярьж хөөрч, хамт ажилладаг хүмүүсийнхээ санаа бодлыг сонс.
 Бизнесийн асуудал 1 4. Та мөнгийг баярлуулах боломжгүй мэт санагдаж, ажиллахад
 улам хэцүү болж байна.
 Зохицуулалт: Өөрийнхөө чармайлтаар амжилтад хүрсэн хүмүүст бүү атаарх, өөрийгөө
 бусадтай жишихээ боль, өөртөө байгаа бүхэнд сэтгэл хангалуун бай. Өөрийнхөөрөө байж,
 өөртөө байгаа юмыг өөд нь тат.
 Бизнесийн асуудал 1 5. Бизнес чинь улам томорч, улам сонирхолтой болж байсан ч та
 сэтгэл ханахгүй, харин ч ямагт сэтгэл дундуур явах болсон.
 Зохицуулалт: Өмнөхтэй адил.
 Бизнесийн асуудал 1 6. Ажилтнууд болон менежерүүд өөр хоорондоо өөр хоорондоо
 үргэлж толхилцож байгаа нь мэдэгдэнэ.
 Зохицуулалт: Ийм төрлийн зөрчилдөөнд хэзээ ч үл оролцохын тулд нэн болгоомжтой
 бай. Үгээр илэрхийлсэн ч, битүүгээр ойлгуулсан ч ийм хандлага хүмүүсийг хагаралдуулна.
 Ийм хэл ам үнэн ч байсан, худлаа ч байсан хоёр хүний нэг нь тан дээр ирж “тэр этгээд таны
 тухай юу гэж ярьсныг сонссон уу?” гэх юм уу “таны саяны төслийн талаар тэр нөхөр юу гэж
 бодож байгааг та мэдэх үү?” гэж ам нээхээс нь өмнө таны санаа бодол тэр хоёр хүнийг
 эвлэрүүлэх шалтгаан үүсгэсэн байвал сайн. Ингэх нь ямар үр дүнд хүргэхийг та мэдэж
 байгаа.

Бид түрүүчийн долоо хоногт юм уу өнгөрсөн сард таны оюун санаанд суусан ул
 мөрийн тухай л ярьж байгаа юм биш, бүр аль эрт суусан, далд ухамсарт чинь өсөн томорч
 байгаа ул мөрийн тухай ч ярьж байна. Энд хамгийн гол зүйл бол танд төвөг удаж байгаа ул
 мөрийг таны оюун санаанд суулгасан тэр араншингаа арилгах явдал юм. Та ийм
 араншингаа тун өчүүхэн байдлаар ч гэсэн дахин илрэхээс аль болохоор зайлсхийх ёстой.
 Харилцан толхилцохоос зайлсхийхийн тулд хамгийн гол нь та өөрөө бусдаас илүү
 болгоомжлох ёстой, яагаад гэвэл ийм өвчин танд халдварлаж байна.
 Та тэрхүү зөрчилдөж байгаа хүмүүстэй ярилцаж, хоорондоо эвтэй найртай бай гэж
 хэлээд ямар ч үр дүн гарахгүй байгааг ямар нэг байдлаар ажигласан уу? Энэ бол ийм
 байдлыг зохицуулах итгэхийн аргагүй баттай түлхүүр болно: тэр хүмүүс таны дэргэд, таны
 орчинд толхилцож байна гэдэг баримт бол та энэ тохиролцоотой холбоотой гэдгийг
 нотолж байна, яагаад гэвэл ийм зөрчлийн ул мөр таны оюун ухаанд байна. Тиймээс та
 өөрийгөө засаж байж өөрийнхөө амьдрал болоод бизнесээ залах болно.
 Бизнесийн асуудал 1 7. Та бизнесийн түншүүдтэйгээ ямагт маргаантай байдаг, тэднээс
 улам бүр холдож байгаа, энэ байдлыг яаж өөрчлөхөө мэдэхгүй байна.
 Зохицуулалт: Өмнөх асуудалтай яг ижил.
 Бизнесийн асуудал 1 8. Та шийдвэр гаргахдаа хоёрдогч этгээдээс асууж зөвлөгөө авах
 нь олонтой тохиолддог. Бизнесийн асуудлаар шийдвэр гаргах чадваргүй юм шиг санагдаж
 байна.
 Зохицуулалт: Энэ асуудал хоёр өөр шалтгаанаас үүдэж байгаа юм: нэгдүгээрт,
 ажиллагсад болон менежментийн багт анхаарал халамж тавьдаггүй, хоёрдугаарт,
 хэрэглэгчид болон нийлүүлэгчдэдээ өөрийгөө үнэн худал ямар нэг байдлаар таниулж
 чаддаггүй. Бүрэг харанхуй, илэрхий тодорхой зүйлээр дүүрэн өнөөгийн бизнесийн
 ертөнцөд энэ бэрхшээлээс зайлах маш хэцүү боловч та өөрийгөө яг байгаагаар нь таниулж
 чадвал , өөрөөр хэлбэл та дээд зэргээр ил тод байж чадвал таны оюун санаа болон
 бизнесийн шийдвэрүүд ч тов тодорхой болж, шийдвэр төгс, үр ашигтай ажиллаж чадна.

Энэ бол таны хэрэглэгчид таныг шулуун шударга хүн байна гэж таниад ирээдүйд танд
 илүү итгэлтэй байх болно гэсэн үг биш гэдгийг санаарай. Үнэнийг шулуухан хэлэх ул мөр
 таны ухамсартай оюун санаанд урган төлжиж, таны эргэн тойрны хүмүүс нь хүндтэй, таны
 шийдвэр хурдан бөгөөд тодорхой болж, мөнгөний урсгал саадгүй орж ирнэ.
 Зарим хүн ийм төрлийн бодит байдлыг тэдний хуучин “бодит” байдлаас өөр юу ч биш
 гэж боддог боловч үнэндээ ийм бодит байдал ямагт байсаар ирсэн юм. Таныг гудамжинд
 машин шүргэх нь зөвхөн хэн нэгэнд муу үйл хийсний улмаас таны ухамсартай оюун
 санаанд суусан ул мөрийн үр дүн байж болох авч таны хоёр хөлийг адилхан хугалж мэднэ.
 Үүнийг анхааралдаа ав. Энэ бол юмс үзэгдэл яаж бодитойгоор болдгийн жишээ бөгөөд та
 үүнийг өөрийн зорилгод ашиглаж чадна.
 Бизнесийн асуудал 1 19. Та бас нэг компани худалдан авахыг хүсэж байна, бизнесийн
 боломж найдвартай байгаа боловч дахиад их мөнгө хэрэгтэй байгаа учир яаж мөнгө олох вэ
 гэж санаа зовж байна.
 Зохицуулалт: Маш энгийн. Худалдаа наймаа болон хувийн амьдралдаа бага мөнгөөр их
 юм авах гэж хичээхээ боль. Бусдад өг, өгөөд л бай, наймаа хоёр талд аль алинд нь ашигтай
 байх ёстой. Дахин хэлэхэд энэ бол авсан, өгсөн мөнгөний тоо чухал биш, өдөр бүр хүн
 бүрийг цэцэглэлтийн төлөө оюун санааны өгөөмөр, бүтээлч, урсгал байдлыг хадгал.
 Бенжамиин Франклин бол Америкийн түүхэнд хамгийн агуу улстөрч, эрдэмтэн, бизнесчин
 байсан юм. Тэрбээр өрсөлдөгчдөдөө яаж хандсан бэ гэвэл, түүхэнд анхны худалдаа, Аж
 үйлдвэрийн Танхим хэмээх шинэ нийгэмд бүх өрсөлдөгчөө нэгтгэсэн бөгөөд энэ нь зах
 зээлээ өргөтгөхийн тулд өрсөлдөгч бүхэн хамтран ажиллаж, энэхүү хамтын ажиллагаанд
 оролцсон хүн бүр баялгаа нэмэгдүүлэх замыг нээсэн билээ.
 Ийм маягийн сэтгэлгээ өөрөө оролцсон хүн бүрийн оюун санаанд хүчирхэг сайн ул
 мөрийг ямар нэг замаар суулгадаг юм. Нэг хэсэг бизнесчин хамтарч ажилласнаар зах зээлээ
 өргөтгөх гэх мэт нийт дундын бодит байдлыг мэдрэхийн тулд би биеийн оюун санаанд сайн
 ул мөрийг суулгаж чадна. Асуудал байхгүй. Гэхдээ энэ бол ул мөрийг хоорондоо хуваалцах
 юм уу нэг нь нөгөөдөө шилжүүлж болно гэсэн үг биш, тэгж хэн ч чадахгүй. Харин хэсэг

бүлэг хүмүүс хамтарч ажилласнаар амжилт арвинтай компани юм уу цэцэглэн хөгжиж
 байгаа улс гэх зэрэг нийт дундын туршлага болон хувирах сайн ул мөрийг бүтээж байгаа
 юм. Зарим улс үндэстэн бусдаас илүү хүч, нөлөөтэй байдаг нь ийм учиртай, гэхдээ энэ бол
 бидний энд ярьж байгаа зүйлд тийм ч их ач холбогдолтой биш.
 Бизнесийн асуудал 1 10. “Бурхны гэсгээл” гэж нэрлэдэг гадаад хүчин зүйлүүд,
 тухайлбал цаг агаарын тааламжгүй байдал, хотын дэд бүтцийн асуудлууд болон цахилгаан
 эрчим хүчний тасалдал зэрэг нь таны бизнест хохирол учруулж байна.
 Зохицуулалт: Өгсөн амлалтуудаа, ялангуяа бизнесийн ажил хэрэг болон хувийн
 амьдралдаа удирдан залахад хэрэглэх зарчмуудаас салахгүй гэсэн бодлоо ягштал биелүүлэх
 хэрэгтэй.
 Цаг агаар болон хотын тээврийн хөдөлгөөний бөглөрөл бидний хувийн араншингийн
 үр дүн гэж бодоход оюун санаа эсэргүүцэх боловч эртний мэргэн ухааны хуулийн дагуу бол
 эдгээр нь яг л бидний араншингаас үүддэг байна. Эдгээр үзэгдлүүд нь “нейтрал” буюу
 “хоосон” гэдгийг сана. Хотын замын зарим хэсэгт хамгийн адгийн бөглөрөлтэй өдөр ч
 гэсэн зарим хүн өөр замаар ямар ч саадгүй яваад хотын төв рүү орчихдог, цас лавсаж, бороо
 шаагьж байхад ч гэсэн цанын баазын ажилтнууд, шүхэр хийдэг хүмүүс их ашиг олдог шүү
 дээ.
 Аливаа нэг үйл явдал танд эерэг юм уу сөргөөр нөлөөлөх нь тухайн үйл явдлаас өөрөөс
 нь гарч байгаа ямар нэг юм биш, харин та ганц минут ч гэсэн бодоод үзвэл, тухайн үйл
 явдлыг та ямраар хүлээж авч байгаагаас үүдсэн ямар нэг юм байна. Тэгээд ч ийнхүү хүлээж
 авах нь агаараас үүдэлтэй биш шүү дээ. Ахрин ч таны араншингийн өнгөрсөн туршлагаар
 таныг хүчилсний улмаас таны өнгөрсөн туршлагын агуулга /таны өөрийн стандартад
 нийцэхгүй/ гадаад хүчин зүйлийн үр дүнг өдөөгчийг /цаг агаарын тааламжгүй байдал
 болон найдваргүй дэд бүтэц/ сэргээж байгаа юм.
 Бизнесийн асуудал 1 11. Та бизнесийн нөхцөл байдал болон шийдвэр гаргалтын
 бэрхшээлтэй тулгарахдаа анхаарлаа төвлөрүүлэх ба санаандаа тогтоох чадваргүй болсон
 мэт санагдаж байна.

Зохицуулалт: Өдөр болгон тодорхой хугацаагаар өөрийн бодол санааг амьдралын том
 асуудал дээр тайвнаар төвлөрүүлж бай. Хэрэв та өнөө шөнө үхнэ гэдгээ мэдэж байгаа бол
 аливаа үйлийг зөв хийж чадах уу, ямар үйлийг зөв хийх вэ? Таны хувьд эн тэргүүний зүйлүүд
 чинь байх ёстой байрандаа байна уу? Та өөрийгөө удаан хугацаагаар том наймаанд
 зориулснаараа энэ амьдралыг түүнээс нуугдаж өнгөрөөсөн нь том асуудал мөн үү?
 Арагш нэг алхаж, өөрийнхөө амьдралыг эргээд нэг хар, энэ их чухал шүү. Ийм маягаар
 өдөр бүр хэсэг хугацааг өнгөрүүлсний ул мөр таны ухамсартай оюун санаанд орж,
 анхаарлаа төвлөрүүлэх хүчирхэг боломжийг нээнэ. Биднийг маш чухал цэгт юу авчирдаг вэ?
 Энэ бол гадны үйл явдлууд биш бөгөөд таны оюун санаан дахь хуучин ул мөрүүдээс
 цэцэглэснээр бий болсон эргэн тойрны хүмүүс бол таны өөрийн оюун санаа болон бодлыг
 туршлага болгох зам болох бөгөөд таны өнгөрсөн араншин ба ул мөрийн үр дүн болж
 ухамсарт оюун санаанд чинь зөв дарааллаар орж ирнэ.
 Бизнесийн асуудал 1 12. Танд бизнесийн өргөн хүрээтэй үзэл баримтлал, буюу зах
 зээлийн хуулиуд, эсвэл үйлдвэрлэлийн бүхэл бүтэн процесс юм уу системийг нэгтгэн дүгнэх
 чадвар дутагдаж байна.
 Зохицуулалт: Энэ ертөнцөд яагаад агуу их үйл явдлууд болдог тухай таны өөрийн үзэл
 санаанд дутуу дулимаг зүйл байхыг ажигласан уу? үүнийг ажигла: Дэлхий нийтийн
 дулаарал, энэ сард хэд хэдэн оронд болсон дайн тулаан, үхэл амьдрал зэрэг энэ бүх үйл явдал
 яагаад болдгийг, бид яагаад энд байгаа юм бэ, бид энд яаж ирсэн юм бэ, үйл явдлууд яагаад
 ингэж болдог юм бэ гэдгийг тайлбарлах гуравхан үндсэн тайлбар байдаг юм.
 Ертөнц яагаад ийм байдаг юм бэ гэсэн асуултыг та хэрэгсэхгүй байж чадахгүй, таны
 бизнес ямар учраас ийм байгаа юм бэ /эсвэл ийм байхгүй байгаа юм бэ/ гэсэн асуултыг
 ойлгохыг хичээх болно. Түүнээс гадна энэ бол итгэл найдвар, шашны чиг баримжаа ч юм уу
 эсвэл эдгээртэй адил зүйлсийн тухай асуулт биш, атомын бөмбөгийн дэлбэрэлт та Ирланд
 байна уу Тасмани байна уу гэдгээс хамаарах зүйл гэдгээс хавигүй том зүйл юм.
 Нэгдүгээр тайлбар нь: юмс оргүй хоосноос ирдэг, юм бүхэн таамаг төдий зүйл, юмс
 үзэгдэл ямар учраас, яаж болох зам юм уу логик гэж байхгүй. Энэ бол шинжлэх ухааны “биг-

банг” хандлага юм. “Юм бүхэн ямар нэг юмнаас үүсдэг, , шинжлэх ухааны арга нь шалтгаан,
 үр дагавар уялдаанаас хамаардаг. Оргүй хоосноос үүсдэг юм бүхний эхлэлтэй адил чухал
 зүйлсээс бусад нь.” Ихээ урт хугацааны өмнө ямар нэг юм дэлбэрсэн учраас тодорхой нэг
 электронууд өөр электронуудыг мөргөж, тодорхой нэг атомыг үүсгэсэн ба тэр нь бүх
 төрлийн молекулуудыг үүсгэсэн, тэдгээр нь хоорондоо нийлээд эргэн тойрныг бүрхэхэд
 хангалттай хүрэлцэх хийг үүсгэсэн ба тэр нь бусад хумхийн тоостой нийлээд материйг
 үүсгэсэн учраас хатуу биет болсон, нэг жижигхэн хэсэг нар болсон, дахиад нэг жижиг хэсэг
 дэлхий ба нарыг үүсгэсэн, нэг жижигхэн амьтан уснаас мөлхөж гараад хэдэн хөл нь алга
 болсон, магадгүй таны элэнц өвөө, элэнц эмээ чинь хаа нэгтээ ирсэн гэх мэтээр бүх юм
 таамгаар бий болсон. Үүнийг уншаад та инээж байгаа бол ертөнцийг үзэх таны соёлт үзэл
 ямар замаар бий болсныг мэдвэл бүр их инээх болно.
 Хоёрдугаар тайлбар: Таны эргэн тойрны ертөнц, түүнд байгаа юм бүхэн үндсээрээ
 таны туршлагаас гадуур орших агуу хүчирхэг зүйлийн ухамсартай чармайлтын үр дүн юм.
 Ийм тайлбар тэрхүү зүйл нь өөрөө эхлээд яаж үүссэн бэ гэдгийг тооцдоггүй. /Өөр нэг бүр ч
 агуу зүйлийн ухамсартай чармайлтаар үүссэн ч юм уу?/ эсвэл манай амьдралын дэндүү олон
 тайлбарлахын аргагүй зүйлүүдийг ч тооцдоггүй. Аварга том байшингийн дээд давхруудыг
 бүрхсэн галд амь үрэгдсэн хүүхэд, зарим хүн энэ гариг дээр бүх л насаараа ганцаардаж,
 айдас хүйдэст хүлэгдэн өнгөрдөг, бид юуны ч төлөө ажиллалаа гэсэн, энэ амьдралдаа бид
 хэнийг ч хайрлалаа гэсэн бүгд л биднээс өөрсдөөс маань үүсэлтэй байж таарна.
 Гуравдугаар тайлбар: Энд бид хамгийн гол зарчмуудыг ярьж байна. Юу ч таамаг биш,
 юу ч тохиолдлынх биш, тэгээд ч бид өөрсдийнхөө ертөнцийг шүүмжлэхийн тулд
 өөрсдөөсөө гадуур байх амьтан биш. Юмс үзэгдэл бид эргэн тойрондоо байгаа зүйлсийг
 хэрхэн мэдэрч хүлээн авч байгаагийн дагуу л бидэнд харагддаг болохоос биш гадны ямар
 нэг этгээдийн шийдвэрээр бий болдоггүй, гэхдээ ертөнцийн таталцал шиг няцаахын
 аргагүй бодитой бөгөөд хайр найргүй ёс суртахууны хуулийн дагуу үүсэж бий болдог юм.
 Энэ ертөнцөд бүхэлдээ нь, түүнд оршин буй хүмүүст болон түүнд болж буй үйл явдлуудад
 ямар нэг хэмжээгээр, хэдхэн цаг, хэдхэн өдөр хүндэтгэлтэйгээр хандан бодитойгоор

итгэвээс зах зээлийн ба бизнесийн үйл явцуудад үйлчилж буй маш том хуулиудыг нэгтгэн
 дүгнэх боломж олгохуйц гайхамшгуудыг бүтээдэг бөгөөд тэр бүгд танд асар их амжилтыг
 авчрах болно.
 Бизнесийн асуудал 1 13. Түрээс хэтэрхий өндөр байна. Шинэ салбараа байрлуулах
 байшин олдохгүй байна.
 Зохицуулалт: Хүмүүст байрлах газар хэрэгтэй болсон үед тэдэнд тусал. Энэ нь
 амралтын өдрөөрөө хотод ирсэн Марта эгчийг орон дээрээ унтуулахаас татгалзсантай
 адилаар сая сая долларын салбараа нээх байшин олдохгүй байгаа үед юу хийхийг хэтэрхий
 хялбарчилсан мэт санагдаж болох авч бид энд ёсчлон тавьсан дүрэмд нийцэж байна. Далд
 ухамсарт нэгэн жижигхэн ул мөр суусан, тэгээд цаг хугацаа өнгөрөхөд ургаж төлжсөн,
 дараа нь шаардлагатай орон зай дутагдаж байна гэж танд харуулахын тулд таны ухамсарт
 оюун санаанд оржээ. Үүнийг үг дуугүй хүлээн зөвшөөрөхийн оронд чухам юу болсныг
 ойлгохыг оролд. Гэхдээ бид энд бусад хүмүүст хэрэгтэй байгаа орон зайг олохын төлөө
 чармайх тухай ярьж байгаагийн зэрэгцээ энд тавьсан зарчмыг оюун ухаандаа үргэлжлүүлэн
 тоймлож байгааг санах хэрэгтэй: та юу хийж байгаагаа мэдэхдээ ул мөрүүдийг ашиглахад
 тэдгээр нь хамаагүй их хүчтэй байдаг.
 Бизнесийн асуудал 1 14. Таны бизнесийн ертөнцөд байгаа, онцгойлон хүндэтгэж болох
 боломжийн түншүүд гэж та боддог компаниуд болон хувь хүмүүс тантай хэлхээ холбоо
 тогтоох дургүй байна.
 Зохицуулалт: Ийм ул мөрүүд та холбоотнуудаа сонгохдоо муу учраас оюун санаанд
 чинь суусан байна. Бизнест бид өөртөө тулгарсан онцгой шаардлагын улмаас санхүүгийн
 талаар маш том тусламж үзүүлж чадах хүмүүс, дорвитой дэмжлэг болон бусад шаардлагатай
 зүйлийг өгч чадах хүмүүс, онцгой авьяас чадвартай буюу хэлхээ холбоотой хүмүүстэй бат
 холбоо тогтоох гэж мэрийх хандлагатай байдаг бөгөөд ингэхдээ түншилж болох хүмүүс,
 түүнчлэн тэдгээрийн зан чанар, нэр хүнд болон бусад шинж чанарыг хэтрүүлэн үнэлэх тал
 байдаг.

Эцэст нь нийлж ажиллах дургүй хатуу чанд түнш бизнест ямагт хохирол учруулдаг бол
 нийлж ажиллах дуртай түнш бизнесийг баттай амжилт болгон хувиргахад заавал тус болдог.
 Бид энд хатуу чанд боловч хүндэтгэх ёстой наймааг хүндэтгэж болохгүй наймаанаас ямар
 нэг замаар ялгаж салгах хэрэгтэй. “Андин”-ы дарга Офер таны уулзахыг хүсэх хамгийн хатуу
 түншийн нэг байлаа. Тус компаний эхэн үеийн офис менежерүүдийн нэг нь над дээр ирээд
 өөрийнхөө өмнөөс дарга дээр орж, өөрийнх нь жилийн тоймыг танилцуулахыг гуйсныг би
 санаж байна. Би тэр саналаас нь эрс татгалзаад, энэ дэлхий дээр та өөрийнхөө өмнөөс
 надаар өөр юу хийлгэмээр байна, түүнийг чинь хийе гэсэн юм.
 Би энд хатуу чанд чанарын талаар ярьж байгаа бөгөөд Офер наймааны гэрээ хийхдээ
 бар мэт хатуу чанд боловч тэр тохиролцсоноосоо буцаж байхыг би хэзээ ч хараагүй.
 Түүний энэ чанар “Андин”-ы амжилтад маш их нөлөөлсөн гэж би боддог.
 Бизнесийн асуудал 1 15: Өрсөлдөөн хайр найргүй байна, гэвч та өрсөлдөөнөөс
 өрсөлдөөнд ялсаар байгаа болохоор бүгдийг ялах нь гарцаагүй мэт санагдаж байна.
 Зохицуулалт: Энэ үзэгдлийн нэг гол шалтгаан нь бусадтай их хатуу ярих явдал юм.
 Эртний судруудад таныг ингэж хатуу яриулж байгаа зүйлийг их сонирхолтой тайлбарласан
 байдаг. Тэдгээр сударт хатуу үг яриаг тааламжгүй бөгөөд хатуу, тааламжтай мөртөө хатуу
 гэсэн хоёр хэсэгт хуваасан байдаг юм. Тиймээс нэг ажилтныг хамт ажилладаг хүмүүсийнх
 нь дэргэд загнах нь ийм төрлийн ул мөрийг суулгах нь мэдээж. Зандарч загнах аливаа
 хэлбэрээс зайлсхийж бай, нэлээд хугацаа эргэж хараад та өөрийнхөө толгойд хичнээн
 сөрөг ул мөр үлдээхээс сэрэмжилж чадсанаа тогтоож ав, тэгээд өрсөлдөөнийг ажигла.
 Бизнесийн асуудал 1 16: Цаг хугацаа өнгөрөх тусам та хэн нэгэнтэй наймаа хийж
 байхад тэр этгээд ард чинь гараад нуруу руу чинь хутга дүрэх гээд байгаа мэт санагдах
 боллоо.
 Зохицуулалт: Энэ тохиолдолд ул мөрүүд таны оюун санаанд бусдад хандах маш
 өвөрмөц хандлагаар суусан байна. Бид хэн нэгэн ямар нэг зүйлд бүтэлгүйтэхийг харахдаа,
 жишээ нь доод тушаалын ажилтан хувцсан дээрээ санамсаргүй кофе асгахад, эсвэл
 өрсөлдөгч этгээд хэрэглэгчийн дампуурлаас үүдээд хэдэн сая долларын алдагдалд ороход нь

тэр хүний бүтэлгүйтэлд сэтгэл ханах юм уу өрөвдөх гэх мэт амин хувийн бяцхан мэдрэмж
 бидэнд төрдөг. Хүний оюун санааны ийм өвөрмөц байдал маш нийтлэг байдаг бөгөөд
 эртний Төвдийн судруудад үүнийг оюун ухааныг үймүүлэгч эхний арван зүйлд оруулсан
 байдаг билээ. Бид эргэн тойрныхоо хүмүүсийн гай зовлонг эрүүл бусаар сонирхох муу
 зуршилтай байдаг, үүний хамгийн муу жишээг нэр цуутай хүмүүсийн бүтэлгүй явдлыг олон
 нийтээрээ яаж сонирхдогоос бид мэдэх билээ.
 Ийм ул мөрөөс сэрэмжлэхийн тулд хэн нэгэн эвгүй байдалд ороход өөрийн чинь
 өрсөлдөгч байлаа ч гэсэн өрөвдөх мэдрэмж өөртөө төрүүлэхийг хичээх хэрэгтэй. Өөр
 хоорондоо шударгаар тоглодог бүтээлч, оюунлаг компаниуд найрсгаар өрсөлдөх, жишээ
 нь нэр хүндтэй компаниудын тэргүүн нар бүтэлгүйтсэн нэгнийгээ шоолон инээлдэхийн
 оронд бүгдээрээ хамт нэг удаа үдийн зоог барих нь маш хөгжилтэй сайхан байх болно.
 “Өөдөлж явах замдаа хүмүүст сайнаар ханд, уруудах замдаа тэдэнтэй эргээд уулзах ч юм бил
 үү” гэсэн мэргэн үгийг сана.
 Энэ мэргэн үг ялангуяа залуу захирлуудад их хэрэгтэй үг: доод тушаалын менежер,
 жирийн ажилчин, хамгийн ширүүн өрсөлдөгч чинь хэн ч байлаа гэсэн хүн бүрийг хүндэл.
 Би дээд тушаалд байхдаа дээрэлхэж байсан доод тушаалтныхаа захиргаан дор эцсээ
 өнгөрөөсөн хориод хүнийг мэднэ. Тэдэнд ямар байсныг та төсөөлж байгаа биз дээ.
 Бизнесийн асуудал 1 17: Та нэг том төсөл сэдэж, эхнээс нь эцсийг нь хүртэл
 нарийвчлан боловсруулаад хөл дээр нь босгож, дажгүй явуулж байтал гэнэт нурчихлаа.
 Зохицуулалт: Энэ бол бас л маш өвөрмөц ул мөр байна: ажил хэрэг яаж бүтдэгийг
 ойлгохгүй байна. Энэ бол бидний энд ярьж байгаа зарчмуудыг ойлгоогүйн гай биш
 болохыг та харж байна: ажил хэрэг яаж бүтдэг тухай зарим нэг илэрхий буруу
 төсөөлөлтэйгөөр шинэ төсөл хэрэгжүүлж эхлэх бүртээ – та хангалттай сайн ажиллаж, бүх
 зүйлийг зөв хэрэгжүүлэхийн тулд хангалттай хэмжээний илүү цаг зарцуулж байхдаа ажил
 хэрэг яаж бүтдэгийг буруу ойлгуулсан ул мөрийг оюун санаандаа үргэлжлүүлсээр эцэстээ
 бүрмөсөн нураах ул мөрийг өсгөж томруулжээ.

Энэ бол хөрөнгө мөнгө дутагдсаных биш- хангалттай хэмжээний хөрөнгө оруулалттай
 төсөл нурчихдаг л юм. Хүмүүст ч байгаа юм биш, чадварлаг сайн ажилтнууд ажилласан олон
 төсөл нурж л байдаг. Зах зээлээс ч болоогүй- ижил нэг зах зээлд зарим төсөл амжилттай
 хэрэгжиж байхад зарим нь нураад уначихдаг. Хэр зэрэг шургуу ажилласнаас ч
 шалтгаалахгүй- зарим хүн тэгтлээ их ажилладаггүй боловч төсөл нь амжилттай хэрэгждэг,
 гэтэл зарим нь өдөр бүр илүү цаг ажиллаж, амралтын өдрүүдийг ч алгасалгүй ажилласан
 хэрнээ амжилтгүй дуусдаг. Энд амжилтын түлхүүр нь оюун санааны байдалд, бидний ярьж
 байгаа зарчмуудыг яаж ойлгосонд байгаа юм. Түр завсарла. Ухамсарт оюун санаанд орж
 ирэх ул мөрүүдийг суулгах талаар шулуухан бод-дахиад шулуухан бод.
 Бизнесийн асуудал 1 18: Танд бусдын тусламж хэрэгтэй байхад эргэн тойрны чинь
 хүмүүс танд туслах нэг ч алхам хийхгүй байна.
 Зохицуулалт: Энэ бол дахиад л бусад хүмүүсийн зовлон бэрхшээлд эрүүл бусаар сэтгэл
 ханадгийн үр дүн. Хамгийн шилдэг арга бол ийм нөхцөл үүсэх бүрт хүмүүст туслах.
 Хажуугийн ширээнд суудаг хүний толгой нь өвдсөн бол эмээр тусал, томоохон хэрэглэгчид
 танилцуулга бэлтгэж өгөх гээд шөнө орой болтол сууж байгаа хүнд тусал. Наад зах нь оюун
 санаагаа сайтар ажиглаж, бусдын зовлонд сэтгэл ханах буруу мэдрэмж төрүүлэхгүй бай.
 Бизнесийн асуудал 1 19: Та өөрийнхөө сэтгэлийн хөдөлгөөнийг хянаж чадахаа
 больсон байна: юм л бол ажилчид, нийлүүлэгчид, хэрэглэгчид, цаг агаар, харилцах утас... ер
 нь юм бүхэнд уур чинь хүрдэг боллоо.
 Зохицуулалт: Ийм төрлийн уур хилэн бол нуугдмал хүч болон ул мөрийн ертөнцөд бас
 л сонирхолтой асуудал юм. Энэ бол дахиад л бусдад гай зовлон дуудсаны үр дүн, наанадаж л
 зовлонтой хүн хараад баярлахгүй байж чаддаггүйн үр дүн юм. Энэ бол биднийг таалдаггүй
 хүмүүсийн хувьд нийтлэг үзэгдэл бөгөөд бодоод үзвэл хүмүүний оюун ухааны талаарх
 тааламжгүй зүйлсийн нэг юм. Яагаад хэн нэгэн бидэнд илэрхий гай зовлон дуудаж байлаа ч
 гэсэн бид түүнд бас гай зовлон дуудах ёстой юм бэ? Бидний амьдралд тохиолдог гай зовлон,
 бидний бизнес, бидний гэр бүлд тохиолддог гай зовлон бид бүхний нийтийн дайсан шүү

дээ. ДОХ юм уу хорт хавдрын адилаар гай зовлон хэнд ч сайн сайхан биш, манай
 ертөнцийн л дайсан шүү дээ.
 Хэрэв бид амжилтад хүрэхийг үнэхээр хүсэж байгаа бол бүхий л төвшинд, бүр төвшин
 бүрт, аливаа хүний оюун ухаанд, албан тушаал дэвшихэд юм уу зах зээлд ашиг орлого
 олоход надтай өрсөлдөх хүний оюун ухаанд ч гай зовлонгийн үрийг хэлбэр бүрээр нь
 устгахыг эрмэлзэх ёстой.
 Бизнесийн асуудал 1 20. Зах зээл болон бизнесийн уур амьсгал замбараагүй байна,
 ямар ч утга шалтгаангүйгээр нэг дээшилж, нэг доошилж байна.
 Зохицуулалт: Энэ бол дахиад л замбараагүй бодол санааны буюу бусдад балаг тарихыг
 хүссэний үр дүнд үүссэн замбараагүй байдал юм. Дэлхий нийн төвшинд, зах зээлийн
 төвшинд, бизнесийн төвшинд /таны болон өрсөлдөгчийн чинь алиных ч байлаа гэсэн/
 болон хувь хүний төвшинд хэнд ч байлаа гэсэн гай зовлонгийн өөр нэг хэлбэр нь бөгөөд
 бид бид хэнд ч өвчин зовлон дуудахгүй байх тийм цэгт хүрэхийг тэмүүлэх ёстой. Таны эргэн
 тойронд байгаа хүн бүхэнд, тантай хайр найргүй өрсөлдөж байгаа хүмүүст ч сайн сайхныг
 хүсэх ул мөрийг оюун санаандаа суулгавал зах зээлийг тогтвортой болгож, эдийн засаг
 тууштай өсөж, түүнд оролцож байгаа тоглогч бүрийг хүссэнээс нь илүүгээр тэжээх
 төвшинд хүргэнэ.
 Эдийн засгийн ийм үзэл санааны биелэл нь өөрийн бааз суурьтай: нөөц баялаг
 хязгаартай гэдэг худлаа, тухайн цаг үед зөвхөн тодорхой тооны хүмүүс л баян байж чадна.
 Компьютерийг зохион бүтээснээр бий болсон нэмэлт баялгийн тухай бод, харилцуур утас
 зохион бүтээснээр бий болсон нэмэлт баялгийг бод, вэб болон түүнтэй төстэй гар
 компьютер болон корпораци компьютерийн асар том сүлжээнүүд бий болсноор дэлхий
 дахины хэмжээнд үүсэх нэмэлт баялгийг бодоод үз.
 Нуугдмал хүч болон ул мөрийн тухай үзэл санааны дагуу, эдгээр шинэ баялаг бол
 тэдгээрийн нөлөөлсөн хүн бүрийн оюун санаанд суусан шинэ ул мөрүүдийн үр дүн бөгөөд
 тэдгээр хүмүүсийн ухамсарт оюун санаанд орсноор асар олон хүнд эд баялгийн шинэ шинэ
 эх булгийг мэдрүүлсэн юм. Өсөн нэмэгдсээр байгаа дэлхийн хүн амд нөөц баялаг дутагдаж

Page 95
						

байгаа нь өөрийн шалтгаантай зүй тогтол юм: хэрэв ул мөрүүд ялгаатай бол нөөц баялаг
 хүн амын өсөлттэй ижил хурдаар юм уу түүнээс арай илүү хурдаар өсөж байх ёстой. Бид
 өөрсдийгөө хязгаарлах биш, асар их шинэ баялгийг бүтээхэд хангалттай хүрэлцэх үзэл
 санаатай байвал бидний ирээдүй одоо байгаагаас илүү сайхан байх болно.
 Бизнесийн асуудал 1 21: Авилгал таны бизнест асуудал учруулж байна, төр засгаас
 бизнесийг зохицуулахад, компаниуд хамтран ажиллахад, жирийн ажилчдын араншинд ч
 асуудал үүсгэж байна.
 Зохицуулалт: Зохицуулалт нь маш тааламжтай: Эргэн тойрныхоо хүн бүрийн
 амжилтад чин сэтгэлээсээ баярла, өөрийнхөө компаний болон өрсөлдөгчийнхөө их, бага
 амжилтад баярлаж бай. Сайн хийсэн ажлыг бахдан магтаж бай, хэн хийсэн нь хамаагүй, өөр
 хүний аз жаргалд атаархах сэтгэлд бүү зай өг. Амьдрал дэндүү үнэтэй богинохон: та болоод
 таны өрсөлдөгчид нүд ирмэхийн зуурт үхэж мартагдана, аз жаргалын сайхан гялбаа дэндүү
 ховор эрдэнэ.
 Танай компаний хэн нэгэн сайн ажил хийсэн юм уу чухал хувь нэмэр оруулсныг нь
 хүлээн зөвшөөрч урамшуулсан бол, хүн бүрийн амьдралд дэндүү ховор тохиодог аз
 жаргалтай агшинд нь атаархахын оронд түүнтэй түр зуур ч ярилцаж, амжилтыг нь
 хуваалцан өөрийгөө баярлуулах боломжийг бүү алд.
 Өрсөлдөгч чинь агуу шинэ санаа сэдсэн бол худалдааны яармаг ч юм уу буяны зоог
 дээр хэдэн үг сольж, түүний ололтод баярлаж байгаагаа хэлээд чин сэтгэлээсээ бахархаж
 байгаагаа илэрхийл. Ийм маягаар суулгасан оюун санааны ул мөрүүд зах зээл дэх дараачийн
 агуу шинэ санаа болж таны ухамсарт оюун санаанд төлжих болно. Ингэх нь гэртээ
 ганцаараа гиюүрч, өөр бусдад тохиосон аз жаргалыг өөртөө зовлон болгосноос хавигүй
 сайхан байх болно.
 Бизнесийн асуудал 1 22. Таны бизнесийн гараа он жилүүдийг ардаа орхин тэмүүлж
 байх үед эрүүл мэндийн жижиг асуудал үүссэн нь хуримтлагдсаар байгаад одоо нэлээд
 ноцтой болж байна.

Зохицуулалт: Энэ асуудлыг маш өвөрмөц бөгөөд сэтгэл ханамжтай зохицуулж болно.
 Компаниа өөр нүдээр хар: хонгилоос хонгил руу алхаж, хэлтэс, тасаг бүрээр ор.
 Ажилтнуудын эрүүл мэндэд сөргөөр нөлөөлж болох ямар нөхцөл байгааг илрүүлэхийг
 хичээ. Гэрэлтүүлэг хангалттай сайн байна уу? Ширээ сандлууд хүмүүсийн тав тух, эрүүл
 мэндэд зохистойгоор байрласан байна уу? Та галын болон ажлын байрны аюулгүй байдлын
 бүх зааврыг болон засгийн газраас хөдөлмөрийн аюулгүй байдлын талаар онцгой
 анхаардаг асуудлуудыг биелүүлсэн үү? Танай ажилтнууд болон менежерүүд таны
 шаардлагын дагуу биш, өөрсдийнхөө хүслээр илүү цаг ажиллаж байгааг мэдэхэд та цаг
 зарцуулсан уу? Ийм байдлаар бусдын төлөө анхаарал тавих ул мөр таны ухамсарт оюун
 санаанд цэцэглэн эрүүл мэндийн байдлыг чинь сайжруулна.
 Дахин хэлэхэд энэ бол хэдхэн өдрийн дотор бүтчихдэг ажил биш: төгөлдөр хуур
 тоглох, гольфын авьяасаа гайхуулах талаар дурдсан жишээг сана. Эргэн тойрныхоо
 хүмүүсийн сайн сайхан байдлын талаар анхаарал тавих нь таны амьдралын тодорхой нэг
 хэсэг болох цэгт хүрэхэд төгөлдөр хуур дээр олон удаа давтсан дуу дуулах шиг автомат
 үйлдэл болж, хуруунууд чинь хуурын даралт дээгүүр хараа ч үгүй байхад аяндаа гүйж
 байдгийн адилаар эд эс бүхэн чинь эрүүл мэндээ хамгаалах болно.
 Бизнесийн асуудал 1 23. Таны хэрэглэж байгаа зах зээлийн стратеги цаашид явахаа
 больжээ.
 Зохицуулалт: Хэрэв та бизнест хэсэг хугацаагаар байсан бол бизнес яаж явдгийг
 мэдэж байгаа. Та өөрийнхөө бизнест шинэ санаа, шинэ бүтээгдэхүүнтэй болсон. Мөнгө
 урсаж байсан. Танд ганцхан бэрхшээл байсан нь бүх захиалгыг яаж биелүүлэх вэ, компани
 улам томорч байгаагийн хэрээр шинэ ажилчдыг яаж сургаж дадлагажуулах вэ гэсэн асуулт
 байлаа. Та дэлхийн дээвэр дээр гарсан мэт болж, юуг ч буруу хийгээгүй, таны өмнө байсан
 компаниуд яагаад мини й хийж байгаагүйг хийгээгүй юм бол гэж та гайхдаг байсан.
 Ганц хоёрхон жил өнгөрсний дараа хамгийн чухал нэг хэрэглэгчийн нийлүүлэгч нь
 захиалга тасалсан учир 12 нийлүүлэгч нь та болно. Та 11 компаний нэрийг ч мэдэхгүй.
 Тэгээд тэр компаний ямар ч хамаагүй бүтээгдэхүүнийг аваад ир гэж хүмүүсээ дэлгүүр лүү

рүү явуулна, тэгээд 11 өрсөлдөгч тэр бүтээгдэхүүнээ яаж хийдэг байсныг мэдэхийг хичээнэ.
 Зарим зүйлийг та тэртэй тэргүй хийж чадахыгаа мэднэ. Тэгээд хүмүүсээ цуглуулж, Пепси 11
 болоход Кокад юу тохиолдсон тухай илэн далангүй ярилцана. Тэгээд захирлуудаа юуг
 хамгийн сайн хийж чадах вэ түүнийгээ хийгээд ир гэж даалгана, захирлууд өөрийнхөө
 хэмжээг мэднэ, юу хийхээ мэднэ, тэгээд хийж л байсан зүйлээ хийнэ, та ч тэдгээрийг
 урьдынхтайгаа адил найдвартай явна гэдэгт итгэлтэй байна.
 Хэд хоног ингэж явсны дараа анх удаа л шавар намагтай хөдөө замаар явган марш
 хийж байгаа юм шиг санагдаж эхэлнэ. Эхлээд найдвартай амжилтын нэг эх булаг, дараа нь
 өөр нэг эх булаг урьдынхтайгаа адил саадгүй урагшлахаа болино. Компанид энэ байдал анх
 удаагаа ёс суртахууны уналт үүсгэж, хүмүүс байдал нэг л өөр боллоо, урьд нь ид шидээр юм
 шиг амархан бүтдэг байсан ажил огт явахаа болилоо гэдгийг ойлгож эхэлнэ.
 Үүнийг бурууг та өөр бусдад тохно. Зах зээл хэтэрхий өрсөлдөөнтэй боллоо. Манай гол
 гол нэрийн бүтээгдэхүүнийг хийхэд анх намайг зах зээлд орж ирж байсан шиг амархан биш
 боллоо. Ажил бүтээж байсан хамгийн гол хүмүүс алга боллоо, гадаад орнуудад адил
 чиглэлийн үйлдвэрүүд үй олон боллоо. Иймэрхүү шалтгийг та мянга мянгаар олно.
 Энд хамгийн гол алдаа нь та хуучин стратеги чинь яагаад ажиллахгүй байна вэ гэдгийг
 тодорхойлоогүй явдал юм. Таны хийх ёстой гол ажил бол хуучин стратеги яагаад явж
 өгөхгүй байна вэ гэдгийг л мэдэх ёстой байлаа. Бодит асуулт бол ямар ямар хүчин зүйлүүд
 таны уламжлалт хандлагад аюул учруулж байна вэ гэсэн асуулт биш, харин ямар учраас
 эдгээр хүчин зүйлүүд одоо таны бизнест аюул учруулах боломжтой байна вэ гэсэн асуулт
 юм. Энэ бол бас л урьд өмнө таны оюун санаанд суусан ул мөрийн үр дүн бөгөөд яг одоо л
 таны мэдрэхүйн өмнө тулж ирээд байгаа хэрэг юм. Энэ бол бизнесийн стратеги өөрөө үр
 ашгаа алдаж байгаа хэрэг биш гэдгийг л хамгийн түрүүнд ухаарах хэрэгтэй. Зарим үед
 стратеги хэдэн жилээр урагштай байна, зарим үед хэдэн сар ажиллана, зарим үед ерөөсөө
 огт явахгүй. Зарим үед стратегийг өөрчлөх хэрэгтэй зарим үед тэр чигээр нь хаях хэрэгтэй
 болдог. Энэ бол гадаад нөхцөл өөрчлөгдөж байгаа хэрэг биш. Энэ бол ердөө л таны өөрийн
 мэдрэхүй юм. Та юу бодитойгоор өөрчлөгдөж байгааг мэдэхгүй байгаа учраас л таны

стратеги урьдынх шигээ ажиллаж байгаа буюу хуучирч хэрэггүй болж байгаа юм. Өөрөөр
 хэлбэл таны өөрийн чинь мэдрэхүй.
 Ямар нэг хэмжээгээр таны мэдрэхүйг өөрчлөгдөхөд хүргэж байгаа ул мөр та
 өөрийнхөө уламжлалт стратегийг ямар учраас хэрэггүй боллоо гэж үзэж байгааг
 тайлбарлах бөгөөд энэ нь таны мөнгө хийдэг арга зам хэрэггүй боллоо гэсэн үг биш юм.
 Дахин хэлэхэд та хэзээ ч ажиллахгүй гал унтраагч юм уу үүнтэй адил бүтээгдэхүүн худалдаж
 байна гэж хэлэх шаардлагагүй юм. Биднийг ийм байдалд оруулж байгаа ул мөрүүд нь бид
 өдрийн туршид өөрсдийнхөө оюун санаанд суулгасан өчүүхэн жижиг улс мөрүүд. Шинэ
 хэрэглэгчтэй болохын тулд бага зэрэг хэтрүүлж ярьсан, одоогийн хэрэглэгчийн захиалга
 яагаад хугацаандаа бэлэн болоогүй тухай бага зэрэг худлаа хэлэх, таны сүүлийн төслийн
 тэнцлийн хуудсыг банканд өгөхдөө ганц хоёр тоо худлаа бичих зэргээр эдгээр ул мөрийг
 суулгасан байна. ёс зүйн иймэрхүү төрлийн зөрчлөөс зайлсхий, таны нэр хүндэд хумхийн
 тоосон чинээ сэв суулгах зүйлээс зайлсхий, тэгвэл таны хуучин стратеги урьдын адил сайн
 ажиллаж байгааг мэдэх болно.
 Бизнесийн асуудал 1 24. Бизнес чинь сайн явж байсан ч, базаахгүй байсан ч ялгаагүй
 сэтгэл санаа чинь нэг л тавгүй байна. Таны санаа бага зэрэг хямарч, өөртөө нэг л итгэл
 муутай боллоо.
 Зохицуулалт: Энэ үзэгдлийг маш шулуун бөгөөд энгийнээр зохицуулж болно. Та хамт
 ажиллаж байгаа хүмүүстэйгээ яаж харилцаж байгаагаа шалгаад үз. Тэднийг ямар нэг
 байдлаар урамшуулах нөхцөл байна уу? Та хэрэглэгч, нийлүүлэгч,ажилтнууд, тэр ч байтугай
 өрсөлдөгчдөдөө ямар нэг сөрөг юм уу өөдгүй зан гаргаж байна гэж ажилтнууд чинь
 бодоход хүргэх бодлого байна уу?
 Очирын бизнест ажилчин нь ажил олгогчийнхоо өмнөөс хэрэглэгчийг хуурахыг хэзээ
 ч сайшаадаггүй. Компаний эзэн нь ажилчдадаа хэрэглэгчдийг яаж мэхлэх вэ, аудитынханд
 хуурамч тайлан яаж бэлтгэх вэ, зарим чулууны жинг яаж хүндрүүлэх вэ гэдгийг зааж өгдөг
 компанитай хаяа таарч л байсан. Нэгэн нийлүүлэгч долоо хоногийн турш манайд бүгдийг

нь холихгүй л бол жинг нь тогтоох боломжгүй болгохын тулд хуванцраар бүрсэн чулуу
 нийлүүлж байсан.
 Та өөрийнхөө эрх ашгийн төлөө хүмүүсийг яаж хуурч мэхлэхийг ажилчдадаа зааж өгөх
 нь дэндүү тэнэг хэрэг. Таны төлөө ажиллаж байгаа хүн таны өмнөөс бусдыг хуурч байгаа
 бол эргээд таныг хуурах юу ч биш. Сүүлийн жилүүдэд зарим нийлүүлэгч дотоодын хулгайн
 том асуудалтай тулгарсан, тийм нийлүүлэгч нэг өдөр л хэдэн мянган долларын алдагдалд
 орж байгаа. Саяны дурдсан манайд бэрхшээл учруулж байсан нийлүүлэгч компаний эзэн ах
 дүү хоёр жил бүр олон мянган долларын алдагдалд орохын зэрэгцээ бүтэлгүй гэрлэлт гэх
 зэрэг хувийн амьдралын элдэв асуудалтай тулгарч байгаа.
 Харамсал болон сэтгэлийн дарамт зэрэг нь таны өмнөөс таны нэр төрийг хэрхэн
 сэвтүүлэхийг захиргааныхаа хүмүүст зааж өгч, тэгснийх нь төлөө урамшуулж байсны
 улмаас таны оюун санаанд суусан ул мөрийн шууд үр дүн юм. Хэрэв та компанийнхаа бүх
 хүнд, оройноос нь ёроол хүртэл бүгдэд, нэр төрөө өө сэвгүй байлгахыг урамшуулж байвал
 өөртөө итгэлтэй, сэтгэлийн дарамтгүй болно.
 Бизнесийн асуудал 1 25. Таны эргэн тойрны хүмүүс: ажилчид, менежерүүд,
 хэрэглэгчид, нийлүүлэгчид таны хэлсэн үгэнд итгэхээ болилоо. Бүр үнэнийг хэлсэн ч
 итгэхгүй болж.
 Зохицуулалт: Бидний олонх нь бизнесийн амьдралдаа эргэн тойрныхоо хүмүүст бага ч
 гэсэн худал хэлсэн буруутай. Нэгэнт худал хэлсэн бол санамсаргүй нэг л өдөр баригдана,
 гэвч айхтар том худал хэлээгүй бол хүмүүс үүнийг хэрэгсдэггүй, мартаж л орхидог билээ.
 Бид энд үүнээс арай өөр зүйлийн тухай ярьж байна. Та яг үнэнийг яриад байхад хэн ч таны
 үгэнд итгэхгүй байна. Энэ нь ямар урам хугармаар болохыг та мэдэж байгаа, заримдаа та
 үүнийг эсэргүүцэх бөгөөд хэрэв та худлаа яривал хүмүүс бүр ч илүү мэдэрнэ.
 Бусад хүмүүсийн зүгээс танд шударга бус хандах нь таны нэр хүндэд нөлөөлөхгүй
 гэдгийг мэдэх нь чухал юм. Ул мөрийн нэг дүрэм бол түүний агуулга нь үр дүнтэйгээ нийцэж
 байх ёстой бөгөөд энэ бол эерэг ул мөрөөс /зарим хүн таныг худлаа хэлж байна гэж бодно.
 Гэвч ул мөр ухамсартай үнэнээс үүдсэн/ хэзээ ч сөрөг үр дүн гарахгүй. Хүмүүс танд

итгэхгүй байгаа нь таны өмнөх нэр төргүй явдлаас үүдэж байгаа бөгөөд тийм үйлдэл
 хичнээн өчүүхэн байлаа ч гэсэн ул мөр нь таны оюун санаанд үлдэнэ.
 Үүнийг зохицуулахын тулд хэл яриагаа хатуу чанд хянах хэрэгтэй. Хангалттай
 хугацааны туршид зөвхөн үнэн ярьж байвал компанийнхаа болон таны ажиллаж байгаа зах
 зээлийн хүрээнд нэр хүндээ алдахгүй ба энэ бол агуу сайхан мэдрэмж төдийгүй гарцаагүй
 ашиг орлого юм.
 Бизнесийн асуудал 1 26. Та бүлгээр хэрэгжүүлэх төсөл, бизнесийн тодорхой зорилгоор
 түншлэх, эсвэл компаниа өөр компанитай нийлүүлэх зэрэг хамтын ажиллагааны ямар ч
 чармайлт гаргалаа гэсэн бүтэл муутай байна.
 Зохицуулалт: ийм төрлийн асуудлыг зохицуулахад бас л таны бодсоноос бага зөрүү
 гарна. Бүг д нэг өрөөнд сууж, бие биедээ өгөөжтэй хамтын ажиллагаа өрнүүлэх тухай яриа
 үүсгэхэд хэцүү биш. Гэвч нэр хүндээ алдахгүйн тулд туйлын болгоомжтой байх хэрэгтэй.
 Бусад хүмүүст аливаа зүйлийг тайлбарлах арга зам нь та өөрөө ярьж байгаа зүйлээ юу гэж
 үзэж байгаа тухай ойлголтыг тэдэнд яв цав өгөх ба энэ бол таны хэлсэн үгийн үр дүнд нөгөө
 тал ямагт үйл явдлын объектын тухай таны ойлголттой яг ижилхэн ойлголт авсан байх
 ёстой.
 Хүмүүс “үнэн хоёр хөлтэй, худал ганц хөлтэй” гэж ярьдаг. Ийм төрлийн дотоод нэр төр
 нь оюун санааны их амгалан руу хөтлөх ба таны далд ухамсарт маш тод ул мөрийг суулгах
 бөгөөд тэр нь хожим таны ухамсартай оюун ухаанд агуу их эв нэгдэл, та бусадтай ямар ч
 талаар хамтран ажиллах амжилт болон цэцэглэнэ.
 Бизнесийн асуудал 1 27. Та хүмүүс дандаа бие биеэ мэхэлж байдаг салбарт ажиллаж
 байна.
 Зохицуулалт: Энэ бол тун нийтлэг гомдол бөгөөд янз бүрийн бизнест ажилладаг
 хүмүүсээс та ийм гомдол сонссон гэдэгт итгэлтэй байна: “Би хуулиас болоод өвчин туслаа,
 энэ бизнест миний уулзсан хуульч бүр, түүний дотор миний үйлчилдэг нэг хуульч нэр
 төргүй” гэх юм уу “Хөгжмийн бизнест ажилладаг хүн бүр таныг мэхэлнэ””, эсвэл
 “Эрдэнэсийн бизнесийнхэн цөмөөрөө луйварчин” гэх мэт.

Та өөрөө бизнесийн ажил хэрэгт бүрэн шулуун шударга ханддаг бол эргэн тойрондоо
 болж байгаа ийм ярианаас зайлсхийх хэрэгтэй. Тэгвэл та аажимдаа таныг болон өөр хэнийг
 ч хуурч мэхлэхийг хүсдэггүй хүмүүстэй учирсаар байх болно. Яагаад гэвэл хэн нэгнийг
 хуурахыг хүсдэг хүмүүстэй учирч байгаа хүн бүр бол та өрөө урьд өмнө өөрийнхөө нэр
 төрийг эрхэмлэн дээдлэлгүй оюун санаандаа суулгасан ул мөрийн үр дүн юм.
 Бизнесийн асуудал 1 28: Таны босс тантай ярихдаа заавал доромжлох үг хэлдэг.
 Зохицуулалт: Энэ асуудлыг зохицуулахын тулд таны оюун санаанд уур хилэн орж
 ирсэн цагт түүнийг маш болгоомжтой удирдах хэрэгтэй. Танай босс танд гомдоох үг хэллээ
 ч гэсэн ялгаагүй. Хэрэв та Төвдийн эртний судруудыг судалж байгаа бол танд нэг зүйлийг
 тун хатуу анхааруулсан байгаа: сөрөг туршлагад адилхан хариу барих нь та ийм туршлагыг
 дахин дахин давтах ул мөрийг үлдээнэ. Товчоор хэлэхэд, танай босс таны уурыг хүргэсэн үг
 хэлсний төлөө уурлах нь тэр хүн дахиад таныг олон дахин уурлуулах ул мөрийг үлдээж
 байгаа юм.
 Ийм төрлийн дайнаас хурдан гарч, дараа нь эргэж санахгүй байх хэрэгтэй. Дэлхий дээр
 нэг хүн болон хэсэг бүлэг хүмүүс, улс орон “Тэр намайг ингэж байгаа бол би ч түүнийг
 тэгнэ.” гэсэн эмх замбараагүй байдлын циклийг эвдэхээс татгалзсанаас болоод жижигхэн
 сөргөлдөөн том асуудал болж байгааг та харж байгаа. Ийм нөхцөлд хамгийн гол нь нөгөө
 тал ийм байдлаас гарахыг хүсэхгүй байлаа ч гэсэн та ийм байдлаас гарах хэрэгтэй. Гомдлыг
 гомдлоор хариулж, оюун санаандаа үлдсэн ул мөрийг өдөөн хөдөлгөхгүйн тулд
 доромжилсны хариуг өгөхөөс нэг удаа татгалз, хоёр удаа татгалз, зуун удаа ч татгалз. /Нэг
 хацрыг чинь алгадвал нөгөө хацраа өг/ Ингэвэл эмх замбараагүй сөргөлдөөний циклийг
 эвдэнэ.
 Манай офис надтай хамт ажиллаж байгаа, дандаа зэвүү хүргэж байдаг этгээдийг устгах
 хамгийн сайн арга бол түүнийг буудаж алах юм уу иймэрхүү арга хэмжээ авах биш, зүгээр л
 түүнтэй тар тур гэхээс татгалзах гэж би нөхдөдөө тоглоомоор хэлдэг юм. Хэрэв хэн нэгэн
 таныг хангалттай удаан хугацаагаар юм уу хангалттай олон удаа доромжилсон бол, хэрэв та
 сөрөг үйлдлийг сөрөг үйлдлээр хариулахаас тууштай татгалзаж байгаа бол хэсэг хугацаа

өнгөрөхөд тэр этгээд таны амьдралаас бүрмөсөн алга болсныг ажиглах болно. өөр газар
 шилжсэн ч байж мэднэ, хугацаанаас өмнө тэтгэвэртээ гарсан ч байж болно, яасан байлаа
 гэсэн алга болсон л байна. Би “Андин Интернэшнл”-д энэ зарчмыг хэдэн жил баримталсны
 дараа миний удирдаж байсан хэлтэст ажиллаж байгаа хүн бүр өдөржин хамтдаа байгаад л
 баймаар тааламжтай болсон байлаа. Энэ бол үнэхээр баяр баясгалан мөн байсан бөгөөд
 манай хэлтэс маш их ашигтай ажиллаж байсан гэж би нэр төртэй хэлнэ. Авьяас чадалтай,
 мэдлэгтэй хүмүүс эв нэгдэлтэй ажилласан нэг минут компани дампуурч алга болохын тэн
 хагасаас сэргийлж чадна.
 Бизнесийн асуудал 1 29: Бизнесийн ертөнцөд байсан жилүүд таны гадаад байдлыг
 шударга бусаар өөрчилжээ.
 Зохицуулалт: Үүнийг бизнесийн асуудалд оруулах нь утгагүй мэт санагдаж болох юм.
 Гэвч корпорац ертөнцөд ямар нэг тодорхой хугацаагаар ажилласан хүн үнэн ч бай худлаа ч
 бай таны ажлын байран дээрээ байж байгаа гадаад төрх байдал таны албан тушаал болон
 цалинг тодорхойлоход багагүй үүрэг гүйцэтгэсэн гэж хэлнэ.
 Хэрэв та нэг том компанид олон жилээр ажилласан бол, цаг хугацааны урсгалд
 корпорат амьдралын хэв маяг хүмүүсийн гадаад байдалд онцгой сөрөг нөлөө үзүүлж байгаа
 мэт санагдана. Хүмүүс бизнесийн сургууль төгсөхдөө харьцангуй гялалзуур, нүд дүүрэн
 байдаг бол хатуу бизнесийн бодит амьдралд хэдэн жил нухлагдсаны дараа үс нь бууралтаж,
 нуруу нь бөгтийж, нүүр нь үрчлээтсэн байна. Та ийм өөрчлөлтийг өөрийнхөө бизнесийн
 амьдралын хэв маягтай холбож үзэх байх: шөнө орой болтол захиалга авдаг, байнгын аялал,
 өдөр тутмын бизнесийн өгсөх уруудахтай холбоотойгоор сэтгэл санаа үргэлж дээшилж
 доошилж байдаг гэх мэт.
 Энэ асуудлыг зохицуулах нь бага зэрэг ердийн биш боловч зохицуулж болно. Та бусад
 хүмүүст уурлах өчүүхэн төдий ч сэтгэл хөдлөл оюун санаанд чинь орж ирвэл туйлын
 хичээнгүй ажиглах хэрэгтэй. Эртний Төвдийн судруудад хэрэв та энэ асуудлыг
 зохицуулахыг үнэхээр хүсэж байгаа бол уурлахаас нэг алхам ухарч, хий дэмий уурлахаас

зайлсхийх хэрэгтэй гэжээ. Уурлах гэдэг нь ямар нэг зүйлийн тухай тааламжгүй мэдрэмж
 төрсний дараа ямар нэг байдлаар тэр нь уурлах сэтгэл хөдлөл үүсэхийг хэлдэг.
 Тиймээс та уур хилэнг өөрийг нь зайлуулах мэргэжилтэн болъё гэвэл ямар нэг юмны
 тухай тааламжгүй мэдрэмж төрөхөөс сэргийлэх мэргэжилтэн болох шаардлагатай. Уур
 хүрэхээс өмнө түүнийг зайлуулах хэрэгтэй, ямар ч үйл явдал боллоо гэсэн, жишээ нь чухал
 хэрэглэгчийн захиалгыг биелүүлэхэд саад гарах ч юм уу, чухал ач холбогдолтой уулзалтад
 очихоор явж байхад замын бөглөрөл таарах зэрэг тохиолдолд сэтгэлээ тайвшруулж
 тэнцвэрт байдалд оруулах хэрэгтэй. Тэгвэл уурыг хөөн зайлуулах оролдлого үр дүнгээ өгч,
 удаан хугацааны туршид ийм дадал олсноор таны оюун санаанд нэн сонирхолтой ул мөр
 суух бөгөөд таны нүүр царай, гадаад байдал аятайхан болсныг та мэдэрнэ, бусад хүмүүс ч
 мэдэрнэ. Корпорат амьдралын жилүүд улиран одох боловч та хөгширч өтөлсөн
 харагдахгүй. Энэ бол янз янзын түрхлэг, биеийн тамирын дасгал болон элдэв төрлийн гоо
 заслын мэс засалд мөнгө үрэхгүй, хамгийн хялбар, хамгийн хямд засал юм.
 Бизнесийн асуудал 1 30: Та ажлаа хичнээн сайн хийж байлаа ч гэсэн эргэн тойрны
 хүмүүс шүүмжлээд байна.
 Зохицуулалт: Үүнийг зохицуулахын тулд таны хийсэн үйл, хэлсэн үг бусад хүмүүст
 хэрхэн нөлөөлж байгаад анхаарлаа хандуулахдаа маш мэдрэмтгий байх явдал юм. Тиймээс
 ямар нэг үг хэлэхээсээ өмнө энэ үг бусад хүмүүст яаж нөлөөлөх бол гэдгийг эхлээд бодож
 байх хэрэгтэй. Арван зургаан зууны өмнө бичигдсэн эртний Төвдийн “Дээд эрдмийн
 эрдэнэсийн сан” нэртэй сударт өмнө хийсэн сайн үйл хоёр өөр шинж чанарын нэгийг
 агуулдаг: Нэг бол та аливаа үйлийг өөрөөрөө бахархахуйцаар үйлдэхийн тулд болгоомжтой
 байх, эсвэл таны үйлдсэн үйлийг хараад бусад хүмүүс бахархаж байхын тулд болгоомжтой
 байх гэжээ. Өөрөөр хэлбэл таны үйлдэж буй аливаа үйл өөртөө болон бусад хүмүүст эрүүл,
 эерэгээр нөлөөлж байхын тулд ямагт мэдрэмтгий байхыг хичээ гэсэн үг юм.
 Бид төлөвшиж амжаагүй залуу бизнесмений дүр төрхийн талаарх Америкийн
 төсөөллийг энд дурдах юм бол ойворгон хурц зантай, ядарч цуцахыг үл мэдэгч, өөртэйгөө
 таараагүй бүх хүмүүстэй үргэлж зөрчилдөж байдаг хүн санаанд бууна. Иймэрхүү хүмүүс

өнгөрсөн үеэс авсан сайн энергиэр амьдарч байна: хуучин ул мөрөөс авсан хуучин энерги
 өдрөөс өдөрт амьдарч, амьсгалж байгаа ч гэсэн хуучирч, хэрэгцээгүй болж байдгийг мэдэх
 нь туйлын чухал юм. Тэдний өнөөгийн ихэмсэг, бусдыг хүндэтгэдэггүй авир, өөрийнх нь
 хэлсэн үг, хийсэн үйл эргэн тойрны хүмүүст яаж нөлөөлж байгааг үл хэрэгсдэг зэрэг нь
 зөвхөн эргэн тойрны хүмүүс өөрийг нь шүүмжлээд байгаа мэтээр харах ул мөр суулгах
 бөгөөд бизнест хөлөө олж, өсөх тусам улам олон хүн шүүмжлээд байгаа мэт санагдана.
 Бусдын мэдрэмж, хүслийг үл хүндэтгэх нь шүүмжлэгдэхэд шууд хөтөлдөг гэж бодвол
 буруу, харин залуу бизнесчид өөрсдийнхөө оюун санаанд суулгасан үл хүндэтгэх ул мөрүүд
 хэсэг хугацаанд тэнд байж бэхжиж аваад дараа нь ухамсарт оюун санаанд нь бусад хүмүүс
 өөрийг нь шүүмжлээд байгаагаар харах туршлага болж орно. Тиймээс таныг хүмүүс
 шүүмжлээд байгаа мэт асуудал тулгарвал, таны хийж чадах хамгийн чухал зүйл бол та юу
 хийж байна, тэр нь таны эргэн тойронд өдөр тутам ажилладаг хүмүүст ямраар нөлөөлж
 болох вэ гэдгийг гүнээ ухамсартайгаар, өдрөөс өдөрт сонирхож байх хэрэгтэй.
 Бизнесийн асуудал 1 31: Доод тушаалын хүмүүст өгсөн төслүүд хэзээ ч хийгдэхгүй
 байна.
 Зохицуулалт: Ийм асуудал үүсгэж байгаа ул мөрүүдийг танай компанид таны эргэн
 тойронд ажиллаж байгаа хүмүүсийг дэмжих онцгой анхаарлаар устгаж болно. Хэрэв хэн
 нэгэнд мэдээллийн системийн сан хэрэгтэй байгаа бол та түүний өмнөөс хөөцөлдөж,
 байгууллагынхаа зардлаар ч хамаагүй түүнийг нь олж өгөх хэрэгтэй. Хэрэв өөр нэг хэлтэст
 төслөө долоо хоногийн дотор хийж дуусгахад нэмэлт хүч хэрэгтэй болбол хоёр гурван хүн
 баяртайгаар нэмж өг, тэгэхдээ зүгээр нэг хоосон толгойнуудыг биш, шилдэг
 мэргэжилтнүүдээсээ өг. Хэрэв зарим ажилтан хийж байгаа тайлангаа дуусгахад таны
 тусламж шаардлагатай байгаа бол та өөрийнхөө ажлыг хийхэд хэрэгтэй байгаа цагаасаа
 хороож байгаад юм уу илүү цаг ажиллаж байгаад тэдэнд тусал.
 Ийм төрлийн сайн ул мөрүүд :маш хүчтэй байдаг учир ажилтнуудад өгсөн төслүүд
 богинохон хугацааны дотор төсөв, хугацаандаа багтаж тан дээр ирэх бөгөөд таны болж
 байснаас хавигүй илүү чанартай хийгдсэн байх болно.

Бизнесийн асуудал 1 32: Таны бизнесийн төслүүд эхэндээ ямар ч саадгүй явж байснаа
 сүүлдээ бүр явахаа больчих юм.
 Зохицуулалт: Бидний энд тайлбарласан ийм олон бизнесийн асуудлууд таны
 хэрэгсэхгүй байсан ул мөрүүдээс үүдсэн боловч та тэдгээрийн талаар нэг минут ч гэсэн
 бодоод үзвэл учир утгатай байна. Төвдийн эртний мэдлэгийн уламжлалд таны хийж чадах
 нэгэн өвөрмөц бясалгал байдаг бөгөөд түүнийг “талархлын бясалгал” гэдэг юм.
 Компанийнхаа аль нэг анир чимээгүй, тав арван минут ганцаараа суухад хэн ч саад
 болохгүй гэсэн буланд /ийм газар ховорхон боловч хаана байдгийг та мэдэж байгаа/
 түшлэгтэй сандал дээр суу. Тэгээд таны амьдралд болж байсан сайн үйлс бүрийг нэгд нэггүй
 дурсаж, тэдгээрийг хийж гүйцэтгэхэд тусалсан хүмүүсийн тухай бод. Та өөрийнхөө ажилд
 хэрэглэсэн онцгой мэдлэг чадвар бол танд үүнийг зааж өгсөн өөр хүний агуу чармайлт юм.
 Магадгүй цаг хугацаа өнгөрөхөд танаас сурсан мэдлэг чадварынхаа төлөө танд хэн нэгэн
 талархах ч юм бил үү, гэхдээ энэ тухай бүү бод, харин танд ийм их зүйлийг сэтгэл харамгүй
 өгсөн тэр хүмүүст талархал илэрхийл.
 Таны гэр бүлийн орчны хүмүүс, хань, аав ээж, эсвэл өөр хэн нэгэн гэр бүлийн хүрээнд
 онцгой тус болсноороо, таны амьдралд тэр хүн байгаагаараа одоо таны хийж буй ажлаа
 сайн хийх боломж олгосон ч юм бил үү?
 Хэзээ та тэдэнд сүүлийн удаа талархал илэрхийлсэн бэ? Үнэндээ өнөөдөр таны хийж
 буй ажлыг хийхэд тусалдаг бүхэл бүтэн сүлжээ таны эргэн тойронд байгаа ч юм уу?
 Цэвэрлэгч, шүдний эмч, шуудан зөөгч, хүнсний дэлгүүрийн ажилчид, банкны ажилтнууд,
 өглөөний сонин авчирч өгдөг хүн энэ сүлжээнд байдаг ч юм бил үү? Та “Тэр хүмүүс хийсэн
 ажлынхаа хөлсийг авсан, хэрэв тэдэнд би хөлсийг нь төлдөггүй байсан бол тэд өнөө өглөө
 босоод надад үйлчлэх байсан уу?” гэж бодож болох юм.
 Тэгвэл та дайрах ёстой цэгийг алгасаж байна. Тэдэнд хөлсийг нь төлсөн байж болно,
 гэвч энэ нь тэр хүмүүс амьдралынхаа үнэт цагийг, амьдралынхаа эрүүл саруул хэдэн жилийг
 та хүсэж байгаа зүйлээ гүйцээхэд чинь туслахад зориулсан нь үнэн билээ. Бусад хүмүүс танд
 хичнээн их тус болсныг хүлээн зөвшөөрөхгүй байх нь, бид хичнээн их зүйлийг хийлээ гэсэн

тэр нь бидний эргэн тойронд байгаа хүмүүсийн сэтгэл харамгүй тус дэмийн ачаар л бүтсэн
 гэдгийг ойлгохгүй байх нь орчин үеийн өрнөдийн сэтгэлгээний маш том сул тал мөн.
 Түүнээс гадна бид бусад хүмүүст баярлаж талархсан мэдрэмжийн тоо, бидний амьдрал
 хэр зэрэг аз жаргалтай байгаа вэ гэдгийн хооронд шууд харилцаа байдаг юм. Маш их
 жаргалтай хүмүүс тэднийг ийм жаргалтай, тав тухтай байхын төлөө бусад хүмүүс хичнээн их
 ажилласныг ухаардаг /тэдэнд хөлс төлсөн үү үгүй юу гэдэн хамаагүй, жинхэнэ аз жаргалтай
 эрүүл оюун ухаан үүнийг тооцдоггүй/, тиймээс жинхэнэ аз жаргалтай хүмүүс тэдний сайн
 сайхны төлөө өчүүхэн ч атугай тус болсон хүмүүс бүрт маш их талархаж явдаг. Гэтэл аз
 жаргалгүй хүмүүс тэдэнд бусад хүмүүс хичнээн их юм өгсөн, хөлсийг нь төлсөн ч бай
 төлөөгүй ч бай бусад хүмүүс тэдний сайн сайхны төлөө хичнээн сайхан сэтгэл гаргаж
 байсныг санах сөгөөгүй явдаг учраас өөрсдийнхөө аз жаргалаас хол явдаг билээ.
 Тиймээс та эхэндээ амжилтаар арвин байсан төсөл тэр чигтээ амжилтаар бялхаж
 байхыг үнэхээр хүсвэл, бодит байдал болж хувирах сайн ул мөрийг оюун санаандаа
 суулгахын тулд машид хичээнгүй бай: Өөрийнхөө эргэн тойронд байгаа таныг тусалж
 дэмждэг сүлжээнд чин сэтгэлээсээ, байнга талархаж бай. Ул мөрүүдийг заавал тодорхой нэг
 үйлдлээр суулгах гэх албагүй. Гол зүйл юу вэ гэвэл, та бусад хүмүүст байнга талархлын
 сэтгэл өвөрлөж яв, өглөө босоод цайгаа уухдаа энэ хоол ундыг миний ширээн дээр тавихад
 хүний богинохон амьдралын үнэтэй мөч хормуудыг зориулсан олон зуун мянган хүнд
 талархал илэрхийлж бай. Орчин үеийн ертөнцөд ийм сэтгэлгээ тун ховор байгаа, хэрэв та
 нэг эхэлбэл түүний агуу тусыг мэдэх болно. Оролдоод үз.
 Бизнесийн асуудал 1 33: Та ажлаа хийж байхдаа тааламжгүй орчинд байнга орж
 байдаг: гудамж нь бохир заваан орнуудаар аялж, агаар нь жинхэнээр бохирдсон хотуудад
 очдог, танай үйлдвэрт шаардлагатай байгаа бүтээгдэхүүнүүд нь тэр чигээрээ химийн хорт
 бодсоор хийгдсэн байдаг үйлдвэрт очдог гэх мэтээр.
 Зохицуулалт: Энэ асуудлыг зохицуулах хамгийн нийтлэг арга бол та маш шургуу эрэл
 хийх явдал бөгөөд эртний мэргэн ухааны судруудад энэ талаар тодорхой арга хэмжээ
 авахын чухлыг заасан байдаг. Та компани болон газар хэлтэсүүдээрээ явж, албан тушаалаа

ашиглан бэлгийн хүчирхийлэл хийх, завхайрах явдлыг илрүүлэн тийм бузраас байгууллагаа
 цэвэрлэх хэрэгтэй.
 “Андин Интернэшнл”-д ажиллаж байх үеийн хамгийн таатай нэг зүйл бол маш олон
 газарт байдаг эмэгтэйчүүдийг хүчирхийлэх олон янзын хэлбэрийн нэг нь ч огтхон ч
 байгаагүй юм. Компаний эзэмшигчээс эхлээд бүх удирдах хүмүүс эмэгтэйчүүдийг
 хүндэтгэж, тэднээс компаний үйл ажиллагаанд оруулсан хувь нэмрийг нь үнэлэн цалинг нь
 тогтмол нэмж, шагнаж урамшуулан ажлын гүйцэтгэлээс нь шууд хамааралтайгаар албан
 тушаал дэвшүүлж байлаа. Компаний эзэмшигчээс эхлээд бүх ажилтнууд эмэгтэйчүүдтэй зүй
 бусаар харьцах, биед нь гар хүрэх, зүй бусаар харах, шалиг үг шивнэх гэх мэтийг огтхон ч
 гаргадаггүй байсан.
 Секс болон эмэгтэйчүүдийн талаарх “чалхтай өвгөн” гэх мэтийн шалиг онигоо огт
 ярьдаггүй, шалиг заваан үг хэрэглэдэггүй, компанид ажилладаг эхнэр нөхөр хоёроос тэдний
 хоорондын нарийн ширийн зүйлийг асуудаггүй байсан.
 Таны ажлын гадаад орчинд байгаа дутагдалтай зүйлүүд иймэрхүү сэдвийн үг яриа
 болон бодол санаанаас үүддэг гэж бодох нь арай дэндүү бүдүүвчилсэн мэт санагдаж болох
 юм. Ийм үзэл санаа манай өрнөдийн үзэл санаанаас дэндүү хол байх бөгөөд хүүхдийн
 шулганаа шиг санагдаж магадгүй. Гэвч энэ тухай бодоод үз: Бүх юм учир шалтгааны
 холбоотой. Яагаад улс орны тодорхой зарим хэсэгт агаарын бохирдол байхад нөгөө зарим
 хэсэгт нь байдаггүй вэ? Та одоо дотроо Нээрэн ч энд шалтгаан байна шүү: зарим газар
 дэндүү олон машинтай, агаарын бохирдлыг хяналтад авах хууль байхгүй” гэж бодож байгаа
 байх.
 Дахин хэлэхэд, эртний Төвдийн сэтгэлгээнд “яаж”, “ямар учраас” гэдгийн хооронд
 хатуу тогтоосон хязгаар байдаг юм. Зарим газарт агаарын бохирдлын эх үүсвэр байгаа
 учраас л агаар бохирдож байна гэж хэлэх нь зөвхөн агаарын бохирдол яаж үүсдэг вэ
 гэдгийг үндэс болгож байна. Ингэж бодох нь ямар учраас энэхүү агаарын бохирдлын эх
 үүсвэрүүд заавал тодорхой нэг цаг үед тодорхой нэг хэсэг газарт байна вэ гэдгийг огтхон ч
 харгалзаагүй байна. Утааны бөөгнөрөл агаарын бохирдлыг үүсгэдэг гэдгийг бид мэднэ. Энэ

бол гайхаад байх юм биш, энд асуулт алга. Жинхэнэ бодитой асуулт бол та асуух гээд байгаа
 боловч хүүхэд шиг асуух гэснээ больчхоод байгаа “Яагаад зарим газарт утааны бөөгнөрөл
 байхгүй байгаа мөртөө заавал энд байгаа юм бэ?” гэсэн асуулт юм.
 Дахиад л ухамсарт оюун ухаан үүнийг эсэргүүцэж “Ёстой дэмий асуулт байна. Утаа
 ихтэй болоод л утаа бөөгнөрнө биз” гэж хэлэх гээд байна. Гэвч шинжлэх ухаан бүх юм учир
 шалтгаантай гэсэн: Энэ чинь үйл явдал бүхэн оновчтой тайлбартай байх ёстой гэсэн
 өрнөдийн нийгмийн бааз суурь биш үү? Агаарын бохирдлын шалтгаан нь утааны
 бөөгнөрөл гэдэг ойлгомжтой. Гэвч яагаад заавал тодорхой нэг хэсэг газарт утааны
 бөөгнөрөл байгаа юм бэ? Энэ шалтгааныг бид яг таг тодорхойлох боломжтой юу? Утааны
 бөөгнөрөл заавал энд байгаа нь өөрөө үйл явдал биш үү? Бүх үйл явдал тэдгээрийг
 өдөөгчөөс шалтгаалахгүй юу?
 Тэгвэл яагаад заавал энэ хэсэг газарт утааны бөөгнөрөл байгаа юм бэ гэвэл таны далд
 ухамсраас таны ухамсартай оюун санаанд суусан ул мөрөөр тэрхүү утааны бөөгнөрлийг
 харуулж, мэдрүүлж байгаа учраас заавал энэ газарт утааны бөөгнөрөл байгаа юм. Та өөрөө
 энэ утааны бөөгнөрлийг үүсгэсэн, түүнийг танд хүргэж ирж байгаа эх булаг түүнийг
 өдөөсөн үр дүнгийн өмнөх үйл ба тэр нь агуулгаараа энэхүү үр дүнтэй ижил байна. Дэлхийн
 нөгөө талд байсан ер бусын сэтгэгчдийн олон мянган жилийн настай мэргэн ухаан ой
 гутам муухай үнэртэй энэ орчны гарцаагүй шалтгаан нь бөгсний наймаа гэсэн юм.
 Та үүнд итгэсэн ч бай, итгээгүй ч бай итгэх гэж оролдоод үз. Иймэрхүү төрлийн
 бузрыг, компанид чинь ажиллаж байгаа хүн бүхний ёс суртахууныг хиртүүлж байгаа ийм
 зүйлсийг компаниасаа элдэн хөө, тэгээд танд тулгарсан энэ асуудал алга болж байна уу үгүй
 юу хар. Харна гэдэг бол итгэнэ гэсэн үг.
 Бизнесийн асуудал 1 34: Таны эргэн тойрны хүмүүс найдваргүй байна. Та тэдэнд ажил
 өгсөн, гэвч тэд таны төлөө зүтгэнэ гэдэгт та хэзээ ч итгэлтэй байгаагүй. Та гурван өөр хүнд
 нэг нэг даалгавар өгсөн, тэгээд биелүүлнэ гэдэгт нь итгэлтэй байсан, гэтэл тун ч хангалтгүй,
 арай ч дээ гэмээр муу биелүүлснийг бүү нэг бүрчлэн мэдэж байна.

Зохицуулалт: Дахиад л та эргэн тойрныхоо хүмүүсийн найдвартай гэдэгт итгэлтэй
 байхын байхын тулд авсан нэг арга хэмжээ нь таны хувьд тогтмол бөгөөд маш өвөрмөц
 нөхцөлөөс буюу таны гэрлэлт юм уу түүнтэй адил гэр бүлийнхээ талаарх санаа бодлоос
 чинь хамааралтай байж болох байна. Иймэрхүү төрлийн итгэл найдварын талаар ярих нь
 өнөө үед сонин биш, гэвч юмст нуугдаж байдаг хүч болоод бидний үйлийн ул мөрийн тухай
 хуулийн дагуу бол, бид бизнесийн болон хувийн амьдралаа бат тогтвортой байлгахын тулд
 хийх хамгийн чухал алхмуудын нэг юм.
 Би Вьетнамын дайны өдрүүдэд өсөж торнисон бөгөөд энэ дайн бол бидний өмнөх
 үеийнхний, түүний дотор цэрэг дайны байгууллагынхны усан тэнэг алдаа гэж бид үздэг
 байсан тул дайныг эсэргүүцэгчдийг дагаж гүйдэг байлаа. Цэргийн хүнтэй гэрлэсэн зарим
 эмэгтэй гэр бүлээ цуцлуулж байсан юм. Миний ээж манай хотод хамгийн түрүүнд
 гэрлэлтээ цуцлуулсан эмэгтэйчүүдийн нэг байсан учир хөрш амьдардаг бусад хүмүүсийн
 хандлага болон үг ярианаас, түүнчлэн нөхөргүй эмэгтэй амьдралын төлөө хэрхэн тэмцэж
 байгааг хараад ээж маань энэ шийдвэрийнхээ төлөө их юм золиосолсныг ойлгосон юм.
 Гэвч хайр сэтгэлээр гэрлэж, дараа нь хоёулаа амархан салахад үр хүүхдүүд нь их зовлон
 амсдагийг бодоход энэ бол оюун санаанд суусан маш муу ул мөр бөгөөд бидний эргэн
 тойрон дахь ертөнцийн юм бүхний талаарх бидний ойлголтод асар их нөлөөлдөг байна.
 Төвдийн мэргэн ухааны агуу судрууд манай өрнөдийн соёлд нийгмийн эмх журмын
 дутагдал гэж нэрлэдэг зүйлийг, Америкийн хотын гудамжаар алхаж яваа хүн ундааны
 цаасан аягийг дараа нь түүгээр явж өнгөрөх бусад хүмүүст яаж нөлөөлөх талаар өчүүхэн ч
 бодолгүйгээр хажуу тийш шидчихэж байгаа нь өөрсдийн санаа бодлыг өөр хооронд нь
 нийлүүлж чаддаггүй бидний шинээр олж авсан дадлын бүтээгдэхүүн гэдгийг тов тодорхой
 заасан байдаг юм. Хэрэв та найдвартай ажилчидтай байя гэвэл хань, үр хүүхдэдээ ямар ул
 мөр үлдээснээ бодох хэрэгтэй.
 Бизнесийн асуудал 1 35: Танд санхүүгийн бие даасан байдал алга, та өөрийнхөөрөө
 байж чадахгүй нь, та бусадтай зөвлөлдөхгүйгээр өөрийнхөө хуримтлуулсан хөрөнгөний
 талаар шийдвэр гаргаж чадахгүй байна.

Зохицуулалт: Энэ маш өвөрмөц асуудлыг зохицуулахын тулд бусдын өмч хөрөнгө
 болоод орон зайг машид эрхэмлэн хүндэтгэх хэрэгтэй. Корпорат орчинд энэ бол бусад
 газар хэлтсүүд болон менежерүүдийн баттай зөвшөөрөлгүйгээр нөөц баялгийг үрэн таран
 хийхгүйн тулд, эсвэл бусдад хэзээ ч хэрэг болохгүй хөрөнгийг гаргахгүйн тулд, мөн
 хэрэгцээг нь хангах боломжгүй байж хөрөнгө гаргахгүйн тулд ихэд болгоомжлох ёстой
 гэсэн үг, товчоор хэлэхэд хамтын зорилгоо биелүүлэхийн тулд бусад менежерүүдтэй
 саналаа хуваалцах ёстой гэсэн үг юм.
 Арван гурван зууны өмнө Азид бичигдсэн “Дайчин Гэгээний амьдралын замналын
 зурлага” хэмээх Буддын сударт үүнийг “нэгэн бие” гэж хоёргүй утгаар тодорхойлсон
 байдаг. “Миний бие” юм уу “”би өөрөө” гэдэг үзэл санааны тухай бодоод үз. Энэ ойлголтыг
 бид арьсаараа хязгаарлах хандлагатай байдаг . Хэрэв та бид хоёр гар барилцвал “би” миний
 хурууны үзүүрээр дуусаж, “та” таны хурууны үзүүрээс эхэлнэ.
 Хэрэв жирэмсэн эхийн тухайд бол “би” гэдэг ойлголтыг шинээр тодорхойлох хэрэгтэй
 болно: яагаад гэвэл “би”-гийн хилийн шугам хүүхдийн эргэн тойронд байх ба хүүхдийн биед
 ямар нэг гэмтэл учирвал эхийн биед гэмтэл учирна. Хэрэв та шинэ машин зээлээр худалдаж
 аваад сар бүрийн цалингийнхаа ихэнхийг төлөх болбол таны “та” бас л тэлээд явчихна.
 Нью-Йоркт бүлэг хүүхдүүд зогсоолд тавьсан машинуудын хаалганы бариулыг “шалгаж”,
 арын суудал руу цонхоор нь харж явааг үзвэл үүнийг бодит амьдрал дээр ойлгох болно.
 Өчигдөр бол та ийм үзэгдлийг байшинд орсон хойгуур хүүхдүүд машиныг маань манах юм
 байна гэж ойлгодог байсан бол өнөөдөр таны шинэ машин руу тийм хүүхдүүд очиж явааг
 харангуутаа сандарч, гүйж гарах юм уу санд мэнд цагдаа дуудна.
 “Би” бас агшина: Таны нэг бөөрөнд хорт хавдар үүссэн тал авах шаардлагатай гэж мэс
 засалч хэлбэл та өөртэйгөө хэсэг маргасны дараа та тэр бөөрнөөсөө салж эхлэх бөгөөд мэс
 засал хийх өдөр хүртэл та “би өөрөө”-өөсөө тэр бөөрөө салгах процессыг эхнээс нь туулна.
 Том компани дахь “би” нь “миний эрх ашиг” гэсэн утгатай болох ба бас агшиж, тэлнэ.
 Эрүүл компаний онцлог шинж бол хэлтэс, нэгж бүрийн менежер “би”-д бусад хэлтэс,
 нэгжүүдийг оруулж ойлгодог учир энэ нь танд ч сайн, надад ч сайн, яагаад гэвэл бид хамтдаа

нэг компани. Энэ бол оргүй хоосон юм биш гэдгийг ойлгох нь маш чухал юм: таны “би”-г
 танай хэлтсээр хязгаарлалгүй гурван хэлтэс оруулж тэлсэн нь зүгээр нэг зохиомол юм биш,
 нэг л өдөр тэр хэлтсүүдийн аль нэг нь таныг манай менежер гэж хэлнэ, яагаад гэвэл та
 түүнийг өөрийн “би”-д багтаасан шүү дээ.
 Бидний амьдралын хором бүрт “би”-гийн талаар шийдвэр гаргаж байдаг ба түүнийг
 агшаах шийдвэр гаргавал “чи” болох тул онцгой анхаарах хэрэгтэй. Эртний Төвдийн
 мэргэн ухааны дагуу энэ бол бүх хүн болоод корпорацын хувьд түгшүүрийн харанга юм.
 Энэ бол худлаа гонгиноо яриа биш, намайг худлаа ярьж байна гэж бүү бодоорой. Энэ бол
 бодит практик. Бидний хэн нь ч гэсэн санхүүгийн болоод зохион байгуулалтын хувьд бие
 даасан байхыг эрмэлздэг. Үүнд хүрэхийн тулд өөрийн бүх нөөцийг байгууллага дотор
 байгаа хүн бүртэй хуваалцах талаар өөртөө хатуу байх хэрэгтэй. Энэ санааг хэрэглээд
 үзээрэй. Юу ч үгүй юу ч үгүйгээс үүсдэг. Та ямар ч хэмжээний бие даасан байдалд хүрлээ
 гэсэн тэр чинь таны өөрийн мэдрэмж бөгөөд тиймээс та өөрийн нөөцийг баяртайгаар,
 мэдлэгтэйгээр компанийнхаа бусад хүмүүстэй хувааснаар таны оюун санаанд суусан ул
 мөрөөр залагдаж байгаа бодит байдал болно.
 Бизнесийн асуудал 1 36: Өдөр тутмын бизнесийн ажил хэрэгт таны эргэн тойрны
 хүмүүс: хэрэглэгчид, нийлүүлэгчид болон ажилтнууд таныг хуураад байна.
 Зохицуулалт: Энэ асуудлыг зохицуулах нь дахиад л та өөрөөр эрж хайгаад олж
 чадахгүй зүйлүүдийн нэг юм. бизнест бид нөгөө талын бидэнд хэлсэн зүйлд хэр зэрэг итгэж
 болох вэ гэдэгт итгэж чадахгүй нөхцөл байдалд ороход хичнээн урам хугармаар байдгийг
 бид мэднэ.хэрэглэгч яг тэдний өдөр төчнөөн мөнгө төлнө гэж бидэнд андгайлдаг, гэвч
 дараа нь тэр өдрөө байтугай ойролцоо хугацаанд ч төлбөрөө хийгээгүй байдаг, хэрэглэгч
 өөрөө үүнийг бүр эртнээс мэдэж байсан байдаг.
 Нийлүүлэгч манай амин чухал хэрэглэгчдийн нэгний захиалгыг биелүүлэхэд хэрэг
 болох түүхий эдийг яг хугацаанд нь илгээнэ гэж бидэнд андгайлдаг, гэвч дараа нь тэр
 компани нийлүүлэлт хийгээгүйгээр барахгүй тийм материал байсаар атал заавал манай
 өрсөлдөгчид яг тэр өдрөө өгчихсөнийг, учир нь өрсөлдөгч маань тэднийд их мөнгө

амласныг бид мэддэг. Ажилтан урьд нь өөр хийж байсан томоохон ажлынхаа зайлшгүй
 чухал хэсэг нь болох нэг ажлыг гүйцэтгэх үүрэг авчхаад алга болдог, та байн байн
 сануулахаар өөр аргагүй, сануулах бүрт одоохон бэлэн боллоо гээд л байдаг. Дараа нь уг
 төслийг хэрэгжүүлж эхлэх цаг болоход хойшлуулахаас өөр аргагүй болдог, яагаад гэвэл
 өнөөх ажилтан даалгаврыг биелүүлээгүй, тэр ч байтугай энэ бүх хугацаанд юу ч хийгээгүй
 байсан нь илэрдэг.
 Хүмүүсийн ийм занг та хоёр фронтоор довтлон зогсоож чадна. Нэгдүгээрт, та ийнхүү
 хуурч мэхлэхийн золиос болж магадгүй тул түүний иймэрхүү бардам шинж тэмдгүүдэд маш
 их мэдрэмтгий байх хэрэгтэй. Корпорат амьдрал бол хурдан бөгөөд сүйрэл ихтэй, одод
 амархан гарч ирээд чанга унадаг, тиймээс бардам ам бол компаниудад ховорхон ч гэсэн
 тохиолддог ов мэх гэж мэдэх хэрэгтэй. Өрнөдийн ертөнцөд бизнесийн хүмүүс хамгийн
 ухаантай, авьяаслаг хүмүүсийн тоонд ордог боловч энэ талаар сохор юм шиг байдаг,
 тиймээс ердөө ганцхан муу өдөр л таныг дэд ерөнхийлөгчөөс “доод зиндааны захиргааны
 албан тушаал” горилж байгаа хөгшин менежер болгож чадах энэ ертөнцөд сэтгэл хөдлөлөө
 сайтар хянах чадваргүй байдаг юм.
 Бардам зантай холбоотой хамгийн ноцтой асуудал бол энэ нь таны эргэн тойронд
 байгаа хүмүүст бүгдэд хичнээн тааламжгүй вэ гэдэгт бус, харин таны өөрийн хөгжилд яаж
 хохирол учруулж байгаад оршино. Төвдийн сарлагчид “зун ногоо ямагт бэл газраар эхэлж
 ганддаг, хамгийн сүүлд цаст оргилуудын цэцэг ногоо ганддаг” гэж хэлдэг юм. Бардам зангүй
 даруухан хүн бусдын үгийг цаад хүн нь корпорат ертөнцийн хаана нь байгаагаас үл
 хамааран илүү сайн сонсдог бөгөөд сонссоноо бизнесийн амжилтдаа ашиглаж чаддаг юм.
 Хэрэв бид нүд чихээ нээж, хүмүүс юу хэлж байгааг сонсох юм бол ердийн ажлын өдөр
 уулзсан хүн бүрээс бидэнд ашигтай ямар нэг юм сонсох боломж ямагт байдаг. Энэ бол та
 ажлын байрандаа эргэн тойрныхоо хүмүүсийн хэлсэн үгнээс ямар ч бодлогогүй хөнгөмсөг
 санаануудыг аваад байна, дараа нь ямар нэг сайн шийдвэр гаргах боломжтой гэсэн үг биш
 юм. Их төлөв хүмүүс өөрийнхөө санаанд ч хараахан боловсруулаагүй жижиг жижиг хэсэг
 бусаг санаануудыг хэлдэг ба та тэдгээрийг өөрийнхөө санаанд бүх талаас нь бодож илүү

цогц, оновчтой нэг санааг гаргах ёстой юм. Хэрэв та өдрийн туршид маш мэдрэмтгий байж,
 хэлтэс, нэгжүүдээр явж хүмүүсийн ярианаас хэрэгт болох хэсэг бусаг санааг авч чадсан бол
 ингэж чадна.
 Таны довтлох хоёрдугаар фронт бол бусдад хүлээн зөвшөөрөгдөхийн төлөө
 амьдрахаас зайлсхийх явдал юм. Тэдгээрийн бизнесийн ба хувийн амьдрал дахь зарим цэгт
 хүн бүр ямар нэг зүйлийг сайн ба зөв хийснийх нь төлөө өөр хэн нэгэн түүнийг талархаж
 сайшаах учраас тэр зүйлээ сайн ба зөв хийсэн биш, харин зүгээр л ямар нэг зүйл хийх
 хэрэгтэй байсан, тэгээд л түүнийгээ сайн хийх зөв хандлагатай байсан гэж үзэх хандлагатай
 байдаг. үнэндээ бид хэрэв та сайн менежер юм уу сайн захиргааны ажилтан юм бол бусдаар
 хүлээн зөвшөөрүүлэх хэрэгцээ байхгүй. Эх хүн хүүхдээ асарч байхдаа яг хэрэгтэй цагт нь яг
 зөв юм хийж байгаа учраас л хүүхдээ асарч байгаа болохоос биш зөв юмыг сайн хийж байна
 гэж хүүхдээрээ магтуулж, хүлээн зөвшөөрүүлэх гэж түүнийг асардаггүй шүү дээ.
 Компаний жинхэнэ мэдлэг чадвартай менежер болон удирдах албан тушаалтнууд
 бусдын амжилтыг хүлээн зөвшөөрөх талыг илүү анхаардаг ба энэ нь өөр нэг корпорат
 стратеги биш, харин менежерүүд эргэн тойрныхоо нөхцөл байдлыг үнэнээр нь хүлээн авч
 байгаа хэрэг юм: тэд хамт ажиллаж байгаа хүмүүсийнхээ хувь нэмэрт маш мэдрэмтгий
 хандаж, түүнийг ойлгож байгаа бөгөөд тэрхүү хувь нэмрийг нь хүлээн зөвшөөрч, шагнан
 урамшуулж байгаа нь ажилтнуудын урам зоригийг өдөөх сайн арга олсондоо биш, харин
 эргэн тойрных нь хүмүүс хэдийгээр машины оператор юм уу үүдний жижүүр зэрэг
 хязгаарлагдмал үүрэгтэй боловч аль аль нь компанийн амжилтын салшгүй нэг хэсэгт чухал
 хувь нэмрээ оруулсныг чин сэтгэлээсээ хүлээн зөвшөөрсөн учраас ингэж байгаа юм.
 Өөрийгөө бусдаар хүлээн зөвшөөрүүлж, магтуулахыг найдах зуршлаасаа салж, орчин
 тойрныхоо хүмүүсийг хүлээн зөвшөөрч, магтах боломж бүрдүүлэхийн төлөө тууштай
 ажиллах зуршилтай болох хэрэгтэй. Тэгвэл нэг л өдөр таны ертөнцийн хүмүүс: хэрэглэгчид,
 нийлүүлэгчид болон ажилтнууд хэн ч таныг хуурч мэхлэх үйлдэл хийхгүй болсон байна.
 Дахин хэлэхэд энэ бол орчин тойрныхоо хүмүүсийн хувь нэмрийг чин сэтгэлээсээ шагнаж
 урамшуулсны сайн ул мөрийн үр дүн юм.

Эцэст нь чин сэтгэлээсээ биш хандсаныхаа төлөө, олигтой хувь нэмэр оруулаагүй
 хүнийг хүлээн зөвшөөрч шагнасныхаа төлөө уучлал уучлал гуйж сурах хэрэгтэй. Хэрэв та
 том бага ямар ч компанид ажиллаж байлаа гэсэн урт удаан хугацаанд тэрүүхэндээ
 чимээгүйхэн, чин сэтгэлээсээ үр бүтээлтэй ажиллаж байсан боловч хэн нь ямар хувь нэмэр
 оруулсныг нь мэдэлгүй өнгөрсөн онцгой хэдэн хүнийг мартаж болохгүй. Бизнесийн болон
 хувийн амьдралд байдаг нэг зүйл бол бидний төлөө удаан хугацаагаар үнэнчээр зүтгэсэн
 зарим хүний хувь нэмрийг бид анзааралгүй өнгөрдөг. Тэднийг гэртээ байхад нь шоколад,
 сарнай ч юм уу өөр бэлэг аваад очиж болохыг та мэднэ.
 Бизнесийн асуудал 1 37: Танай компанид хэн ч таны хэлсэн үгийг хүндэтгэхээ болилоо,
 таны дэвшүүлсэн санал болгоныг үл тоомсорлож, тэнэг санаа гэх болсон байна.
 Зохицуулалт: Том компаний захирлын зөвлөлийн өрөөнд ширээний ард сууж цагийг
 өнгөрөөсөн хүн үүнийг ойлгоно. Зарим үед би галзуурч байх шиг байна гэж илэрхий айх нь
 ч бий. Даваа гаригт та зөвлөлийн хуралд зургаан цаг суугаад үдийн хоолоо ч идэж чадаагүй
 учир босс “та нар дараа нь хажуугийн зоогийн газарт орно биз дээ, тооцоог нь би даана”
 гэсэн боловч танай хэлтэст яаралтай ажил гарсан, та захирлын зөвлөлийн өрөөнд зургаан
 цаг суусан болохоор хэлтсийнхэн чинь танд хэлэх боломжгүй байсан, ямар ажил гарсныг та
 мэдэж байгаа боловч энд ярих шаардлагагүй.
 Босс энэ улиралд яаж мөнгө хэмнэх вэ гэсэн асуултаар саналаа хэлэхийг хүссэн.
 Босстой тухайн үед их дотно харилцаатай байсан нэг хүн “Цаас хэмнэхийн тулд компаний
 хуучин компьютерийн тайлан мэдээг дахин ашиглая, олшруулагч машинд сайн цаас
 хэрэглэхгүй байхыг хүмүүст анхааруулъя, түүний оронд хуучин ашигласан компьютерийн
 тайлан мэдээг олшруулагч машины дэргэд тавья, хүмүүс түүнийг ашиглаж байг” гэсэн санал
 тавьсан.
 Босс ширээ тойруулж харахад хүн бүр л энэ саналыг зүйтэй хэмээн дэмжиж байх шиг
 харагдсан, хэдийгээр өдөр бүр нэг хүн компаний бүх өрөө тасалгаагаар явж, хуучин
 ашигласан цаас тараалаа гээд тийм их мөнгө хэмнэхгүй гэж олонх нь бодож байсан ч
 зүйтэй, зөв санал байна гэцгээв.

“Сайхан санаа байна” гэж босс хэлээд “Өөр хэнд ямар санал байна” гэлээ.
 Би гараа өргөлөө. “Цахилгаан шатнаас гарах үед гутал дээрээс хүмүүсийн хөл доор
 унасан маш жижиг очируудыг алга алдчихгүйн тулд цахилгаан шатны шалан дээр тусгай
 шалавч яаж дэвсэх вэ? Өдөр бүр зөндөө олон жижиг очир цахилгаан шатнаас гарах үед
 унаад тэр дороо үзэгдэхгүй алга болдог, шөнө тэднийг цэвэрлэгч соруулаад хаячихдагийг
 би мэднэ” гэв.
 Очирын наймаачид өдөр бүр авч явдаг цүнхэнд хэдэн мянган ширхэг очир байдаг,
 тэдгээрийн зарим нь бараг нүдэнд харагдахааргүй жижигхэн байдаг учраас чангахан
 найтаахад юм уу ширээн дээр байгаа үзгийг хөдөлгөхөд л үсрээд шалан дээр унадаг, тэгээд
 өнхрөөд ч юм уу үсрээд алга болчихдог юм.
 Багц багц тийм жижиг чулуунууд бөөнөөрөө унах нь элбэг бөгөөд зарим хэсэг нь гутал
 дээр уначихдаг. Тэгээд хамгаалалттай өрөөнөөс усны өрөөнд орох юм уу цахилгаан шатанд
 ороход ямар нэг шалтгаанаар үсрэх юм уу уначихдаг. Тийм учраас би цахилгаан шатны
 шалан дээр тусгай шалавч дэвсэх санал дэвшүүлсэн юм.
 Чулуу уначхаар та шалан дээр дөрвөн хөллөж мөлхөн чулуугаа тэмтрэх хэрэгтэй болдог
 ба хэн ч таныг ингэлээ гэж гайхахгүй, учир нь чулуугаа унагасан хүн бүр ингэдэг юм. Та
 шалан дээр хэвтээд ийш тийш харна. Яагаад гэвэл шалан дээр унасан өчүүхэн хэлтэрхий
 танаас хэдэн тохой хол байсан ч өнцөг таарвал нүд ирмэх зуурт гялсхийсэн гэрэл
 цацруулдаг. Очир бол хүн төрөлхтний мэдэх хамгийн хатуу бодис болохоос гадна ямар ч
 материалаас илүүгээр гэрэл ойлгох чанартай учир очрын наймаачид түүнийг сайн хардаг
 гэхээсээ мэдэрдэг юм.
 Та офисын коридорын хивсэн дээгүүр алхаж явахдаа хаа нэг буланд хэвтэж байгаа
 итгэхийн аргагүй өчүүхэн хэлтэрхийн гялбааг харвал тэр дороо мөлхөж очоод авчихна. Энэ
 бол цэвэр рефлекс, мэдрэмж юм. Би нэг удаа дөчиндолоодугаар гудамжин дахь Цаасан
 байшин ба Америкийн өргөн чөлөөний хоорондын явган хүний замаар алхаж явтал хатуурч
 амжаагүй шахам цементэн дээр маш өчүүхэн хэсэг нунтагархуу юм гялсхийхийг харангуут

миний “шалан дээрх чулууны гялсхийхийг мэдэрдэг” мэдрэмж тэр даруй ажиллаж, тэр
 дороо зам дээр хэвтээд тэрхүү “муу хариулгатай сүрэг хонь”-ийг гартаа оруулсан билээ.
 Унасан очрын хэлтэрхийнүүд гэрэлтэй дандаа зөв өнцөгт байхгүй учир гялалзаад л
 хэвтээд байдаггүй. Тиймээс та өрөөний талбайн нийт хэмжээгээрээ удаан бөгөөд маш
 хянуур мөлхөх ёстой. Та унагасан бүхнээ олно гэж байдаггүй. Зарим нь заавал цахилгаан
 шатан дотор унасан байдаг юм.
 Босс эргэдэг сандал дээрээ гялсхийтэл эргэв. Манай офист тэр ганцаараа эргэдэг
 сандалтай, би бол яасан ч ингэж эргэж чадахгүй. “Энэ бол миний хэзээ нэгэн цагт сонсож
 байсан хамгийн тэнэг санал байна Роач минь” гэлээ. Зөвлөлийн хуралдааны туршид
 ширээний өнцөг дээр нэг жижигхэн чулуу хэнд ч харагдахгүй байж л байв. Би түүнийг
 тавьсан юм.
 “Надад нэг санал байна” гэж бүтэн сарын туршид босстой саймширсан нэг эмэгтэй
 менежер дуугарав. “Амралтын өдөр ирсэн хэрэглэгч болон нийлүүлэгчдэд өгдөг, дээрээ
 “Андин” гэсэн бичигтэй шоколадыг та мэдэж байгаа. Үнэхээр хатуу шоколад гэдгийг ч та
 мэднэ. Тэд шоколадны арван зургааны нэгийг л хаздаг, үлдсэнийг нь орхиод явчихдаг.
 Тэрнийг нь авч хайлуулаад шинэ шоколад хийвэл ямар вэ?” гэж байна.
 Босс гэдийж, сандлынхаа түшлэгийг налаад түүний нүүр рүү гөлрөв. Бид түүнийг
 тоглож байгаа, уурлаж байгааг /тоглоогүй байлаа/ нь мэдэхгүй тул үг хэлтэл нь төвийг
 сахих байр суурь баримтлав. Хэрэв босс “тэнэг” гэж хэлбэл бид толгой дохиход бэлэн
 байсан ба “алт” гэж хэлбэл толгойгоо хүзүүнээсээ салтал түргэн түргэн дохиход бэлэн байв.
 Энэ хурал яаж дууссан нь тодорхой. Дараачийн долоо хоногт цахилгаан шатны
 үйлчлэгчид хар резин шалавч дээр нь сайхан хуванцар шалавч дэвслээ. Орой нь та ажлаасаа
 гэр рүүгээ явахаар цахилгаан шатанд ороход толгой тань зодуулсан нохойнх шиг тонгойж,
 цахилгаан шатны шалан дээр унасан байж болох чулууг илрүүлэх төрөлх мэдрэмждээ
 захирагдсан байна.
 “Залуус аа та нар юу хайгаад байгаа юм бэ?” гэж мэдэхгүй хүн асууна.

“Цахилгаан шатны шалан дээр шинэ шалавч дэвссэн нь үнэхээр агуу санаа. Хүмүүсийн
 гутлын уланд шигдсэн тэдгээр чулууны хэлтэрхийнүүд дараа нь цахилгаан шатны шалан
 дээр өдөр бүр үлдээд байна. Энэ шалавч бол тэр чулуунуудыг наалдуулж авах соронзон юм.
 Урьд нь түүнийг цэвэрлэгч соруулж аваад хогийн саванд хийдэг байсан бол одоо бид шөнө
 бүр үйлдвэрт аваачиж алт хусагчаар хусаж аваад очрын компанид буцааж авчирна.”
 “Пөөх, үнэхээр агуу санаа байна. Хэн санаачилсан хэрэг вэ?”
 “О-оо босс, тэр бол жинхэнэ хурц ухаантан гэдгийг та мэднэ шүү дээ” гэх маягийн
 яриа болж өнгөрнө.
 Иймэрхүү урам хугармаар ойлголтыг өвөрмөц ул мөрөөр өдөөсөн, тэр ул мөр нь шал
 дэмий ярианаас суусан байна. Эртний Энэтхэг болон Төвдөд хэдэн мянган жилийн өмнө
 бичигдсэн мэргэн ухааны судруудад ийм дэмий яриаг “секс, гэмт хэрэг, дайн, улстөрийн
 тухай дэмий ярианд хүслээрээ, азтай оролцох” хэмээн тайлбарласан байдаг нь сонин.
 Бидний дэлхий даяар хэрэгжүүлж байсан төслүүдийг би яаж удирдаж байсныг хүмүүс
 надаас дандаа асууж байдаг юм. Хариулт нь гэхээр би дэмий ярианаас ухамсартайгаар
 зайлсхийхийг хичээдэг. Сонин гарчиглаж, кофе ууж суухдаа хүмүүс үйл явдлууд болон бусад
 хүмүүсийн талаар өөрсдөө тун бага мэддэг мөртөө олон цагийг дэмий ярьж өнгөрөөдөг,тэр
 бүхнийг ойлгох боломж ч байхгүй, тэдгээрт нөлөөлөх боломж ч тэдэнд байхгүй.
 Та телевизийн шоу бүхэн, сонин сэтгүүлийн мэдээний тухай ярьж болно, телевиз
 радиогийн “зугаа цэнгээнт “ нэвтрүүлгүүдийг бараг бүгдийг нь хөндөн ярьж ч чадна, хэзээ
 нэгэн цагт хэн нэгэн хүнд ярьсан хэн нэгний тухай яриагаа ч бүгдийг ярьж чадна, энэ бүхэн
 бол ердөө л өөрийнхөө яриаг бусдад сонсгохыг хүссэн хэрэг. Сонин юм уу сэтгүүлд
 нийтлэгдсэн мэдээний зүйлүүдийг сайн шалгая гэвэл гурав хоногийн сорил хийх хэрэгтэй
 болно. Томоохон нэг сонины бүх материалыг нэг бүрчлэн уншсаны дараа /нислэг саатсан
 тул бүтэн сонин унших цаг гарсан/ гурав хоноод нэг сайн сууж аваад тэр сониноос санаж
 байгаа зүйлээ сэргээн бичих гэж оролдоод үз.
 Та тэр сониноос уншсан өгүүллүүдээс нэг хоёрыг л санах ба тэрийгээ ч бүрэн санахгүй
 хагас дутуу төсөөлөл л үлдсэн байх болно. Тэгвэл тэдгээрийг заавал унших хэрэг юу байсан

юм бэ? Оюун санааны хүч соронзон адил бөгөөд эцэс төгсгөлгүй биш: та компьютерийн
 адилаар толгойдоо тодорхой хэмжээний мэдээлэл багтаах зайтай.
 Буддизм дуугүй байхыг маш өндөр үнэлдэг ба энэ маш их практик шалтгаантай.
 Манайд нэг хэрэглэгч байсан юм, түүний тухай би арай хожуу дэлгэрэнгүй ярина, тэр хүн
 хоёр гурав хоногоос хоёр гурван долоо хоног хүртэл таг дуугүй байж хэлэх үгээ дотроо
 цэгнэж боловсруулж байж хэлдэг байлаа. Америк болон өрнөдийн бусад орнуудын ихэнх
 хүмүүс насанд хүрсэн цагаасаа хойш амьдралдаа зөвхөн онцгой нөхцөл байдалд л нэг хоёр
 хоног дуугүй байдгийг эс тооцвол /хоолой өвдөж таг болох, өвчний улмаас гэртээ хэвтэх
 гэх мэт/ ингэх гэж хэзээ ч оролддоггүй. Хэрэв та илүү үг дуугарахгүй байж, дотроо бодож
 сурвал ийм ярианы ихэнх нь ямар ч ач холбогдолгүй, ухаан санаа сарниулахаас өөр юмгүй
 болохыг мэдэх болно.
 Ганцаараа, хэсэгхэн зуур өөртэйгөө ярьж, дуугүй байх нь бизнесийнхээ байдалд чухал
 гэгээ оруулах ердийн бус арга бөгөөд энэ тухай хожуу ярина. өөрийгөө дотроосоо харахад
 хүргэдэг ул мөрийг хэрэгсэхгүй байх нь сайхан санал дэвшүүллээ ч гэсэн утгагүй ярианд
 оролцсоноос өөр юу ч биш гэж хэлэхэд хангалттай. Энэ бол таны амьдралд маш их
 тохиолддог асуудал бөгөөд дэмий балай чалчаанд оролцдоггүй хүмүүстэй харьцуулшгүй
 олон тохиолддог юм.
 Бизнесийн асуудал 1 38: Танд итгэл дутагдаж байна, та өөртөө маш итгэлтэй баймаар
 байна, гэтэл одоо бүр эсрэгээр байна.
 Зохицуулалт: Энэ асуудлыг зохицуулахад ашиггүй бүх ярианаас, тэгэхдээ сая бид
 тайлбарласан яриа төдийгүй, маш чухал өөр төрлийн ярианаас зайлсхийх хэрэгтэй. Энэ бол
 бизнест их тохиолддог учир утгагүй ярианы нэлээд нийтлэг төрлийн яриа бөгөөд
 бизнесчин хүн том төлөвлөгөө боловсруулаад түүнийг үг яриагаар зарласныхаа дараа ийм
 юм үнэхээр болсон гэдэгт итгэж чадахгүй болдог. Ийм үзэгдэл нь ялангуяа ойрын
 жилүүдийн төлөвлөгөө боловсруулах корпорат бизнесийн бага хурлууд дээр онцгой их
 илэрдэг, хэдэн цаг дараалан хоосон төлөвлөгөө, тогтоол зарлаж уншсаны дараа тэр танхимд
 байсан хүн бүр тэр бүхнийг биелэхгүй гэдгийг мэдэж байдаг.

Би энд жинхэнэ бизнесмений хийдэг гайхамшигт мэдэгдлийн тухай яриагүй, биелшгүй
 мөрөөдлийг бодит байдал болгон хувиргахын тулд суурь ажлыг яаж хийхээ мэддэг, далдын
 хараатай ховорхон хүмүүсийн нэгнээс гардаг бүтээгч үгийн тухай яриагүй, харин улиг
 болтлоо давтагдаж байдаг, нөөц баялаг үрэгдүүлж, хүмүүсийн анхаарлыг сарниулж байдаг
 түүхий боловсруулсан төлөвлөгөөнүүдийн тухай ярьж байна.
 Ирэх жилүүдэд итгэлтэй байя гэвэл та зөвхөн заавал биелүүлэхээр төлөвлөсөн
 зүйлийнхээ тухай ярихыг хичээ, ингэвэл та ямар ч хамаагүй юмны тухай ярьж,
 амьдралынхаа алтнаас үнэт цагийг хий хоосон өнгөрүүлэхгүй болно. Мөрөөдөл, хараа хоёр,
 хий мөрөөдөл, итгэл найдвар хоёрын хооронд эмзэгхэн тэнцвэр байдаг тул та олон
 мөрөөдлөөсөө алийг нь гайхамшигт бодит байдал болгохоо ерөнхийдөө энэ тэнцвэрийг
 хэмжиж байж шийдэх хэрэгтэй.
 Бизнесийн асуудал 1 39: Та хадгалаад байсан амралтаа авч чадахгүй нь, амарч байхад ч
 сэтгэл түгшүүртэй, хэзээ ч нэг сайхан амарч чадахгүй юм байна, хөгжөөн цэнгээн танаас
 холуур өнгөрч байна.
 Зохицуулалт : Амрах боломж, ажлаасаа хөндийрөх чадвар, хийсэн мөнгөө жинхэнэ
 баяр цэнгэлд зориулах гэдэг бол дахиад л та оюун санаандаа зөв ул мөрийг хэрхэн суулгахыг
 мэдэж байгаа бол таны нээж чадах зүйл бөгөөд энэ бол ямар нэг автомат юм биш, хүн бүр
 энэ ертөнцөд төрөхдөө авч ирдэг зүйл биш, хүмүүсийн дундаас зөвхөн таамгаар барьж
 авдаг зүйл ч биш.
 Зөвхөн утга агуулгатай, ашигтай зүйлсийн тухай хянуур болгоомжтой ярьснаар, та
 хэзээ ч ямар нэг байдлаар хэрэгжүүлэх гэж бодоогүй хий хоосон санаа болон
 төлөвлөгөөний тухай ярихаас зайлсхийснээр оюун санаандаа суулгасан тодорхой ул
 мөрүүд юм. Энд хамгийн нийтлэг зүйл бол зорилгын утга агуулга. Энэ санаа нь ярих
 шалтгаан байгаа үед ярь, биелүүлэх зорилт болон үйл ажиллагаа байгаа үед ярь гэсэн үг
 бөгөөд дараа нь танд ирэх үр дүн бол тэдгээрийн агуулга буюу биелэлтийн утга агуулга,
 таны хувьд амьдрал үг хоёроо хэрэгжүүлж байгаа хэрэг юм.

Та ярих шаардлагатай утга төгс зүйлийг л хэвийн ярьдаг болсон бол өнгөрсөн үед үр
 ашиггүй чалчаанд оролцсоноос оюун санаанд суусан хуучин ул мөрүүд алга болсон буюу
 нэгэн цагт таны далд ухамсарт суусан урьд өмнөх өчүүхэн ул мөрүүд тэндээ төлжин бэхжиж
 байгаад та өөрийгөө аятайхан амрах ч чадваргүй хөөрхий тэр хүмүүсийн нэг гэж харахад
 хүргэхгүй боллоо гэсэн үг юм.
 Хэрэв та сайхан амарч чадахгүй л байгаа бол тэр ул мөрүүд таны оюун санаанд байж л
 байна гэдгийг ойлгох нь маш чухал. Ул мөрүүдийн хүч чадлыг юуны өмнө иймэрхүү
 төрлийн аливаа үйлдэлд оролцохгүй байснаар хааж болно: ашиггүй нэг ч үг хэлэхгүй,
 утгагүй нэг ч юм ярихгүй байх хэрэгтэй. Бусад хүмүүс өөрсдийнхөө оюун санаанд байгаа
 тодорхой ул мөрийн улмаас ингэж болох юм, харин та үгүй шүү. Хэрэв та тодорхой ул мөрд
 хамаарах өвөрмөц асуудалтай тулгарч байгаа бол ийм төрлийн ул мөрд дахин өчүүхэн ч
 шүргүүлэхээс зайлсхийх ёстой.
 Бизнесийн асуудал 1 40: Цаг ашиглах талаар та ноцтой асуудалтай тулгарлаа. Та зах
 зээлд яг уналтынх нь өмнөхөн ордог, таныг зах зээлээс гарахад мөнгө чинь аль хэдийн
 дууссан байдаг, гэтэл зах зээл ид сэргэж байдаг. Таны шинэ бүтээгдэхүүн зах зээлд гарахад
 өрсөлдөгч чинь таныхаас арай илүү чанартай бүтээгдэхүүн гаргаж байдаг. Та нэг томоохон
 нийлүүлэгчид захиалга өгөх гэтэл тэр хэдхэн хоногийн өмнө үнээ нэмчихсэн байдаг.
 Зохицуулалт: Энэ асуудал нь дахиад л та нөөц баялгийг үрэгдүүлж, хүмүүсийн
 анхаарлыг хэрэггүй зүйлд сарниулдаг ашиггүй үг ярианы нэг хэлбэр бөгөөд та цагийг
 бодитойгоор ашиглах бодол, төлөвлөгөөтэй байгаа бол нэг минут энэ тухай бодоод үзэхэд л
 хойшид үнэт цагийг огт ашиггүй дэмий яриагаар нөхцөөхгүй болно. Тэгээд та яг хийж
 гүйцээх ажлынхаа тухай л ярина уу гэхээс бодитойгоор хийж гүйцээнэ гэсэн баттай
 зорилгогүй зүйлийн талаар огт ярихгүй байхыг хичээх хэрэгтэй.
 Бизнесийн асуудал 1 41: Та хүмүүст ямар нэг юм хийхийг хүсэхэд тэд огтхон ч
 сонсохгүй байна.

Зохицуулалт: Энэ бол таны хэлснийг хэн ч хүндэтгэхээ больсон 1 37 асуудлын өөр нэг
 хувилбар юм. Үүнийг үүсгэдэг ул мөр нь таны бодож байгаачлан бодитой ач холбогдолгүй
 зүйлсийн талаар байнга ярих зуршил юм. Та ийм асуудалтай тулгарсан бол, та ярихаар амаа
 нээхээс өмнө болгоомжтой бодож дүгнэхэд хүргэдэг, ямагт заавал үр ашигтай, эргэн
 тойрны хүмүүст бодит ач холбогдолтой зүйлийг ярих ул мөрүүдийг суулгах хэрэгтэй.
 Бизнесийн асуудал 1 42: Таны компаний хүмүүс өөр хоорондоо үргэлж тэмцэлдээд
 байх шиг санагдана.
 Зохицуулалт: Компанид ажиллаж байгаа хүмүүсийн хооронд багахан зөрчил гарахад л
 компаний ажил хэргийн амжилтад муугаар нөлөөлдгийг та мэднэ. Ямагт бие биеэ дэмжиж
 байдаг ажилтнуудтай байгууллагын ажил өөрөө аяндаа бүтээд байдаг, хүмүүс нь бие
 биеийнхээ улыг шагайж, хор хөнөөл хүргэж байдаг байгууллагын ашиг орлого хомсдож,
 тэсэхийн аргагүй орчин бий болгодог. Хүмүүст хүнд хэцүү ажил өгөхөд тэдний хүч чадал
 нэмэгддэг, хүмүүст хатуу хүтүү үг хэлэхэд байгууллагын дотоод хүчийг, хүн бүрийн чадавхыг
 тэр даруй сордог. “Андин Интернэшнл”-д ажиллаж байх үед миний үдийн хоолны цаг бараг
 бүхэлдээ эв түнжин хагарсан ажилтнуудыг эвлэрүүлж, бие биетэйгээ санаа нэгтэй ажиллаж,
 бие биеэ хүндэтгэдэг болоход зарцуулагдаж байсан ба их төлөв хангалттай хэмжээний шан
 харамж өгч байж эв эе тогтоодог байсан билээ. Эв эеийг тогтоосон л бол манай
 бүтээгдэхүүний үйлдвэрлэл болон борлуулалт хэвийн голдрилдоо ордог байсан.
 Бизнесийн асуудал 1 6-д бид дурдсанчлан, компанид нэг хүн бусдын эсрэг бодолтой
 байсан ч, хоёр хүн хоорондоо зөрчилдөж байсан ч нэгэн өчүүхэн ул мөр нэг хүний оюун
 санаанд сууж, ургаж төлжөөд бусад хүмүүсийн оюун санаанд тарж суудаг юм. Түүнд
 оролцож байгаа хүмүүс урьд өмнө нь найз нөхөд байсан ч, бие биеэ үзэж чадахгүй
 дайсагналцдаг байсан ч, хоёр хүн бие биеэ сайн мэддэггүй байсан ч та тэдэнд нэг нэгээр нь
 юм уу хамт суулгаж байгаад ухуулж ярихад намайг ярьж эхлэнгүүт тэдний хоорондын зай
 багасаж эхэлдэг байсан юм. Ийм ул мөрийг эсэргүүцэхийн тулд та өөрийнхөө чадах цагт,
 боломжтой газар бүрт бусад хүмүүсийг цуглуулж ярих хэрэгтэй ба шаардлагатай бол бүтэн
 өдөр ярьсан ч хамаагүй.

Үүний зэрэгцээ компанид ажиллаж байгаа хэний ч тухай муугаар бодож, муу санаа
 өвөрлөж болохгүй. Компаний нэгж бүрийн ажилтан бүрт өөр хоёр гурван ажилтан төвөг
 учруулдаг ба хэрэв та тэдний хэн нэгэнд ноцтой асуудал тулгарсныг дуулаад “хохь чинь” гэх
 маягаар сэтгэл ханах мэдрэмж төрдөг, зарим ийм асуудал компаний бусад хүмүүст, өөрт
 чинь хүртэл хохирол учруулаад төгсгөл болох хандлагатай байдаг юм.
 Энэ бол таны далд ухамсарт сууж аваад, нэлээд бэхжин хүчийг олж, дараа нь ухамсарт
 оюун санаанд эргэн тойрныхоо хүмүүсийг өөр хоорондоо толхилцож байгаагаар хүлээж
 авах мэдрэмжийг үүсгэдэг. Тэр хүмүүс өөр хоорондоо толхилцоно, тантай зөрчилдөнө,
 тэднийг аливаа бэрхшээл зовлонтой тулгарахад та сэтгэл хангалуун байна, ингээд эргэн
 тойрны чинь хүмүүс бие биетэйгээ хэмлэлдэж байгаагаар харуулах ул мөр сууна, ингээд л та
 ийм ул мөрийн үр дүнг харж байна.
 Та оюун санаандаа суулгасан бараг бүх ул мөр та тухайн тэр анхны ул мөрийг
 суулгасныхаа дараа түүнээс зайлсхийхийг оролдож байгаа зүйлийг танд яг тэгж харуулдаг
 юм.
 Бизнесийн асуудал 1 43: Таны амьдарч байгаа нийгмийн болон бизнесийн уур амьсгал
 эв нэгдлийг зүгээр л хүндэтгэхгүй байна. Хуурч мэхлэх ёс зүй тогтсон байна. Тэдний
 бизнесийн өдрийн цаг бүхэн “Сайн залуу хамгийн сүүлд дуусгана” гэсэн зарчмаар явж
 байна.
 Зохицуулалт: Энэ бол бид бизнесийн ихэнх ноцтой асуудалд хүрдэг зам: таны
 хамрагдаж буй бизнесийн тодорхой салбар юм уу үйлдвэрлэлд бидний “ертөнцийг үзэх
 үзэл” гэж нэрлэдэг зүйлийн ерөнхий цэвэр байдлыг арилгадаг зүйлс юм. Бид арилжаа
 наймааны амьдрал дахь бүхэл бүтэн зах зээл болон аж үйлдвэрүүд эв нэгдлийг бусдаас илүү
 хүндэтгэдгийг харж байгаа нь үнэн, улирлын бизнес эрхэлдэг хэн нэгэн танд нэр төр,
 шударга ёсыг дээдэлдэг салбарт ажиллая гэж хэлж болох юм, үнэндээ, хуурч мэхлэхийг
 буянт үйл гэж үздэг жижигхэн ертөнцөд хөдөлмөрлөх тухай байнга өсөн нэмэгдэх мэдрэмж
 бөгөөд бусниулж доройтуулах туршлага юм. Энэ ялгааг мэдрэхгүй байхын тулд маш хатуу
 сэтгэлтэй байх ёстой.

Хэрэв та ийм нөхцөл байдалд орвол таны эргэн тойронд авилгал үнэртээд байгаа юм
 шиг байгаа нь эхэндээ гадаад хүчин зүйл буюу бусдын санаа бодлоос шалтгаалж байгаа
 учраас түүнээс зайлсхийх ёстой зүйл биш, тиймээс эргэн тойрныхоо хүмүүсийн ёс зүйгээс
 үл хамааран гадаад нөхцөл байдлыг өөрчилснөөр ийм байдлаас гарч чадахгүй гэдгийг
 ойлгох нь маш чухал юм. Энэ бол таны өөрийн чинь оюун санаанд байгаа ул мөрөөс
 шалтгаалж байгаа юм. Би сүүлийн хориод жилд янз бүрийн ажил, албан тушаалд хэдэн зуун
 хүнийг ажиллуулж байсан, үнэндээ тун ч цөөхөн хүн, арван хуруунд багтах хэдхэн хүн л
 миний эсрэг санаа бодолтой байсан юм.
 Яриа голдуу дараах маягаар болдог байсан:
 “Би компаниас гарахаар шийдлээ”
 “Яагаад? Юу нь болохгүй байна? Би танд туслахын тулд ямар нэг юм хийх хийх үү?”
 “Хэрэггүй дээ, ямар ч байлаа гэсэн энэ хүн /голдуу тэр ажилтны дэргэд түүнээс арай
 дээгүүр тушаалын нэг хүн сууж байдаг/ намайг галзууруулах нь. Би үүнтэй нэг дор ажиллаж
 чадахгүй, энэ хүн юу ч мэдэхгүй, юу ч хийж чадахгүй хүн, өөр компанид үүнээс арай мэдлэг
 чадвартай даргын дор би хамаагүй их юм хийж чадна. Би өөр компанитай яриад ажлаа
 олчихсон, хоёр долоо хоногийн дараа би ажлаасаа гарна шүү гэж л хэлэх гэсэн юм.”
 “За тийм байдаг байж, би танд юугаар ч тусалж чадахгүй юм байна гэж ойлголоо. Гэвч
 шинэ газар ажилд ороод ажил хэрэг чинь ямар байгааг надад дуулгахыг хичээгээрэй.”
 Очирын бизнест баримталдаг нийтлэг дүрэм бол ажлаас гарах гэж байгаа хүн хоёр
 долоо хоногийн өмнө шалтгаанаа үнэнээр хэлэх ёстой, гарах өдөр нь тэр хүнийг байлгаж
 байгаад гурван тийш утасдана. Эхнийх нь хамгаалалтын алба руу залгаад ажлаас гарч байгаа
 хүн ширээгээ цэвэрлэхэд нь хараад зогсож байх хүн ирүүлнэ, нөгөө нь хүний нөөцийн
 хэлтэс рүү залгаж, ажлаас гарч байгаа хүний хувийн картыг хурааж ав гэж хэлнэ, гурав дахь
 нь санхүүгийн хэлтэс рүү залгаж энэ хүний сүүлийн хоёр долоо хоногийн цалингийн чекийг
 урьдчилан гаргаж өг гэж хэлнэ, гэхдээ хоёр гурван жижиг хэлтэрхий яаж ийгээд аваад
 гарснаас хямд тусахаар мөнгө өгнө.

Ямар ч байлаа гэсэн ажлаас гарсан хүн шинэ газарт ямархуу байгааг гурван долоо
 хоног орчим хугацаанд сонирхох ёстой, юуны өмнө өрсөлдөгчид чинь юу хийж байгаа
 талаар бага ч гэсэн мэдэхэд илүүдэхгүй шүү дээ. Ихэнх тохиолдолд ингэж чаддаггүй, ажлаас
 гарсан хүн шинэ газартаа санаа амар, тавтай сайхан ажилладаг юм шиг байдаг. Төдөлгүй
 танай компанид өөр нэг ажилтан түрүүчийнхтэй адил гомдол гаргахыг та сонсоно.
 Эргэн тойрондоо муу хүмүүстэй байх ул мөр нь гадаад нөхцөл байдлыг өөрчилснөөр
 алга болдоггүйг та мэдлээ. Төвдүүд ингэж ярьдаг юм: хэрэв бид арван хүнтэй өрөөнд яваад
 орвол гурван хүн нь гайхамшигтай сайн хүн шиг санагдаж, бидэнд маш их таалагдана,
 гурван хүн нь дажгүй аятайхан хүмүүс юм шиг байвч бидэнд төдий л таалагдахгүй, дөрөв нь
 яалаа ч гэсэн бидэнд таалагдахгүй. Өөр нэг арван хүнтэй өрөөнд яваад орвол түрүүчийн
 байдал яг давтагдана. Гурав дахь өрөөнд орсон ч ижил. Хэрэв гурван өрөөнөөс таалагдсан
 сайн хүмүүсийг ялгаж аваад нэг өрөөнд оруулчхаад хойноос нь яваад орсон ч ялгаагүй,
 гурав нь маш их таалагдана, гурав нь төдийлөн таалагдахгүй, дөрөв нь яалаа ч гэсэн бидэнд
 таалагдахгүй.
 Энэ бол гадаад бодит байдлын функц биш, үнэндээ хорвоо дээр ийм юм байхгүй.
 Харин бидний оюун санаанд байгаа ул мөрүүдийн тухай асуудал юм. Байгаагаасаа илүү
 сайныг олох гэж гадагшаа бүү өнгий, өөрийнхөө оюун санаанд байгаа ул мөрүүдийг
 өөрчлөхийг хичээ, өөрийгөө зөвхөн өөр дотроо дасгалжуул, хэрэв та өөрийнхөө дотоод
 ертөнцөд сайн өөрчлөлт хийж чадсан бол бизнест чинь яг ижил сайн өөрчлөлт зайлшгүй
 гарна. Тийм өөрчлөлтийг таны оюун санаанд суусан шинэ ул мөрүүд өдөөнө, энэ бол та муу
 нөхцөл байдлаас гарчихсан учраас болж байгаа өөрчлөлт биш, тийм юм хэзээ ч болдоггүй.
 Бизнесийн асуудал 1 44: Та бизнесийн мэдрэмжээ алдаж байх шиг байна, самрыг
 хагалахад бүр ч хатуу болсон шиг санагдаж байна, эргэн тойронд болж буй өөрчлөлттэй хөл
 нийлж чадахгүй байна, бизнесийн цогц асуудалтай тулгарахдаа урьдынхаас удаан
 шийдвэрлэж байна.
 Зохицуулалт: Таны амьдарч байгаа орчин болон өдөр тутам харилцаж байдаг
 хүмүүсийг бий болгож буй ул мөрүүдийн талаар бид нэлээд их ярилаа. Гэвч бидний

Page 125
						

өөрсдийн оюун санааны тухай, ер нь оюун ухаан гэж юу болох тухай ярьсан бил үү?
 Эртний Төвдийн мэргэн ухааны судруудад таны саруул сэтгэх онцгой чадвар бол бас л урьд
 өмнө таны оюун санаанд суусан тодорхой ул мөрүүдийн хүчин дор гадаад ертөнцийг хүлээн
 авч байгаа мэдрэмж гэж тайлбарласан байдаг юм. Хэрэв та сайн сайхан руу хөтлөх буяны
 дүрмээр амьдарч чадахгүй байгаа бол, хэрэв та ертөнцөд ийм үнэн байдгийг хүлээн
 зөвшөөрч ч чадахгүй байгаа бол таны оюун санаа хямрах болно гэж тэдгээр мэргэн сударт
 өгүүлсэн байдаг.
 Төвдийн лам нартай байнга сайн харилцаатай байхыг эрхэмлэдэг хүмүүс амьдралын
 ихэнх нийтлэг асуудлаар тэдгээр мастерууд хүний оюун санаанд оруулдаг гайхамшигт
 гэгээн ул мөрийн тухай ярих юмтай байдаг. Миний нэг найз саяхан Төвдөөс дүрвэж ирсэн
 нэг ламтай хамт Энэтхэгээр аялж явжээ. Тэр лам нь Хималайн алс бөглүүд нутагт амьдарч
 байсан нэлээд настай хүн байсан бөгөөд амьдралдаа дөнгөж саяхнаас л машинд сууж үзсэн
 юмсанж. Гэнэт машинд гэмтэл гарч, жолооч нь шалгаж үзэхээр машиныхаа капотыг нээж
 харжээ.
 Лам ч машинаас бууж сонирхон харж зогссон гэнэ. Эртний ном сударт өөрийнхөө
 мэдэхгүй чадахгүй юмыг мэддэг чаддаг хүн яаж хийж байгааг харах сайн, дараа нь хэрэг
 болох бага ч гэсэн юм мэдэж авна гэж заасан байдаг юм. Лам урьд нь хэзээ ч харж байгаагүй
 авто машины мотор хэмээгч зүйлийг сонирхож, мэддэг хэдэн англи үгээ холбож байгаад
 машины зарим эд ангийг зааж, юуны тулд яаж ажилладгийг нь асуужээ. Тэгээд алтернатор
 руу зааж, “Энийг л засах хэрэгтэй юм байна” гэсэн байна. Ламын хэлсэн үнэн байжээ. Тэр
 ламын оюун ухаан супер хурдан компьютерийн адилаар машины эд ангиудын гүйцэтгэх
 ёстой үүргүүдийг нэгбүрчлэн мэдэж авангуут хаана нь доголдол гарсныг оношилсон,
 өөрөөр хэлбэл моторын бүтцийг оюун ухаандаа зохион бүтээсэн байна гэж би төсөөлдөг
 юм. Урьд нь хэзээ ч харж байгаагүй хачин юмыг хараад дотоод бүтцийг нь, ажиллагааг нь
 нүдэн баримжаагаар ойлгож, аль хэсэг нь эвдэрснийг нэг ч алдаагүй логик дүгнэлтээр олж
 байгааг та харж байна.

Гарамгай сэтгэх чадвар, аливаа асуудлын учир шалтгааныг ердийн хүмүүсийн
 чаддагаас хавигүй илүү яруу тод, хурдан олох чадвар бол генийн, хоол ундны юм уу тусгай
 дасгал сургуулийн үр дүн биш, энэ бол оюун санааны ул мөрөөр, урьд өмнө нь оюун
 санаанд суусан ул мөрөөр өдөөгдөж байгаа өөр маягийн хүлээн авах мэдрэмж юм. Ийм ул
 мөрүүдийг оюун санаандаа суулгах хүчирхэг арга зам бол зүгээр л ул мөрүүд биднийг
 хүрээлэн байгаа ертөнцийг бий болгохын тулд яаж ажилладгийг ойлгож, дараа нь энэхүү
 ойлголтоо өөрийн дотоод цогц нэгдлийн замаар ажиллуулах явдал юм.
 Бизнесийн асуудал 1 45: Шударга ёсны зарчмууд таны амьдралд хэрэгжихгүй юм шиг
 байна. Таны ажилтан ч байна уу, өрсөлдөгч чинь ч байна уу хамаагүй, хэн нэгэн танд буруу
 юм хийхэд эрх баригчид /таны босс юм уу шүүх гэх мэт/ танд хэзээ ч тусалдаггүй, таны
 хүсэж найдаж байсан шиг таныг хамгаалдаггүй.
 Зохицуулалт: Хэрэв та энэ тухай бодож байгаа бол, аль нэг эрх баригчийн тусламж
 буюу хамгаалалт авах гэж найдсан боловч талаар болох нь юмс үзэгдлийн эмх журам
 үндсээрээ, хөнөөлтэйгөөр нурж байгаа хэрэг бөгөөд энэ нь бусдын зүгээр танд хохирол
 учруулахад аврал өмгөөлөл эрэхэд шударга ёс танд туслахаас татгалзсанаас ч илүү хор
 хөнөөлтэй юм. Ийм тодорхой хүлээн авах мэдрэмж, ийм тодорхой бодит байдал нь өөрийн
 өвөрмөц шалтгаантай: та өөрөө юмс үзэгдлийн эмх журмыг хүлээн зөвшөөрөхөөс
 татгалзсан үед таны оюун санаанд суусан ул мөр, ялангуяа ул мөрүүдийн хамгийн анхдагч
 дүрмийг үгүйсгэсэн ул мөр бол юмс үзэгдлүүд яаж ажиллах бодит зам болдог. Анхдагч дүрэм
 нь сөрөг үйлээр суусан ул мөр, та бусдад ухамсартайгаар, зорилготойгоор хохирол
 учруулсан ул мөр зөвхөн сөрөг үр дүн рүү, таныг хүрээлж байгаа ертөнцийг сөргөөр хүлээж
 авах мэдрэмж, түүнд сөргөөр хандах туршлага руу хөтлөх болно.
 Та энэ зарчимд итгэж байгаа цагтаа өөрөөр үйлдэж болохгүй, өөрөөр хэлбэл хариуд нь
 сайн үр дүнд хүрнэ гэж найдаад муу үйл хийж болохгүй. Бид наймааны гэрээ байгуулахын
 тулд /хүссэн үр дүн/бага зэрэг худал хэлэх /сөрөг ул мөр/, өөртөө их мөнгө үлдээхийн тулд
 /хүссэн үр дүн/ татвараас бултах /сөрөг ул мөр/, эсвэл бүтээгдэхүүнийхээ үнийг бууруулж,
 өрсөлдөх чадварыг нь дээшлүүлэх /хүссэн үр дүн/ импортын татварыг шударгаар төлөхөөс

зайлсхийх арга олох /сөрөг ул мөр/ тухай ярьж байна. Агуулгын хувьд яривал, нааштай
 эерэг үр дүн /бизнесийн болон хувийн амьдралын амжилт/ сөрөг шалтгаанаас /хэн нэгэнд
 хохирол учруулах/ үүддэггүй гэдгийг ухамсарлах нь маш чухал юм.
 Үүнийг өөр замаар илэрхийлэх юм бол, сөрөг ул мөрөөр хэзээ ч хүссэн үр дүндээ
 хүрэхгүй гэж ойлгож болно. Та иймэрхүү замаар бодож сэтгэж байлаа ч гэсэн, бүх юмс,
 үзэгдлийн жинхэнэ эмх журмыг шууд буюу шууд бусаар үгүйсгэж байлаа ч гэсэн та
 өөрийнхөө амьдарч байгаа ертөнцийн гадаад эмх журмыг эсрэгээр эргүүлж, оюун
 санаандаа түүнийг хөлөөр нь толгой хийж, урвуулж харах өөр нэг ул мөрийг өөртөө
 суулгаж байна. Тиймээс үнэн миний талд байлаа ч гэсэн босс ч юм уу шүүх миний эсрэг
 шийдвэр гаргана гэж бодож байгаа юм.
 Энэ асуудлыг зохицуулах даан ч амархан: энд өгүүлж байгаа таны ертөнц бол таны
 дотоод цогц гэгээрэл байгаа учраас бий болсон, эсвэл байхгүй учраас бий болсон үр дүн
 гэсэн шинэ үзэл санааг /зөвхөн өрнөдөд л шинэ юм шүү дээ/ өөртөө шингээхэд цагаа
 болоод хүсэл зорилгоо захируул. Энэ ертөнц болоод түүн доторх муу зүйлс хаанаас ирдэг
 тухай бодохоос ч татгалздаг маш аюултай соёлын /өрнөдийн/ үр дагаврыг даван туулах
 хэрэгтэй. Яагаад яг ижилхэн үйлдлийг нэг л загвараар хийгээд байхад нэг бизнесчин нь
 амжилт олоод байхад нөгөө нь чаддаггүй вэ? Сөрөг үйл явдлууд сөрөг үйлээс ирдэг, ямар
 учраас, яаж ирээд байгааг нь мэдэж аваад санаа амар сууж, галын наадам үзэж цэнгэ.
 Бизнесийн асуудал 1 46: Та бизнесийн ертөнцөд орсон цагаас хойшхи энэ урт
 хугацаанд таны дотоод цогц нэгдлийн төвшин мэдэгдхүйц бөгөөд түгшүүртэйгээр
 доошилж байгааг их хожуу ухаарч байна.
 Зохицуулалт: Бизнесийн дотоод цогц нэгдлийн тухай энэ номын энэ бүлэгт сүүлчийн
 асуудлыг эцэслэн зохицуулах тухай ярих нь таны хэзээ нэг цагт тохиолдоно гэж хүлээж
 байсан зүйл биш, та өөрийнхөө дотоод цогц нэгдлийг алдаж байгаа нь өнгөрсөн үед байсан
 дотоод цогц нэгдлийг дутуу дулимаг хүндэтгэсний улмаас танд хүчээр хүлээлгэсэн ойлголт
 юм. Үүнийг энгийнээр тайлбарлавал, энэхүү дотоод цогц нэгдэл нь өнөөдөр та өөрийнхөө
 дотоод цогц нэгдлийг алдахад хүргэж байгаа бизнест хамааралгүй хэмээн удаан хугацаанд

чимээгүй хүлээн зөвшөөрч ирсэн байна. Энд бодит аюул нь юу вэ гэвэл, танд агуу их
 амжилт авчрах ёстой байсан маш хүчирхэг нуугдмал чадавх өнөөдөр таны эсрэг ажиллаж
 байгаа явдал бөгөөд юмс үзэгдлүүд чухамдаа хаанаас ирдэг вэ гэдгийг танд урвуугаар
 ойлгуулсан ул мөрүүдийг гэтлэн давах хамгийн хэцүү, яагаад гэвэл ул мөрүүдийг даван
 туулна гэдэг тэдгээрийг ойлгохын нэр юм. Яавал таны бизнес болон хувийн амьдрал
 амжилттай байх вэ гэдгийг ойлгохгүй бол тэдгээр зүйлийг ойлгохгүй.
 Энэ асуудлыг зохицуулахын тулд энэ номд бичсэн сэтгэлгээний аргыг эсэргүүцээд
 байгаа хуучин сэтгэлгээний аргаа даван туулахын төлөө өөртөө хатуу шаардлага тавьж,
 шургуу ажиллах хэрэгтэй. Хэрэв та энэ тухай бодоод үзвэл, амжилт хаанаас ирдэг тухай
 таны санаа бодол болон итгэл найдвар бүр бага насанд чинь таны толгойд суусан байгаа.
 Энэ талаар танд суусан олон ул мөрийг нэг, хоёрдугаар ангийн багш нар суулгасан байх
 бөгөөд тэдний заримтай нь одоо уулзаж ярих юм бол тэдний сэтгэлгээ танд хөгийн
 инээдтэй санагдана.
 Жинхэнэ ёсоор амжилттай амьдаръя гэвэл та сэтгэлгээнийхээ аргыг даван туулах
 хэрэгтэй ба таны амьдралд олон жилээр батжиж бэхэжсэн сэтгэлгээний арга нэг бол дандаа
 сөрөг үр дүн авчирч байсан, эсвэл таны хүсэж байсан үр дүнг бараг таамгаар авчирч байсан
 нь харагдана. Хүн төрөлхтний эрин бүрт, энэ гаригийн газар орон бүрт амьдарч байсан агуу
 шинэтгэгчид, нээгчид, донсолгогчид өсөж торниж байсан үеийнхээ хүсэл мөрөөдөл, итгэл
 найдвар бүрийг эргэж хараад дүгнэлт хийдэг байсан юм.
 Та өөрийнхөө бизнесийн болоод хувийн амьдралын амжилтыг зөвхөн өөрийн орны ба
 соёлын шалгагдаагүй ухагдахуун, хэм хэмжээний төвшинд зөнд нь орхиж болохгүй. Таны
 амьдарч байгаа орны соёлд сайн ба муу гэж юу болох, зөв ба буруу гэж юу болох, амжилт ба
 амжилт биш гэж юу болох тухай ойлголтууд бүр таны нүдний өмнө жилээс жилд яаж
 өөрчлөгдөж байгааг санах хэрэгтэй. Би Америкийн баруун өмнөд нутагт жаахан хүү өсөж
 байх үед хамгийн хорлонт шулам бол гэмт хэрэг байсан бөгөөд “дугаар гүйлгэх” хэмээх
 нэртэй гэмт хэрэг их өсөж байсан юм.

“Дугаар гүйлгэх” гэж юу гэсэн үг болохыг мэддэггүй байсан учир ээжээсээ асуусан юм.
 Ээж маань голдуу манай хотын өмнөд хэсэгт, төмөр замын дагуу муу хүмүүс “дугаар
 гүйлгэдэг юм” гэж ээж хэллээ. Тэд судсандаа хар тамхи шахаж, бааранд орж архи уучхаад
 “дугаар гүйлгэдэг” байж. Дугаар гүйлгэнэ гэдэг нь хүмүүс нэг харанхуй өрөөнд орж ирээд
 нэг этгээдэд мөнгө өгдөг, тэр этгээд хариуд нь нэг дугаар өгдөг, олон хүн ирж тэр этгээдэд
 их мөнгө өгөөд, нэг нэг дугаар авсны дараа нөгөө этгээд нүдээ аньж байгаад дугаарууд
 дундаас нэгийг таамгаар сугалдаг, тэр дугаарын эзэн цугларсан бүх мөнгийг авахыг хэлдэг
 байж. Мэдээж хэрэг, нөгөө этгээд дараа нь “азтанаас” шагналаа авдаг байсан.
 Өнөөгийн Америкт үүнийг “сугалаа” гэж нэрлэдэг болсон. Сугалааг явуулдаг этгээд нь
 засгийн газар. Дугаар гүйлгэдэг хүмүүсийг шоронд хийчихсэн. Тэгсэн мөртөө адилхан л
 дугаар гүйлгэж байгаа шүү дээ. Ялгаа нь гэвэл ёс суртахууны хувьд хүлээн зөвшөөрчихсөн.
 1920-иод онд АНУ-д согтууруулах ундаа худалдах, хэрэглэх аль аль нь гэмт хэрэг байлаа.
 Одоо бол аль аль нь хууль ёсны үйл ажиллагаа болсон, их ч нарийсаж хөгжсөн. Америкт анх
 ирж суурьшсан европчууд хар арьст хүмүүсийг боол болгож авдаг байсан, дараа нь эд нар
 чинь хүн юм уу мал юм уу гэж олон жил маргасан. Нью-Йoркт гэрийн тэжээвэр амьтад хүн
 шиг мэдэрдэг байж магадгүй учир зодохыг хуулиар хориглодог. Гэтэл Америкт жил бүр яг
 ижилхэн гэрийн тэжээвэр амьтдыг сая саяар нь хядаж мах бэлтгэдэг. Хүн шиг мэдэрдэггүй
 юм байлгүй дээ хөөрхий.
 Энэ бол мөрийтэй тоглоом, арьсны үзэл, мах идэх идэхгүй тухай ярьж байгаа юм биш.
 Энэ бол таны амьдарч байгаа орчны соёлын юм бүхэнд итгэвэл танд юу хэлж байгаа тухай
 яриа. Таны өсөж бойжиж байх үед эцэг эх, багш нар, сүмд уулздаг хүмүүс гээд хэн ч хэлсэн
 байлаа гэсэн хүмүүсийн хэлсэн үгэнд сохроор итгэж болохгүй. Та “эх орон” гэж нэрлэдэг,
 энэ ертөнцийн өчүүхэн хэсэгт, аль нэг цаг хугацаанд нийтээр хүлээн зөвшөөрсөн юм уу
 хуулиар тогтоосон юунд ч сохроор итгэж болохгүй. Бусад хүмүүс одоо зөв хийж байгаа
 учраас та тэднийг даган дууриаж бизнес хийж болохгүй.
 “Андин Интернэшнл”-ийн эзэн Офер хоёр гурван сар болоод л биднийг зөвлөлийн
 өрөөнд дуудаж цуглуулаад гартаа барьсан номоороо сэвэх мэт хөдөлгөөн хийж “Энэ байна.

Би Даллас руу нисэх гэж байхдаа номын их дэлгүүрээс юу олсныг харцгаа. Энэ бол
 бизнесийн бүх асуултын хариу” гэхэд нь би ангайтлаа гайхдаг байв. Тэр нь бизнесийг яаж
 хийх тухай өгүүлсэн сүүлийн үеийн бестселлер байдаг юм.
 “Офер, энэ номыг хэн бичсэнийг чи мэдсэн үү?”
 “Мэдэлгүй яахав, энэ бол бизнест яаж амжилт олохыг бүхэл Америк даяар учир
 шалтгаантай ярьж байгаа хүн”
 “Тэр жилд хичнээн мөнгө хийдгийг чи мэдсэн үү?”
 “Мэдэхгүй ээ, энийг харахгүй юу, тэр жилд наймаас есөн мянган доллар хийдэг юм шиг
 байна.”
 “Чи жилд хэдийг хийдэг билээ?”
 “Би жилд хоёр саяыг л хийдэг шүү дээ”
 “Тэгвэл чиний хийдэг мөнгөний өчүүхэн хэсгийг хийдэг нөхрийн бичсэн номыг бид
 яагаад унших ёстой юм бэ? Энэ нөхөр ноднин жил гаргасан номдоо биднийг ингэж бизнес
 хийх ёстой гэж бичсэнээсээ тэс ондоо, бүр эсрэг тэсрэг юмыг хийх ёстой гэж хэлээд
 байгааг чи мэдсэн үү?”
 Та бизнес жинхэнээрээ яаж ажилладгийг мэдэхэд бага цаг зарцуулах хүсэлтэй байдаг
 мөртөө бизнес хийхэд маш их цаг зарцуулдаг, эцэст нь, юуны өмнө бизнес ямар учраас
 амжилттай болдог, эсвэл амжилтгүй болдгийн үндсэн шалтгааныг мэддэг байсан бол та
 амьдралдаа их цаг хугацаа хэмнэх байлаа. Амжилт нь бизнесийнх ч байсан, хувийн
 амьдралынх ч байсан үр дүн бөгөөд үр дүн заавал шалтгаантай байдаг шүү дээ. Та ижил
 шалтгааныг давтах юм бол ижил л үр дүн гарна. Хэрэв та бизнесийг ямагт ижил үр дүн
 гарахааргүй хийх юм бол, шалтгааныг нь олохгүй. Хэрэв та үр дүн юунаас шалтгаалж
 байгааг мэдэхгүй бол, хэрэв та өөрийнхөө хүссэн үр дүнгийн шалтгаан дандаа болохгүй гэж
 мэдэж байгаа зүйлээрээ оролдоод байвал залхуурч байгаа хэрэг бөгөөд амжилт олохгүй
 байгаадаа гайхах юм үгүй.
 Эртний ном судруудад санал нэгтэй зөвшөөрдөг нэг зүйл бол хүний оюун санааны хүч
 чадал юм. Түүний чадавхад ямар ч хязгаар байхгүй. Энэ номыг ганцхан удаа биш, дахин

дахин уншвал, ялангуяа “шүтэн барилдлага” ба бизнесийн өвөрмөц тодорхой асуудлуудыг
 зохицуулах тухай дахин дахин уншваас зохилтой. Асуудал тус бүрт ямар зохицуулалт
 тохирохыг санах нь тийм ч чухал биш, үүнийг та номоо нээгээд асуудлуудын жагсаалтаар
 гүйлгэн харахад л болно, харин бид бизнесийн өдрийн туршид орчин тойрныхоо хүмүүст
 сайн ба муу үйл хийснээрээ өөрсдийн оюун санаандаа суулгасан ул мөрүүдээр удирдагддаг
 бизнесийн амжилт ба бүтэлгүйтлийн тохиолдол бүр яагаад бодит байдал болж байгааг гүн
 гүнзгий ойлгож мэдэх нь чухал юм. Тэгвэл та өөрийнхөө ирээдүйг маш сайн дизайнчилж
 чадах ба таны ирээдүй яг таны хүссэн замаар орох болно.
 Бүлэг 8
 Үнэний үйл
 “Ялж Төгс Нөгчсөн болоод түүний хөвгүүд охид
 Яагаад ч балрахгүй гэсэн үнэний авралаар
 Нуугдмал хүч болоод бидний харж байгаа бүхэн
 Нэгэн цогц зохицолтой гэсэн үнэний авралаар
 Алив юмс үзэгдлийн гүн гүнзгий мөн чанар болоод
 Алив бүхэн миний мэдрэхээс хамаарна гэсэн үнэний хүчээр
 Зүрхэн чанаддаа бид бүхэн
 Гүнээ хүссэн үнэний чадлаар
 Ингэж л ирээсэй гэж бидний залбирсан бүхэн
 Итгэж найдсан ёсоор, өөрсдөөс маань ирэх болой”
 Эдгээр мөрүүд төвдүүдийн үнэний үйл гэж нэрлэдэг зүйлийг илэрхийлж байна:
 Үйлийг би үнэн хийсэн бол
 Үр нь ирэх нь гарцаагүй.
 Асуудлыг шулуухан тавья. Бизнест байгаа бүхий л цагтаа сайн сайхан, нэр төртэй,
 тэгсэн мөртөө хамаг сайн сайхантайгаа зажлагдаад нулмиулж яваа хүмүүс бидэнд харагдаж
 л байдаг. Бас амиа хоохойлсон, ховдог шунахай, ёс суртахуунгүй, тэгсэн мөртөө жаргалдаа

ташуурч байгаа хүмүүс ч харагдаж л байдаг. Тэгвэл энэ нь бидний ярьсан бүхэнд хэр зэрэг
 нийцэж байна?
 “Хорон санаатнууд яагаад жаргаж байна?” гэж Библи сударт асуусан байдагчлан сайн
 сайхан, нэр төртэй хүмүүс яагаад зовж явдаг нь энэ системийн маш энгийн тайлбар юм. Энд
 үндсэн хэдэн зарчим бий.
 Шалтгаан үр дүнгийн өмнө ирнэ.
 Хамгийн илэрхий зүйлүүдийг бид огт анзааралгүй өнгөрдөг нь дэндүү тодорхой билээ.
 Хэрэв хэн нэгэн санхүүгийн хувьд сайн хийж байгаа бол бидний дээр ярьсан бүхний дагуу
 урьд өмнө өгөөмөр буянтай байснаараа оюун санаандаа суулгасан ул мөрийн үр дүн ирэх л
 ёстой. Тэгэхлээр, өнөөгийн амжилт өнгөрсөн үед оюун санааны өгөөмөр байдлыг хадгалж
 байснаас ирдэг ажээ.
 Өнөөдөр амжилтдаа бялуурч байгаа хүн оюун санааны өгөөмөр байдалтай байгаа
 гэсэн үг биш юм, танай гал тогооны өрөөний ширээн дээр нэг алим байгаа нь гал тогооны
 шалан дороос алимын мод ургаж байгаагийн тэмдэг биш. Ширээн дээр байгаа алим бол
 цэцэрлэгт аль хэдийн ургасан алимын модны үр дүн, тэр алимын мод одоо ч ургаж байгаа нь
 ширээн дээр алим ирсний шалтгаан юм.
 Энэ бол өнөөдөр амжилтаар бялхаж байгаа бизнесчин хүн өнгөрсөн үед суулгасан
 өгөөмөр ул мөрийн үр дүнд бялуурч чадах авч өнөөдөр ховдог шунахай, харамч хахир
 байснаараа маргааш санхүүгийн сүйрэлд орох шинэ ул мөр суулгах болно гэсэнтэй адил
 болно.
 Шалтгаан нь үр дүнгээс бага байдаг.
 Онцгой хүчтэй нөхцөлд суулгасан ул мөрүүд-машид энэрэх сэтгэлээр хийсэн
 жижигхэн сайн үйл, эсвэл хэн нэгэнд туйлын хэрэгтэй байгаа өчүүхэн зүйлийг бэлэглэх нь
 агуу их хүчтэй байдаг, бүх ул мөрүүд далд ухамсарт урган төлжиж байхдаа асар их хүчийг
 хуримтлуулдаг гэдгийг эргэж саная. Өнөөдөр маш их баялагт умбаж байгаа хүн үүнтэй адил
 нөхцөлд өөр хэн нэгэнд харьцангуй багахан өгөөмөр сэтгэл гаргасан байж болох юм,
 маргах юм байхгүй.

3. Өсөж байгаа юм хугацаа шаарддаг.
 Ул мөрүүд ургамал шиг ургадаг, үүнд эргэлзэх хэрэггүй. Хэн ч даваа гаригт цэцэрлэгтээ
 нэг цэцэгний үр суулгачихлаа мягмар гаригт бүхэл өдөржингөө цэцэрлэгт зогсож, цэцэг
 ургахыг хүлээхгүй, орой болоход цэцэг ургахгүй бол уур нь хүрч, урам нь хугарахгүй.
 Би энэ номдоо оруулсан мэдээллийг аль болохоор орчин үеийн хэлээр, орчин үеийн
 маягаар өгөхийг хичээж байгаа боловч эртний жинхэнэ судруудын санаанаас гарч чадахгүй
 л байна. Гэвч энд анхааралдаа авах ёстой нэг зүйл байгаа нь манай Макдональдсын эриний
 сэтгэлгээнд тийм ч нийтлэг биш зүйл юм. Оюун санааны ул мөрийг суулгах нь цаг хугацаа,
 хичээнгүй тэвчээр шаардана. Би энэ системээ маш олон хүнд заасан боловч хангалттай
 олон хүн замын хагаст буцаж няцсан юм. Энэ номд оруулсан дараах зарчмууд нь тодорхой
 үр дүн үзэх хүртлээ хүлээх хэдэн сарын хугацаанд хийж болох зүйлс юм.
 Эдгээр зарчмыг баримталсан мөртөө амжилтад хүрч чадаагүй хүмүүс нэг юм уу
 хоёрхон шалтгаанаар амжилтад хүрч чадаагүй байна: нэг бол эдгээр зарчмыг хангалттай
 удаан хугацаагаар мөрдөж чадаагүй, эсвэл хангалттай сайн мөрдөж чадаагүй /голдуу би
 хангалттай сайн мөрдөж байна уу үгүй юу гэж бодох хүртлээ өөрийгөө хангалттай сайн
 мөрдөж байна гэж үздэг/ байдаг. Оюун санааны ул мөр жаран таван удаа хуруу инчдэх
 зуур, нэг секундэд жаран таван удаа инчдэх хурдаар суудаг гэдгийг сана. Нэгэн бүтэн өдөрт
 болсон ямар нэг үйл явдал болон орчин тойрны хүмүүст уурлах ч юм уу гомдож уйлаганахад
 л үлмэдэгдэх үр дагавар гарч, та зорьсондоо хүрч чадахгүй болно.
 Төвдийн Буддистүүдийн эхэн үеийнхэн бол кадамба буюу малчин, мужаан, жижиг
 фермерүүд зэрэг жирийн хүмүүс байсан бөгөөд шинэ үзэл санааг загас усанд тэмүүлэхийн
 адил энгийн боловч онцгой замаар хүлээж авсан юм. Тэд эхлээд хаа явсан газартаа хагас нь
 цагаан, хагас нь хар өнгийн хайрга чулуу хийсэн жижигхэн цүнхтэй явдаг байжээ. Тэгээд
 хэзээ ч, хаана ч явж байсан маш сайн юм бодсон буюу хэн нэгэнд ачтай тустай зүйл хийсэн
 бол гэхчлэн аливаа буянт үйл үйлдсэн бол цүнхнээсээ нэг цагаан чулуу аваад зүүн
 халаасандаа хийдэг байжээ. Хэрэв хэн нэгний талаар муу юм бодсон буюу хортой зүйл

хийсэн гэхчлэн аливаа муу үйл үйлдсэн бол цүнхнээсээ нэг хар чулуу аваад баруун
 халаасандаа хийдэг байж.
 Орой нь унтахаасаа өмнө хоёр халаасандаа байгаа бүх чулууг гаргаж тоолдог байжээ.
 Тэгээд хар чулуу цагаан чулуунаасаа хавигүй олон байгааг тэр даруйд мэдсэн байна. Та ч
 гэсэн ялгаагүй мэдэх болно. Энэ бол бид цөмөөрөө шулам, бид ямагт нүгэл үйлдэж явдаг
 муухай амьтад гэсэн үг биш, энэ бол ертөнцийн энэ булан дахь ихэнх оюун санааны үндсэн
 нөхцөл /бусад олон буланд ч ялгаагүй/ мөн бөгөөд иймэрхүү маягаар ажилладгийг харуулж
 байгаа юм. Бидний оюун санааны туйлын чухал нэг чанар бол заавал дасгалжуулж болдог
 чанар юм. Жаахан дасгал хийхэд л таны оюун ухаан бараг юм бүгдийг сурч чадна, та оюун
 ухаанаа яаж зөв чиглүүлэх тухай асуудал юм.
 4. Тэмдэглэлийн систем танд тусална.
 “Андин Интернэшнл-“ийн очрын хэлтэс Манхаттэний өргөн чөлөөн дэх манай
 компаний байшингийн дөрөвдүгээр давхарт байдаг байлаа. Байшингийн доод давхраас
 эхлээд дээшээ хэдэн давхар хүртэл гадаадаас тээвэрлэж авчирсан эрдэнэсийн үйлдвэрийн
 төхөөрөмжүүд байсан. Одоо цагт эрдэнэсийг авто машин үйлдвэрлэхтэй адил хэдэн мянган
 хөдөлгөөнт хэсгүүдийг угсарч хийдэггүй. Голдуу суурилуулалт ба чулуу гэсэн хоёрхон
 хэсгээс бүрдэнэ.
 Очир эрдэнийн шигтгээтэй бөгж их дэлгүүрийн лангуун дээр очитлоо хичнээн олон
 дамжлага дамждагийг мэдээд та ангайтлаа гайхах болно. Эхлээд наймаа хийгдэнэ: хэн нэгэн
 шинэ дизайн бодож олоод тойм зураг зурж дизайнчид өгнө. Дизайнч тэр зургийг аваад
 бүрэн хэмжээний зураг болтол боловсруулж, том хэвэнд эргэн тойрон дараад бага зэрэг
 засал хийсний дараа мэргэжилтэнд өгнө.
 Мэргэжилтэн түүнийг инженерийн нүдээр харна: хэвийн даралтыг хангалттай
 эсэргүүцэж чадах нь уу, үгүй юу /бид нэг удаа нэг хэрэглэгчээс нармийтал хавтгайлчихсан
 багаж хүлээж авсан, тэр эмэгтэй жорлонгийн суултуур цэвэрлэж байхад таг нь унаад
 хавтгайлчихсан гэсэн/ гэдгийг харна. чулууг унагаахгүй тогтоох хангалттай металл хүрээ
 байна уу үгүй юу гэдгийг харна. Энэ хэсгийг үйлдвэрт бөөнөөр хийж болох нь уу үгүй юу

гэдгийг харна. Чулууны тал талаас хангалттай гэрэл орж, буцаж ойх боломж хэр байна
 гэдгийг харна гэх мэтээр.
 Дараа нь түүнийг үнэ тогтоогчид өгөх бөгөөд тэр хүн энэ чулууг боловсруулах ажил
 эдийн засгийн хувьд ашигтай юу үгүй юу гэдгийг шийднэ. Хэрэглэгч хангалттай төлбөр
 өгөх үү үгүй юу? Энэ чулуу бөгж хийсний дараа одоогийнх шигээ том харагдах уу, бүр
 байгаагаасаа ч том харагдах уу үгүй юу? Энэ чулуу зах зээл дээрх ижил чулуунуудтай
 харьцуулахад үнэ нь ямар байх вэ? Харагдах байдлыг нь өөрчлөхгүйгээр жаахан алт хусаад
 авч болох нь уу? Олныг хийгээд зах зээлд гаргавал ямар эрсдэл байна? Энэ бүх асуултад үнэ
 тогтоогч хариулна.
 Тэгсний дараа нэг юм уу хоёр бөгж хийж туршина. Очир эрдэнийн шигтгээтэй
 бөгжний алтыг цутгах процесс олон мянган жилийн өмнөх эртний Египетийн алтны
 дархчуулын үеэс огтхон ч өөрчлөгдөөгүй. Энэ процессыг ваксын /лааны тос/ процесс гэх
 бөгөөд эхлээд загвар гаргагч зургийг нь зурж, түүнийхээ дагуу ваксаар хэв хийнэ.
 Дараа нь ваксан хэвээ шингэн резинд хийх ба хатсаны дараа ваксын гадуур хатуу резин
 бүрхүүл тогтоно. Дараа нь хэв зүсэгч мэс заслын маш хурц хутгаар резин бүрхүүлийг нэн
 нямбай зүсэж ваксан хэвийг гаргаж ирнэ. Ваксан хэвийг резин хэвээс гаргасны дараа резин
 дотор бөгжний хэлбэртэй нүх үлдэнэ.
 Дараа нь ваксын техникч хоёр хэсэг шинэ хэвийг хооронд нь хатуу резин холбогчоор
 холбох ба халуун ваксын даралтад оруулж хайлуулахад вакс бөгжний хэлбэртэй нүхэнд орж
 түүнийг дүүргэнэ. Вакс хөрсний дараа резин холбогчийг авч, ваксаа хэвнээс нь маш
 эвтэйхэн гаргана. Хэрэв ваксан дээр ямар нэг зураас юм уу өчүүхэн жижиг хонхор, гүдгэр
 гарсан байвал вакс өнгөлөгч нарийн сойзоор согогийг арилгана.
 Дараа нь “модчин” ажилдаа орж, ваксан ишэн дээр ваксан хэвүүдийг ваксан мөчрөөр
 холбох ба эцэст нь шинэ жилийн гацуур шиг ваксан мод бий болно. Дараа нь тэр модоо
 пластер /баримлын шавар/ тогоонцорт оройгоор нь доош харуулан ёзоорыг нь ил гарган
 хийнэ.

Пластер хатуурсны дараа тусгай зуухан дээр тавьж, ваксан модоо хайлуулна. Ингээд
 бөгжний хэлбэртэй нүх бүхий пластер хэв үлдэнэ. Тэгээд цутгуурын мастер бөгжинд зохих
 өнгө болон хатуулаг өгөхийн тулд хайлш холих бөгөөд хайлш нь цэвэр алт буюу мөнгөн
 ялтсан бөөмүүдээр дүүрсэн жижигхэн хүүдий маягийн бүрхүүл болно.
 Цутгуурын мастерын үүрэг бол эцсийн бүтээгдэхүүний хэлбэр дүрс, бэхжилтийг
 хангах зөв хольц бэлтгэх явдал бөгөөд жинхэнэ 14 юм уу 18 каратын хольц буюу 14/24 алт,
 эсвэл 18/24 алтны хольцтой болгохын тулд алт болон бусад хайлш орцыг өчүүхэн төдий ч
 зөрүүгүй тохируулна. Эрдэнэсийн компаний ашиг олох нэг түлхүүр нь энэ юм. Дэлхийн гол
 зах зээлүүд дэх хөдөлмөрийн өртөг ижил байдаг, алтны өртөг тэр чигээрээ холимог байх ба
 хүн бүр ижилхэн татвар, бусад гувчуурыг найдвартай төлдөг.
 Таны маш нягт нямбай хянах ганцхан зүйл бол бөгжин дэх алтны орцыг тааруулах юм.
 Хэрэв та 14 каратын 14/24 алттай бүтээгдэхүүн зах зээлд гаргавал бүтээгдэхүүнээ худалдах
 боловч зах зээлд нэр хүндээ алдана. Нөгөө талаас, 14/24-өөс арай их алт оруулбал маш их
 мөнгө алдана.
 Бид нэг удаа манай нэг тайланд нийлүүлэгч манайд хангалттай хэмжээний алтны
 орцтой бүтээгдэхүүн өгч байна уу үгүй юу гэдгийг шалгаад зохих хэмжээнээс илүү алтны
 орцтой өгч байгааг нь мэдсэн юм. Тэгээд манайд ийм их алт өгч байгаагаараа хичнээн их
 мөнгө алдаж байгааг нь түүнд хэлэхэд тэр маш их гайхаж билээ. Таны нийлүүлэгч чинь бас
 ашигтай ажиллах ёстой гэдгийг та мэдэж байх ёстой, хүсэж ч байх ёстой, тэгэхгүй бол тэр
 танд нийлүүлдэг бүтээгдэхүүнийхээ үнийг нэмнэ, нийлүүлэгч чинь мэдлэг чадвар муутай
 бол зах зээлд таны өрсөлдөх чадвар буурна.
 Хайлшийг хольж, шингэн болтол хайлуулаад өндөр даралтаар пластер суваг руу шахна.
 Алт хөрсний дараа пластэрыг буталж, шинэ жилийн алтан гацуур үлдэх ба түүний
 мөчрүүдийн үзүүрт бөгжнүүд байна. Дараа нь “эрдэнэчин” ажилдаа орно. Гэхдээ энэ нэр
 бол эрдэнэсийн дэлгүүрт ажилладаг хүнд огтоос хамаагүй, эрдэнэсийн үйлдвэрт цутгуур
 хийсний дараа алтыг зүсэж юм уу хуурайдаж авдаг хүнийг ингэж нэрлэдэг юм.

Ингээд эрдэнэчин хийн шахуургаар ажилладаг хайч маягийн багажаар алтан
 бөгжнүүдийг мөчрөөс нь салгана. Салгаж авсан бөгжнүүдээ тамблерт шөнөжин байлгана.
 Тамблер гэдэг нь шингэн дотор хольсон тусгай металл болон хуванцар бөөмсөөр
 дүүргэсэн жижигхэн цилиндр бөгөөд тодноос салгаж авсан бөгжнүүдийг тамблерт хийгээд
 өглөө болтол байлгана. Дараа нь шалгагч зохих журмын дагуу хэдэн цагаар ч хамаагүй
 шалгана.
 Тэгээд бэлэн болсон цутгууруудыг суулгагчид шилжүүлнэ. Суулгагч нар бол газраас
 дээш нэгээс хоёр фут өндөр сандал дээр тал талд тийшээ харж суудаг хачин хүмүүс. Энэ нь
 ажиллаж байх үедээ нуруугаа эгц шулуун байлгах нөхцөл бүрдүүлдэг юм. Тэдний хажууд
 байгаа ширээн дээр багажууд нь байна.
 Суулгагчид бөгжинд суулгах очируудаа жижигхэн аяганд хийсэн байна. Суулгагч
 эхлээд цутгуурт чулуу суулгах жижиг хонхор өрөмдөж гаргана. Дараа нь чулууныхаа
 суулгах тал дээр өчүүхэн вакс тавина. Тэгээд чулуугаа цутгуурын хонхорт зүрхний мэс
 засалчид баймаар нарийн харааны багаж ашиглан суулгана.
 Дараа нь лааз онгойлгогчтой төстэй багажаар алтыг чулуун дээгүүр бүрнэ. Энд
 хурууны чадал их шаарддаг болохоор суулгагчид лужир том биетэй, бахь мэт бахим гар
 хуруутай байдаг юм. Хэрэв чулуу үсэрч алга болох юм уу элтэрч гэмтвэл тал өртгийг нь
 суулгагч төлдөг журамтай учир тэдний гар бахим байх нь аргагүй. Жишээ нь маргад
 хамгийн зөөлөн эрдэнийн чулуу учраас үйлдвэрлэлийн энэ шатанд элтэрч магадгүй.
 Бөгжнүүд суулгагчийн гараас өнгөлөгчийн гарт шилжинэ. Хэрэв суулгагч
 санамсаргүйгээр өчүүхэн төдий ч гэсэн зураас, цэг бөгжин дээр гаргасан байвал өнгөлөгч
 ул мөргүй болтол арилгаж гялалзтал өнгөлнө. Дараа нь бөгжийг түргэн буцалгуурт хийж
 цэвэрлэнэ. Дараа нь хэдэн мянган удаа унагаж, өнхрүүлж бөгж хэрэглэгчид очсоны дараа
 шигтгээ нь унах эсэхийг янз янзаар шалгана.
 Очир эрдэнийн бөгж хийхэд таны санаснаас хавигүй олон дамжлага дамждаг боловч
 хоёр хэсгийг хооронд нь бэхлэхээс илүү хэцүү ажил гэж үгүй. Хэвийн ажиллагаатай
 үйлдвэрт хийсэн бөгжнүүдийн 30 хувь нь аль нэг шатанд гарсан чанарын доголдлоос

болоод буцаж ирдэг гэж бодоход үнэхээр гайхмаар. Нэг бөгжнөөс хэдхэн долларын ашиг
 гардаг ба үйлдвэрлэлийн аль нэг шатнаас буцаж, дахин боловсруулсны өртөг ашгаасаа
 давдаг учир үйлдвэрлэсэн бөгжөө хэрэглэгчид үнэгүй өгсөнтэй адил юм.
 Та Зөвлөлийн өрөөний ширээнд арванхоёр дэд ерөнхийлөгч болон эзэдтэй сууж,
 ширээн дээр янз бүрийн эрдэнийн чулуун шигтгээтэй хэдэн зуун бөгж өөр өөрийн өнгөөр
 туяаран гялалзаж байна, гэтэл бөгж бүрт ямар нэг өчүүхэн согогтой учир хэрэглэгч рүү
 илгээх боломжгүй байна гэж төсөөлөөд бод доо. Хөлс цусаа шингээн байж хийсэн тэр
 сайхан эдлэлүүдийг тусгай хүчилд хийж алтыг нь уусгаад /алтыг дараа нь хүчлээс шүүж
 авдаг/ чулууг нь үлдээнэ гэж бодоод үз.
 Хоёр гурван цаг халуухан маргаан болсны эцэст /согог манай хэлтэст гарсан гэж
 хүлээн зөвшөөрөхийг хэн ч хүсэхгүй/ тэр согог хаанаас ирсэн талаар маш тодорхой
 төсөөлөлтэй болно. Манай хэлтэст чанаргүй юм хийлээ гэж ил тод зэмлэхээр чулуун дээр
 зориуд зураас гаргаж орхидог үхэр толгойтой ажилчид байдаг байлаа. Бид ийм явдлыг
 таслан зогсоох шинэ систем санаачилсан бөгөөд түүнийгээ “тооллого” гэж нэрлэсэн билээ.
 Энэ үгийг соёлын талаас нь /бусад ажилчдын ихэнхэд нөлөөтэй хүмүүс нь бодлогын
 талд эсрэг хүмүүс буюу жинхэнэ ажилчдад тийм ч нэр хүндтэй биш дунд зиндааны
 менежерүүд байсан/ ойлгох хэрэгтэй бөгөөд тодорхой нэг л хэвийн зураастай хичнээн
 бүтээгдэхүүн манай хэлтсээс гарч байгааг зүгээр л тоолоод байлаа. Зурааснуудыг бүртгэж
 тэмдэглэх гэсэн юм. Хэнийг ч буруутгаагүй, зэмлээгүй, шийтгээгүй, зүгээр л долоо хоног
 бүрт зураастай хичнээн бүтээгдэхүүн манай хэлтсээс гарч байгааг зүгээр л нэг хуудас
 цаасан дээр бичээд байв.
 Тэгээд юу болсныг та лав мэдэж байгаа байх. Тэмдэглэж эхлэнгүүт зураас цөөрсөөр
 хэдхэн хоногийн дотор нэг ч гологдол бүтээгдэхүүн гарахаа больсон ба нэг ч хүн
 шийтгүүлээгүй. Хүнийг буруутгахад дахиад шинэ асуудал гардаг учраас хэнийг ч
 буруутгаагүй юм. Одоо үүнийг оюун санааны ул мөртэй хэрхэн холбох вэ?
 Энэ онолыг та маш сайн ойлгож байгаа: Аливаа юм өөрөө аливаа юм болохдоо
 нуугдмал чадавхыг агуулдаг. Урьд өмнө би оюун санаандаа суулгасан ул мөр энэ чадавхыг

Page 139
						

би бүх юмыг, бүр өөрийнхөө бодлыг ч гэсэн яаж харахыг шийддэг. Гэвч энэ мэдлэгийг
 ягштал мөрдөж, өөрийнхөө бизнесийн амжилтад ашиглана гэдэг өөр асуудал. Үүнийг хийх
 шилдэг зам бол хэн нэгнийг буруутгах юм уу шийтгэхгүйгээр зүгээр л тэмдэглэлийн
 системийг суулгах буюу та юуг яаж хийж байна гэдгээ байнга тэмдэглэж аваад байх юм.
 Төвдөд энэ системийг “тундрук” буюу “өдөрт зургаан удаа” гэж нэрлэдэг юм. Хэрэв та
 энэ системийг мөрдөх юм бол үр дүнд заавал хүрнэ. Хэрэв мөрдөхгүй бол ямар ч үр дүн
 гарахгүй. Энэ бол энэхүү номын хамгийн чухал зүйл, тийм учраас та амжилтад хүрье гэж
 үнэхээр бодож байгаа л бол үүнийг тогтоож аваад хэрэгжүүлж эхэл.
 Одоо гараад халаасандаа байнга хийж явах жижигхэн тэмдэглэлийн дэвтэр ав. Тэгээд
 өмнөх бүлэг дэх бизнесийн дөчин зургаан асуудлыг бүгдийг ь дахиж уншаад танд хамгийн
 их тохирох гурван асуудлыг сонгож ав. Энэ бол таны хамгийн том асуудал бөгөөд таны
 анхаарлаа төвлөрүүлэх гурван зүйл мөн. Энэ гурван асуудлын аль нэг нь яваандаа
 зохицуулагдахад эргээд дөчинзургаан асуудлын дөрөв дэх том асуудлыг нэмж анхааралдаа
 ав. Ингээд л гурав гурваар нь шийдвэрлээд бай.
 Тэмдэглэлийн дэвтрийнхээ хэдэн хуудсыг зургаа хэсэгт хуваагаад хэсэг бүрт тав
 зургаан өгүүлбэр бичнэ гэж төлөвлө. Хэсгүүдийг дугаарлаад, дараа нь асуудал бүрийг
 зохицуулахын тулд өөртөө сануулах хэдэн үг бич. Эхний гурван хэсэг бүрт нэг зохицуулалт
 байх ёстой. Эхний гурван хэсгийг үдээс өмнө, дараачийн гурван хэсгийг үдээс хойш
 ашиглана.
 Өглөө ажилдаа явахын өмнө эхний хэсэг дэх асуудлын зохицуулалтыг шалга. Жишээ
 нь, танд бизнесийн асуудал 1 36 тулгарсан гэж бодъё. Компаний доторх болон гадуурх
 хүмүүс таныг хуурч мэхлээд байгаа юм шиг санагдсан байг. Энэ асуудлыг зохицуулах нь
 бардам зан гаргахгүйг хичээж, буруугаа хүлээх дургүй эрүүл бус зангаас татгалзаж, эерэгээр
 сэтгэн орчин тойрны хүн бүрийн үгийг сонсож, тэднээс суралцан хүлээн зөвшөөрөх ёстой
 хүмүүсийг хүлээн зөвшөөрөх замыг ол.
 Одоо энэ хэсгийнхээ зүүн талд жижигхэн + тэмдэг тавь, тэгээд өнөөдөр өөрийн хэлсэн
 үг, бодсон бодол, хийсэн үйл зэрэг тухайн асуудлыг зохицуулахад ойртож очих нэг зүйлийг

бичээрэй. Магадгүй та нэг зүйлийг тогтмол сайн хийдэг нэг хүний тухай сайнаар бодож,
 түүнд баярласнаа илэрхийлсэн ч байж болно. Их товчхон бичихгүй бол та тэмдэглэлдээ
 залхуураад буугаад өгчхөөд магадгүй шүү. Товчхон бөгөөд хурдан бичих хэрэгтэй.
 Ерөнхийлж болохгүй. “Би хамт ажилладаг хүмүүстээ анхааралтай ханддаг сайн хүү” гэж
 бичээд хэрэггүй, “Мягмар гариг, 3:50, би Сюзанаг чи ажлын багаж хэрэгслээ ямар сайхан
 эмх замбараатай байлгадаг юм бэ гэж магтав” гэж бичих хэрэгтэй. Та өөрийнхөө жижигхэн
 ч гэсэн амжилтыг ийнхүү ухамсартайгаар тэмдэглэж байх нь таны оюун санаанд маш хүчтэй
 сайн ул мөр үлдээх бөгөөд хүмүүс таныг хуурч мэхлэх нь нэг л мэдэхэд үгүй болсныг та
 мэдэх болно.
 + тэмдгийн дор – тэмдэг тавиад тухайн асуудлыг зохицуулахын тулд тийм ч сайн хийж
 чадаагүй зүйлээ бичнэ. Жишээ нь, “Худалдан авах бодлогын талаар Маркийн хэлсэн үгийг
 сонссонгүй, даваа 3:30” гэж бичиж болох юм. Онцгой анхааралтай бай. Энэ бол таны
 “зургаан удаа”-гийн тэмдэглэл амжилтад хүрэх ганц зам шүү. Ул мөр далд ухамсарт оршиж
 байхдаа ургаж төлжиж байдаг гэдгийг мартаж болохгүй. Бүр өчүүхэн жижиг ул мөрөөс ч үр
 дүн гардаг, үр дүн бүр өөрийн онцлогтой гэдгийг мартаж болохгүй.
 Эцэст нь – тэмдгийн дор “хийх зүйл” гэж бичээрэй. Энэ бол тухай өдрийн ажлын
 төлөвлөгөө бөгөөд амархан боловч та өөртөө хийхийг хүсэж байгаа өөрчлөлтийн бэлгэ
 тэмдэг болно. “Робертын шинэ саналд баяр хүргэ” гэх юм уу “Өнгөт чулууны хэлтсийн хэн
 нэгэнд талархал илэрхийл” гэх мэт. “Хийх зүйл”-үүд даруухан байх ёстой бөгөөд энэ дэвтэрт
 таны бичсэн зүйлс маш товчхон байх ёстой шүү.
 Юуны өмнө та ямар учраас энэ номыг нэгдүгээрт тавьж байгаагаа сана. Ямар ч гэсэн
 та буруу хийсэндээ өөрийгөө буруутай гэж мэдрэхгүй. Төвд хэлэнд “буруутай” гэсэн үг
 байдаггүй юм. Хамгийн ойр утгатай үг нь “юмыг өөрөөр хийх шийдвэр гаргасандаа дотроо
 харамсах” гэсэн үг бий. Энэ ном бол таны ирээдүйн бодит байдлыг үр ашигтай, утга
 төгөлдөр болгон засаж залруулах гэсэн маш саруулхан бөгөөд нарийн тооцоотой
 оролдлого бөгөөд худал зүйл байхгүй, ялангуяа хүмүүст найрсаг сайнаар хандах тухай
 өгүүлсэн хэсэгт бол бүр ч байхгүй. Та одоо оюун ухааны цэцэрлэгжүүлэлтийн шинэ

Page 141
						

ажилтай боллоо: таны олж авахыг хүсэж байгаа зүйлсийг ямар ул мөр бий болгохыг
 судалснаар та өөрийнхөө оюун санаанд суулгахыг хүсэж буй ул мөр буюу үрийг сонгож
 аваад, тэр үрээ ухамсартайгаар суулгаж, дараа нь танд ирэх ер бусын их амжилтад сэтгэл
 ханах болно.
 Өдөр бүр хоёр гурван цаг тутамд тэмдэглэлээ бичиж бай. Ширээндээ суугаад
 чимээгүйхэн бичиж бай /хүн бүр таныг ажлын төлөвлөгөөгөө шалгаж байна гэж бодно/,
 таны эргэн тойронд олон хүн байгаа, кофены ширээний орчим ч юм уу нэг тиймэрхүү
 чимээгүй газарт бичиж бай. Би өөрөө зөвлөлийн хурал болж байхад бие засчхаад ирье гэж
 гараад бичдэг ч байлаа.
 Тэмдэглэл өдрийн туршид хийгдэж байх ёстой, тиймээс ч “өдөрт зургаан удаагийн
 дэвтэр” гэж нэрлэсэн юм. Энэ бол таны санаанд ямар нэг буруу юм орохоос өмнө
 өөрийгөө барьж авах арга юм. Хэрэв та өглөөний 8 цагт эхний тэмдэглэлээ хийсэн бол
 дараа нь 10:30-ийн цайны завсарлагаар хийх хэрэгтэй, дараа нь үдийн хоолны цагаар, үдээс
 хойш нэг тэмдэглэл хийнэ, гэртээ харьж явах замдаа нэг хийнэ, тэгээд орой болсон хойно
 зургаа дахь тэмдэглэлээ хийх ба орондоо орохын өмнө өнөөдрийн бүтэн өдрийг тоймлож
 үзээд тусдаа нэг тэмдэглэл хийнэ. Бүхэл өдөрт хийсэн хамгийн сайн гурван зүйл, хамгийн
 муу гурван зүйлийг тэмдэглэнэ. Та өөрийгөө шүүж, буруутгаж байгаа юм биш, та зүгээр л
 өдрийн туршид юу хийсэн, юу хэлсэн, юу гэж бодсоноо тэмдэглэж байгаа юм шүү дээ. Та
 ингэж тэмдэглэснээрээ аяндаа өөрчлөгдөнө. Өөрчлөгдсөнөөрөө та өөрийнхөө бодит
 байдлыг өөрчилнө, таны бүх юм, зүүд чинь хүртэл өөрчлөгдөнө. Хэрэв та ийм дасгалыг
 хангалттай хугацаанд тасралтгүй хийж чадах юм бол үр дүнг нь үзээд алмайртлаа гайхах
 болно.
 5. Юу хийж байгаагаа ойлгох нь хэмжээлшгүй их хүчийг өгнө.
 Бизнесийн амьдралдаа нэр хүндтэй яваа хүмүүс яагаад үр дүнгээ цагт нь үздэггүйн
 шалтгааныг та мэдэж авлаа. Та та бага замаар ч гэсэн өдрийн туршид тогтвортой сайн байж
 чадлаа. Эцэст нь та суулгасан үрээ ургуулах цагтай боллоо, энэ бол шалтгаан үр дагаврын

маш тодорхой мөн чанар бөгөөд чадавхаараа ажиллаж байгаа ул мөрүүдийн мөн чанар нь
 юм.
 Энэ процессыг хурдасгах хэдэн зүйл байдаг. Хэрэв та зургаан удаагийн дэвтрийг
 хөтлөх процессыг ойлгож байгаа бол энэ дэвтэр маш сайн ажиллана. Тиймээс бодитой
 болж өнгөрсөн бүхнийг тэмдэглэж байх хэрэгтэй. Та бизнесийн амьдралдаа асуудалтай
 тулгарч байдаг, гэтэл нэг компанид, нэг хэлтэст ижилхэн бизнес хийж байгаа хүмүүст ямар
 ч асуудал байхгүй байдаг: учир нь та аливаа юмс үзэгдлийг тэр хүмүүсээр өөрөөр харахад
 хүргэж байгаа ул мөрүүд таны оюун санаанд байгаа. Тиймээс та тэдгээр ул мөрүүдийг
 илрүүлэн барьж, эсрэг ул мөрүүдийг суулгаснаар тэдгээрийг алга болгох зам хайж байгаа.
 Энэ бүхэн яаж ажилладгийг мэдсэнээр, энэ бүхэн яаж ажиллаж байдгийг ухаан
 санаандаа тогтоосноор та бүх ажлыг хурдан бөгөөд хүчтэй хийж чадна. Энэ нь бас бизнест
 маш өндөр нэр хүндтэй хүмүүс аливаа өгөгдсөн цагт бизнесээ тийм сайн хийж чаддаггүй вэ
 гэдгийг тайлбарлана. Хэрэв та бүхнийг төрөлх мэдрэмжээрээ, эсвэл хууль дүрэм, таны
 ажиллаж байгаа салбарын уламжлалт заншил, талархан дэмжигчдийнхээ араншингийн
 нөлөөн дор, эсвэл энэ бүхэн яаж ажилладгийг тайлбарлаж чадахгүй хүний зөвлөгөөгөөр
 бүгдийг хийдэг бол та бизнесийн амьдралаа хууль дүрэм, ёс зүйн дагуу амьдарлаа ч гэсэн
 хангалттай биш. Таны амьдрах, бизнес хийх ёс зүйн замыг ямар төрлийн ул мөрүүд энэ
 араншинг таны далд ухамсарт суулгах вэ, тэр нь таны бизнесийн амьдралын үлдсэн хэсгийг
 яаж тодорхойлох вэ гэдгийг тов тодорхой, ухамсартайгаар ухаарсан ухаарал удирдах ёстой
 юм.
 6. Ямагт үнэний үйлээр дуусгаж бай.
 Ингээд бид үнэний үйл рүү эргэж орлоо. Амьдрал болон бизнест амжилт олохын
 тулд өөрийгөө нэр төрөөр удирдах ёстой гэж мэдэх нэг хэрэг. Цаг мөч тутамд, өдөр тутамд
 энэ мэдлэгийг удирдлага болгон үйлдэх гэдэг өөр хэрэг. Эдгээр зүйлс бодитойгоор
 ажилласнаар болж өнгөрдөг үйл явцыг тодорхой мэднэ гэдэг бол маш өндөр төвшний
 мэдлэг юм. Энэ хүчийг өөрийнхөө төлөө ертөнцийг харах болон түүнд орших шинэ

замынхаа салшгүй хэсэг болгож чадах замаар ажиллуулахын тулд олж авах нэг хоёр алхам
 байдаг.
 Энэ бол үнэний зам юм. Өдрийн эцэст, гэртээ харих замдаа ч юм уу зургаан удаагийн
 дэвтрээ гаргаж харж бай. Сүүлийн хорин дөрвөн цагт өөрийнхөө бичсэн эерэг бүх үйлийг
 эргэж хар. Эерэг үйл бүхэн таны оюун санаанд ирээдүйн шинэ ертөнцийг бүхэлд нь харах,
 таны бизнесийн болоод амин хувийн амьдралд таны одоо төсөөлөө ч үгүй байгаа их
 амжилтыг авчрах ямар хүчирхэг ул мөр суулгасан тухай бод. Нэр төрийн замаар замнахыг
 оролдоход нэмэр болох өчүүхэн жижиг ололтдоо ч гэсэн баярла.
 Тэгээд ямар төрлийн дотоод цогц нэгдэл биелж байгааг төсөөл. Өнгөрсөн нэг өдрийн
 үйл бүхнээ эргэж хараад, өдрийн мөч, хором бүрт, бусдад хандахдаа, бусдад болгоомжтой
 бөгөөд бодолтой хэлсэн үг бүртээ, дотроо бодсон бодол бүртээ ямар их хүндтэй байсныгаа
 төсөөлөн бод. Орчин тойрондоо байгаа хүн бүрт сайнаар хандаж, тэднийг хүндэтгэж, нэгэн
 өдөр бүрэн дүүрэн хүндтэй амьдралаар амьдарснаа эргэж хараад, тийм ээ, миний
 амьдралын энэ өдөр үнэхээр бүрэн дүүрэн нэр төртэй амьдралын өдөр байлаа гэж сэтгэл
 хангалуун бод.
 Үүнтэй адил өдөр бүр /энэ нь бас практик дасгал болно/, тэр ч байтугай энэ өдөртэй
 бараг адил өдөр бүр үнэний замаар замна. Үнэний үйлийн хүчийг өөртөө шингээснээр
 өдрийн турш суусан бүх ул мөрийг хүч чадлын цоо шинэ төвшинд аваачина. Энэ нь дараах
 байдлаар томьёологдоно:
 Бүтэн өдрийн турш миний бусдад хэлсэн үг бүхэн, бусдын талаар дотроо бодсон бодол
 бүхэн үнэн бол, хэрэв бүтэн өдрийн турш миний хүн бүрт хийсэн үйл үнэн бол би шинэ хүч
 чадалтай холбогдож, тэр шинэ эрч хүч надад цогцолно. Энэ эрч хүчээр би болон энэ
 ертөнцөд байгаа хүн бүхэн үнэн аз жаргал, хөгжил цэцэглэлтэд хүрнэ.
 Төвдүүд үүнтэй адил үнэний үйлийг үйлдэхдээ миний миний цээжнээс нар мандах мэт
 зүрхнээс минь хүчирхэг алтан туяа цацарч, тэр туяа миний эргэн тойронд байгаа амьтан

бүхэнд, миний сууж яваа автобусан доторх хүн бүхэнд хүрч, дараа нь яг энэ үед гэртээ
 харьж яваа хүн бүрт, тэднийг гэртээ хүлээж байгаа хүн бүрт хүрч байна гэж төсөөлдөг юм.
 Тэгээд та өөрөө хүрэхийг тэмүүлж байгаа тэр амжилтад хүн бүр хүрээсэй гэж хүс.
 Хэрэв энэ номоос таны уншсан зарчмууд: нуугдмал хүч чадлын тухай, оюун санаан дахь ул
 мөрийн тухай үзэл санаа цөм үнэн бол эдгээрийг ашигласан хүн бүрт, бид бүгдэд
 цөмөөрөнд нь хөгжил цэцэглэлт ирнэ: Үүний зэрэгцээ хүн бүрийн хувь заяаны хундага аз
 жаргалаар бялхаж, тэр их аз жаргал хүн бүрт хангалттай хүрээд илүү гарна.
 Хоёрдугаар зорилго
 Мөнгийг баясгах буюу бие ба сэтгэлийг удирдхуй
 Бүлэг 9 Өдрийг чимээгүй цаг хугацаатай тааруулхуй
 За одоо та “Очир огтлогч”-ийн амин сүнс болсон санааг ойлгож авлаа: Та өөрийнхөө
 талаас гардаг юу ч байхгүй гэдгийг, бас юм бүхэн хүн бүрт яг адилхан харагддаггүйг
 ойлголоо. Түүнчлэн танд харагдаж байгаа юмс юуны өмнө оргүй хоосноос ирдэггүй, хэрэв
 тийм бол миний өөрийн талаас ирдэг байх ёстой гэж ойлголоо. Та бас танд харагдаж байгаа
 юмс урьд өмнө таны оюун санаанд суусан үр буюу ул мөрөөс шалтгаалдаг, өөрөөр хэлбэл та
 бусад хүмүүсийн талаар бодсон бодол,т хэлсэн үг, бусдад хийсэн үйлээс шалтгаалдаг гэж
 ойлголоо.
 Эцэст нь, энэ шалтгааны учир та өөрийнхөө өдрийн туршид ямар үйл яаж үйлдсэн, юу
 гэж хэлсэн, юу гэж бодсоноо тэмдэглэснээр өөрийнхөө ирээдүйг хүссэнээрээ дизайнчилж
 чадна гэдгээ ойлголоо. Энэ бүхний эцэст та амьдралын түүхийн туршид, бизнесийн түүхийн
 туршид хүн бүр хүрнэ гэж найдаж байсан тэр зүйлд хүрч, өөрийнхөө хувь заяаг хяналтдаа
 авч чадах юм байна гэдгээ мэдэж авлаа. Яаж амжилтад хүрэхээ мэдэж авлаа.
 Үүнээс ч цааш явах, тэгээд өөрийнхөө амжилтаас дээд зэргийн цэнгэл эдлэх аргууд
 байдаг тухай хэдэн үг хэлье. Буддист сэтгэгчид амжилтад хүрэх, жишээ нь материаллаг
 амжилтад хүрэх гэдэг нэг хэрэг, амжилтаа баярлуулах гэдэг огт өөр хэрэг гэж хэлсэн байдаг
 юм. Энэ бүлэг болон дараачийн бүлгүүдэд бид бизнесийг амжилттай хийхийн тулд аз

жаргалыг өдөр тутам тогтоож байх янз бүрийн арга замын тухай ярина. Энэ нь “өдрийг яаж
 тааруулах”-аас эхэлнэ.
 Төвдийн эрдэмт хүмүүс энэ процессыг “пенпа тан” гэдэг юм. Энэ үг нь өглөөний
 цагаар хэдэн мөч таг дуугүй байж бүхэл өдрийн өнгийг тааруулах, тэгээд түүнийгээ “нум
 сум харвах” хэмээх өөр нэг ойлголттой тааруулах гэсэн утгатай юм. өглөө бүрийн энэ нам
 жим цагт ганцаараа чимээгүй суугаад энэ өдрийн үйл явдлуудад өөрийн бодол санааг
 бэлтгэх бөгөөд энэ нь “өдрийн зургаан удаагийн” дэвтрийн адилаар ирэх жилүүдэд хувийн
 амьдралын болон бизнесийн бүрэн дүүрэн амжилтад хүрэхэд тань туйлын чухал тус болно.
 Энэ практикийн нотолгоо нь Буддагийн хоёр мянга гаруй жилийн өмнө айлдсан “Алтан
 Гэрлийн Судар” зэрэг эртний сургаалуудад байдаг юм. Тэр цагаас хойш ертөнцийн зарим
 зүйл өөрчлөгдсөн байж болох авч өдрийг хэрхэн тааруулах үндсэн зарчим өөрчлөгдөөгүй
 бөгөөд энэ эрдэм нэг мастераас дараачийн мастерт өвлөгдөн дамжсаар тэр олон эриний
 туршид эвдрээгүй уламжлал доторх гүн гүнзгий, хувь хүний бүх амьдралын практик үйл
 болсон байна. Одоо та өөрөө үүнийг өглөө бүр хэрхэн үйлдэх талаар ярья.
 Энэхүү практикийн маш эртний хувилбар нь шөнө болохоос өмнө үйлдэж хэлэх ёстой
 гэсэн зарчимд үндэслэдэг. Та орондоо орсны дараа эхлээд энэ өдөр хийсэн үйл, хэлсэн үг,
 бодсон бодол гээд хамгийн сайн гурван зүйл, мөн хамгийн муу гурван гурван зүйлийг
 тоймлон сана. Ялангуяа сайн гурван зүйлд анхаарлаа сайн төвлөрүүлэх хэрэгтэй. Ингэвэл та
 нойрсонгуутаа зүүдний ертөнцөд нэвтрэн орох бөгөөд Төвдийн их багш нар үүнийг олон
 талаар энэ амьдралын үхэл, дараачийн амьдралын сэрэлт хоёрын хоорондын хоёрдмол
 ертөнц гэж үздэг байсан ба энэ ертөнц маргааш өглөө сэрэх хүртэл чинь үргэлжилнэ.
 Сэрээд суниаж, эвшээж, нүдээ нээх эхний хэдэн мөчийн тухай бод. Энэ хэдэн минут, түүний
 дараах нэг хоёр цаг бол таны энэ шинэ өдрийг эерэг байлгахад онцгой ач холбогдолтой.
 Үүнийг та аль эрт мэдсэн ч байж болох юм. Өдрийг сайнаар эхлэх хамгийн сайн арга бол
 эхний хэдэн минутад чив чимээгүй байж, санаа бодлоо өөрийнхөө дотор шингээх юм.
 Төвдийн агуу их багш нар олон зуун жилээр хөгжүүлж ирсэн өөртөө шингэж, анир
 чимээгүй бодох хэдэн үндсэн техник байдаг юм. Хэрэв та тэдгээрийг мэдэж аваад дагаж

мөрдөх юм бол өдөр бүрийн эхэнд хэдхэн минут үргэлжлэх энэ анир чимээгүй хэсэгхэн
 хугацаа таны амьдралын хамгийн чухал бөгөөд эрхэм нандин хэсэг болно. Тэдгээр техник
 та гэртээ болон орон сууцандаа энэхүү анир чимээгүй хугацааг өнгөрөөх тохиромжтой
 булан сонгож авахаас эхэлнэ.
 Та гэртээ өглөө бүрийн анир чимээгүй хугацаагаа өнгөрөөх тусгай газартай байх нь
 маш чухал. Бид юуны өмнө та хэдэн цаг нойрссон, одоо ч гэсэн нойрмог, харанхуй хэвээр
 байгаа орондоо энэ хэсэг хугацааг өнгөрөөе гэж бодвол тун базаахгүй санаа гэдгийг хэлэх
 ёстой. Ор дэр бол та амьдралынхаа туршид унтах цагаа өнгөрөөж ирсэн газар учраас та
 орондоо өглөөний анир чимээгүй хугацаагаа өнгөрөөе гэвэл тэр дороо эргээд унтаад өгнө.
 Тиймээс сэрэнгүүтээ босож хөдөлгөөн хийх хэрэгтэй.
 Төвд лам нар өглөө сэрэнгүүт босоод нүүрээ хүйтэн усаар угаасныхаа дараа нусаа
 нийдэг нь өглөөний аниргүй цагтаа чөлөөтэй сайхан амьсгалах боломжтой болж байгаа
 хэрэг юм. Манай хийдэд өглөө бүр энд тэндгүй чангаар нусаа нийх чимээ хамрын симфони
 найрал хөгжим нүргэлэх мэт болдог байлаа. Дараа нь шүдээ угаахад өглөөний анир
 чимээгүй цагийн үеэр таны ам сэнгэнэж байх болно, энэ бол таны анхаарал сарнихаас
 сэргийлэх бас нэг нөхцөл юм. Дараа нь та махбодио усжуулах ямар нэг юм уух хэрэгтэй:
 аяга цай, жүүс, кофе, ус, сүү аль нь ч байсан болно. Анир чимээгүйн байраа цэвэрлэж байх
 зуураа халуун кофе ганц нэг балгасан ч болно.
 Та энэ байрандаа өглөө бүр тэр хэсэгхэн үнэт мөчийг өнгөрүүлж байгаарай. Энэ газар
 анир чимээгүй байхад тохирсон, гэр бүлийнхэн чинь таныг энд өглөө бүр хэсэгхэн зуур
 хамгийн чухал хэдэн мөчийг өнгөрүүлдгийг мэддэг, таны анхаарлыг хэн ч сарниулахгүй
 байх ёстой. Миний мэддэг зарим бизнесмен байшингийнхаа үүдний танхимын нэг буланг
 тохижуулсан байдаг, зарим нь том өрөөндөө нэг буланд гоёмсог япон хөшиг татаж нэг
 булангаа тусгаарласан байдаг, зарим нь тодорхой цагт, жишээ нь өглөөний долоон цагаас
 долоо гуч хүртэл миний өрөөнд орж болохгүй гээд гэрийнхэнтэйгээ тохиролцдог гэх мэт.
 Ямар ч байлаа гэсэн танай гэрийнхэн таны энэ хэдэн мөчийг хүндэтгэж, хүлээн зөвшөөрч,
 ямар ч чимээ шуугианаар танд саад болохгүй байх ёстой.

Энэ бол өрөөний утсыг салгана, радио, телевизор асаахгүй, гудамж зам руу харсан
 өрөөний салхивчийг нээхгүй гэх мэтээр анир чимээ гаргахгүй байх арга хэмжээ авна гэсэн
 үг юм. Та өөрийнхөө гэр орны нөхцөлд тохируулан энэ хэдэн минутыг өнгөрөөх аргаа
 олно. Өглөөний долоон цагийн үед гадны дуу чимээ ихэсдэг бол арай эрт босож болно,
 гэхдээ өглөөний анир чимээгүй цагийг аятай тухтай байлгахын тулд та хангалттай сайн
 унтаж амарсан байх ёстой гэдгийг санаарай.
 Төвдийн мэргэд хэлсэн байдаг юм: та өөрийнхөө орчныг цэвэр байлгавал бизнес чинь
 цэвэр байна, амьдрал чинь ч , ухаан санаа чинь ч цэвэр байна гэж. Та анир чимээгүйн
 байраа ариун цэвэр байлгах талаар санаа тавих хэрэгтэй.
 Хэрэв таны энэ байр үнэхээр цэвэрхэн, ариун байвал таны оюун санаа тийм байх
 болно. Дараачийн алхам бол суудлаа зөв тохируулах. Анир чимээгүй байна гэдэг нь сайхан
 мөрөөдөлд умбах, дуртай хөгжмөө сонсохтой адил. Та арагшаа налж суугаад нүдээ аних юм
 уу яг нэг цэгт хөдөлгөөнгүй харах юм бол бодол санаа чинь чөлөөтэй болж, бие тавиран
 хөдөлгөөнгүй болдгийг мэднэ. Та зөвхөн өөрийнхөө бодолд гүн орж, өөртөө шингэхийн
 тулд махбодио ийм байдалд оруулах тавтай суудал сонгох хэрэгтэй. Ийм суудал нь та анир
 чимээгүй бодлоосоо гарч хэвийн байдалд орохоор шийдэх хүртэл махбодийг тань тав
 тухтай байлгах нөхцөлөөр хангагдсан байх ёстой.
 Эртний Төвдийн мэргэн сургаалд ийм суудал хэд хэдэн элементээс бүрдэх байх ёстой
 гэсэн байдаг. Хамгийн чухал нь таны нуруу эгц шулуун байх хэрэгтэй, ийм байрлалд
 мэдрэлийн системийн дотоод ажиллагаа хэвийн байх буюу төвдүүдийн хэлдгээр аниргүй
 цагийн туршид санаагаа төвлөрүүлэхэд тусална. Зөөлөн маягтай боловч шулуун, ахар
 сүүлний ясан дээрээ /нурууны ясны төгсгөл/ тулах маягаар суух хэрэгтэй. Завилж сууж
 болно, сандал дээр сууж болно.
 Гараа өвөр /гуян дээрээ/ дээрээ алгаа дээш харуулан тавьж, бүх биеэ суллах
 хэрэгтэй.Үүний тулд хэдэн удаа гүнзгий, урт амьсгал авах хэрэгтэй. Төвдүүд ийм
 практикийг “оор жоон-нгооп” гэсэн хөгжилтэй үгээр нэрлэдэг юм. Энэ үг наад зах нь арван
 долоон зууны өмнө бичигдсэн “Дээдийн Дээд Эрдмийн Эрдэнийн Сан” сударт анх гарсан

юм. Энэ санаа нь аниргүй хугацааны туршид санаагаа нэг цэгт төвлөрүүлэн бусад бүх бодол
 болон туршлагыг хаах гэсэн санаа юм. Үүний тулд санаагаа амьсгалтайгаа холбох хэрэгтэй.
 Яаж холбох вэ гэвэл санаагаа хамрынхаа угалзан дээр, хоёр нүхний амсарт
 төвлөрүүлнэ. Та өөрийгөө хоёр жижигхэн агуйгаас хүн гарч орж байна уу гэдгийг харж
 байгаа харуул мэтээр төсөөл. Амьсгалаа гаргаж, оруулахдаа хамар дотор орж гарч байгаа
 агаарыг мэдрэхийг хичээ, сэрүүхэн хуурай агаар орж ирээд, чийглэг бүлээн агаар гарч
 байна гэж төсөөл. Та харуулын үүрэг гүйцэтгэж байгаагаа сана. Таны санаа хамрын
 нүхнээс холдож хөндийрч болохгүй: гарч, орж байгаа агаарыг мэдэрч байх ёстой. Хэн нэгэн
 хаалга түгших юм уу чангаар ярьж байсан ч та анхаарлаа сарниулж болохгүй, хормын төдий
 анхаарал сарнисан гэсэн ч чадах чинээгээрээ амьсгалдаа буцааж төвлөрүүлэх ёстой.
 Эртний сургаалуудад өгүүлснээр, анхаарал сарниад эргэж төвлөрөхөд арван удаа
 амьсгал авсны дараа дахин эхэлнэ. Амьсгалаа тоолохдоо эхлээд гаргасныг тоолж, дараа нь
 авсныг тоолдог. Амьсгалыг ингэж тоолох нь /амьсгал авах, барих, гаргахыг хамтад нь нэг
 амьсгал гэж тоолдог бидний хуучин төсөөллөөс өөр/ санаагаа дотогш оруулж, бодол
 дотроо төвлөрүүлэхэд хүч нэмэгдүүлж өгнө. Хэрэв та анхаарлаа сарниулаад буцааж
 төвлөрүүлэхдээ амьсгалынхаа тоог байн байн алдаж байвал анхаарлаа төвлөрүүлж чадахгүй
 байгаагийн шинж. Энэ нь таны бизнесийн гүйцэтгэлд шаардлагатай юм бүхэнд нөлөөлөх
 учир та өглөөний аниргүй цагаа тогтмол, өглөө алгаалгүй хийхийн тулд тусгай арга хэмжээ
 авах шаардлагатай.
 Та нүдээ аньж ч болно, харж ч болно, хэрэв анхаарлаа сарниулахгүй байгаа бол энэ
 чухал асуудал биш. Нүдээ анихад унтаж эхэлж магадгүй, ингэвэл бүх амьдралаараа унтах
 нөхцөлд рүү орж ч мэднэ, нүдээ харахаар өрөөн дотор байгаа юмс харагдаад анхаарал
 сарниж магадгүй. Эртний Төвдийн сударт хэрэв та нүдээ нээлттэй байлгаж байгаа бол ямар
 нэг зүйлийг харах хэрэггүй, зүгээр л өөрийнхөө өмнөх хоосон зайд орхиж, гүн мөрөөдөлд
 автахдаа юу ч хардаггүйтэй адил болго гэсэн байдаг. Харцаа доош буулгаж, хамрын үзүүрт
 тогтоовол сайн.

Одоо та зөв сууж, амьсгалаа анхааралтайгаа холбосон бол аниргүй цаг эхэллээ гэж
 бодъё. Хэр удаан суух вэ? Энэ асуултад эхлээд хариулах хэрэгтэй. Өдөр бүр арван таваас
 гучин минут байвал их сайн. Хамгийн гол нь нэг ч удаа тасалж болохгүй. Өдөр бүр хийж
 байх нэг нөхцөл нь өглөө бүр яг тогтсон нэг цагт хийх юм. Би Нью-Жерсигээс Нью-Йорк
 руу өглөө бүр тогтмол цагт явдаг байсан, замын яг хагас нь хурдны зам байсан бөгөөд
 сүүлийн хэсэгт жаахан хазайж Линкольны хонгил зам руу ороод гармагцаа Манхаттэн рүү
 ордог байсан. Би өглөө бүр автобусанд унтаж байгаад яг нүхэн зам руу орж ирэхэд сэрдэг
 тул пальтогоо тайлж, зангиагаа суллах боломж олддог байсан юм.
 Орой нь гэр рүүгээ буцахад замын эхний хагаст ажилд дарагдсан өдрийн дараа
 амсхийж амрах боломж олддог, хоёр дахь хагаст нь дутуу нойроо гүйцчих боломж олддог
 байсан бөгөөд энэ хугацаа нь зургаа арван тавд эхэлдэг байсан. Арав гаруй жил ингэж явсан
 учраас амралтын өдөр ч гэсэн зургаа арван тавд унтдаг байсан. Үдийн завсарлага ч гэсэн
 ялгаагүй, би яг нэг цагт өдрийн хоолоо иддэг байсан, арав гаруй жил ингэсэн болохоор
 одоо би дэлхийн хаана ч явж байсан нэг цагтаа л үдийн хоол иддэг. Таны өглөө бүрийн анир
 чимээгүй бодлын цаг яг ийм байх ёстой.
 Яг хэдэн цагт эхлэхээ бодож байгаад, жишээ нь өглөөний 7 цагт гээд шийдчихэж
 болно. Яг 7 цагт болохгүй гэхмэтчилэн элдэв шалтаг тоочих гэвэл зөндөө олдоно. Гэвч та
 хэд хоног тууштай хөдөлмөрлөчхөөд л яг идэх, унтах шиг ердийн рефлекс тогтоно шүү дээ.
 Хэсэг хугацаанд ягштал баримталсны дараа танд улам л сайхан болсоор нэг л мэдэхэд таны
 амьдралын өдрүүдийн хамгийн жаргалтай мөчүүд болсон байна.
 Гэвч энэхүү анир чимээгүй бодлын цагийг яаж хийхээ та төсөөлж байгаа юу? Их багш
 Далай лам өглөөний цагаар бясалгал хийгээд сууж байгаа зургийг харах юм бол юу ч
 мэдэгдэхгүй, өөрөөр хэлбэл хоосон. Гэвч хоосон бол үнэнээс чанагш оршдог шүү дээ. Та
 анир чимээгүй бодлынхоо эхнээс нь эцэст нь хүртэл явахад оюун санааны маш өвөрмөц
 дасгалууд дундуур өнгөрнө, хөл бөмбөгчин өдөр бүр гимнастик хийдэгтэй адил. Хэсэг
 хугацаа өнгөрөхөд таны санаа бодол энэ цагт маш сайхан болох ба тамирчин хүн гялалзсан

өнгөлөг, гавшгай түргэн, хүчтэй байдаг шиг таны бизнес хийх чадвар ч оюун санаагаа
 дагаад гялалзаад явчихна гэдэгт итгэлтэй байж болно.
 Та анх удаа суухдаа туйлын тав тухтай байна гэдэгтээ итгэлтэй байх ёстой. Та анх удаа
 суухдаа жинхэнэ ёсоор тав тухтай байхгүй бол дараачийн удаа сайхан болно гэж байхгүй.
 Суудлаа сайн засаад, анир чимээгүй бодолд орохын өмнө нэг хоёр минут суух хэрэгтэй.
 Чадах чинээгээрээ тайван байх ёстой. Булчин шөрмөс туйлын тайван болтол биеэ суллах
 хэрэгтэй. Санаагаа аажмаар амьсгалдаа аваачиж, ямар нэг байдлаар хүчлэлгүйгээр зугуухан
 арван удаа амьсгал авч, гарга. Бүх мэдрэмжээ ухамсраараа хаахыг хичээ: харцаа ямар нэг
 зүйлд тогтоож болохгүй, юу ч сонсож болохгүй, өглөөний хоолны үнэр авч болохгүй гэх
 мэтээр. Ингэхгүй бол таны анхаарал өчүүхэн сарнихад таны энэ өдрийн хамгийн чухал
 асуудал нурна.
 Дараа нь гол аниргүй бодлын цаг эхэлж, түүнийг таны амьдралын болон бизнесийн
 чухал амжилтад саад болж байгаа асуудлыг зохицуулахад зориулах хэрэгтэй. Жишээ нь
 өмнөх бүлэгт дурдсан бизнесийн асуудал 1 18 танд байнга тулгарч байна гэж бодъё. Хүмүүс
 танд яг хэрэгтэй цагт чинь тус болохгүй байгаа гэж бодъё. Санаа бодлоо аниргүйд оруулж
 тогтоон амьсгалаа тоолоод, энэ сайхан аниргүйд цэнгэл эдэлж байгаагаа мэдрээд дараа нь
 аниргүй санаа бодлоо асуудал 118-д ухамсартайгаар шилжүүлнэ.
 Эхлээд хамгийн сүүлд энэ асуудал танд дахин тулгарсан тухай бод. Энд ерөнхийлж
 болохгүй: хэн нэгэн танд ус агаар шиг хэрэгтэй байгаа зүйлээр чинь туслаагүй тохиолдлыг
 тэр чигээр нь , болсон орон зай, цаг хугацаа, нөхцөл байдалтай нь дүрслэн бод. Та өөрөө
 сууж байсан уу, зогсож байсан уу, ойр хавьд хэн хэн байсан гэх мэтээр. Тэгээд та туслахыг
 тэр хүнээс яаж гуйсан, тэр хүн яаж татгалзсаныг бод. Нүүр царай нь ямар байсан, яг юу гэж
 хэлсэн, танд ямар мэдрэмж төрснөө сана. Гэхдээ өөртөө жаахан хяналт тавьж, уурлах
 мэтийн сэтгэл хөдлөл үүсгэлгүй болгоомжтой дүрслэн бод.
 Дараа нь энэ нөхцөлд оршиж байгаа хоосон буюу нууцлаг хүчийг мэдрэх хэрэгтэй.
 Тэгээд энэ явдал зөвхөн миний оюун санаанд болж өнгөрсөн, далд болж өнгөрсөн зүйлийг
 буюу үзэж хараагүй зүйлээ янз бүрийн хүмүүс яаж мэдэрдэг билээ, тэгж сана. Танд тус

болоогүй тэр хүнд тэр үед танд тулгарсан асуудал байгаагүй. Тэр хүн тэр асуудалтай биеэр
 тулгараагүй учраас ерөөс асуудал гэж үзээгүй. Харин та тэгж үзсэн, тэр бол том асуудал
 байсныг та үзсэн.
 Энэ бол үнэндээ тийм асуудал байгаагүй, яг тийм асуудал өөрийнхөө талаас байгаагүй,
 харин зарим хүнд тийм асуудал үзэгдэж мэдрэгдсэн, зарим хүнд үгүй гэдгийг нотолж байна.
 Тэгэхлээр тэр асуудал нейтрал буюу хоосон байж: зарим хүн түүнийг асуудал гэж үзсэн,
 зарим нь үгүй. Энэ бол түүнийг асуудал гэж үзэж байгаа зүйл хаа нэгтэйгээс гарсан байна,
 бидний дээр өгүүлсэнчлэн танаас өөрийн чинь санаанаас гарсан гэж хэлэхээс өөр сонголт
 алга байна.
 Тэгэхлээр ямар ч асуудал байхгүй байхад та өөрөө түүнийг гаргасан байж таарав уу?
 Үгүй. Яагаад гэвэл таны санаа асуудлыг асуудал болгож байгаа болохоор асуудал ерөөсөө
 байхгүй гэсэн үг биш, харин ямар нэг зүйл асуудал болон хувирч байна. Түүнээс гадна та
 асуудал гаргахгүй гэж шийдсэн бол асуудал гарахгүй гэсэн үг ч биш. Танд хэрэгтэй байсан
 тусламжийг та аваагүй мэтээр мэдрэх нь цэвэр мэдрэмж гэдэг нь үнэн байж болох авч
 мэдрэмж болоод түүний салаа мөчрүүд жинхэнэ бодитой: та авна гэж бодсон юмаа авах
 боломжгүй байж болно, гэтэл менежмент нь амархан авахааргүй байж болно. Энэ асуудал
 бол асуудал биш гэж та бүтэн өдөр хүсэж болно, та асуудлыг асуудлаар нь харахгүй байхаар
 шийдэх гэж оролдож болно. Гэвч энэ бол асуудал, тиймээс танд хохирол учруулах гэж
 байна.
 Дараа нь өрөөний аниргүйдээ улам гүн умбаж, өнгөрсөн нэгэн цагт хэн нэгэнд асуудал
 учруулснаараа өөрийнхөө оюун санаанд сөрөг ул мөр үлдээснээ одоо мэдэж байгаа
 асуудлын эх булагтай санаагаа холбож өг. Таны тархинд байрласан ул мөр оюун санааны
 тань далд ухамсрын хэсэгт төлжиж, ховдог загас шиг таргалж байгаад тохиромжтой цаг
 болмогц ухамсарт тань нэвтрэн орж ирсэн байна. Тэгээд танд тусламж хэрэгтэй болсон тэр
 үед таны мэдрэмжийг будаж, бүр бүтээж орхижээ. Тэгэхлээр танд туслаагүй тэр хүн л
 буруутай биш, та өөрөө бас буруутай болж таарч байна.

Одоо та санаагаа өнөөдөрт авчирч энэ өдөр өнгөрсөн тэр өдрийнх шиг муу ул мөр
 үлдээх нөхцөл гаргахгүйг хичээ. Та хэн нэгэнтэй сууж байна, таныг ажлаа хийхэд чинь
 хэрэгтэй байгаа тусламж өгөхөөс татгалзахдаа юу гэж хэлэхийг төсөөлөхийг хичээ. Тэгээд
 санаандаа жижигхэн дүрд тоглоод үз. Үүнтэй ижил нөхцөлд та яаж хариу үйлдэл хийхээ
 төсөөл. Тийм тийм хүн танд туслахаас татгалзлаа тиймээс та ойрын хэдэн долоо хоногт
 танай хэлтсийн хэн нь ч тэдэнд туслахгүй байх төлөвлөгөө зохиогоод үз.
 “Хэвийн” хариу үйлдэл бол зөв үйлдлийн яг эсрэг үйлдэл байх болно гэдгийг одоо та
 мэдэж байгаа. Танд хэрэгтэй тусламжийг өгөөгүйн төлөө та хэн нэгэнд туслахаас
 татгалзлаа, ингээд ирээдүйд танд хэрэг болох тусламжаас өөрөө татгалзлаа гэж төсөөлөөд
 үз. Ингээд таны хийхийг хүсэж байгаа сүүлчийн зүйл бол хэн нэгэн тантай хамтарч
 ажиллахаас татгалзсан бол та бас өөрийн зүгээс хамтарч ажиллахаас татгалзах болов. Гэтэл
 үнэн хэрэгтээ та үүний эсрэг зүйлийг хүсэж байгаа: дараачийн удаа танд хэрэг болох
 хамтын ажиллагааг хүлээж авч байгаагаар харах ул мөр үлдээх буюу үр суулгахыг хүсэж
 байгаа шүү дээ. Энэ бол хэн бүхний хийх ёстой зүйл мөн гэж бүх дэлхий хүлээн зөвшөөрвөл
 юу болохыг төсөөл дөө.
 Таны аниргүй бодлын үед болж өнгөрдөг ийм төрлийн оюун санааны үйлдэл бол
 дэмий нэг гонгиноо үг биш. Энэ бол таны хувийн амьдралын болоод бизнесийн амжилтыг
 даллан дуудах нарийн тооцоолсон дасгал юм. Зарим үед таны төсөөлөн бодсон нөхцөл
 байдал нэг хоёр хоногийн дараа биеллээ олдог. Тэр цаг ирэхэд та бэлэн байх ёстой. Аливаа
 нөхцөл байдал, үйл явдалд хариу үйлдэл хийх нь бараг автоматаар явагддаг. Өөрөөр хэлбэл
 та хуучин байдлаараа хариу үйлдэл хийнэ. Харин аниргүй бодлын дасгал тогтмол хийх нь
 хуучин байдлаар хариу үйлдэл хийхийг зогсоож, та шинэ байдлаар хариу үйлдэл хийдэг
 болно. Та амьдралдаа тохиолдсон бүтэлгүй явдлыг дахин давтахгүй, тийм явдал дахин
 давтагдах ул мөрийг та тархиндаа суулгахаас татгалзана.
 Таны эхлэх гэж байгаа ажил амьдралын шинэ өдөрт өглөөний энэ дасгал ямар чухал
 болохыг та мэдэх болно, аливаа асуудлыг үүсэхээс нь өмнө шийдвэрлэх эртний Төвдийн энэ
 практик ямар агуу санаа болохыг та ойлгоно. Таны аниргүй бодлын цаг болон байрны

удирдах уур амьсгал аливаа үйл явдал болон нөхцөл байдалд зөв хариу үйлдэл хийх үрийг
 таны оюун санаанд баттай суулгана, ингээд таны өглөөний энэ хэдэн минутын дасгал ирэх
 өдөрт чинь үнэлж баршгүй хөрөнгө оруулалт болно.
 Төвдүүд аниргүй бодлын цагийг өвөрмөц байдлаар төгсгөдөг юм. Дасгалын төгсгөлд
 та хүрнэ гэж найдсан амжилтдаа аль хэдийн хүрсэн байгаагаар төсөөлнө. Жишээ нь та энэ
 номыг судалсныхаа үр шимийг хүртэж, нуугдмал их хүч болоод ул мөрийн зарчмыг
 судалсныхаа үр шимийг хүртэж байна гэж төсөөлж болно. Мөнгө тан руу тасралтгүй урсан
 орж ирнэ, хамгийн гол нь та яаж орж ирж байгааг нь сайн мэднэ, яаж тасралтгүй
 ирүүлэхийг ч сайн мэдэж байна. Эцэст нь та үүнийг оюун санаагаараа яаж удирдах бүх
 алхмыг мэддэг болсон байна, үүгээрээ та бас мөнгийг баясгана. Тэгээд та зургаан удаагийн
 дэвтрээ ягштал баримтлан өглөөний анир чимээгүй цагаа ажиглаж, тулгарах асуудлыг
 урьдчилан шийдвэрлэж, шинэ асуудал үүсэхээс сэрэмжилнэ.
 Гэвч ингээд л зогсчхож болохгүй. Миний хүсэл мөрөөдөл ингээд л болоо юу гэж
 өөрөөсөө асуу. Хүн үүнээс өөрийг хүсэхгүй гэж би бодохгүй байна. Бид өөрсдийг зөвхөн
 баян болгоод зогсохгүй амжилттай филантропист /энэрэн нигүүлсэгч/ болгож яагаад
 болохгүй байх билээ? Та мөнгийг тонн тонноор хийж байна, ихийг ч өгч байна, ертөнц
 таныг мөнгийг хийж чаддаг төдийгүй түүнийг яаж зөв ашиглахыг мэддэг, хүмүүст
 мөнгөөрөө яаж туслахыг мэддэг, үүгээрээ мөнгөнөөс жинхэнэ сэтгэлийн таашаал авч
 чаддаг хүн гэж харах болно. Та өөрийгөө мөнхийн хорин настай мэт эрүүл саруул гялалзаж
 байгаагаар харж яагаад болохгүй билээ? Та бусдын амьдрал, эрүүл мэндэд анхаарал
 тавьснаар өөртөө зөв ул мөрүүдийг суулгаваас ингэж чадна.
 Төвдийн мэргэдийн хэлснээр бол, та өглөөний аниргүй цагийн бодлынхоо төгсгөлд
 өөрийгөө хамгийн амжилттай, мэргэн ухаантай, энэрэнгүй хүн болсноор төсөөлөх ёстой.
 Энэ нь таны оюун санаанд маш хүчирхэг ул мөрийг суулгана.
 Бүлэг 10
 Жил бүр цэвэр бөгөөд эрүүлээс эрүүл оршхуй

Хэрэв та зургаан удаагийн дэвтрээ ёсоор нь хөтөлж, өглөөний аниргүй цагийн
 дасгалаа тасралтгүй хийсээр байгаа бол ажлын өдөр чинь аажмаар өөрчлөгдөж байгааг
 мэдэх болно. Сөрөг ул мөрүүдийн циклийг давтахаас татгалзсанаар та өөрийнхөө
 ертөнцийг аажим боловч итгэлтэйгээр бага багаар, булан булангаар цэвэрлэж эхэлнэ.
 Эхлээд нэг асуудал алга болно, дараа нь бас нэг асуудал алга болно, дайсагнадаг байсан хүн
 найз чинь болно, өөр нэг дайсан чинь өөр газар шилжээд явчихна, өөр нэг нь өөр компани
 руу явчихна, ингэсээр таныг зөвхөн найз нөхөд чинь хүрээлдэг болсон байна. Өглөөний
 анир чимээгүй цагийн дасгал таны ажил амьдралд тулгардаг асуудлуудыг бүрмөсөн алга
 болгоод зогсохгүй таны оюун санааг агуулга төгөлдөр, ямагт амгалан тайван болгоно.
 Энэ бүлэг болон дараачийн бүлгүүдэд би та өөрийнхөө амжилтаар хэрхэн дээд зэргээр
 сэтгэлийн цэнгэл эдэлж, оюун санаа тань өдрөөс өдөрт цэвэршин сайжирснаар бие
 махбодь тань хэрхэн эрүүл энх болох тухай гүнзгийрүүлэн өгүүлэх болно. Бизнесийн
 амьдралд олон хүн өөрийн эрүүл мэнд болоод гэр бүлийнхнийхээ амьдралыг сүйтгэдэг нь
 харамсалтай билээ. Энд бид таны талхыг яаж олох вэ, яаж идэх вэ гэдэг талаар бага зэрэг
 ярихаас гадна компаний тань ихэнх менежер яаж амжилттай ажиллаж, яаж дандаа эрүүл
 саруул явах талаар ярина. Сонирхолтой нь, бие махбодио эрүүл, хүчтэй, залуу байлгахын
 тулд оюун санаагаа арчилж тордон, Төвдийн их багш нарын “оюуны зовлон” гэж нэрлэдэг
 зүйлээс хамгаалах хэрэгтэй болдог юм.
 Эртний Буддист гүн ухаанд “оюуны зовлон” гэдгийг “Тийн мэдэрч байгаа хүний
 сэтгэлийн амгаланг алдуулагч сэтгэл хөдлөл” гэж тодорхойлсон байдаг. Та үүнийг “муу
 бодол” хэмээн ойлгож болно. Оюуны зовлонгийн олон мянган төрөл байх боловч бүгдийг
 нэгтгэн ангилбал хамгийн аюултай нь зургаан зүйл зовлон болно: эдгээр нь юмсыг буруу
 замаар таалах, юмсыг буруу замаар эс таалах, бардамнах, юмс яаж ажилладгийг эс мэдэх,
 чухал үнэнд залхууран эргэлзэх, ертөнцийг буруу харах юм.
 Юмсыг “буруу” замаар таалах, эс таалах гэдэг нь их өвөрмөц утгатай: Буддагийн
 сэтгэлгээг буруугаар төсөлдөг зарим ойлголттой харьцуулахад, юуны өмнө юмсыг таалах
 ба эс таалах нь буруу биш. Танд гэр бүлийнхэн чинь, багш нар чинь таалагддагийн адилаар

бурхад, тухайлбал Буддад бид аз жаргалтай байх нь тааллагдаг, бид өөрсдийг маш их
 хугацаагаар аз жаргалгүй болгож байгаа нь Буддад таалагддаггүй. Хэрэв танд өөрийнхөө
 сэтгэлийг хямруулах юм уу өөрийнхөө эрх ашгийн төлөө бусдыг хохирооход хүргэх зүйл
 таалагдаж байгаа бол энэ нь таны оюун санаанд нөлөөлөх ба бид үүнийг “тэнэг” таалал гэж
 нэрлэнэ, яагаад гэвэл өөртөө ямар нэг юм авахын төлөө бусдад зовлон тарих нь хожим
 өөрөө хүссэн юмаа хүртэхгүй байх шулуун зам юм.
 Энэ бүлэгт ярих гол зүйл маань таны ажлын өдрийн туршид эрүүл мэндийг тань цаг
 цагаар сүйтгэдэг оюуны нөлөөний тухай байх болно. Тэрхүү сөрөг нөлөө бүхий бодлууд
 таны бие махбодийг хэрхэн хорлож байдаг тухай, жишээ нь өтлөх нь өөрөө тэрхүү муу
 бодлуудтай холбоотой байдаг тухай нарийвчлан тайлбарласан нууц судрууд Хималайд
 байдаг юм. Та ажил дээрээ сэтгэл хямрах бүрт, уурлах зэвүүцэх бүрт, хэн нэгэнд атаархан
 хорсох бүрт махбодь дотор чинь ямар нэг юм тасарч, нэг хоёр ширхэг үс цайх юм уу нэг
 хоёр үрчлээ тодорч, зүрхний чинь цохилт түргэснэ. Эцэст нь өдөр өдрийн ийм байдлууд бие
 махбодийг тань хөгшрүүлж, залуу юм шиг харагдуулах зүйлсээ алдана. Тэдгээр судруудад
 өгүүлсэнчлэн эцэстээ таныг үхэл рүү хөтөлнө.
 Тэдгээр муу бодлыг эцэс болгох зарим арга замын талаар энэ бүлэгт өгүүлнэ. “Очир
 огтлогч” руу эргэж ороод хүн энэ төрлөө олохын өмнө олон төрөл олдог тухай Буддагийн
 тайлбарыг харъя. Ингэж өгүүлсэн байна: Будда “Нигүүлсхүйн багш” нэртэй лам байжээ.
 Тэрбээр Галингаа хаан албатуудынхаа хамтаар ан хийдэг ойд очиж нуруугаараа мод налж
 суугаад бясалгал хийдэг байжээ. Хааныг ан ав хийх үеэр хатан нь дагуулуудынхаа хамтаар
 ойд зугаалж цэцэг түүдэг байжээ.
 Нэг удаа хатан ойн чөлөөнд зугаалж байгаад бясалгал хийж буй ламыг харжээ. Хатан
 маш их шүтлэгтэй хүн байсан учир эрдэмт ламаас зарим нэг чухал юм асуухаар хүлээжээ.
 Тэгээд ламын бясалгалыг тасалж, асуултуудаа тавьсанд лам түүний асуулт бүрт
 хичээнгүйлэн хариулсан байна.
 Энэ үед хаан албатуудтайгаа нэг буга авлаад тэр ойн чөлөөнд орж иржээ. Хатан нь нэг
 ламтай шимтэн ярилцаж байгааг хаан морин дээрээсээ хараад энэ лам бизнесээ хийж байна

гэж бодоод гэгээн ламыг барьж газарт гадаслан тэлж хүл гэж албатууддаа тушаажээ. Тэгээд
 ламын гар, хөлийн хуруунуудыг үе үеэр нь тастаж, дараа нь биеийн бусад эрхтэнг ч нэг
 нэгээр нь цувуулан тасдаж хаяжээ.
 Будда энэ үйл явдлыг “Очир огтлогч”-ид яаж тайлбарласныг үзье. Бид нэгбүрчилсэн
 нарийн тайлбарыг унших ба энэ бүлгийг уншиж дуусгасны дараа та тодорхой ойлголт авах
 болно.
 “Яагаад ингэсэн бэ? Яагаад гэвэл Субути минь, Галингаа хаан миний махбодийн том үе
 мөч, жижиг эрхтнүүдийг тасдаж хаясан цаг байдаг юм. Тэр мөчид миний оюун санаанд үзэл
 санаа өөрөө орж ирээгүй, мэдрэхүй ч орж ирээгүй, амь ч орж ирээгүй, хүмүүн ч орж
 ирээгүй- юуны өмнө надад үзэл санаа байгаагүй. Надад ямар ч үзэл санаа байгаагүй”.
 Бид эхлээд Будда юу ярьсан тухай Чони ламын тайлбарыг үзье, “Очир огтлогч”-ид
 байдаг дараах үгсийг /тодоор бичсэн/ саная:
 Тэгвэл шалтгаан нь юу вэ? Яагаад гэвэл Субути минь, олон олон жилийн өмнө
 Галингаа хаан намайг түүний хүүхэнтэй явалдаж байна хэмээх шулмын сэжиг агуулсан цаг
 байсан юм. Тэгээд тэр миний махбодийн том үе мөчийг болоод жижиг эрхтнүүдийг /гар,
 хөлийн хурууг хэлжээ/ тасдаж хаясан юм.
 Тэр мөчид би нигүүлсхүйг бясалгаж байсан, нигүүлсхүйн үйлийн гурван элемент бүр
 дотор төрөлхийн оршхуй байхгүйг ойлгоход санаагаа тогтоон барьж байсан юм. Нэгэнт
 нэрийн төдий байгаа ”би”-д анхаарлаа төвлөрүүлсэн болохоор үнэнээр оршиж байгаа ямар
 нэг “би”-д ямар нэг байдлаар итгэх үзэл санаа миний оюун санаанд орж ирээгүй: тиймээс
 би үнэнээр оршиж байгаа “өөрөөсөө” ямар нэг үзэл санааг үнэнээр оршиж байгаа “хүмүүн”
 хүртэл агуулаагүй.
 Тэгээд Субути дараах зүйлийг өгүүлжээ. Би өөрийн нигүүлсхүйг хадгалах болно гэж
 бодож байна: Би өвдөлтийг хүслээрээ хүлээж авах тухай бодож байна, надад учруулсан
 хохирлын тухай бодож санаагаа чилээхгүй байхыг бодож байна. Тэгээд би байхгүй зүйл
 өөрийнхөө талаас үнэнээр байдаггүй гэдгийг хэрхэн мэдрэх тухай өөрийнхөө мэдлэгийг
 дахин бататгасан ямар нэг үзэл баримтлалтай боллоо.

Будда дараа нь өөрийн санаагаа ийн тодруулвай:
 “Яагаад ингэж байна? Субути минь, тэр мөчид миний санаанд өөрийн аливаа үзэл
 санаа ороод ирсэн гэж төсөөл дөө. Тэгвэл хэн нэгэнд зовлон тарих бодол миний оюун
 санаанд бас орж ирнэ ээ дээ.
 Ямар нэг мэдрэмжтэй бодгалийн үзэл санаа, ямар нэг амьтай бодгалийн үзэл санаа,
 хүмүүний үзэл санаа миний оюун санаанд орж ирнэ. Яагаад гэвэл, хэн нэгэнд зовлон тарих
 бодол бас миний оюун санаанд бас орж ирнэ ээ дээ.”
 Чони ламтан үүнийг тодруулахдаа:
 Энд ямар учраас ингэсний шалтгаан байна. Би ямар нэг байдлаар “би” оршиж байгаа
 хэмээн бодвоос тэр мөчид өөрийн аливаа үзэл санаа миний оюун санаанд орж ирсэн орж
 ирсэн гэж төсөөл. Эсвэл дээр дурдсан аливаа бусад үзэл санаа миний оюун санаанд орж
 ирсэн гэж төсөөл. Тэгвэл хэн нэгэнд зовлон тарих үзэл санаа бас миний оюун санаанд орж
 ирнэ, гэвч үнэндээ бол орж ирээгүй шүү дээ.
 Тэгвэл энэ бүхнийг дараах байдлаар томьёолж болох юм:
 Би ямар ч муу үйл үйлдээгүйн төлөө хаан миний гар, хөлийн хуруу болоод бусад
 эрхтэнг тасдаж хаясан. Хэрэв би тэр бид хоёрын хэнийг ч гэсэн хүмүүн гэж үзсэн бол би
 хилэгнэх байсан, ингээд тийм бодол түүнд зовлон тарихын тулд миний оюун санааг нэвтлэх
 байсан. Гэвч надад тийм бодол байгаагүй учраас би өөрийгөө хилэгнүүлэхгүй байх
 боломжтой байлаа.
 Энэ бол гайхамшигтай жинтэй ойлголт. Ажлын байрандаа сөрөг сэтгэл хөдлөлд
 орсноор бие махбодио сүйтгүүлэхгүй байхын тулд яг юу хийх ёстой вэ? Бид эхлээд эдгээр
 ойлголтыг буруугаар ойлгож мэдэх /тэдгээрийг олон зууны туршид буруугаар ойлгосоор
 ирсэн/ зарим өөр өөр замын тухай ярина, дараа нь тэдгээр нь чухам ямар утга агуулгатай
 болохыг тайлбарлана.
 Энэ судрын адил Буддист судруудын эргэн тойронд “өөрөө” буюу “хүмүүн” гэж
 байхгүй талаар нэг буруу ойлголт яваад байдаг юм. Хүмүүс үүнийг ямар нэг асуудалтай

тулгарахаараа яваад орчихдог нэгэн төрөл орон зай, хов хоосон орон зай, эсвэл юм бүхэн
 нь бодитой бус харагддаг орон зай, тэгээд асуудал алга болно, эсвэл та өөрөө асуудалтай
 зууралдахгүй болно гэж боддог юм. Ийм бодолтой хүмүүс жишээ нь, танд уурласан хэн
 нэгэнтэй асуудалтай болоход энд байхгүй байгаа хүнд гомдолтой болно, эсвэл түүний тухай
 бодохоо болиход дахиад аливаа асуудал гарахгүй гэж хэлнэ. Тэд үүнийг Буддагийн “
 мэдрэхүйтэй бодгаль байхгүй, амьтай бодгаль байхгүй, хүмүүн байхгүй” гэж хэлсэн шиг
 “өөрөө байхгүй” гэж боддог юм.
 Энэ бол юуны өмнө Буддагийн бодож байсан зүйл биш, энэ бол та ажил дээрээ сөрөг
 сэтгэл хөдлөлтэй байхад танд тус болохгүй. Энэ бол жишээ нь, зарим сөрөг туршлагыг
 зүгээр л болоогүй мэтээр төсөөлөхийг оролдоход туслахгүй, эсвэл та ямар нэг байдлаар
 биеэрээ мэдрээгүй, эсвэл ямар нэг байдлаар та өөрийгөө түүнээс салгахад туслахгүй. Та
 буйлны сувгаа өрөмдүүлэхээр шүдний эмчийн сандал дээр сууж, шүдний эмч мэдрэхүйг
 тань цочроож байхад, эсвэл та газарт гадаслаатай тэлэгдэж, хэн нэгэн таны гар, хөлийн
 хурууг тастан хаяж байхад, эсвэл өөр яаж ч байдаг юм, та ямар нэг байдлаар би энд байхгүй,
 тэр энд байхгүй гэж төсөөлөхөд туслахгүй. Ингэх гэж оролдоод үз, харах гээд үз. Энэ бол
 Буддагийн бодож байсан зүйл биш.
 “Үзэл санаа байгаагүй” гэдгийг ч буруугаар ойлгоход бас л амархан. Хүмүүс иймэрхүү
 зүйлийг уншаад хүнд нөхцөл байдлыг зохицуулахыг оролдож буй Буддистийн зорилго бол
 зүгээр суугаад юуны ч тухай бодохгүй байх явдал гэж боддог юм: юуны өмнө оюун санаагаа
 ямар нэг бодлоос хоослохыг оролдох эсвэл бодол явж байгаа боловч түүнийг сонсохгүй
 байх, эсвэл түүнтэй ямар нэг байдлаар холбогдохгүй байх явдал мөн гэж боддог юм. Энэ бол
 ямар ч гэсэн Буддагийн бодож байсан зүйл огт биш, та ч гэсэн тэгж оролдоод үзэж болно,
 харин дараа нь шүд өрөмдөх болно. Энэ бол өвдөлтийг зогсоох арга биш. Тэгвэл Будда
 чухам юу гэж бодсон юм бол?
 Очирын бизнес дэх бодит нөхцөл байдлыг аваад үзье. Таны тулааны талбар бол
 зөвлөлийн өрөө юм уу үйлдвэрийн шал байх учир та бодит бизнесээс бодит жишээ авч
 чадна. Би “Андин Интернэшнл”-д дэд ерөнхийлөгч байхдаа Ази руу байн байн явж, өөрийн

сурч байсан Төвдийн хийдэд цагийг өнгөрөөдөг байсан юм. Тэгээд утаснаас залгаатай
 байж, компаний эзэд болох эхнэр, нөхөр хоёр Азриландтай утсаар гэрээ хэлцэл хийж,
 Бомбайгаас /хийдээс маань тийм ч хол биш/ юм уу Бельгиэс очир худалдаж авах наймаа
 хийхэд бэлэн байдаг байлаа.
 Тэр үед “утаснаас залгаатай байх” амаргүй асуудал байсан, Хятад Төвдийг
 түрэмгийлэн эзлэхэд амьд үлдсэн зуу орчим лам /манай хийд найман мянган ламтай
 байснаас ихэнх нь алагдаж, заримыг нь хүчээр хар болгосон/ Хималайн нурууг даван
 дүрвэж Энэтхэгийн өмнөд нутгийн шигүү ойн дунд хэдэн майханд хийдээ төвхнүүлж
 байсан цаг. Америк руу утсаар ярьж болох хамгийн ойрын газар нь машинаар гурван цаг
 орчим явж хүрдэг Мадакерид байлаа. Тиймээс утсаар ярихын тулд бүтэн өдрийг бардаг
 байсан юм.
 За ингээд би Энэтхэгийн ой доторх уулын орой дээрх шавар тагзны дээвэр дээр гараад
 эртний утсаар Америктай холбогдож, Дэлхийн худалдааны төв болон Хадсон голын эрэг
 дээрх тансаг шилэн офистоо утасны нөгөө үзүүрт байгаа Офер юу гэж хэлэхийг сонсохыг
 оролддог байв.
 “Бидэнд чулуу хэрэгтэй байна. Их хэмжээгээр захиалга авсан. Готта Нью-Йоркт арав
 хоногийн дотор арван мянган каратын захиалгатай. Бомбай руу ярь. Антверп рүү ярь.
 Хурдлаарай” хэмээн дуржигнуулна.
 Одоо арван мянган каратын чулуу гэдэг бол нэг маягийн жижигхэн очир гэсэн үг шүү
 дээ, тэгээд нэг ширхэг чулууг авна гэхэд л хоёр гурван зах зээлээр орно гэсэн үг. Гэтэл арав
 хоногийн дотор хэдэн сая чулууг шалгах тухай ярьж байдаг. Нэг ширхэг өчүүхэн жижиг
 чулуу аваад соронздогч шилээрээ харахад арван секунд ногдож байна гэж төсөөлөөд үз.
 Тэгвэл нэг хүн нэг минутад зургаан чулуу үзнэ, цагт 360 чулуу үзнэ гэсэн үг. Ингээд
 бодохоор та нүдээ чулуунаас салгалгүй таван цаг ажиллаад өдөрт дээд тал нь хоёр мянган
 чулуу шалгаж болох юм. Тэгвэл захиалгыг биелүүлэхийн тулд наанадаж мянган хүн/өдөр
 шаардлагатай. Тиймээс би дахиад л:
 “Арван мянган карат чулуу гэж үнэн биз Офер, арван мянган карат уу?” гэж хашгирна.

“Тийм ээ тийм. Өнөө шөнө л ол. Дэлхий даяар хүн бүр рүү утаст. Асуудал байхгүй. За
 амжилт хүсье” гээд Офер утсаа тасалчихна.
 Би тэмдэглэлийн дэвтэртээ тэр чулуунуудынх нь тоо хэмжээ, нөр төрлийг бичиж
 аваад, дэлхий даяар байгаа олон улсын бүх худалдан авагчид руу утасдаж хэдэн цагийг
 барна. Намайг утсаар ярьж байх хооронд Мадакерид харанхуй болчихно, бид нэгэн уудам
 сайхан хөндий рүү харсан жижигхэн цэцэрлэг дундуур үдшийн агаарт баясаж, Энэтхэгийн
 зэрлэг цэцэгсийн үнэрт мансууран, тэнгэрт түгж эхэлсэн оддыг харсаар алхана. Миний
 сэтгэл тэнэгэр, сэтгэл тэнэгэр болохоор ямар ч байсан захиалгыг нь биелүүлэх амлалтаа
 биелүүлнэ гэсэн бодол тээж явна. Тэгээд хийдийн арай ч дэндүү хуучин машиндаа сууж
 аваад дэлхийд агуу дам нартай хамт хэд хоног судалгаагаа хийхээр буцна.
 Нью-Йорк дахь манай компаний төв байранд дэлхийн газар бүрээс очир эрдэнэ урсан
 орж ирж байх үед би ч тоосонд дарагдаж, наранд түлэгдчихсэн амьтан орж ирнэ. Офер
 намайг офистоо дуудна, би бараагаа нийлүүлсэндээ сэтгэл хангалуун, өөртөө итгэлтэй орж
 очно. Ширээнд суугаад баяр хүргэхийг нь хүлээнэ.
 “Энэ дэлхий дээр юу болоод байна аа?” гэж тэр асууна.
 “Чи юу гэх гээд байна?” гэж би хариу асууна.
 “Энэ чулуунууд чинь юу юм бэ? Чи мөнгөний урсгалд юу хийчихсэнээ мэдэж байна уу?
 Чи чинь яачихсан амьтан бэ? Галзуурчихсан юм уу?” гэж тэр асууна.
 Миний сэтгэл ямар болохыг та гадарлаж байгаа. Живж байгаа сэтгэгдэл төрнө. Энэ
 бол өөр нэг буруу ойлголт юм уу бизнесийн алдаа огтхон ч биш. Энэ бол ертөнцийн, манай
 ертөнцийн байж байгаа царай. Юмс яагаад зөв явдаггүй юм бэ? Танд нэг санаа төрж байгаа
 байх гэж би бодож байна. Гэвч жаахан азна.
 “Ганц минут хүлээ Офер. Чи надад чулуу худалдаж ав гэж хэлсэн. Аль болохоор хурдан
 арван мянган карат хэрэгтэй байна гэж чи надад хэлсэн”
 “Арван мянга гэнэ ээ? Чи нялх хүүхэд үү? Би чамд мянган карат гэж хэлээ биз дээ? Чи
 юу яриад байгаа юм бэ? Яахаараа би энэ дэлхий дээр арван мянган каратын захиалга авах
 юм бэ?”

“Гэхдээ чи надад арван мянгыг ав гэж л хэлсэн шүү дээ. Би чамаас хоёр гурван удаа
 асууснаа санаж байна. Тэр ч байтугай чамтай ярьж байхдаа тэмдэглэлийн дэвтэртээ бичиж
 авсан. Хар л даа, арван мянган карат гэж байгаа биз дээ?”
 “Чи энийг хэзээ бичсэнийг чинь би яаж мэдэх юм бэ? Өнөө өглөө л бичээ биз. Би арван
 мянга гэж хэзээ ч хэлээгүй. Хэн тэгж хэлэх юм бэ?”
 Таныг цагаас өмнө хөгшрүүлдэг элдэв төрлийн бодлоос зайлсхийх урлагт суралцаж
 байхдаа та сөрөг сэтгэл хөдлөлийг судлах нь шийдвэрлэх ач холбогдолтой. Бизнес
 ерөнхийдөө түргэн бодох, түргэн хариу үйлдэл хийхийг шаарддаг, гэвч үүнтэй харьцуулах
 юм үгүй. Магадгүй зэвүүцэх, гомдох, уурлах зэрэг зарим хүчтэй мэдрэмж төрөхөөс өмнө
 өөрийгөө хамгаалах хоёр гурван хором танд байж мэдэх юм. Та энэ л хоёр гурван хоромд
 маш идэвхтэй, хүчтэй хариу үйлдэл хийх хэрэгтэй, тэгэхгүй бол хэтэрхий хожимдоно. Тэр
 үйлдэл чинь Буддагийн хэлсэн “өөрөө байхгүй” буюу “үзэл санаа байхгүй”-г оролцуулах
 ёстой. Тэрбээр эдгээр зүйлсийн талаар дурдахдаа яг юу гэж бодсоныг бид одоо мэдэх
 хэрэгтэй. Түүнийг бодит амьдралын нөхцөл байдалтай холбож үзье: Галингаа хаанд
 хуруунуудаа тасдуулсан ламын талаар Буддагийн дурдсан “гурван элемент”-ийг ашиглая.
 “Гурван элемент” гэдэг нь ийм тохиолдолд бий болсон нөхцөл байдлын гурван хэсгийг
 хэлж байгаа юм: дуржигнуур босс /Офер/, дуржигнааг хүлээн авч байгаа хүн /харамсалтай
 нь би/, болж өнгөрсөн үйл явдал энэ гурав юм. Энэ гурвын аль аль нь өөр өөрийн хоосон
 буюу бидний нуугдмал хүч гэж нэрлэсэн зүйлтэй. Үнэндээ, ийм нөхцөл байдалд бүх холион
 бантанд хувь нэмрээ оруулж байгаа хооснууд бүхэлдээ нэг цогц бөгөөд тэр нь
 зохицуулалтад хувь нэмрээ оруулах бөгөөд тиймээс ч хоосон буюу нуугдмал хүч ийм
 гайхамшигтай байгаа юм.
 Боссын нуугдмал хүч нь юу вэ? Тэр мөчид босс даан ч хорсолтой зэвүүн харагдаж
 байсан, гэвч түүний нэг дотны хүн, ухаандаа эхнэр Аяа нь өрөөнд ороод ирлээ гэж бодъё.
 Тэр нөхрөө одоо гайхамшигтай зөв юм хийж байна /харагдаж байна/ гэж хэлнэ, бидэнд огт
 хэрэггүй, мөнгийг нь ч төлж чадахгүй баахан чулуу авчихсан хариуцлагагүй усан толгойгоос
 компаний аврах гэж байна гэж хэлнэ. Тэгэхлээр босс өөрийнхөө талаас мангас ч юм уу

цөөвөр биш, тэр одоо хэн болж харагдаж байгаагаас хамаарна, бид урьд нь зөндөө олон
 удаа ярьсанчлан тэр яг одоо өөрийнхөө талаас бүрхүүл буюу хоосон, тухайн мөчид тэр сайн
 юм уу муу харагдах нь би өнгөрсөн үед оюун санаандаа ямар төрлийн ул мөр суулгаснаас
 шууд хамаарна.
 Энэ талаар бид өмнө ярьсан бусад зүйлсийг ч эргэн саная: тэр одоо надад ямар
 харагдаж байгаа нь миний өөрийн оюун санаагаар нөхцөлдсөн зүйл, тэр ч байтугай миний
 оюун санаагаар бүтээгдсэн зүйл гэдэг нь үнэн боловч яг энэ мөчид би түүнийг маш сайн
 залуу гэж түүнд сайн сайхныг ерөөх нь утгагүй учир нь би /түүний эхнэрээс ялгаатай нь/
 түүнийг одоо тархи нь эргэсэн босс гэж надад харуулах ул мөрийг агуулж байгаа. Одоо
 миний хийж чадах хамгийн сайн зүйл бол одоо оюун санаандаа дахиад шинэ ул мөр
 суулгахгүй байхыг эрхэмлэн хичээх.
 Ямар ул мөрийн тухай бид ярьж байгаа билээ? Яг түүний хий гэснийг нь ёсчлон
 хийсний төлөө тан руу дайрч давшилж байгаагаар харуулах ул мөрийн тухай юу? Иймэрхүү
 ул мөрийг авсан хүн яах ёстой вэ? Энэ төрлийн ул мөрийг авах цорын ганцхан зам байдаг-
 маш ноцтой бөгөөд өртөг ихтэй алдаа хийлээ гэж үнэнээсээ итгэж байгаа танай босс шиг
 хүн рүү дайрч давшлах. Энэ мөчид хийх хамгийн тэнэг зүйл юу байх вэ гэвэл түүн рүү дайрч
 давшлах уу? Та тэгсэн, өөр рүү нь дайрсан.
 Хэрэв та оюун санаагаа энэ процесс дундуур нэвт явуулбал урам хугарч, уур хүрэхийн
 өмнөх гурван мөчийн туршид нэг хоёр юм болсон байна. Юуны өмнө, хожим нь танд олон
 асуудал үүсгэх оюун санааны ул мөрөөс тойрч гарсан. Ширээний өнцөг дээр байгаа аягатай
 кофег авах гээд аягатай гидрохлорын хүчил авчихсан /эрдэнэсийн үйлдвэрт болгоомжгүй
 байх юм бол ийм зүйл гардаг юм/ гэж төсөөлөөд үз. Та нэг хүнтэй их халуун яриа өрнүүлж
 байсан, маргаандаа халаад анзааралгүй аягатай “кофе”-г яг балгадгийн даваан дээр
 сүүлчийн хоромд хүчлийн эхүүн үнэр аваад аягатай хүчлийг буцааж тавьсан, тэгмэгц таны
 урам хугарч, уур хүрч эхэлж байснаа замхарсан, таны оюун санаанд яг дэлбэрэх гэж байсан
 цагийн механизмтай ул мөрийн бөмбөг аюулгүй болсон- энэ бол аврал.

Ганцхан мөчийн төдийд дүрэлзэх уур хилэн, таны оюун санаанд ганцхан хоромд орох
 муу ул мөр хэд хоног, хэдэн сарын дараа ч юм уу бүр урт хугацааны дараах ирээдүйд таны
 дэргэд заавал дэлбэрэх байсан гэдгийг сана. Хоромхон зуурын уур хилэнг ч замхраан
 зайлуулах эртний энэ мэргэн ухааныг ашиглавал, тэгээд энэ номын санааг ойлгоход бүх
 чармайлтаа дайчилбал дараа нь асар их шан харамж хүртэх болно. Та дөнгөж сая өөрийгөө
 олон зовлонгоос аварлаа, та дөнгөж сая зөв замаар орлоо, энэ замаасаа хазайхгүй бол та
 хэзээ ч осолдохгүй.
 За одоо “өөрөө байхгүй” буюу “үзэл санаа байхгүй” талаар ярья. “Өөрөө байхгүй”
 гэдэг нь танай босс өөрийн гэх ямар нэг мөн чанаргүй, яг өөрийн мөн чанаргүй,
 өөрийнхөө талаас ирсэн мөн чанаргүй, төрөхдөө авч гарсан мөн чанаргүй, яг тэр мөчид ч
 гэсэн хөгийн тааламжгүй этгээд байгаагүй гэсэн утгатай. Хэрэв түүнд ийм чанар байсан бол
 эхнэр нь хүртэл түүнийг нь олж харах байсан, гэтэл харсангүй. Тиймээс “өөрөө байхгүй”
 гэдэг бол түүнээс таны олж харж байгаа бүхэн бол түүнээс өөрөөс нь гараагүй, танаас гарч
 байна гэсэн үг. Энэ бол тэр одоо ямар нэг байдлаар байхгүй байгаа гэсэн үг биш.
 “Үзэл санаа байхгүй” гэдэг нь та түүний тухай буруу замаар бодохоо больсон гэсэн
 утгатай. Тэр өөрийнхөө талаас ямар нэг муу юм гэж бодохоо больж, тэр бол хоосон дэлгэц,
 эхнэрт нь зориулсан хит кино, танд зориулсан хорон киногоор дүүрсэн дэлгэц гэж бодож
 эхлэхийг хэлж байгаа юм. Прожектор нь “өнгөрсөн үед таны бусдад үйлдсэн ул мөрөөр”
 удирдуулж байгаа таны өөрийн оюун санаа юм. Дахин хэлэхэд тулгуур цэг нь ямар нэг юм
 бодохгүй байх, ямар нэг юмыг муу юм уу сайн гэж шүүхгүй байх өөрийнхөө аль нэг
 мэдрэхүй юм уу сэтгэл хөдлөлд хадахгүй байх нь тустай гэсэн үг биш юм. Үйл явдал
 бүхэлдээ, та өөрийгөө болон бусдыг ямраар харж байна, танай босс танд болон бусдад
 ямраар харагдаж байгаа нь буюу гурван элемент бодитой гэдгийг сана. Бодитой байгаа
 хүнд зовлон байна, бодитой байгаа компанид хохирол учирна. Энэ бүхэн цөм урьдын
 хийсэн үйлээс ирдэг.
 За одоо юу хийх вэ? Тодорхой ойлгох ёстой нэг зүйл бол та тэр гурван хормын
 төгсгөлд сөрөг үйлдэл хийвэл үүнтэй ижил гурилын үрийг оюун санаандаа тарин ургуулаад

дараа нь түүнийгээ идэх болно. Энэ талаар бид дээр ярьсан. Гэвч одоо сөрөг үйлийн
 зайлшгүй үр дагаврын талаар ярья:
 Эртний Энэтхэгийн Буддист сударт ингэж өгүүлсэн байдаг юм:
 Үйлийг нь тогтоож чадах юм бол
 Үрийг нь авч болохгүйн учир юун?
 Үйлийг нь тогтоож чадахгүй юм бол
 Үрийг нь аваад ашиглах гэж юу вэ?
 Энд бид уур хилэнд бууж өгөхөөс татгалзахын өнөөгийн ач тусын тухай ярьж байна.
 Гол даваагаа давсан: та сөрөг хариу үйлдэл хийхээс татгалзсан, ингэснээр ирээдүйд ийм юм
 дахин тохиолдохоос хамгаалагдсан. Одоо өөрийнхөө оюун санаанд гүн нэвтэрч, уур
 хилэнгийн өчүүхэн очоос ч татгалзах хэрэгтэй, үнэн хэрэгтээ бүр үүнээс ч цааш явж, оюун
 санаагаа эерэг хандлагад оруулах хэрэгтэй. Баахан очир худалдаж авсан нь хэний буруу вэ
 маргалдахын оронд, хэн мөнгөний урсгалыг холион бантан болгосон бэ гэж
 шөргөөцөлдөхийн оронд оюун санаагаа өнөөгийн энэ мөчийн зохицуулалт руу эргүүлэх
 хэрэгтэй байна. Магадгүй, хамгийн чухал цэг дараах өгүүлбэрт байх шиг байна:
 Та түүнийг олно, яагаад гэвэл уур хилэн таны оюун санаанд орохоос ч өмнө та түүнтэй
 тэмцэж байна, та өөрийн бүх эрч хүчээ асуудлыг зохицуулахад нэн даруй эргүүлэх
 боломжтой байна.
 Таны ухаан цэлмэг байна. Таны царай амгалан байна. Таны зүрх хэвийн цохилж байна,
 таны амьсгал тогтуун байна.
 Тиймээс та ноцтой асуудлыг даван туулахыг хүсэж байна, энэ бол таны бие махбодь
 болон таны өнө удаан эрүү энх амьдрахад туйлын сайхан зүйл юм. Та уур хилэн хийгээд
 бусад сөрөг сэтгэл хөдлөлийн өөр хэдэн мөчөөс татгалзах бүртээ өөрийнхөө амьдрал
 болоод бизнестээ дахиад хэдэн цагийн аз жаргал, эрүүл мэндийг авчирч байна, яагаад гэвэл
 энэ бүхэн эцэстээ нэмэгдэнэ. Таны өнөөгийн бизнес бол оюун санааны бүрэн амгалан
 байдалтайгаар асуудлууд руу оюун ухааны асар их хүчээр довтлох болно.

Одоо сүүлчийн зөвлөгөө. Энэ номын цогц санаа цэцэрлэг ургуулахтай нэн төстэй
 болохыг та анзаарсан байх. Бидэнд тулгарсан асуудлууд бол өнгөрсөн үед бидний оюун
 санаандаа суулгасан үр буюу ул мөрүүдээр бий болдог. Тэдгээр ул мөрүүд тодорхой
 хэмжээний хүчийг олж авмагц, тэд ургамал болон цэцэглэмэгц тэднийг тасдаж хаяхад
 оройтсон байх болно. Зүйрлүүлж хэлэх юм бол та өглөө нь үрээ суулгаад орой нь баахан
 жимс авна хэмээн найдах нь гэнэхэн бодол.
 Гол нь та өөрийгөө дасгалжуулах ёстой. Та өөрийнхөө оюун санааг тэр дор нь
 тайвшруулах боломжтой, асуудлыг туйлын тайвнаар зохицуулахад бэлэн байж болно, гэвч
 энэ нь таны суудаг өрөөн доторх хүн бүр тайвширна гэсэн үг биш. Эсвэл та оюун санааны
 амгалан байдалтайгаар зохицуулах гэж байгаа асуудал заавал зохицуулагдана гэсэн үг ч
 биш: энэ бол урьд өмнө суулгасан үрээс хамаарна гэдгийг мартаж болохгүй. Энэ бол та
 өөрийнхөө ирээдүйг тарин ургуулж байна гэсэн үг, энэ бол таны ертөнцөд түгшүүрт
 нөхцөл байдал улам л цөөрөөд байх болно гэсэн үг.
 Бүлэг 11
 Тойрог буюу өнө удаанаар ажиллахуй
 Бид өмнөх бүлэгт оюун санаагаа хэрхэн ажиглаж, ирээдүйн гэгээн бодит байдлыг бий
 болгохын төлөө төдийгүй өнөөдөр бие махбодио эрүүл байлгах болон ажил амьдралын урт
 удаан жилүүдэд бие махбодио эрүүл байлгахын тулд сөрөг сэтгэл хөдлөлөөс сэргийлэх
 тухай, хэрэв оюун санааныхаа сөрөг байдал бүрийг тэр дор нь дарж чадваас өдөр бүр баяр
 баясгалантай байж чадах тухай ярьсан.
 Энэ бүлэгт би Төвдийн их мэргэд урт удаан хугацааны туршид өөрийн бие махбодийг
 эрүүл байлгах, оюун ухаанаа дээд зэргийн бүтээлч байдалд байлгахдаа ашиглаж байсан өөр
 нэг аргыг тайлбарлана. Жар дал гарсан төвд лам нарын оюуны чадавх болон таньж
 мэдэхийн хүсэл сонирхол улам л нэмэгдээд байдаг, шатаар буухдаа өрнөдийн хүмүүс хараад

дөчөөд настай юм байна гэж андуурмаар шаламгай түргэн буудаг зэрэг нь гойд сонин
 байдаг юм. Энэ аргыг “цам” гэж нэрлэдэг.
 Цам гэдгийг төвдүүд “хил” буюу “зааглах шугам” гэж ойлгодог бөгөөд тухай бүрт
 ажлаасаа хөндийрч, хаа нэгтээ одох урлаг, хэсэгхэн зуурт анир чимээгүй сууж бодохдоо
 өөрийгөө тойруулан тойрог татах гэсэн утгаар энэ үгийг хэрэглэдэг юм.
 Би “Андин Интернэшнл”-д арван таван жил ажиллахдаа энэхүү тойргийн дүрмийг
 мөрдөж байлаа. Би хатуу бодлого баримталж, өөрийгөө ажлаас зааглан бодож сэтгэх, урам
 зоригоор өөрийгөө сэлбэхийн тулд лхагва гариг бүрт ажиллахгүй гэж компаний эзэдтэй
 тохиролцсон юм. Эхэн үедээ нэг өдрийн цалингаар торгуулдаг байсан боловч сүүлдээ
 Тойргийн ач тус илэрхий болоод ирэхэд миний цалин нэмэгдсэн. Яагаад лхагва гаригийг
 сонгосон бэ гэвэл миний ажлын онцлогийг харгалзсан юм. Би даваа, мягмар болон пүрэв,
 баасан гэсэн хоёр хоногоор ажиллаж, гэрээ хэлцэл хийх, нэг өдөрт багтахааргүй ажлуудаа
 амжуулдаг байсан юм.
 Практик арга хэмжээний хувьд би маш чадварлаг орлогчтой болсон ба ингэснээр
 тойрогт орох чөлөөтэй болж, тэндээс компанидаа хэрэг болох хүч чадал сэлбэж авах
 боломж олгосон юм. Түүнээс гадна манай хэлтэст захиргааны их боломж өгсөн ба ялангуяа
 оргил үйлдвэрлэлийн үед маш их хэрэгтэй байв. Ажлын ачаалал гэнэт 20 юм уу 30 хувиар
 нэмэгдлээ ч гэсэн хүмүүс надаас юм уу миний орлогчоос өгсөн даалгаврыг цагт нь биелүүлж
 байсан.
 Очирын болоод эрдэнэсийн аж үйлдвэрт бүх борлуулалтын 60 орчим хувь нь зул сарын
 баярын үеэр хийгддэг нэг онцлог байдаг юм. Намрын саруудад бид долоо хоногт наймаас
 арван мянган бөгж үйлдвэрлэлээс гаргаж байгаад шинэ жилийн дараа нэгээс хоёр мянгаар
 хорогдуулдаг. Тиймээс сар сард орон тоогоо нэмэх шаардлага гардаг, зургаан сарын өмнө
 гүйцэтгэж байсан захиалга гэнэт хоёр дахин нэмэгдэхэд бэлэн байх хэрэгтэй байсан юм.
 Тойргийн өдрийг ажлын ачаалал ихтэй хүний амралтын өдөр гэж үзэхгүй байх нь чухал
 юм. Хэдийгээр энэ өдөр надад ач тусаа өгдөг байсан ч талдаа хоёр цаг автобусаар явах,
 Манхаттэний их ачааллыг биедээ хүлээж авах, гаргах нь амаргүй байсан. Тойргийн өдөр

нарийн зохион байгуулалттай, төлөвлөснөө дээд зэргийн ашигтайгаар ягштал биелүүлэх
 шаардлагатай байдаг. Үндсэн санаа нь өдөр тутмын хэвшлээс гарах, ажил дээрээ яаж
 ажиллах тухай бодох биш, ямар учраас ажиллах тухай бодох, төлөвлөх цаг олох, хариу
 үйлдэл хийх цаг олох, магадгүй хамгийн чухал нь шинэ сэдэл, шинэ урам зориг нэмэх цаг
 олох байж болох юм.
 Би “Андин”-д ажиллаж байхдаа олон зуун хүнтэй ярилцсан. Тэдний дотор амжилтад
 хүрч яваа хүн олон байсан. Би үнэндээ нэр төр, сайхан сэтгэл, багийн үзэл санаа, бусдын
 тухай бодол, оюунлаг чанар зэрэг ердийн чанаруудыг л сонирхсон юм. Үнэнийг хэлэхэд
 хүний ур чадварыг нэг их сонирхоогүй. Миний туршлага бол хүний оюун ухаан асар их
 чадавхтай, дэлхий дээр байгаа ямар ч ажлыг зөв бөгөөд хурдан хийх чадварыг бараг л хүн
 бүрт сургаж болно, харин худлаа хэлэх, бусдад анхаарал тавихгүй байх зэрэг хувийн дадал
 зуршил болон чанаруудыг эвдэхэд их хугацаа хэрэгтэй, эдгээр нь ажилчин хүн техник
 чадвартай болохоос аль эрт түүнийг эвдээд хаячихсан байдаг.
 Үндсэн санаа нь өдөр тутмын хэвшлээс гарах, ажил дээрээ яаж ажиллах тухай бодох
 биш, ямар учраас ажиллах тухай бодох, төлөвлөх цаг олох, хариу үйлдэл хийх цаг олох,
 магадгүй хамгийн чухал нь шинэ сэдэл, шинэ урам зориг нэмэх цаг олох байж болох юм.
 Би “Андин”-д ажиллаж байхдаа олон зуун хүнтэй ярилцсан. Тэдний дотор амжилтад
 хүрч яваа хүн олон байсан. Би үнэндээ нэр төр, сайхан сэтгэл, багийн үзэл санаа, бусдын
 тухай бодол, оюунлаг чанар зэрэг ердийн чанаруудыг л сонирхсон юм. Үнэнийг хэлэхэд
 хүний ур чадварыг нэг их сонирхоогүй. Миний туршлага бол хүний оюун ухаан асар их
 чадавхтай, дэлхий дээр байгаа ямар ч ажлыг зөв бөгөөд хурдан хийх чадварыг бараг л хүн
 бүрт сургаж болно, харин худлаа хэлэх, бусдад анхаарал тавихгүй байх зэрэг хувийн дадал
 зуршил болон чанаруудыг эвдэхэд их хугацаа хэрэгтэй, эдгээр нь ажилчин хүн техник
 чадвартай болохоос аль эрт түүнийг эвдээд хаячихсан байдаг.
 Танд чөлөөт цагийн тестээ сонирхуулъя: хүнээс асуух хамгийн сайн асуулт бол чөлөөт
 цагаараа юу хийдэг вэ гэсэн асуулт болохыг би ойлгосон. “Андин” бол ажиллахад хэцүү
 газар, ялангуяа зав чөлөөгүй баярын үеэр бол бүр ч аймаар газар. Ихэнх цагаа та энэ газар

өнгөрөөнө. Хэдхэн цагийг өөр газарт өнгөрөөнө. Нэг л хэдэн хүн нэг л өрөөнд олон сараар
 өдөр бүр байгаад байхад хичнээн шинэ юм мэдэж авах вэ, хичнээн шинэ зүйл сурах вэ дээ.
 Хэрэв та өөр ямар ч газар очдоггүй бол, ямар ч шинэ юм үздэггүй бол, ямар ч шинэ
 хүнтэй ярилцдаггүй бол таны бүтээлч чадавх үгүй болно. Хэдэн сар дараалан хуучин
 системээрээ менежерүүдийн шахалтын дор илүү цаг ажилласнаас бүтээлч байдлыг бий
 болгогч шинэ системээр хэдэн минут ажилласан нь аль ч компанид илүү ашигтай. Тиймээс
 ажлын бус чөлөөт цагаараа өөр газар очиж өөр хүмүүстэй ярилцаж, жижигхэн ч гэсэн
 бүтээлч шинэ санаа олж ирэх нь маш чухал юм.
 Бараг л хүн бүр “Голдуу л зурагт үздэг дээ” гэж хариулах нь тэдгээр ажилтнууд тун ч
 урам зориггүй болохыг харуулдгийг би ойлгосон. Чөлөө цагаараа ном уншдаг ажилтнууд
 /гэхдээ дурлалын романсаас өөр сэдвээр/ бол юм бодож сэтгэдэг, бүтээлч хүмүүс байдаг.
 Зохиол бичдэг, ялангуяа шүлэг бичдэг хүмүүс бол дүрслэн бодохуй сайтай учир аливаа
 асуудлыг амархан шийдвэрлэж чадах хүмүүс. Чөлөө цагаа хүүхдээ асарч хүмүүжүүлэхэд
 зориулдаг залуу эцэг эхчүүдийн хувьд бол яах аргагүй зөв хүмүүс, яагаад гэвэл хүүхэд бол
 ямагт бүтээлч шинэ санааны агуу эх булаг болж байдаг юм. Эцэст нь, чөлөөт цагаа бусдын
 төлөө үйлчлэхэд зориулдаг, жишээ нь сүм хийд юм уу хүүхдийн байгууллагад тусалдаг,
 амралтын өдрөөрөө орон нутгийн эмнэлэгт туслах ажил хийдэг хүмүүс бол хамгийн
 тогтвортой бөгөөд бүтээлч ажилтнууд юм.
 Би нэг удаа урт Тойргоос /энэ тухай дараачийн бүлэгт тодорхой өгүүлнэ/ буцаж ирээд
 очир хадгалах хайрцгийн /дотроо сая сая долларын эрдэнэстэй гутлын хайрцаг шиг юм/
 дэргэд сууж байхдаа миний урьд өмнө огт үзээгүй очрын цаас олж харснаа санаж байна.
 Тэр нь хүмүүс олон зууны туршид очир боож ирсэн жижигхэн боодолтой цааснууд
 бөгөөд очроо унагаахгүйн тулд маш зөв, нарийн боох хэрэгтэй боловч үндсэн хэлбэр дүрс
 нь хэдэн зуун жилийн туршид өөрчлөгдөөгүй ирсэн юм. Дотор болон гадна талдаа
 бичигтэй байдаг. Цаасан дотор юу байгааг дээр нь бичнэ, жишээ нь “дөрөвний нэг каратын
 бөгж” гэх мэт. Аль нэг хажууд нь “цагаан наатс, Ж өнгө” гэх мэтээр чанарын тодорхойлолт
 бичсэн байж болно. Баруун доод буланд нь чулууны жин байна, тэр нь нэг каратын зууны

хэдэн хувиар, жишээ нь 10.27 карат” гэж бичсэн байна. Дотор талын аль нэг нугалаан дээр
 чулууны үнэ бичигдсэн байна: жишээ нь дуудсан үнэ 2000 доллар, худалдсан үнэ 1800
 доллар гэж бичсэн байж болно, гэхдээ ямар ч нөхцөлд 1600 доллараас доош биш байна.
 Эрдэнэсийн компаниудын өнгөрсөн үед нэг дүрэм байсан нь боодлоос чулуу авсан хүн
 дотор талын нугалаасан дээр “8/4-нд СМ бөгжний үлгэр хийхээр 3 чулуу авлаа” гэж бичдэг
 байв. Цаасан боодол дотор байсан чулуунууд дуусахад хэн нэгэн айлгах ч юм уу дамшиглах
 зорилгоор чулуунуудыг хольж болох авч чулуу алга болоогүй л бол үүнийг нэг их тоохгүй.
 Тэгээд л би долоо хоног тойрогт байхдаа олсон шинэ хэтийн төлвөөр тэр хайрцагтай
 цааснууд руу харж байгаад шинэ санаа олсон юм.
 Шинэ санааг гучин зургаан цаг орчим бодсон бөгөөд би сайн ч унтаж чадахгүй
 нарийвчлан бодож байв. Үндсэн санаа нь цааснуудыг чулуу боохоос өмнө тусгай хэлбэр,
 нугалаас шугам гарган урьдчилан хэвлэж, очрын биржийн клеркүүд үлдсэн чулуунуудын
 хэмжигдэхүүнүүдийг автоматаар бичих ёстой. Дараа нь чулуунуудыг боохдоо газар дээр нь
 тоолж, жигнэнэ. Хэд хэдэн удаа шалгаж жигнэх учир нугалаас шугам хатуу байх ёстой.
 Дараа нь бидэнд цааснуудыг өнгөт кодтой болгох санаа төрсөн, тиймээс хэдэн долоо
 хоногийн дотор манай хэлтсээр өнгөт цааснууд солонгын өнгөөр хөвж өнгөрдөг болсон
 билээ. Тиймээс ямар чанартай, ямар хэлбэр дүрстэй болохыг нь харах гаж барьж, задалж
 үзэх шаардлагагүй болсон, хүмүүс ч өнгөнүүдийг хооронд нь хольж хутгалгүй амархан
 тогтоож авсан юм. Хэдэн цагийн дараа бид цааснуудыг нүхтэй хэвлээд ашигласны дараа
 хавтгайлж эвхээд хадгалах санаа сэдсэн, энэ бол хэн ямар чулуу авсан тухай байнгын
 бүртгэлтэй болж түүнийг компьютерт автоматаар оруулснаар чулуу алга болсон, авилгал
 гарсныг ч шууд мэдэх боломжтой болох санаа байв.
 Дараа нь бид цаасны хэмжээ, түүн дээрх янз бүрийн огтлолтой судлуудаар тоглосон
 бөгөөд иймэрхүү олон “жижиг” санаа манай тоо бүртгэлийн системийг дэлхийн чулууны
 бизнест хамгийн нууцлаг болгосон юм. Энэ бол дахин хэлэхэд, олон улсын очрын аж
 үйлдвэрлэлд бусад үйлдвэрлэгчээс илүү ашиг олох бүрэн боломж олгож байгаа хэрэг, учир
 нь түүхий эд материалын ихэнх нь монополи эрхтнүүдийн гарт байдаг /бодитой

наймаалцах боломж үгүй/ бөгөөд ур чадвартай огтлох хөдөлмөр дэлхийн даяар маш нарийн
 тогтолцоотой болсон байдаг.
 Хожим дэлхийн аль ч газрын эрдэнийн чулууны жижигхэн офист сууж байхад миний
 санаачилсан манай энэ системийг яг хуулбарласныг нь харахад маш сайхан сэтгэгдэл төрж
 байсан. Хэрэв тоо бүртгэлийн аюулгүй байдлын энэ арга олон жилийн туршид очрын
 үйлдвэрлэлийн өртгийн нэг хувийг л хэмнэсэн бол бид олон сая долларын нэмэлт ашиг
 олсон байж таарна. Энэ бол ажлаасаа түр хөндийрч “Тойрог”-т нэг өдрийг өнгөрөөхдөө
 ажлаа шинэ нүдээр харсны ач юм. Зарим компани менежерүүдийнхээ чөлөөтэй ганц цагийг
 ч болов хумсалдаг, шинэ санааг урамшуулан дэмжих нэг ч алхам хийдэггүй мөртөө ганц ч
 шинэ санаа гаргасангүй хэмээн бачуурч байхыг нь хараад би гайхаж бардаггүй. Тиймээс та
 Тойрогт нэг өдрийг өнгөрөөгөөд олж авсан шинэ санаагаа худалдахын тулд яаж хийдгийг
 нь мэдэж ав.
 Тойрогт өнгөрөөх өдрийг төлөвлөх зарим үндсэн дүрэм байдаг юм. Тойргийг тогтмол,
 долоо хоногийн нэг л өдөр өнгөрөөх ба тэр нь шинэ санаа төрөх боломжтой байх ёстой.
 Жишээ нь та лхагва гаригийг сонгосон бол тэр өдөр тойргоо таслаад хэвийн ажил хийж
 хэрхэвч болохгүй. Үүний шалтгаан тун энгийн. Бизнесийн ертөнцийн ихэнх хүмүүс ажиллах
 л хүсэлтэй. Тэд үнэхээр ажиллаж байсан ч, үнэхээр ажиллахгүй байсан ч ажиллаад л байдаг.
 Тэд өдрийг сонирхолтой өнгөрүүлдэг, өөрөөр хэлбэл адреналин ялгаруулдаг, адреналин
 мансууруулдаг гэдгийг ямар ч захирал мэднэ.
 “Андин”-д ажилладаг хүмүүс багахан ажиллаад их мөнгө авч байсан ч цаашид ажиллаад
 л байх болно, учир нь компани ямагт өсөн томорч байгаа болохоор жилийн өдөр бүр л
 хүрэх ёстой шинэ оргил харагдсаар л байх болно. Тойргийн үзэл санаа том сонсогдож
 байгаа учир та хоёр гурван лхагва гариг дараалан оролдоод үзэж болох юм. Гэвч та сарын
 эцсээр офистоо “үнэхээр том” төвөг учруулсныхаа төлөө уучлал гуйгаад л бууж өгч мэдэх
 юм. Энэ номд тайлбарласан бусад бүх гүн практикийн адилаар, тойргийн үзэл санаа нь
 тууштай бөгөөд буцалтгүй цэгц замаар хийхгүй бол ажиллахгүй. Та энэ үзэл санааг
 хэрэгжүүлэхээр шийдсэний дараах эхэн үед ажлын долоо хоногийнхоо дундуур нэг өдөр

ажиллахаа зогсоож юуны тулд, ямар учраас ажиллахаа бодвол энэ хугацаагаа олон зуу дахин
 нөхөх агуу шинэ санаатай ажилдаа эргэж ирнэ гэж итгэх нь маш чухал юм.
 Таныг тойрогт байх үед оюун санаанд чинь шивнэсэн энэ агуу санааг сонсохын тулд та
 таг дуугүй байх нь туйлын чухал. Тойргийн өдрийн эхний хагаст, жишээ нь үдийн хоёр цаг
 хүртэл өөрөө өөртэйгөө таг дуугүй байх хэрэгтэй. Утас байхгүй, зурагт байхгүй, таны
 санаанд шивнэсэн агуу санааг сонсоход саад хийх юу ч байхгүй, радио, сонин сэтгүүл, хань
 ижил, гөлөг, муур, засварчин аль нь ч байхгүй. Өмнөх бүлэгт бидний өгүүлсэн анир
 чимээгүй газартаа ороод анир чимээгүй суу.
 Чөлөө завгүй ажилладаг ихэнх менежерт ийм маягаар цаг өнгөрөөх нь тэсвэрлэшгүй
 мэт санагдах нь мэдээж. Та гэнэт алга болсны дараах хариу үйлдэл эхэндээ жинхэнэ сенсаац
 болно. Та тэнд юу ч хийхгүй зүгээр сууж байхад офис даяар бужигнаан болж, энд тэндгүй
 эрж хайж, ийш тийш утасдаж байна. Гол нь та маргааш өглөө маш том санал дэвшүүлэх
 ёстой, ийм боломж тун ч бага байгаа, гэтэл үүнийг хамгийн чухал нэг хэрэглэгчийн төлөө
 хийх ёстой байдаг, тиймээс та энэ асуудлыг шийдвэрлэхэд чөлөөт цагийнхаа сүүлчийн
 хэсгийг зориулж байгаа.
 Эсвэл эхнэр чинь, найз нар чинь юм уу хүүхдүүд чинь таныг бүхэл өдөржин гэртээ
 өнжих гэж байгааг чинь мэдээд таныг нуух төлөвлөгөө боловсруулж эхэлнэ. “Та лхагва
 гаригийн өглөөжин суух гэж байгаа юм бол дугтуй хүргэх гээд ч юм уу банк явж яагаад
 болохгүй гэж? Бид хагас цаг гаруй нэг ч үг дуугарч чадахгүй байна шүү дээ” гэх мэт.
 Бүгдээрээ тонил гэж хэл. Тойрог бол өчүүхэн ч аниргүй байж, анхаарлаа төвлөрүүлэх
 орчин учир нэг л удаа хэдхэн хором анхаарал сарнивал үр дүнгүй өнгөрнө. Та хэдэн мөч
 оюун санааныхаа гүнд орж, чагнаснаар хувийн амьдралынхаа болон бизнесийнхээ
 тулгамдсан асуултад гүн хариу олж чадна. Та оюун санааныхаа аниргүйд орж, бизнес болон
 амьдралд тань тулгарсан асуултуудад гүн гүнзгий хариу олохын тулд нэн ховор, үнэ цэнэтэй,
 буцаах аргагүй хэдэн мөчийг өнгөрүүлэх гэж байна. Сэтгэлгээний алдаа гаргаж болохгүй.
 Та оюун санааныхаа гүнзгий бүтээлч чадавхыг нээж байгаа төдийгүй, хуучин зуршлаасаа
 салах төлөв байхгүй байгаа бол эрүүл мэндэд тань ямар нэг байдлаар учирч болох

Page 172
						

хохирлоос урьдчилан сэргийлэх гэж байна. Тэр хуучин зуршил тань хаана танаас салахыг
 харах суу билигт бүү найд. “Нью-Йорк Таймс”-ийн эмэгнэлийн буланг уншиж, хичнээн
 олон өө сэвгүй чадварлаг бизнесчин өөрсдөдөө үхэл бэлтгэснийг үз. Дараачийнх нь би биш
 гэж бодож болохгүй.
 Нэг цаг, хоёр цаг, дахиад хагас цаг ч юм уу яг ингэж суусныхаа дараа зарим нэг хөнгөн
 дасгал хийнэ. Эртний Төвдийн мэргэн судруудад өгүүлснээр бол, маш нарийн уялдаатай,
 төгс гүнзгий төвшинд бие махбодь оюун санаа хоёр нэг болдог: таны бие хүндэрч, эгцэрнэ.
 Энэ бол содол санааны хүчирхэг эрч хүч урсаж байгаагийн шинж. Америк
 бизнесменүүдийн хувьд уламжлалт дасгал нь гольф, морь унах, багахан хүндийг өргөх гэх
 мэт байдаг. Иймэрхүү зүйл танд баяр баясгалан өгч байгаа бол сайн. Харин бид дасгалын
 төлөө дасгал хийж байгаа биш, нэгэн төрөл хоосон чанарт орж байгаа гэдгийг сана. Хэрэв
 таны бие эрүүл, ухаан санаа цэвэр бол бизнес чинь сайн явна, жинхэнэ цэвэр оюун санаа
 бизнесийн хэвийн сэдлэгүүдийн хязгаарыг арилгаж чадна /энэ тухай бид хожим үзнэ/,
 тиймээс та утга учиргүйгээр мөнгө хийх хүрээнээс тойрч, утга учиртайгаар мөнгө хийх
 хүрээнд орж ирнэ.
 Нэг зүйлийг анхаар. Та гүйлтийн замаар гүйх гэх мэт дасгалаас арай өөр, оюун санаанд
 хүчтэй нөлөөлөх онцгой дасгал хийгээд үзэхийг хүсэж байж болох юм. Сүүлийн жилүүдэд
 йог, тай-чи, орчин үеийн бүжиг гэх мэт дасгал хийж байгаа бизнесмен олон тааралдсан.
 Ихэнх нь хэдэн долоо хоног оролдоод ямар ч үр дүнгүй орхичихдог. Би энэ тухай яриагүй
 шүү. Та өөрөө өөрийгөө сургах оюутан болж эдгээр урлагийн аль нэгнээр жинхэнэ мастер
 болохын тулд цаг гаргаж, мөнгө зарцуулах тухай ярьж байна. Жинхэнэ мэргэжилтэнтэй
 хэдэн сар жилээр харилцаа тогтоож, бэхжүүл. Зөвхөн харагдах өнгө төдий биш, өндрөөс
 өндөр зорилго тавьж бие махбодио хохироохгүйгээр бизнесээ удирдахад ашиглах дасгалын
 төрлийг хэрэглэ.
 Тойргийн өмнө биеэ цэвэрлэх хүнсний цэс гаргахыг хичээ. Жишээ нь үдийн нэг хоёр
 цаг хүртэл зөвхөн шингэн ууна гэх мэт. Хэдийгээр дасгалын өмнө бага зэрэг жүүс уумаар
 санагдаж болох авч таны өглөөний аниргүй цаг маш сайн явна, дасгал ч ялгаагүй. Эхний

хоолоо идэхийн өмнө хэсэгхэн зуур чимээгүй суугаад амьдралын эрхэм утга агуулгын тухай
 ухаантай ном жаахан унш. Ганди, Швейцарь, Пап, Далай Лам, Библи ч юм уу иймэрхүү
 чиглэлийн бүтээлээс багахан хэсгийг уншиж болно, гэвч таны дасгалын зорилготой
 холбоотой ямар нэг зүйл уншиж болно, харин амьдралын агуулгатай холбоотой зүйл унших
 хэрэггүй, аниргүй цагийнхаа туршид иймэрхүү санааны орчимд байх нь тойргийн бүхэл
 бүтэн үзэл санааны нэг хэсэг болох бөгөөд ажил төрөлтэй холбоотой бодлоос зугтаж, олон
 зууны шилдэг сэтгэгчидтэй оюун санаагаа ойр байлгахыг хичээ. Та чимээгүй байснаараа
 өөрийгөө оюун санаа чинь танд юу шивнэж байгааг сонсох боломж руу дөхүүлэх ба агуу их
 санаануудыг уншиж, манай ертөнцийн зүрхний цохилтыг сонсох нь тэрхүү шивнээг улам
 утга учиртай болгоно.
 Хөнгөн зууш идсэний дараа нойр хүрч унтмаар ч юм шиг байвал битгий нам
 унтчихаарай. Та өөрийнхөө хувийн хэрэгцээгээр нойрсох хугацааг эртний Энэтхэгийн их
 судруудад хоол хүнс зэрэг зүйлсийн хамтаар ойролцоогоор зааж өгсөн байдаг ба аниргүй
 анхаарал төвлөрүүлэлт нь таны бие махбодийн дөрвөн тэжээлийн нэг гэсэн байдаг.
 Тойргийн өдрийн туршид энэ хэрэгцээг хангаснаар таны оюун санаа сэргэж шинэдэх
 төдийгүй, бие махбодид тань хүч нэмж, ажлын байран д авсан сэтгэлийн дарамтыг арилган
 түүнийг шинэ хүчээр нөхнө.
 Үдээс хойш бага зэрэг практик судалгаа хийж болно, жишээ нь гэрэл зураг унших,
 компьютер, цэцэрлэг арчлах тухай байж болно, ямар ч гэсэн таны эрхэлдэг “практик” ажил
 биш байх ёстой. Өөрөөр хэлбэл, та энэ өдрийг маргаашийн ажилдаа ашиглах мэдээллийн
 сан бэлтгэж өнгөрөөж болохгүй. Харин гэрээсээ гараад хийж байгаа судалгаандаа тэр
 салбарын сайн мэргэжилтэнтэй хамт сууж болно, цэцэг, хөгжим, нисэх онгоц гээд юу ч
 хийж байлаа гэсэн түүндээ гаргуун мэдлэгтэй хүнээс ямагт урам зориг сэргээх санаа төрдөг.
 Анхаарал төвлөрүүлэх цэг бол бүтээлч идэвх ба гойд ур чадвар бөгөөд тийм хүнээс түүнтэй
 адил сэтгэх, урмаа сэргээхэд сурах юм их байдаг, харин яаж хийхийг заалгах нь онц биш.
 Орой нь гэрээс гарч, хэн нэгэнд ямар нэг юм хийхэд нь тусал. Хүүхдийн спортын баг
 байж болно, өндөр настай хөрш байж болно, гэр бүлийн чинь хүн байж болно. ажил дээрээ

цагт хэдэн зуун доллар хийдэг хүн оройн цагаар хөршийн эмгэнийг хөтлөөд хүнсний
 дэлгүүр явах нь цаг, авьяас хоёроо дэмий үрсэн мэт санагдаж болно, тэгвэл орон нутгийн
 томоохон буяны байгууллагад очиж тусалсан нь дээр байж мэдэх юм.
 Гэвч нэг өдөр чөлөө авч тойрогт орно гэдэг бол бизнесийн сэтгэлгээнээс гарч, өөр юу
 ч байсан хамаагүй хийж болно гэсэн үг шүү дээ. Бид оюун санаагаа хийж байгаа ажлынхаа
 техникийн нарийн ширийн зүйлүүдээс салгаж, зүгээр л бүтээлч шинэ сэргэг нөөц рүү
 хандуулахыг ухамсартайгаар оролдож байна. Анир чимээгүй байх, өнгөрсөн үеийн агуу
 сэтгэгчдээс унших, дараа нь оюун санаагаа бизнесийн ажлын өдрийнхөө ихэнх цагт
 байдагчлан өөртөө төвлөрсөн сэтгэлгээнээс салах нь хамгийн чухал нь ч байж магадгүй.
 Өөрөөр хэлбэл энэ өдөр бид бие махбодь, сэтгэл санаагаа бизнесийн сэтгэлгээнээс
 төдийгүй өөртөө анхаарал төвлөрүүлэхээс түр салгах зорилготой юм.
 Бидний тусламж дэмжлэгээр дутагдаж байгаа эргэн тойрныхоо хүмүүст үйлчлэхээс
 өөр юм энд байхгүй. Энэ бол манай гариг дээр амьдарч байсан бүх агуу сэтгэгчдийн түүхэнд
 дотоод хүч, бүтээгч чадлын шавхагдашгүй эх булаг нь болж байжээ. Та ч гэсэн үүнийг
 ойлгож бишрэн дараа нь өндөр настай, өвчин зовлонтой, ядуу, ганцаардсан зэрэг тусламж
 хэрэгтэй байгаа хэн бүхэнд чөлөөтэй, амин хувиараа туслахын тулд ухамсартай чармайлт
 гаргах ёстой. Дорнын мэргэн ухаанаар бол, маргаашийн өдөр таны бизнесийн ажилд
 үүнээс илүү их хүч өгөх юм юу ч байхгүй.
 Тойргийн өдрийн дараа гэрийнхэн чинь унтаж, нам жим болоход орондоо орохын
 өмнө анир чимээгүйн байрандаа дахин хэсэг хугацаа өнгөрөөгөөрэй. Энэ бол өнөөдрийн
 ажлаа тоймлон бодож, зургаан удаагийн дэвтэртээ сүүлчийн тэмдэглэл хийх хугацаа юм.
 Маргааш өглөө өмнө чинь тулгарах ажил төрлийн тухай бодохгүй байхыг хичээж, чив
 чимээгүй байж, гадны бүтээлч хүчний нөлөөг оюун санаандаа буулгахыг хичээх хэрэгтэй.
 Таны оюун санаанд суусан урам зориг маргааш өглөө хэрэгтэй цагтаа ирнэ, үүнд хэрэгтэй
 үр нойрсож байх хугацаанд ургаж төлжинө.
 Одоо долоо хоногийн тойрог гэж нэрлэдэг зүйлийн тухай ярья. Энэ бол намайг
 “Андин”-д дэд ерөнхийлөгчөөр ажиллаж байх үеийн туршид миний хүчирхэг нууц зэвсэг

болж байсан юм. Үүнийг ойн тойрог гэдэг юм, та оролдоод үз. Өөрийнхөө бизнесийн
 ирээдүй рүү гүн нэвтрэхээс илүү хүчирхэг зам байхгүй, цэсийг зорилгодоо хүрэх явцыг
 түргэтгэхийн тулд бизнестээ үсрэлт хийхээс илүү хүчирхэг зам байхгүй.
 Ойн тойрогт орохын тулд та наанадаж хоёр долоо хоног ажлаасаа хөндийрөх талаар
 тохиролцох шаардлагатай. Энд бид ердийн амралтын тухай ярьж байгаа юм биш, энэ бол
 амралт дээр нэмэх хоногууд юм. Ийм өдөр хоногийг бид яаж олох вэ?
 Өдөр хоногийг олохын тулд эхлээд та хийх гэж байгаа зүйлдээ итгэлтэй байх хэрэгтэй.
 Жишээ нь, бид өдөрт гурван удаа хооллодог нь бидэнд ийм хэрэгцээ байгаа учраас биш,
 бид үнэхээр хүсэж байгаа учраас гурван удаа хооллож байгаа юм. Буддист лам нар өдрийн
 ихэнхийг юу ч идэлгүй өнгөрөөдөг, ингэлээ гээд бие нь суларч, эцэж турдаггүй, Төвдийн
 хийдүүдийн ихэнх лам нар бага иддэг учраас эрүүл чийрэг, бие хөнгөн, ухаан хурц байдаг.
 Бид өдөрт гурван удаа хооллодог, бид өдөрт гурван удаа хооллох цаг, газар олж чадаж
 байгаа нь үүндээ итгэснийх. Хэрэв та ойн тойрогт итгэх юм бол, үүнийг хийх цаг хугацааг
 олно. Энэ бол дахиад л хүний ухааны хүч чадал юм.
 Эхлээд ойн тойрогт юу хийх тухай ярья, дараа нь цаг хугацаа олох стратегийг ярья.
 Эхлээд та өөрийн хэвийн ажлаа зогсоох тодорхой өдөртэй болох ёстой, ажлаа яг нэг өдөр,
 нэг цагт зогсоох ёстой. Хэрэв та шийдвэр гаргах төвшний менежер бол тодорхой өдөр цаг
 товлоход эхэн үед их хэцүү. Учир нь та яаж ажиллахаа мэдэж байгаа, ажиллах дуртай, тэгээд
 ч таны эхэлсэн төсөл тасралтгүй явж байх шаардлагатай. Бүх ажлаа бусад хүмүүсийн гарт
 шилжүүлж, хоёр долоо хоногоор хойшлуулах, эсвэл бүх ажлыг офистоо байх сүүлийн хоёр
 гурван цагтаа бүр зогсоочихвол их мэргэн ухаан болно. Баасан гаригийн орой ойн тойрогт
 ирэхдээ бие махбодийн хувьд ч, сэтгэл санааны хувьд ч бүх ажлыг ардаа орхи. Төсөлд
 туйлын чухал сүүлчийн алхмыг хийхийн тулд “ганцхан өдөр” гэх юм уу “яг ганцхан цаг” гэх
 мэтийн хавханд орж хэрхэвч болохгүй. Ажил дээрээ байх сүүлчийн минутад ямар учраас яах
 гэж ойн тойрог руу явж байгаа билээ гэдгээ саруулхан бодож тов тодорхой ойлгох
 хэрэгтэй. Учир нь тойрог амжилттай болбол, та хангалттайгаас ч илүү шинэ санаатай,
 бүтээлч чадавхтай, хэд хэдэн төсөл ч хэрэгжүүлэхэд хүрэлцэх эрч хүчтэй эргэж ирнэ.

Ойн тойрогт орохын тулд та ганцаараа нам жим байх газар сонгох хэрэгтэй. Та
 ганцаараа алхаж явахад хэн ч тааралдахгүй, хэн ч хаалга тогшихгүй, машин тэрэгний дуу
 чимээ гэхчлэн хөндлөнгийн ямар ч чимээгүй байх, хотоос алс, ойн гүн дэх юм уу далайн эрэг
 дээрх оромж гэх мэт нэг тиймэрхүү газар байх ёстой. Тийм газар очингуутаа ердийн
 хэрэглээний зүйлс: ном , сэтгүүл, сонин гэх мэтийг хайрцаг саванд хийж, радио, зурагт
 мэтийг таг хааж, ямар ч шуудан авахгүй, зочин хүлээж авахгүй байх ёстой.
 Энэ бол ойн тойргийг бодитойгоор ажиллуулах түлхүүр болно: та ямар ч чимээ
 аниргүй байх ёстой, та бүрмөсөн гав ганцаараа байхад таны оюун санаанд зөвхөн аниргүй л
 байх ёстой. Хэнтэй ч уулзахгүй, хэнтэй ч ярихгүй байхаар төлөвлөгөө хий. Гэр бүлийнхэн
 чинь болон найз нөхөд чинь таны энэ байдлыг сайтар ойлгосон байх хэрэгтэй. Утсаа салгах
 хэрэгтэй, яагаад ч утасдах боломжгүй газар олбол бүр ч сайн. Хоёр долоо хоногт хүрэлцэх
 хоол хүнс базааж ав, хот руу явах шаардлага гарахгүй байх ёстой. Ойн тойрогт орох
 хамгийн тохиромжтой газар бол хүн амьдарч байгаа ямар ч шинж тэмдэггүй, машины дуу
 сонсдохгүй, амарч зугаалж яваа хүмүүс үзэгдэхгүй газар юм. Энэ бол амралт биш, энэ бол
 өөрийнхөө дотор байгаа эрхэм дээд зүйлд хүрэх гэсэн их том оролдлого бөгөөд түүнийг
 зөвхөн өөрийн хүчээр хийвэл их үр дүнтэй гэдгийг дахин сануулъя.
 За ингээд та өөрийгөө салгачихлаа, одоо юу хийх вэ? Долоо хоногийн тойргийнхтой
 адил анир чимээгүй байр тохижуул, зөвхөн таны анир чимээгүй цагт зориулсан өрөө
 тасалгаа байж болно, энд хооллож болохгүй, унтдаг өрөөтэй чинь ойр байх ёсгүй. Бүх
 энергийг зөвхөн таны аниргүй бодолд төвлөрүүлнэ. Бясалгал хийхтэй адил шалан дээр
 олбог дэвссэн байх албагүй, ердийн тохилог түшлэгтэй сандал байж болно, харин түшлэг нь
 нуруугаа цэх суухад тохиромжтой бол сайн.
 Өдрийн үндсэн хуваарь нь ажил, амьдралынхаа том асуудлуудын тухай бодож анир
 чимээгүй суух нэг цаг, дээр дурдсан агуу их оюун санаа болон сэтгэлд зүрхний чимээгүй
 судалгааны нэг цаг, /ялангуяа энд тайлбарласан зарчмуудыг судлах, түүний дотор
 бизнесийн асуудлууд болон тэдгээрийн зохицуулалтууд/, гадагш гарч ганцаараа чимээгүй
 алхах юм уу зарим дасгал хийх нэг цаг, хөнгөн хоол идэж, амрах нэг цаг байна. Аль

болохоор баялаг бөгөөд хөнгөн хоол, ногоо ихтэй, уургаар баян хоол идэж, чихэр, нүүрс-ус
 ихтэй хоолноос зайлсхийх хэрэгтэй. Хэрэв ачаалал бага зэрэг ихдэж, толгой өвдөх, сэтгэл
 түгших зэрэг шинж тэмдэг илэрвэл, хангалттай дасгал хийж, гоймон, бяслаг, тосонд хуурсан
 эрдэнэ шиш зэрэг тослог, өөх тостой хоол идэх хэрэгтэй.
 Нэг өдөр ийм журмаар өнгөрөөсний дараа долоо хоногийн тойрогт байсантай адил
 зарим нэг эргэлзээ төрнө. Завгүй бизнесчин хүнд та юу ч хийхгүй зүгээр сууж байгаа тухай
 яриаг гэтлэн давах амаргүй. Ийм үед өөртөө байгаа бүхнийг дайчлах нь туйлын чухал. Анир
 чимээгүй сууж, аливаа ажлаас хөндийрөхөд таны бүх бүтээлч энерги таны дотор
 хуримтлагдана. Та насанд хүрснээс хойш нэг ч удаа ингэж байгаагүй, нэг ч удаа өөрийгөө
 гадаад бүх нөлөөнөөс зааглаж байгаагүй шүү дээ. Тав юм уу долоо хоногийн дараа таны
 оюун санаа бүтээлч чадавх болон хүч чадлын маш өргөн мөрөөр ажиллаж, таны ажил болон
 гэр бүлийн том асуудлууд дээр төвлөрөх ба тэдгээрийн хариулт нь ухамсартай оюун
 санаанд чинь бүрэлдэнэ. бие махбодь болон ухаан санаагаа чөлөөтэй сул байлгаж, болж
 байгаа процесст итгэ, өнгөрсөн хэдэн мянган жилийн туршид дорнын олон зуун мянган
 билгүүн ухаантнууд энэ процесс ач тусаа өгсөн, танд ч бас өгөх болно. Хичээх л хэрэгтэй.
 Жижигхэн тэмдэглэлийн дэвтэр биедээ авч, түүнтэй их ажиллах хэрэгтэй. Ойн
 тойргийн эхэн үед оюун санаанд чинь орж ирсэн жижиг санаа бүрийг тэмдэглэн авч, долоо
 хоног орчмын дараа орж ирэх том санаануудад бэлэн бай. Таны оюун санааны сайн талд
 болон сөрөг тал ойн тойрог үед хүчээ авч эрчимждэг, тиймээс гэр бүлийнхний чинь чин
 сэтгэлийн халамж, нийлүүлэгчийн чинь лазан хойрго байдал толгойноос чинь салахгүй.
 Эхнийхийг нь авч үлдээд хоёр дахийг нь март.
 Ойн тойргийн сүүлчийн гурав дөрөв хоног нь та ажил амьдралаа бүхэлд нь тоймлон
 шалгаж үзэх тусгай цаг юм. Өдөр бүрийн тодорхой хэсгийг төсөлдөө хэрэглэж болох агуу
 санаануудыг тэмдэглэж авахад зориулж, дараа нь өдөр тутмын төлөвлөгөөгөө шинээр
 зохион амьдралын асуудлуудыг зохицуулах төлөвлөгөөгөө гарга. Аниргүй бодлын ачаар
 таны оюун санаа урьд өмнөхөөс хавигүй саруул, хүчтэй ажиллах ба таны амьдралын хэв
 маяг, ажил, гэр орны нөхцөл байдалд тодорхой өөрчлөлт гарах бөгөөд тэр нь бараг аяндаа

өөрөө гараад байгаа нь мэдэгдэнэ. Энэ бол таны насанд хүрснээс хойшхи амьдралын
 туршид оюун санаа тань анх удаагаа бүрэн хүчээрээ тодорхой ажилласан болохыг ойлгох нь
 маш чухал бөгөөд та энэ бодит байдлыг хүлээн зөвшөөрч түүнд итгэх ёстой ба “тойргийн
 дараах амьдрал тойргийн үеэр танд орж ирсэн шийдвэр, зохицуулалтуудын үр дүн гэдэгт
 итгэх хэрэгтэй.
 Дараа нь та гэртээ, ажилдаа эргэж ирээд ажиллаж байхад тойргийн үеэр таны гаргасан
 амьдралын болоод бизнесийн зарим шийдвэр бодитой биш, бүр гэнэн тэнэг шийдвэр мэт
 санагдаж болно. Үүнд бүү итгэ. Энэ бол аниргүйд төрсөн санаа чимээ шуугианы ертөнцөд
 эргэж ирсэн оюун санаанд урвуугаар бууж байгаа юм. Ойн тойргийн зорилго нь шинэ
 ертөнцийг цогцлооход бэлэн эргэж ирэх явдал бөгөөд шинэ ертөнц байгуулахад ямагт бага
 зэрэг риск, эр зориг хэрэгтэй байдаг билээ.
 Одоо та ойн тойрогт байхад чинь орж ирсэн сайхан санаануудын талаар сүүлчийн
 санамж өгье: Тэд ч гэсэн таныг хүрээлэн буй юмс үзэгдлийн адилаар өнгөрсөн үед таны
 бусдад сайн үйл хийснээр оюун санаанд тань суусан ул мөрүүдээс ирдэг юм. Тэдгээр ул
 мөрүүд удирдлагатай аниргүйн орчинд ухамсартай оюун санаанд урган төлжиж, таны
 ердийн байдлаар бодсон амар тайван бодлоор дэмжигдэнэ. Үүнээс муу юм болохгүй, та ойн
 тойрогт орохын өмнөх нэг хоёр долоо хоногт ажилтнууд болон гэр бүлийнхэнтэйгээ маш
 бодлоготой, чин сэтгэлээсээ ярилцаж, тулгамдсан чухал асуудлуудаа шийдвэрлэх хэрэгтэй.
 Ингээд та толгойдоо зөв ул мөртэйгөөр ойн тойрог руу явж болно, тэнд тэдгээр ул мөр
 цэцэглэнэ гэдэгт итгэлтэй байж болно.
 Бид яаж ийм цаг хугацаа олох вэ гэдэг талаар зарим санал хэлнээ гэж амласан.
 Шуудхан хэлэхэд илүү хоёр долоо хоногийн чөлөө аваад түүнийхээ төлөөсийг өгөх цорын
 ганц зам бол цалингаасаа хасуулах. Улсын компаниудыг бодвол хувийн компаниудад үүнийг
 хийх амархан, хэрэв та өөрөө ямар нэг золиос хийгээд ойн тойрог руу л явж байвал болоо
 гэж шийдсэн бол үүнийг хийх замаа олно. Энэ бол бизнесийн амжилтаараа, эрүүл мэнд,
 сэтгэлийн амгалан, аз жаргал, бүтээлч чадавхаараа дэнчин тавьж байгаа хэрэг биш гэдгийг
 сана. Энэ бол хоёр долоо хоногийн цалингаас хамаагүй дээгүүр зүйл, хэрэв та энэ хугацааны

төлөө сарын цалингийнхаа талыг хасуулахад бэлэн байгаа бол босс чинь таны бодол ул
 суурьтай гэдгийг мэдээд өндөр үнэлэх болно.
 Би ойн тойрогт явах бүртээ менежер дээр орж, цалингаа хасуулах тухай хэлдэг байсан,
 миний энэ саналыг хүндэтгэн хүлээж авдаг байсан. Энэ нь та тойргоос олзтой ирнэ гэдэгтээ
 итгэлтэй байгааг менежерүүдэд ойлгуулдаг юм. Та бас гэр бүлийнхнээсээ зөвшөөрөл авна,
 хамт ажилладаг хүмүүс, эхнэр, хүүхдэдээ хариуцуулах боломжгүй байнгын үүргээ хэрхэн
 зохицуулахаа шийдсэн байх ёстой. Хүн бүр таны зорилгыг ойлгож, таны тойргийн
 туршлагыг хүн бүр сэтгэл зүрхээрээ дэмжиж байх нь чухал бөгөөд ингэвэл таны эрч хүч
 нэмэгдэж, амжилт олох магадлал өндөрсөнө. Энэ бол хүмүүс таны бодлыг бага ч гэсэн
 эсэргүүцвэл та тойрог руу явахаа боль гэсэн үг биш. Бид таны бүх амьдрал болоод бизнес
 амжилттай байж, эргэн тойрны хүмүүст ач тусаа өгөх тухай ярьж байгаа болохоор эхэн үед
 тэд үүнийг ойлгохгүй байсан ч болно. Тиймээс хатуу чанд, шийдвэр төгс бай. Ингэвэл хүн
 бүрт тустай.
 Спортод амьд, амьсгалж байгаа дасгалжуулагчаас сурах нь хамгийн их үр дүнтэй
 байдагчлан ойн тойрогт бас амьд жишээн дээр сурах нарийн ширийн зүйл байдаг юм.
 Хэрэв та ажил, амьдралынхаа ард байгаа пуужинг хөөргөхийн тулд долоо хоногийн тойрог
 болон ойн тойргийг ашиглах эрмэлзэл төгс байгаа бол энэ номын эцэст байгаа “Төгсгөл”
 хэсэгт анхаарлаа хандуулж, танд багшлах хүнтэй холбоо бариарай.
 Төгсгөл
 Энэ жижигхэн номд агуулагдаж байгаа мэдээллүүд нь Төвд, Энэтхэгийн хийдүүдийн
 гүнд олон зууны туршид голдуу багшийн амнаас шавийн чихэнд дамжин өвлөгдөж ирсэн
 мэргэн ухаан гэдгийг та одоо мэдэж байгаа. Ингэх шалтгаан ч байсан юм. Энд тайлбарласан
 заавруудыг бодит практикт үйлдэхэд, ялангуяа долоо хоногийн болон ойн тойрогт хийх
 зарим зүйлийг амьд багшийн удирдлагаар хийсэн нь хамаагүй илүү үр дүнтэй болно. Эдгээр
 зүйлийг хэр зэрэг ойлгож байгаагаа хэн нэгнээр шалгуулах хэрэгтэй, өөрийнхөө ахиц

дэвшлийг шалгуулах хүн хэрэгтэй, чиглүүлэгч дугуй машиныг шулуун явуулдгийн адил таны
 үйлдэлд амьд гараар засвар хийж байх шаардлагатай.
 Энэ номд тайлбарласан аргуудыг өөрсдийн зорилгоо биелүүлэхэд ашигладаг цөөн
 тооны бизнесчин байдаг бөгөөд тэдний тоо улам нэмэгдсээр байгаа. Шударгаар хэлэхэд,
 ийм төрлийн мэдлэгийг бусадтай хуваалцах ёстой учраас бид мэдлэгээ тантай хуваалцахад
 таатай байх болно. Хэрэв энэ систем үнэхээр ажилладаг бол, хэрэв 50 000 долларын зээлээс
 эхэлсэн “Андин Интернэшнл” жил тутам 100 000 сая гаруй долларын борлуулалт хийдэг
 компани болж өссөн нь үнэн бол яаж ийм амжилтад хүрснийг нь улам олон хүн ойлговоос
 улам олон хүний тусын тулд улам их хөгжил цэцэглэлт ирэх болно.
 Бид танд зааж өгөхдөө дуртай байх болно, бид Гэгээрсэн Бизнесийн Хүрээлэн /EBI/-г
 байгуулсан, жилийн туршид дэлхий даяар семинар зохион байгуулж байна. Манай төв байр
 Манхаттэнд байдаг, түүнчлэн Аризонагийн Таксон хотын ойролцоо “Очирын Уул” нэртэй
 гоёмсог том хотхонд EBI-ийн Бага хурлын Төв болон Бизнесийн Сургууль ажиллаж байна.
 Энд та нэгээс хоёр долоо хоног морь унах, гольф тоглох, ууланд аялах, тусгай хоол, тусгай
 дасгалтай эрүүл бизнесийн хичээлд суух, хамгийн чухал нь “Очир огтлогч”-ийн бизнесийн
 философийн талаарх лекц сонсох боломжтой. Та хаана ямар семинар болох тухай мэдээлэл
 авах, семинар зохион байгуулахад өөрөө яаж тусалж чадах тухайгаа мэдэгдэх, Бага хурлын
 Төвд болох хөтөлбөрүүдэд оролцохыг хүсвэл е-мэйлээр болон дараах хаягаар холбоо
 бариарай. Бид тантай дуртайяа хамтарч ажиллах болно.
 The Enlightened Business Institute
 P.O. Box 20373
 New York, NY 10009
 E-mail: [email protected]

Бүлэг 12
 Асуудлууд хоосон болох нь
 Та шинэ мөнгөө хийхдээ бие болоод сэтгэлээ яаж эрүүл байлгах тухай ярих нь
 “асуудлыг боломж болгон эргүүлэх” гэж нэрлэдэг эртний Буддист техникгүйгээр бүрэн
 бүтэн болохгүй. Үүнийг өнөөгийн болон хожмын гэсэн хоёр төвшинд хийдэг.
 Та 10-р бүлэгт өгүүлснээр, бид арван мянган карат очир худалдаж аваад компаниа
 дампууруулах дөхсөн тухай санаж байна уу? Эргэн санавал, маш амжилттай наймаа
 хийчихээд босстоо айхтар зэмлүүлж, уур хүрч, урам хугарсан эхний гурван хоромд таны
 санаанд яг орох гэж байсан муу ул мөрийг зайлуулсан шүү дээ. Түүний өнөөгийн үр дүн нь
 боссын өрөөнөөс гарахдаа санаа сэтгэл тунгалаг, саруул ухаантай, асуудлыг зохицуулж,
 алдаагаа засахад бэлэн болсон байсан. Хожмын үр дүн нь гэвэл, ууртай боссыг харах шинэ
 ул мөрийг оюун санаандаа суулгахаа больсон. Таны бизнесийн амьдрал тэр цагаас улам л
 саад тотгоргүй болсон.
 Тиймээс офисоос гарахдаа сэтгэл тайван, илүүдэл арван мянган карат очрыг яах вэ
 гэдгээ бодож байсан. Энд өнөөгийн утга нь та оюун санаагаа хамгаалсан, хожмын үр дүн нь
 шинэ санаа, шинэ хүч сэлбэж, аливаа асуудалд нуугдаж байдаг хоосон чанар буюу нуугдмал
 хүч дээр бодол санаагаа зөв байрлуулсан. Хоосон чанар гэдэг нь асуудал бол таны оюун
 санаан дахь ул мөрүүд танд асуудлыг асуудал гэж хүлээн зөвшөөрүүлж байгаа цагт л асуудал
 байна гэсэн утгатай. Хоосон чанар нь асуудлыг боломж болгон эргүүлэх боломж олгодгийг
 мэдэж авах нь зүйн хэрэг.
 Энэ үүднээс бол арван мянган карат очрыг асуудал гэж үзэх үү, шинэ боломжийн эхлэл
 гэж үзэх үү гэдгийг үнэ цэнэтэй бөгөөд зөвөөр ойлгох нь чухал юм. Тэдгээрийг асуудал гэж
 үзэх нь аль хэдийн таны санааг зовоож, таныг оюун санааны хувьд хамгаалах байрлалд
 оруулан бүтээлч идэвхийг чинь бууруулсан. Өнгөрсөн долоо хоногт танд галзуу санаа
 төрж, арван мянган карат очир цуглуулсан бол одоо та өөрийнхөө галзуу санаа ямар санаа
 байсныг санахгүй. Одоо энэ тухай ярья.

“Андин”-д байхад бидний хэрэглэж байсан нийтлэг стратеги бол санамсаргүй
 илүүдүүлээд авчихсан түүхий эддээ тохируулж бүтээгдэхүүнийхээ дизайныг өөрчилдөг
 байсан. Иймэрхүү нөхцөл байдалд сандарч тэвдэхгүй байгаа нь асар үнэ цэнэтэй оюун
 санааны бүтээлч орон зайгаа хаахаас /энэ нь асуудлыг зохицуулах санаа олох гэсэн таны
 төлөвлөгөөг хойшлуулна/ зайлсхийнэ, түүнчлэн дараачийн хэд хоногт юм уу хэдэн долоо
 хоногт таны ухамсартай оюун санаанд орж, боломжийг олж харахыг чинь хаах сөрөг ул
 мөрүүдээс сэргийлнэ. Тэгэхлээр, одоо санаа уужим, саруул ухаантай байж, тэр арван
 мянган карат очрыг яах вэ гэдэгт анхаарлаа төвлөрүүлэх нь чухал. Тэр чулуунууд маань цөм
 бүх төрлийн хэлбэр дүрс, зүсэлттэй жижигхэн бор хүрэн хэлтэрхийнүүд гэдгийг
 төсөөлөөрэй. Тиймээс тэдгээрийг зах зээлд борлуулна гэдэг хамгийн бэрх ажил, тостой
 дугуйт өрмөөр боловсруулалт хийх ёстой тэр жижиг хайргануудыг Энэтхэгийн очрын
 дилерүүдээр хямдхан шиг зүсүүлэхээс нааш бүтэхгүй. Одоо тэд “нэг каратын зүрх” гэж
 нэрлэдэг зүүлтэнд л таарна.
 Очирын дилерүүд болон их хэмжээний жижиг чулуу авсан эрдэнэсийн компаниудын
 хувьд энэ бол бурхны хишиг гэсэн үг. “Андин”-д ажиллаж байхдаа бид эхлээд бүх чулууг
 /нэг сая жижигхэн хэлтэрхийнүүд гэж түрүүн хэлсэн/ төмөр цилиндрт хийгээд металл
 саваагаар өдөржин хутгаж цилиндрийн ёроол дахь янз бүрийн хэмжээтэй жижигхэн
 нүхнүүдээр бүх чулууг доор нь залгаатай саванд унагадаг байсан. Дараа нь хэт нарийн
 мэдрэмжтэй очир хэмжигчээр хэлтэрхийнүүдийн жинг дунджаар хэмжих нарийн чимхлүүр
 ажил хийнэ. Нэг фунтийн саяны нэг хувиар хэмжигдэх жингийн тухай ярьж байгаа юм шүү
 дээ.
 Та таван өөр хэмжээтэй таван сав очир авлаа гэж бодоход хэмжээний ялгаа нь зөвхөн
 микроскопоор л харахаар өчүүхэн байна. Дараа нь тавин жижигхэн нүхтэй түүхий алтан
 зүүлтэнд хэлтэрхийнүүдийг суулгахад зарим нь бохир ус шиг өнгөтэй очрын хэлтэрхийнүүд
 бүхий зүрхэн хэлбэртэй шар алтан зүүлт гарч ирнэ. Дараа нь тооны машин барьж байгаад
 таван савнаас гарсан тавин чулуу нэг каратын 99,5 хувь буюу хууль ёсоор “нэг карат”
 жинтэй эсэхийг шалгана. Орой болоход од түгсэн тэнгэр мэт гялалзсан очир шигтгээтэй

алтан зүүлт бэлэн болсон байх бөгөөд түүнийг чамгүй сайн үнээр борлуулж болно, яагаад
 гэвэл үнэ нь орцондоо: алт, очир хоёр шүү дээ. Их дэлгүүрүүдэд ийм зүүлт үнэд орно.
 Ингээд эцэст нь та арван мянган каратын алдагдлыг арван мянган каратын ашиг болголоо.
 Тэгээд босс чинь таныг дахиад арван мянган карат чулуу олоод ир гэж явуулна.
 Энэ туршлагын агуулга илэрхий байна. Ертөнцөд байгаа юм бүхэн хоосон. Энэ бол
 ертөнц дээр байгаа юм бүхэн өөрийнхөө талаас сайн юм уу муу биш, нэг хүний хүнс нөгөө
 хүнд хор гэсэн утгатай. Аливаа юм өнгөрсөн үед таны оюун санаанд суусан сайн буюу муу
 ул мөрийн хүчээр та түүнийг сайн буюу муу гэж хүлээн авсны улмаас сайн буюу муу болдог
 юм. Асуудал бол өөрийнхөө талаас асуудал биш, харин таны оюун санаанд байгаа нэг юм
 түүнийг асуудал болгон харагдуулж байна. Асуудал болгоныг боломж болгон эргүүлж
 болно, учир нь асуудал байхгүй гэдэг нь өөртөө болоод өөрөөсөө асуудал юм.
 Энэ туршлагыг оролдоод үз. Дараагийн удаа бизнесийн асуудал тулгарахад, дараагийн
 удаа өрсөлдөгч чинь ямар нэг асуудал учруулахад тэр өрсөлдөгч бол танай компанид
 хайртай, танд асар их ашиг өгөхийг хүсэж байгаа, ирээдүйг зөгнөж мэддэг бурхны эх гэж
 бод. Өрсөлдөгч чинь таныг там руу илгээлээ гэж бодож байгаа, та өөрөө диваажин руу явж
 байгаагаа мэднэ. Та диваажин руу явж байхад дайсан чинь таны там руу явах замд саад
 хийнэ. Тиймээс хуучин зам чинь хаагдахад айж сандрах хэрэггүй, шинэ зам хай.
 Нөхцөл байдлыг энэ өнцгөөс харах бодитой юу? Тийм ч байж болно, үгүй ч байж
 болно. Энэ бол бодитой асуудал биш. Зарим тохиолдолд бодитой байж болно, зарим
 тохиолдолд үгүй. Эцсийн үр дүн нь аль ч тохиолдолд ижил байна. Асуудалд нуугдаж байгаа
 нуугдмал их хүчийг яаж илрүүлэхэд анхаарлаа төвлөрүүлбэл таны оюун санаанд зөвхөн сайн
 ул мөрийг, та ирээдүйд зөвхөн амжилтыг харах ул мөрийг суулгана.
 Энэ бүлгийн эхэнд бид асуудлыг боломж болгон эргүүлэх хоёр төвшин байдаг гэсэн.
 Нэг нь өнөөгийн төвшин, нөгөө нь хожмын төвшин. Асуудал болгоноос таны гарган авч
 чадах өнөөгийн боломж бол бүх юманд байгаа нуугдмал хүч, тэдгээрийн хоосон чанарыг
 олж харах юм. Чухам яаж харах вэ?

Асуудал бол бидэнд хэзээ нэгэн цагт тохиолдож байсан хамгийн их боломж. Хэрэв бүх
 юм дандаа сайн яваад байвал хамгийн муу гэж эртний Төвдийн мэргэн ухаан хэлдэг юм.
 Яагаад гэвэл юмс ямар учраас сайн байгаа цагтаа л бидэнд тохиолддог вэ гэж бид хэзээ ч
 асууж байгаагүй. Маш азтай юм тохиосон хүн “Яагаад заавал би гэж?” хэмээн үсээ үгтээн
 уйлж байхыг та хэзээ ч үзэхгүй. Тиймээс юмс үнэхээр яг хаанаас ирдэг юм бэ гэж бодоход
 хүрч байгаа юм.
 Удаан хугацаагаар тогтвортой амжилттай яваа компани болон амжилтдаа бялуурсан
 маадгар захирал одоо яах бол гэж санаа зовохоос илүү том асуудал байдаггүй юм. Юмс
 үргэлж өөрчлөгдөж байдаг, бялуурч маадайх бол юмс яагаад бодитойгоор болдог вэ гэсэн
 гүн бөгөөд хэцүү эрэлд гарах эхлэлийн цэг биш. Тиймээс асуудал бол өөрөө агуу боломж
 мөн гэж хэлэх нь хий дэмий үг биш. Зовлон гачаал бидний ертөнцийг чухам юу удирддаг вэ
 гэдгийг мэдэхэд түлхдэг, хэрэв биднийг нуугдмал хүч болон ул мөрийн хуулийг илрүүлэхэд
 хөтөлбөл бидэнд тохиолдох хамгийн сайн зүйл тэр болой.
 Гурав дахь зорилго
 Арагшаа хараад
 Мэдэж ав,
 Ашиг нь гарна
 Бүлэг 13
 Ширли
 “Очир огтлогч”-ийн мэргэн ухаан дундуур хийсэн бидний аялал биднийг хоёр агуу их
 газарт хүргэлээ. Нэг нь нуугдмал хүч болон оюун санаан дахь ул мөрийн ертөнц, бид
 өнгөрсөн үед бусдад ямар үйл хийснээс бүхэлдээ хамаардаг бизнесийн ба хувийн амьдралд
 гардаг амжилт ба бүтэлгүйтлийн төсөл зургийг бид ямраар харж байгааг тусгасан дэлгэцээс
 бүтсэн, биднийг хүрээлэн буй бодит байдлын хийц. Товчхон хэлбэл, мөнгө үнэндээ хаанаас
 ирдгийг бид мэдэж авлаа, бид түүнийг авах үнэн баталгаатай аргыг бидэнд өглөө.
 Хэрэв бид мөнгөний ашиглалтыг баясгахгүй бол мөнгө өөрөө тэр чигээрээ ямар ч
 утгагүй гэдгийг мэдэж авлаа, бид ажил дээрээ ч, түүнээс гадуур ч эрүүл бие, саруул ухаанаа

яаж хадгалахыг сурлаа, он жилүүдийн урсгалд яаж орь залуу, хүч тэнхээтэй, бүтээлч байж
 чадах вэ гэдгийг мэдэж авлаа. Гэвч бид эцэст нь амин чухал нэг зүйлийн талаар ярих ёстой,
 энэ бол та мөнгийг хичнээн амжилттай хийж, түүнийг зөвөөр баясгах цэвэр тунгалаг
 ухаантай байлаа ч гэсэн таны бизнес, тэр ч байтугай таны амьдрал нэг л өдөр төгсгөл болно
 гэдгийг мэдэх ёстой гэдэг талаар ярина гэсэн үг юм. Буддист уламжлалаар бол, бизнесчин
 хүн маш их мөнгө хийсэн учраас жинхэнэ аз жаргалтай байдаггүй, маш их мөнгөтэй болоод
 түүнийгээ яаж бүрнээ баясгахыг мэддэг учраас ч жинхэнэ аз жаргалтай болдоггүй гэдэг.
 Төгсгөл бол эхлэл, үргэлжлэл хоёртой адил чухал зүйл, та төгсгөлд, зайлшгүй төгсгөлд ирэх
 боломжтой байх ёстой, өөрийнхөө амьдрал, бизнес хоёрыг эргэж хараад, би ямар ч гэсэн
 дэмий амьдраагүй юм байна, миний завгүй өнгөрөөсөн цагууд, хүч чармайлтын он жилүүд
 бодит утга агуулгатай юм байна гэж нэр төртэйгөөр хэлэх боломжтой байх ёстой.
 Та өөрийнхөө амьдрал, ажил үйлсийг зайлшгүй төгсгөлийнх нь үүднээс харах
 боломжгүй бол миний бизнес энэ ертөнцөд бодит утга агуулгатай, үр ашигтай юм байна
 гэж хэлэх боломж танд ирэхгүй. Хэрэв та амьдралынхаа сүүлчийн цагуудад өөрийгөө харах
 боломжгүй байвал, хэрэв та өөрийгөө ирээдүйд харах боломгүй байвал, та амьдралдаа юу
 юу хийснээ эргэж харах боломжгүй байвал таны өнгөрүүлсэн амьдрал утга учиртай эсэхийг
 та харж чадахгүй. Тийм учраас энэ бүлэгт Ширлийн тухай өгүүлэх юм.
 Ширлиг ярихын тулд бид “Очир огтлогч”-ийг эргэж харах хэрэгтэй болно. Эртний
 судруудын хамгийн алдартай мөрүүд нь төгсгөлдөө байдаг бөгөөд тэдгээрийг хамтад нь
 “Мөнхбусын бадаг” гэж нэрлэдэг ба энэ нь Буддист ертөнцөд туйлын чухал хэмээн үздэг
 учир төвд лам нар тэргэл сартайд юм уу шинэ сарнаар тэрхүү бадаг шүлгийг нэг ч
 түгдрэлгүйгээр аялгуулан хэлдэг билээ. Нэг иймэрхүү утгатай:
 “Юм бүхэн шалтгаанаар өдөөгдөх нь
 Од мэт,
 Нүдэнд орсон тоос мэт,
 Зул мэт, хий үзэгдэл мэт,
 Шүүдэр мэт, хөөс мэт,

Зүүд мэт, цахилгаан мэт
 Бүр үүл ч мэт”
 Чони лам энэ бадгийг дараах маягаар тайлбарласан, тэгэхдээ жинхэнэ эхийн үгсийг
 тодоор хэвлэсэн байна. Энэ бадгийн үгсийн утга нь мөнх бусын тухай зааварчилга бус,
 харин юмст байдаг нуугдмал хүч буюу хоосон чанарын үзэл санаатай хүчирхэг холбоотой
 болохыг та харж чадна.
 Дараа нь нэгтгэн дүгнэлт байх бөгөөд тэр нь бүх юм шалтгаанаар хэрхэн өдөөгддөг нь
 тэдгээрийн өөрсдийнх нь мөн чанарын хувьд хоосон буюу мөнх бус болохыг харуулна. Энэ
 бүхэн нь “од мэт, нүдэнд орсон тоос мэт, зул мэт” гэх мэтээр өгүүлсэн бадагт оршиж байна.
 Бид жишээ болгож хүмүүний махбодийн таван төрөл болон бусад зүйлийг авч болох
 юм. Энэ бүхнийг дараах зүйрлэлүүдээр тайлбарлаж болно.
 Одод шөнө гарч ирдэг, өдөр болохоор алга болдог. Хүмүүний махбодь болон бусад
 зүйлс ч гэсэн иймэрхүү шалтгаанаар өдөөгддөг. Хэрэв хүмүүний ухаан санаа үл мэдэхийн
 харанхуйгаар дүүрсэн бол тэдгээр одод сүүлчийн утгаар орших буюу харагдахгүй. Нар
 мандлаа, юу ч өөр дотроо болон өөрөөсөө оршдоггүй гэж үздэг мэргэн ухааны нар мандлаа
 гэж төсөөлбөл тэдгээр зүйлс сүүлчийн буюу угийн утгаараа оршихгүй. Тиймээс бид тэдгээр
 зүйлсийг “од мэт” оршиж байгаагаар нь харах болно.
 Бидний нүдэнд тоосны ширхэг ч юм уу ямар нэг тиймэрхүү юм орлоо гэж төсөөлье.
 Тэгвэл ямар нэг юмыг харах гэж оролдлоо ч гэсэн тэр юм яг байгаа байдлаараа харагдахгүй,
 арай л өөрөөр харагдах болно. Энэ нь оюуны мэлмийг үл мэдэхийн харанхуйгаар хаасантай
 адил буюу. Юмс ямар нэг шалтгаанаар өдөөгдсөн учир оюуны мэлмийд өөрийнхөө байгаа
 байдлаас өөрөөр харагдаж байна.
 Нарийхан хөвөн голоор өдөөгдсөн шар тосон зул хэсэгхэн зуурт асан бадраад дараа
 нь төдөлгүй унтарна. Янз бүрийн шалтгаан, нөхцөлөөр өдөөгдсөн зүйлс нэг хэсэгтээ асан
 бадраад дараа нь удалгүй унтарч үгүй болдог.
 Хий үзэгдэл бол яг байгаагаасаа өөрөөр харагддаг зүйл. Шалтгаанаар өдөөгдсөн зүйлс
 бас л оюун санааны алдаатай байдалд өөр дотроо болон өөрөөсөө харагддаг.

Шүүдрийн дусал хурдан алга болдог, шалтгаанаар өдөөгдсөн зүйлс ч ялгаагүй, байгаа
 байдлаараа хоромхон зуурт харагдаад хурдан үгүй болдог.
 Усыг хутгах юм уу боргилуулбал хөөс үүснэ, усан бөмбөлгүүд гэнэт үүсээд л тэр дороо
 алга болно. Шалтгаанаар өдөөгдсөн бусад зүйлс ч ялгаагүй: нөхцөл бүрдэхэд гэнэт үүснэ,
 тэгээд л тэр дорхноо үгүй болно.
 Зүүд гэдэг бол нойроор өдөөгдсөн хуурмаг мэдрэхүй. Хуурмаг шалтгаанаар өдөөгдсөн
 үзэгдэл бодитой юм шиг төсөөлөгдөнө, оюун санаанд үл мэдэхийн харанхуй нөлөөлнө
 /нуугдмал хүч/.
 Цахилгаан гялсхийгээд л алга болдог. Шалтгаанаар өдөөгдсөн зүйлс тэдгээрийг
 өдөөсөн нөхцөлөөс шалтгаалан хоромхон зуурт үзэгдээд алга болдог.
 Үүл бол газрын усны ууршилтаас хамааран тэнгэрт үүсэж бөөгнөрөөд алга болдог зүйл.
 Шалтгаанаар өдөөгдсөн зүйлс ч ялгаагүй, нэг буюу хэсэг ул мөрийн нөлөөнөөс хамааран
 үүсээд алга болдог.
 Дээр дурдсан зүйрлэл бүр нь өөр дотроо болон өөрөөсөө оршдог шалтгаанаар
 өдөөгдсөн зүйл яагаад байдаггүйг тайлбарлаж байгаа юм.
 Энд бүхэл бүтэн бүлэг шалтгаанаар өдөөгдсөн зүйлсийг бас тайлбарлана. Их багш
 Нагаржунайн судраас нэг жишээ авъя:
 Таны махбодь бол хөөсөн бөмбөлөг
 Таны мэдрэмж давлагааны хөөс адил
 Таны үзэл санаа зэрэглээ адил
 Таны бусад зүйл хоосон сав
 Таны ухамсар хий үзэгдэлтэй ижил
 Танд Нарны дүү ингэж хэлсэн юм.
 /Эдгээр нь дээр дурдсан хүмүүний таван махбодь бөгөөд нарны дүү гэдэг нь Буддагийн
 өөр нэг нэр/.

Их багш Камалашила гурван цагт /өнгөрсөн, одоо, ирээдүй/ эцсийн гурван
 зүйрлэлийг өгсөн ба энэ нь бидний дээр өгүүлснээс бага зэрэг ялгаатай боловч энэ хоёр
 зүйрлэл эсрэг тэсрэг биш.
 Товчхондоо, агуу их Будда бидэнд “шалтгаанаар өдөөгдсөн юм бүхнийг мөнх бус гэж
 үз, бүх юм өөрийн хоосон чанараараа дээр дурдсан есөн жишээтэй адил” гэж хэлсэн юм.
 Бид бас эдгээр мөрүүд нь хүмүүнд ч, бусад бүх юманд ч төрөлх мөн чанар байхгүй гэдгийг
 өгүүлж байна гэж үзэх ёстой. Дээрх бадаг нь хүмүүний мөнх бусыг, хувь хүний хувьд бид
 бизнесийнхээ төгсгөлд, амьдралынхаа төгсгөлд ирэх ёстой гэдгийг шууд утгаар хэлсэн
 байна. Үүнийг нэлээд гүн ойлгохын тулд ул мөрүүд болон нуугдмал хүчээр тайлбарлаж
 болно. Энэ бол бидний оюун санаанд байгаа ул мөрүүд нь бидний оршин буй ертөнцийн
 талаарх бидний төсөөллийг, тэр ч байтугай бидний бие махбодь болоод оюун санааг
 бүтээдэг гэсэн үг юм. Эдгээр ул мөрүүд бусад аливаа энергитэй адил, тодорхой нөхцөл
 байдалд хөдөлгөөнд ордог аливаа бусад зүйлстэй адил юм.
 Ерөнхийлж хэлбээс, юмс хөдөлгөөнд ордог нь, ул мөрүүдийн адил зарим зүйлс бидний
 эргэн тойронд байгаа ертөнц, тэр ч байтугай бидний бие махбодь болоод оюун санааг ч
 хүртэл бусад юмсыг бий болгодог нь тэдгээр юмс үүсэж бий болсонтойгоо адил үгүй болох
 нэг цэгт очих нь зайлшгүй юм. Аливаа юм үгүй болох нь үүсэхээсээ амархан. Та бейсболын
 бөмбөгийг цохиураар цохих үедээ энэ бөмбөг өнхөрч байгаад хаа нэгтээ яаж ийгээд
 зогсоно гэдгийг мэдэж байна. Та бизнесийн гараагаа хийсэн болохоор нэгэн цагт бизнес
 чинь зогсоно. Та нэгэнт төрчихсөн учир амьдрал чинь нэгэн цагт төгсөнө, үүнд өөр
 шалтгаан хэрэггүй. Таны хувийн амьдрал, таны бизнесийн амьдрал ямар нэг утга
 агуулгатайгаар дуусах эсэх нь амьдрал нэг өдөр дуусна гэсэн бат итгэлтэй байх эсэхээс
 хамаарна.
 Би анхныхаа ажлыг хийхээр “Андин”-д орж ирэхдээ Ширлийн дотор яваад орчих шиг
 болж билээ. Тэр үед компанид түүнээс өөр ажилчин байгаагүй болохоор тэр биз. Би
 найман жил жижигхэн хийддээ лам багшийнхаа хамт зөвхөн судалгаа, бясалгалдаа хамаг
 анхаарлаа төвлөрүүлсэн учир өглөө бүр автобусаар хоёр цаг яваад ирэхэд Нью-Йорк хотын

чимээ шуугиан, үнэр танарт бөөлжис цутгадаг байсан ч өдөржин Ширлиг харахаар бүх юм
 тэнцвэртэй болдог байлаа. Ширли бол чийрэг чанга биетэй, бардам зантай, хар үстэй, өрөө
 дүүрэн инээмсэглэлтэй ямайк бүсгүй байсан, Аризонад өссөн би урьд нь ямайк хүн
 хараагүй байсан бөгөөд тэр чигээрээ амьд нарны гэрэл болсон энэ эмэгтэй англи хэмнэлтэй
 сайхан дуу аялан коридороор нааш цааш алхалж байгааг харахаар дотор нь орчих шиг
 санагддаг байсан юм. Ширли болон түүний нөхөр Тед хоёр тэр дорхноо л манай гэр бүл мэт
 болсон, компани маань жил бүр 100 сая гаруй долларын борлуулалт хийдэг болтлоо орлого
 нь жил бүр хоёр гурав дахин нэмэгдэж байх тэр үед бид компаний эзэд Офер Аяа хоёртой
 жаргал зовлонгоо хуваалцаж явлаа. Дараа нь Ширли бид хоёр компаний хоёр том хэлтсийг
 удирдсан, би очрын хэлтсийг, тэр хуваарилалтын хэлтсийг удирдаж байв.
 Ширлийн сонсоод л баймаар сайхан хошигнол, эргэн тойрондоо байгаа хүн бүрт
 түгээж байдаг сайхан сэтгэл үнэхээр домог мэт байсан, бид шөнийн нэг, хоёр цаг хүртэл
 ажилладаг байсан ч тэр өглөө ирэхдээ л ямар баяр баясгалантай байсан ажил тарахад тэр л
 чигээрээ гардаг байлаа. Ая дуу түүний амнаас хэзээ ч салдаггүй, бүр зуугаад хүний ажлыг
 удирдан зохицуулж, өдөр бүр арван мянган хэсэг эрдэнэс хайрцаглаж, ачуулж байхдаа ч
 дуулж л байдаг хүн. Өглөө хамгийн түрүүнд ирээд, шөнө хамгийн сүүлд явна, өөрийнхөө
 ажилчдын төлөө амиа өгөхөөс буцахгүй, тиймээс хамт ажиллаж байгаа хүн бүрийн хайрыг
 булаасан юм. Түүний нүднээс цацарч байдаг дотоод их хүч, Христ бурхандаа итгэх гүн их
 бишрэл нь түүнийг бидний хэнээс нь ч хүчтэй болгосон юм.
 Түүнд асуудал тулгарсан анхны тохиолдлыг би санаж байна, Ширлид ийм юм
 тохиолдох нь буруу гэж хүмүүс хэлж байсан, тэгээд бид эмнэлэгт очиж түүнийг эргэхээр
 шийдсэн юм. Энэ бол таны дийлдэшгүй хүчирхэг гэж бодож байсан юм дэндүү хэврэг
 болохыг мэдэхтэй адил гэнэтийн цочрол байлаа. Тэгэхэд надад энэ тохиолдол ээж маань
 хөхөн дээрээ том хавдартай болсон, аав маань ан хийж яваад халтирч унан уулын уруу
 өнхрөхөд би бас нэг хүүгийн хамтаар түүний том биеийг хясаа руу унагаахгүйн тулд хамаг
 чадлаа шавхан татаж байсантай адил сэтгэгдэл үлдээсэн. Ширэлд чихрийн шижин өвчний

нэлээд ноцтой хүндрэл үүссэн боловч өөрөө нэг их тоолгүйгээр тогтмол сайн хооллож,
 өдөр бүр зөв цагт нь хэдэн тун эм уугаад байвал айх юмгүй байсан юм.
 Компани маань зах зээлд өндөр авч,бид дийлдэшгүй болсон, эргэн тойронд болж
 байгаа үйл явдлуудын хүрээ ямар нэг зүйлийг яаж зөв хийхийг мэдэхээргүй болгосон үе
 байлаа. Ширлэ бид хоёр хэдхэн цагийн дотор олон зуун мянга, магадгүй сая сая доллартай
 тоглодог тийм цэгт хүрчхээд байв. Бидний ажил ихсэхийн хэрээр цалин маань өсөж, бид
 өөрсдөө офисуудын хаант улс доторх жижигхэн бурхад болж, өрөө тасалгаа дүүрэн
 хүмүүсийн ирээдүйг хэлэлцэн тэднийг бидний эзэмшлийн хүүхэлдэй юм уу тоглоомон
 цэргүүд шиг ийш тийш нь хүссэнээрээ тавьж байлаа. “Андин” цадаж ханахыг мэдэхгүй эрх
 дураараа эзэгтэй шиг болж, биднээс боломжгүй зүйлийг ч шаардан, бидний хэрээс хэтэрсэн
 их ажил хийлгэж, хариуд нь урьд өмнө зүүдэндээ ч үзээгүй их мөнгө өгч байсан. Ингээд л
 Ширли бидний адилаар шөнө дунд хүртэл ажил дээрээ суудаг болсон юм.
 Ажлаас өөр чухал юм гэж байсангүй. Ширли эхэндээ зарим өдөр үдийн хоол идэх ч
 завгүй байснаа сүүлдээ ийм өдрийн тоо бүр олширсон. Тэр эмээ уух тухайгаа санадаг ч
 байсан байж магадгүй үгүй ч байж магадгүй, гэвч “Ж. С. Пенни”-д илгээх мангас ачаа ганц
 минут ч амрах зав өгдөггүй байсан юм. Амсхийх чөлөөгүй цагууд болон хэт ачаалал түүний
 биеийг муутгаж эхэлсэн ч тэр өөрөө биеэ боддоггүй байсан. Тэр үед миний сурсан
 бизнесийн амьдралын хамгийн чухал нэг сургамж бол: жинхэнэ сайн ажилтнууд
 өөрсдийгөө хорлох хүртлээ зүтгэсээр л байдаг, ажил хохирч байлаа ч гэсэн хүмүүсээ хүчээр
 ч хамаагүй амраах хэрэгтэй гэдгийг мэдэхэд менежерүүдийн зүгээс асар их мэргэн ухаан
 болон өөрийн хяналт шаардана.
 Ширли олон хүнтэй хэлтэс удирдах боломжгүй болоод ирэхэд эзэд маань хэрэглэгчид
 үйлчлэх газар нэртэй шинэ хэлтэс нээж, түүний ажлын ачааллыг багасгасан. Дараа нь хэсэг
 амарч, их үнэтэй бөөрний диализ эмчилгээ хийлгэхээр Нею-Хэмпшир рүү шилжсэн.
 “Андин” улам л өсөж, миний ажлын өдөр цагт мянган бээрийн хурдаар довтлон, заримдаа
 өдөрт гурав дөрвөн удаа утасдахад л эрдэнэсийн чулуу манай хэлтсээр жижигхэн

дугтуйгаар биш, хогийн саваар, хэдэн зуугаар биш, хэдэн арван мянгаар урсан өнгөрч
 байлаа. Харин Ширлийн ажлын өдрийн хурд удааширсан.
 Сүүлд нь би түүнд санамсаргүй утасдахад тэр эмнэлэгт хоёр хөлөө тайруулаад гэртээ
 гарч ирсэн байлаа. Тэгсэн ч урьдынхаа адил баяр хөөртэй, бусдын төлөө анхаарал тавьдаг
 хэвээрээ, өөрийнхөө тухай ярихаасаа илүү миний тухай л асуугаад байсан, тэгээд цаашид
 яах вэ гэж асуухад анх удаа маш их гайхаж билээ. Удалгүй тэр нас барсан.
 Ширли нас барсан тухай мэдээ сонсоод, олон жил хамтдаа байж, өчүүхэн төдий ч баяр
 гунигаа хуваалцаж байсан тэр эмэгтэй алга болсон, дахиад хэзээ ч эргэж ирэхгүй гэж мэдээд
 бид нэг компанид ажиллаж амьдарч байсан он жилүүдээ эргэлтийн цэгт хүрсэн хүний
 нүдээр эргэж харсан юм. Тэр он жилүүд ямар нэг утга учиртай байсан юм уу гэж бид анх
 удаа өөрөөсөө асуусан билээ. Тэр жилүүд хөгжилтэй байсан, бүр түүнээс ч илүү байсан,
 ашиг орлогын төлөө байсан, гэвч агуу бөгөөд чухал ажлын тухай хоосон төсөөлөл
 Ширлийн эргэж ирэхгүй аянаар, үхлийн үнэний өмнө замхран арилсан юм. Мөнгөний
 төлөө улайрсан дайн дахиж болоогүй. Одоо бол энэ ямар нэг ноцтой зүйл. Одоо бол энэ
 тогтоож авах зүйл. Бид энд бодит амьдралаа өнгөрүүлсэн, тэгээд энэ амьдралаас явна. Хэн ч
 манай компаний хүч чадал зах зээлд өсөж байгаагаас хамаарахгүйгээр, компани өсөж
 томрохын хэрээр бидний нэр хүнд, мөнгө өсөж байгаагаас үл хамааран энэ бол тэтгэвэртээ
 гарсны дараах хэд хоногт сэтгэл эмзэглүүлсэн дурсамж төдий зүйл гэсэн баримтыг урьдын
 адил хэрэгсэхгүй байж чадахгүй.
 Бизнесийн талаарх Буддист хандлага бид өглөө бүр офистоо орж ирэхдээ “Хэрэв би
 өнөө шөнө үхэх юм бол сүүлчийн өдрөө ингэж өнгөрөөх хэрэг байна уу?” гэж өөрөөсөө
 асууж байх ёстой гэдэг. Энэ бол өөрийнхөө сэтгэлийг зовоох ч юм уу өөр ямар нэг гутраа
 үзэл биш. Энэ бол маш практик алхам, энэ таныг чөлөөлнө, энэ танаар агуу бизнес
 хийлгэнэ, та зайлшгүй төгсгөлдөө хүрч, туулсан замаа эргэж харах цагт жинхэнэ бахархаж
 чадах бизнесийг хийлгэнэ. Үүнийг яаж хийх тухай ярья.
 Төвдийн хийдүүдэд “Үхлийн бясалгал” гэдэг нэртэй нэг практик байдаг юм. Энэ үгийг
 сонсоод таны санаанд хаа нэгтээ хүйтэн газар хэвтээд, хамарт чинь олон гуурс

шургуулчихсан, төрөл төрөгсөд чинь цугларчихсан уйлалдаад л, зүрхний бичлэгийн
 аппарат түгшүүрийн дохио өгч байгаагаар төсөөлөгдөж магадгүй. Тийм биш. Энгийнээр
 тайлбарлавал, та өглөө сэрээд орондоо нүдээ анин хэвтэж байна гэсэн үг. Тэгээд өөртөө
 “Би өнөө шөнө үхэх гэж байна. Үлдсэн цагтаа хийх хамгийн сайн юм юу байна?” гэсэн
 асуулт тавина.
 Таны санаанд хоёр гурван юм орж ирнэ. Нэгэнт л өнөө шөнө үхэх гэж байгаа юм бол
 нэг л ер бусын өдөр байх ёстой, жишээ нь урьд нь хийх гэж бодоод зориглодоггүй байсан
 зүйл байж болно: байшингийн хана өөд авирдаг ч юм уу, жаахан аюултай л даа, гэвч өнөө
 шөнө үхэх гэж байгаа юм чинь айх юу байх вэ, утсан дээгүүр явдаг ч юм уу эсвэл караокед
 орж дуулдаг ч юм уу, эсвэл Бродвейн тоглолтын хамгийн үнэтэй тасалбар авдаг ч юм уу гэх
 мэт санаа орж ирэх байх гэж би бодож байна.
 Үхлийн бясалгалын практикийг тогтмол, нэлээд удаан хугацаагаар хийвэл хүчтэй
 нөлөө үзүүлнэ. Маш хурдан гарах нэг үр дүн нь та амьдралаа цэгцтэй болгоно: жишээ нь
 эзэмшиж байсан эд юмнуудаасаа салах юм уу их эрчимтэй ажиллахаа болино. Энэ бол бие
 махбодийн хувьд ч, санаа сэтгэлийн хувьд ч шинэ маягийн эрх чөлөө болно. Та ер нь хэдэн
 гуталтай вэ? Та огт харахаа больсон, урьд өмнөх амралтын цагаараа авахуулсан зурагнууд
 чинь хаа байгаа вэ? Эдгээр асуултыг сонсоод таны санаанд янз бүрийн гутлууд чинь
 харагдана. Таны санаа үүдний пин юм уу ханын шүүгээнд орж, наанадаж байнга хэрэглэдэг
 нэг зүйлээ харна. Дараа нь таны санаа зургийн цомгуудыг харж, зарим нэгийг нь нээж үзнэ.
 Энэ бүхэн нь та өөрийн эзэмшлийн бүх эд хогшлыг оюун санааныхаа хаа нэгтээ, ямар
 нэг төвшинд хадгалж байдгийн баталгаа юм. Түүнээс гадна таны оюун санааны орон зайн
 зарим хэсэгт эдгээр зүйлээр дүүрсэн байна гэсэн үг, хүний оюун санаа маш их мэдээлэл
 багтаадаг компьютерийн хатуу дисктэй адил гэдгийг сана. Хатуу диск нь дүүрсэн
 компьютер яаж ажилладаг билээ: программууд нь ажиллахаа болино, бүх үйлдэл нь удаан
 болно, систем нь эвдэрнэ. Маш их хоосон зайтай хатуу диск бүхий шинэ компьютер дээр
 ажиллахад ямар сайхан байдаг билээ та бас мэднэ. Үхлийн бясалгалын үзэл санаа нь нэгээс
 нөгөөд шилжих юм. Түүнд хүрэх хамгийн хурдан бөгөөд бохир зам нь та гэртээ байгаа

хэрэглэхээ больсон, хэрэглэж байгаа юмнуудаа гаргаж хаях. Ингэвэл гэртээ байгаа
 юмнуудын 75 хувиас салж болно, би энэ юмыг сүүлийн зургаан сард хэрэглэсэн бил үү гэж
 бодох нь сайн дүрэм юм. Хэрэв хэрэглээгүй бол хаях хэрэгтэй.
 Та энэ бясалгалыг удаан хийгээд ирвэл эд хогшлоо яах тухай шийдвэр гаргаж эхэлнэ.
 Хэрэв та үнэхээр өнөө шөнө үхэх гэж байгаа юм бол “Сандэй” сонины бүтэн дугаар ч юм уу
 захиалдаг сэтгүүлүүдээ бүгдийг нь унших юм уу? Эсвэл сонирхолгүй байлаа ч гэсэн
 зурагтын нэвтрүүлгүүдийг сонголтгүйгээр үздэг ч юм уу? Эсвэл гадагш гараад зоогийн
 газарт орж бусад менежерүүдийн талаар хов жив ярьсан шиг нэг хоёр цаг суух юм уу?
 Тэгээд хэрэв би өнөөдөр үхдэггүй юм гэхэд аль нэг өдөр үхэж л таараа гэж бод. Яагаад гэвэл
 яг өнөөдөр ч үхэх юм бил үү, хэн мэдлээ.
 Энэ процессын аль нэг цэгт та өөрийнхөө бизнесийг шалгаж эхэлнэ. Хэрэв та өнөө
 шөнө үхэх гэж байгаа л юм бол энэ ажлыг та заавал хийх хэрэг байгаа юм уу? Энэ бол таны
 хийх ёстой зүйл мөн боловч эхлэхээс жаахан айгаад байна, учир нь та үүнийг хийснээр
 хангалттай мөнгө олж чадна гэдэгтээ итгэлгүй байна уу? Эсвэл урьд нь хийж байгаагүй цоо
 шинэ ажил болохоор болгоомжлоод байна уу, эсвэл өөрийгөө бүрэн дайчлахаас залхуураад
 байна уу? Амьдрал үнэхээр богинохон, таны ажиллах жилүүд маш хязгаарлагдмал, таны эрч
 хүч, эрүүл мэнд, санаа сэтгэл оргил үедээ байх хугацаа тун ч богинохон. Хэрэв та өдөр бүр
 чухал гэж үзсэн зүйлээ л хийдэг бол хэдхэн долларын төлөө энэ ажлыг хийх хэрэггүй ч байж
 болох юм.
 Үхлийн бясалгалын төгсгөлийн үед иймэрхүү төрлийн сэтгэлгээ хүний амьдралд
 байдаг жинхэнэ агуу сайхан бөгөөд утга төгөлдөр зүйлст өөрийн эрхгүй татагдан ордог. Та
 дотоод бодол болон бясалгалын явцаар дамжин өөрийн санаа бодлыг таны ажил,
 амьдралын эцэс рүү хөтлөх зүйл рүү чиглүүлнэ. Та хангалттай их мөнгийг аль хэдийн
 хийчихсэн байх. Та өөрийнхөө үндсэн хэрэгцээг хангасан, бүр тансаг хэрэгцээгээ ч
 хангасан, гэр бүлийнхнийхээ хэрэгцээг хангаж байгаа. Албан тушаалын хувьд бол таны бие
 эрч хүч болон оюуны хүч чадал арай хүрэхээргүй өндөрт гарсан, таны баялаг туршлага
 бараг л ямар ч үүргийг амжилттай биелүүлэх боломжтой болсон байгаа.

Энэ бол оюун санааны хувьд, амжилтад хүрсэн бизнесийн хүмүүс өглөг буяны үйлсэд
 татагдан ордог тэр цэг юм. Тэд хийх юмгүй болчхоод ингэж байгаа юм биш, харин бүхэл
 амьдралынхаа эцэст өөрийн хуримтлуулсан мөнгө, эрх мэдэл, туршлагаа ашиглан хийж
 чадах хамгийн утга төгөлдөр ганцхан зүйлд оюун санаагаа чиглүүлж байгаа юм. Ийм хүмүүс
 бол бидний түрүүн ярьсан тэр цэгт хүрсэн хүмүүс. Тэд ажил, амьдралынхаа эцсийн цэгээс
 өнгөрсөн бүх амьдралаа эргэж хараад, “Ямар нэг утга учир байна уу?” гэж асуух зайлшгүй
 процессыг эхэлж байгаа юм.
 Энэ санаа бол өнгөрсөн амьдралаа бүрэн баяр баясгалан, сэтгэл ханамжтайгаар харах
 боломжийг танд олгох шийдвэр гаргах хэдхэн жилийн хугацаа танд байна гэсэн санаа юм.
 Та ийм юм хийх боломжтой болно гэдгийг мэдэх нь зорилго биш боловч таны ажил
 амьдралын зам бүхэлдээ баяр баясгалан, сонирхолтой зүйлээр дүүрэн байх ёстой. Тиймээс
 үхлийн бясалгалын одоо эхлэх гэж оролдоод үз, тэгвэл таны оюун санаа дараачийн бүлэгт
 үзэх “өөрийгөө бусдаар солих”гэж нэрлэдэг байдалд орох болно.
 Та өнгөрсөн амьдралаа эргэж хараад зөвхөн өөрийнхөө бизнест төдийгүй бизнес гэдэг
 тэр ертөнцөд хамгийн чухал бөгөөд утга төгөлдөр зүйлүүдийг хийснийгээ сэтгэл
 хангалуунаар мэдэх болно. компаниуд хүнээс ялгаагүй: тэд аливаа юмсын мөн чанараар
 төрдөг, өөрийнхөө амьдралаар амьдардаг, дараа нь хүч чадал нь сулардаг, үхдэг. Та
 өөрийнхөө амьдралыг үнэлж цэгнэхэд ашигласан тэр үзэл санаагаараа бизнесийнхээ
 амьдралыг үнэлж цэгнээд бизнес тань дуусаж байгааг мэдэх болно.
 Бизнес үхнэ гэдэг үнэнийг мэдэж байгаа бизнесчин хүн бүр амжилтынхаа ид дунд үед ч
 гэсэн бизнесийн асар хүчирхэг байр суурьтай байдаг. Ийм хандлага таны толгойг саруул
 байлгаж, таны амьдралын эн тэргүүний зүйлсийг шулуун байлгана. Будда өөрийнхөө
 бизнесийн эцэс, Буддизмын эцсийг тод харж байсан бөгөөд үүнийг өөртөө ч, даган
 бишрэгчдэдээ ч тодорхой байлгахын тулд энэ эцсийн тухай байн байн ярьдаг байжээ.
 “Очир огтлогч”-д тийм ярианы нэг хэсэг байдаг, энэ хэсэг Субути Буддагаас ингэж
 асууснаар эхэлдэг:

“Ялж Төгс Нөгчсөн минь ээ, ирээдүйд, сүүлийн таван зуугийн өдрүүдэд, Буддагийн
 ариун сургаал эцсийн мөхөлдөө ойртож байх үед юу болох буй? Тэр цагуудын хэн нэгэн
 үүнтэй адил эртний судруудад өгсөн тайлбаруудын утгыг хэрхэн нямбайлан үзэх буй?
 Ялж Төгс Нөгчсөн хариулвай:
 “Субути минь, чи сая асуусан “ирээдүйд, сүүлийн таван зуугийн өдрүүдэд, Буддагийн
 ариун сургаал эцсийн мөхөлдөө ойртож байх үед юу болох буй? Тэр цагуудын хэн нэгэн
 үүнтэй адил эртний судруудад өгсөн тайлбаруудын утгыг хэрхэн нямбайлан үзэх буй?”
 гэсэн асуултыг хэзээ ч асуух ёсгүй”.
 Асуудал нь юу вэ гэвэл ирээдүйд үүний адил эртний судрууд буюу Буддагийн бодит бие
 болон физик биеийн мөн чанарыг тайлбарласан эртний судруудад итгэдэг юм уу маш их
 сонирхдог хэн нэгэн байх уу үгүй юу гэдэг асуудал юм. Субути энэ асуудлыг хөндөхийн тулд
 “ирээдүйд, сүүлийн таван зуугийн өдрүүдэд, Буддагийн ариун сургаал эцсийн мөхөлдөө
 ойртож байх үед юу болох буй?” гэж эхэлсэн асуулт тавьжээ.
 Хариуд нь Ялж Төгс Нөгчсөн “Субути минь, чи сая асуултыг хэзээ ч асуух ёсгүй”
 гэжээ. Тэрбээр энэ үгээрээ ямар утга илэрхийлсэн бэ гэвэл, Субути ирээдүйд тийм хүн байх
 болов уу үгүй болов уу гэж огт санаа зовох ёсгүй, хэрэв хэзээ ч ийнхүү эргэлзэж байгаагүй
 бол ийм асуулт тавихгүй байсан гэсэн санаа илэрхийлжээ.
 Тэгээд Будда цааш өгүүлвэй:
 “Субути минь, ирээдүйд, сүүлийн таван зуугийн өдрүүдэд, Буддагийн ариун сургаал
 эцсийн мөхөлдөө ойртож байх үед өнөөдөр ёс суртахуунтай, гайхамшигт чанартай, мэргэн
 ухаантай агуу их гэгээн бодисадууд ирнэ.
 Тэрхүү агуу их гэгээн бодисадууд ганцхан Буддаг дээдлэхгүй Субути минь. Түүний
 оронд, Субути минь, тэд олон зуун мянган Буддаг дээдэлнэ, олон зуун мянган Буддатай
 буяны ном хураана. Тийм л агуу их гэгээн бодисадууд ирнэ”.
 Субути минь, ирээдүйд, ариун Дарма хүртэл эцсийн мөхөлдөө хүрч ирэхэд агуу их
 бодисад хувилгаад ирнэ. Тэд ёс суртахууны дасгалын ер бусын өндөр хэлбэрийг авч ирнэ,

тэд анхаарал төвлөрүүлэх дасгалын ер бусын өндөр хэлбэрээс бүрдсэн сайн чанарыг
 авчирна, тэд мэргэн ухааны дасгалын ер бусын өндөр хэлбэрийг авчирна гэж энд хэлжээ.
 Тэгээд тэрхүү агуу их гэгээн бодисадууд зөвхөн ганцхан Буддаг дээдэлж, буян ном
 хураахгүй, түүний оронд олон зуун мянган Буддаг дээдэлж, тэдгээртэй буяны ном хураана.
 Үүнийг би яг одоо ч мэдэрч чадна гэж Ялж Төгс Нөгчсөн хэлжээ.
 Их багш Камалашила “сүүлийн таван зуугийн өдрүүд” гэсэн хэллэгийг дараах байдлаар
 тайлбарласан байна:
 “Таван зуу” гэдэг нь нэг биш, хэдэн таван зууг хэлж байна, энэ бол ихэд дэлгэрсэн “Ялж
 Төгс Нөгчсөнийн сургаал тав дахин таван зуун жил оршино” гэдэгтэй тохирч байна.
 Тийм болбоос, “тав дахин таван зуун жил” гэдэг нь энэ сургаал дэлхий дээр 2500 жил
 орших ажээ.
 Буддагийн сургаал дэлхий дээр хэдэн жил орших вэ гэдэг талаар эртний судрууд болон
 тэдгээрийн тайлбаруудад өөр өөр тоо хэлсэн байдаг. Нэг мянган жил, хоёр мянган жил,
 хоёр мянга таван зуун жил, таван мянган жил гэх мэт. Гэхдээ нарийвчлан үзэх юм бол
 тэдгээрийн хооронд бараг зөрүү байхгүй.
 Зөрүү байхгүйн шалтгаан нь зарим сударт Буддагийн сургаалыг даган бишрэгчид
 амьдралынхаа зорилгод хүрэх үүднээс буюу практик дасгал хийж байх хугацааг хэлсэн бол
 зарим сударт тэдгээр судруудын бичмэл дурсгалууд дэлхий дээр байх хугацааг хэлсэн байна.
 Эцэст нь зарим сударт Буддын шашин анх үүссэн газар орондоо /Энэтхэг/ орших хугацааг
 ч хэлсэн байдаг.
 Өмнө өгүүлсэн гэгээн бодисадва нарын жишээ олон бий. Буддын шашин анх үүссэн
 газарт гэхэд л “Замбутивийн Зургаан Эрдэнэ” болон бусад жишээ байна. Төвдөд Сахья
 Бандид, Бутон Рэнбүүчи, Зонхов болон түүний номын хоёр хүү гэх мэт.
 Өрнөдийн хүмүүсийн хувьд дэлхийн том шашныг үндэслэгч нь шашныхаа ид мандан
 бадралын үед миний шашин хоёр мянга таван зуун жилийн дараа мөхнө гэж хэлсэн тухай
 унших, сонсоход үнэхээр хачирхалтай байх болно. Бизнес, улс төр, гэр бүлийн болоод хувь
 хүний амьдралд нэвт шингэсэн нэг хандлага бол тухайн цаг үед сайн сайхан байгаа юм тэр

чигээрээ сайн сайхан байна гэж зүрхнийхээ угт хүртэл итгэсэн байдаг юм. Харин Буддизм
 ертөнцийн бүх юмс үзэгдэл бидний ул мөрөөр удирдагддаг, тэдгээр ул мөрөөс бидэнд
 тулгасан мэдрэмжээр удирдагддаг гэдэг. Ул мөрүүд нь таримал модтой адил, үр суулгана,
 үрээс үндэс, иш ургана, мод урган төлжиж цэцэглэх ба үрийн эрч хүч дуусахад зайлшгүй
 үхнэ. Нэгэнт биднийг хүрээлэн байгаа ертөнц болоод бид өөрсдөө биет үрийн адил оюун
 санааны үрээр удирдагддаг мэдрэмж юм бол хувь хүмүүс бид, манай ертөнц ч ялгаагүй
 зайлшгүй төгсгөлдөө очно.
 Бид амжилтынхаа оргил дээр гарлаа ч гэсэн, компани маань зах зээлд ноёлж байлаа ч
 гэсэн бид үүнийг мэдэж байх ёстой. Амьдралын замаа туулж, бизнесээ залахын тулд бид
 тэтгэвэртээ гарах өдөр, нас барах өдөр, компани сүйрэх өдрийг тод төсөөлж байхын тулд
 явсан зам, хийсэн үйлээ эргэж харах ёстой. Хэрэгтэй байж уу? Учир утгатай байж уу? Ахар
 богинохон, асар үнэтэй хүний амьдралыг ингэж өнгөрөөх нь зөв байсан уу?
 Дараачийн бүлэгт бид амьдралаа учир утгатай өнгөрөөх замуудыг үзэх болно. Санаа
 зовох хэрэггүй: та идэх талхтай байж болно, идэж болно, харин зорилго тань 1/ их мөнгө
 хийх, 2/ хийсэн мөнгөөрөө сэтгэлийн цэнгэл эдлэхийн тулд бие махбодь, оюу санаа эрүүл
 байх, 3/ мөнгөө эргэж хараад бахархаж чадахуйцаар ашиглах. Мөнгийг ашиглах сайн зам
 бол бас том компанийг удирдах, гэр бүлээ болоод өөрийгөө удирдах сайн зам болно.
 Бүлэг 14
 Эцсийн менежментийн хэрэгсэл
 Юу учир утгатай вэ, юу учир утгагүй вэ гэдгийн хоорондын ялгааг мах цусандаа
 шингэтэл маш тодорхой ойлгосон бизнесчин Америкт байгаа гэж би бодохгүй байна. Бид
 цэвэр өөртөө үйлчлэх зориулалттай эд юмс болон харилцаанаас байсхийгээд л зай барих
 шаардлага гардаг, гэхдээ тэдгээрийн мөн чанар нь түргэн уйдааж залхаадаг, тэдгээрийн
 учир утгагүй чанар нь сэтгэгч аливаа хүнд зайлах аргагүй байдаг. Эртний Буддист судруудад
 өгүүлэхдээ, хүн бүр чухам юу үнэн учир утгатай вэ гэдгийг мэдэхийн тулд гүн дотоод

мэдрэмжээр удирдагддаг бөгөөд түүнийг мэдэхгүйгээр аз жаргалтай байх боломжгүй гэдэг.
 “Очир огтлогч” хамгийн учир утгатай зүйл юу вэ гэдгийг тов тодорхой заасан байдаг юм.
 Эхлээд “Очир огтлогч”-ид юу гэж өгүүлснийг үзье:
 “Субути минь, гэгээрсэн бодисадын замд орогсод өөрсдөө гэгээрэлд хүрэх хүслээ
 мэдэрсэн гэж яаж бодох бодох ёстой буй:
 Би хамаг амьтныг бүгдийг нь нирваанд авчирна, амьтны зэрэгт орсон амьтай бүрийг:
 өндөгнөөс төрөгсдийг, умайгаас төрөгсдийг, дулаан, чийгээс төрөгсдийг, ид шидээр
 төрөгсдийг, биет дүрстнүүдийг, биет дүрсгүйчүүдийг, үзэлтнүүдийг, үзэлгүйчүүдийг,
 заримдаа үзэлтэй, заримдаа үзэлгүйчүүдийг бүгдийг нь авчирна.
 Энд олон амьтан байгаа хэдий ч, ямар ч аймагт багтаж байсан, амьтан нэртэй бүхнийг,
 бүгдийг нь би нирваанд, бүх зовлонгоос ангид орших хүрээнд авчирна, амьтны нэгийг ч
 үлдээхгүй.
 Хэдийгээр би хязгааргүй тооны амьтныг нирваанд авчрахыг хүсэж байгаа ч нирваанд
 авчрах амьтан байхгүй”.
 Энэ бүлгийн цаад мэдрэмж тодорхой байна: олон хэллэг алга байна. Тиймээс Чони
 ламын тайлбараас тусламж аваад дараа нь бизнесийн менежментэд хэр тохирохыг нь үзье:
 Эх сударт “ Субути минь, гэгээрсэн бодисадын замд орогсод өөрсдөө нэгдүгээрт
 гэгээрэлд хүрэх хүслээ мэдэрсэн гэж яаж бодох бодох ёстой буй:
 Тэд ямар ч аймагт багтаж байсан, хэдийгээр энд олон амьтан байгаа боловч тэд тэд
 хязгааргүйд хүрсэн, тэд тоо томшгүй. Хэрэв тэдгээр амьтны зэрэгт орогсдыг төрсөн
 төрлөөр нь ангилбал дөрөв байна: өндөгнөөс төрөгсөд, дараа нь умайгаас төрөгсөд,
 дулаан, чийгээс төрөгсөд, ид шидээр төрөгсөд .
 Дараа нь хүслийн аймаг болон дүрсийн аймагт амьдардаг мэдрэхүйн амьтад: биет
 дүрстнүүд байна. Мөн дүрсгүйчүүдийн аймагт байгсад: биет дүрсгүйчүүд байна.
 “Үзэлтнүүд” гэдэг нь “агуу үр дүн” болон “оргил оршхуй” гэдгээс бусад бүх төвшинд
 амьдрагсад юм.

Page 199
						

“Үзэлгүйчүүд” гэдэг нь агуу үр дүнгийн төвшинд оршигсод байна. Үүний дээр оршхуйн
 оргил төвшинд төрөгсөд байна: тэдгээр нь бүдүүлэг төрлийн үзэлгүй боловч нөгөө талаас
 нарийн ухааны үзэлгүй юм.
 Ингээд товчоор бол, би бүх амьтны тухай ярьж байна: “амьтны нэртэй” бүхний тухай
 ярьж байна. Тэр бүгдийг би нирваанд, бүх зовлонгоос ангид хүрээнд, нэг нь ч ямар ч
 тодорхой газарт үлдэхгүй, хоёр төрлийн саадын нэг нь байхгүй, зовлонгийн овооны нэг нь
 ч үлдэхгүй.
 Дүгнэж хэлбээс, гэгээн бодисадва нар эдгээр бүх төрлийн амьтанг аль нь ч я ямар ч
 газарт үлдэхээргүй нирвааны байдалд авчрахын төлөө, тэдгээрийг дарма бие, мөн чанарын
 бие, Буддагийн биед авчрах хүсэл өдөөжээ.
 Эндээс тогтоож авах зүйл нь анх удаагаа хүсэж байгаагаа мэдэрсэн хүн болон аль
 хэдийн хүсэж байгаа мэдрэх боломжтой байсан хүн хоёр юм. Эн хоёрын эхнийх нь агуу их
 нигүүлслийн сэтгэл хөдлөлийг мэдэрч, бүх амьтдыг тэдэнд учирч болох гурван төрлийн
 зовлонгоос аврахыг хүсжээ. Энэ нь мэдрэхүйтэй бүхнийг эцсийн нирвааны байдалд
 хүргэхийг хүссэн оюун санааны байдлын эхний удаагийн туршлагаараа л бэлэн болгосон
 байна. Энэ хоёрын сүүлчийнх нь аль хэдийн ийн хүсэж байсан бөгөөд өөрийн хүслийг оюун
 санаандаа өөрчилсөн учир түүний хүслийн эрчим нэмэгдсэн байна.
 Энд өгүүлсэн янз бүрийн төрлийн амьтдын талаар санаа зовсны хэрэггүй: эртний
 Буддист судруудад өгүүлснээр, ертөнц даяар тархсан амьтад болон тэдгээрийн аймгууд үй
 олон ба энэ талаар бидэнд төсөөлөл ч алга байна. Буддагийн тайлбарласан гол санаа бол энэ
 ертөнцийн хаана ч байсан хамаагүй амьтай бүхнийг эцсийн аз жаргал буюу хамгаас дээд
 нирваанд аваачихыг хүсэж буй хүн юм. Ийм онцгой хүслийг Буддизмд аз жаргалын
 өөрийнх нь эх булаг хэмээн үздэг бөгөөд гол нь бизнесийн менежментэд энэ ямар хамаатай
 билээ гэсэн асуулт байна. Гэвч өмнөх хэсэгт Будда “хэдийгээр би амьтан бүхнийг бүрэн
 дүүрэн аз жаргалд хүргэе гэсэн ч хэн ч тэнд хүрэхгүй” гэснийг яах билээ?
 Бид хувийн болон бизнесийн амьдралаа учир утгатай болгох тухай ярьсныг саная.
 Өмнөх бүлэгт бид үхэл буюу төгсгөлийн тухай, таны ажил хэрэг, таны компани, тэр ч

байтугай таны амьдралын төгсгөлийн тухай ярьсан. Үхэл бол амьдралын баримт, тиймээс
 бид амьдралыг хойноос нь урагш харж, та өнгөрүүлсэн амьдралаа эргэж хараад би их мөнгө
 хийсэн, мөнгийг хийж, зарцуулахдаа сэтгэлийн таашаал авч байсан төдийгүй мөнгийг хийж,
 зарцуулж байхдаа ертөнцөд өөрчлөлт хийсэн гэж хэлэх боломжтой тухай ярьсан.
 Энэ бол Буддизмын эртний судруудын агуу их нууц юм: Өдөр тутам, энгийн аргаар
 өөрийнхөө амьдрал, бизнесээ утга учиртай болгох нь эрх мэдэл, эд баялгаа өтөлж, үхэх
 хүртлээ нэмэгдүүлснээс илүү их ач холбогдолтой. Энэ нь бас бүхий л цагийн туршид агуу
 менежментийн хэрэгсэл болж ирсэн байна. “Андин”-ы очрын хэлтэст арван өөр үндэсний
 хүмүүс нэг давхарт хамт ажиллаж байлаа. Бадмаараг, нил эрдэнийн мэргэжилтэн нь
 тайланд, Молрын мэргэжилтэн Шри-ланк, маргад ангилагчид нь энэтхэг, сувд хэмжигч нь
 хятад, үнэт чулуу шинжээчид нь пуэрто-Рико ба Доминикан, очир худалдан авагчид нь
 израиль, чулуу суулгагчид нь Вьетнам ба Камбож, чанар шалгагч болон өнгөт чулуу
 худалдан авагчид нь Барбадос, худалдааны зохицуулагчид нь Гуана гэх мэтээр. Энэ бол
 чулуу ангилах өрөөнд арван хэлийн яриа сонсдож, үдийн хоолны цагаар бичил долгионы
 шүүгээнээс арван өөр үндэсний хоол үнэртэж, арван өөр соёлын төлөөллийг хүндэтгэх
 хэрэгтэй байдаг мэтээр танд төсөөлөгдөх байх. Тайчууд руу хөлөө чиглүүлж болохгүй,
 гужаратид газар дор ургасан ногоо өгч болохгүй, кантончуудын хуримын бэлгэнд заавал
 алтан эдлэл оруулахаа мартаж болохгүй гэх мэт.
 Гэвч хэлтэс маань яг нэг хүн шиг ажилладаг байсан бөгөөд би нэг зүйлийг хүндтэйгээр
 хэлж чадах байна: Хүн бүр энд ажиллаж байгаадаа маш их сэтгэл хангалуун байсан /нэг л
 зовлон байсан нь тэд бүгдээрээ Америкт өсөөгүй болохоор хуучин ТВ шоу, дуу гэх мэтийг
 мэдэхгүй тул ердийн америк онигоо хүн бүрт инээдтэй санагддаггүй байсан/, бидний
 хооронд ярих гэснээ чөлөөтэй ярих боломж хүн бүрт байгаагүй ч бие биеэ хүндэтгэж,
 хайрлаж байсан учраас манай хэлтсийн ажил тосолгоо сайтай машин шиг л явж байсан.
 Үүний нэг том хэсэг нь хувийн асуудал огт байдаггүй байсан, уг нь ийм асуудал гарах ёстой
 боловч гараагүй л юм даа.

Энэ бол хэлтэс анх байгуулагдсан өдрөөсөө дагаж мөрдсөн философиос үлэмж
 хэмжээгээр шалтгаалсан гэж би боддог юм. Энэ философийн үндэс нь “өөрийгөө бусдаар
 солих” эртний Буддист практик байсан юм. Хэрэв та өөрийнхөө бизнесийг болон
 байгууллагаа амжилттай ажиллуулахыг үнэнээсээ хүсэж байгаа бол энэ практикийг
 туршаад үз гэж би зөвлөмөөр байна. Энэ бол их энгийн, маш их үр дүнтэй бөгөөд танаас
 ямар ч зардал шаардахгүй. Та үүнийг оройгоос нь буюу өөрөөсөө эхэлнэ, дараа нь доош нь
 бүх ажилтнууд руугаа тараана. Ямар нэг санамж өгөхгүй, зарлан мэдээлэхгүй, хурал
 хийхгүй.
 Энэ бол дөнгөж сая Будда бидэнд ярьсан гэгээрэхийн хүслэн бөгөөд өөрийгөө бусдаар
 солих нь түүний үндэс юм. Түүнд гурван зайлшгүй алхам байдаг ба гурав дахь нь Будда ямар
 учраас “та хүн бүхнийг энд авчирсан ч энд хэн ч ирэхгүй” гэж хэлсэн тухай асуултын хариу
 нь юм. Энэ практик 2500 гаруй жилийн өмнө үүссэн ба бид сонгомол замаар, орчин үеийн
 бодит амьдралын жишээгээр хэрэгжүүлсэн юм.
 Эхний алхмыг би Жамба арга гэж нэрлэмээр байна. Жамба бол миний олон удаа дасгал
 хийж байсан, Нью-Жерси дэх жижигхэн Монгол хийдийн лам, төвд хүү юм. Тэр хоол унд
 бэлтгэнэ, зүлэг арчилна, настай лам нарыг асарна, өөр үйл олон ажлыг тасралтгүй,
 чимээгүйхэн хийнэ. Хамбын өрөөний хажууд байх жижигхэн гал тогоонд хэзээ ч хэн ч орж
 ирсэн тэрбээр Жамба аргаа хэрэглэнэ. Тэр аргаа танд огт мэдэгдэхгүйгээр хэрэглэнэ.
 Тэрбээр нүүрэндээ нар мандах мэт инээмсэглэл цацруулан хаалга нээнэ, энэ бол нөгөөдхөө
 аль хэдийн хэрэглэж эхэлсэн нь энэ. “Нөгөөдөх “ нь юу вэ?
 Жамба миний сууж байсан Сэра- Мэй Мей хийдэд анх шавилан /тэр хийд Хятадын
 түрэмгийллийн дараа Энэтхэгт дүрвэж очсон/ сууж байхдаа гэвш Лотар, гэвш
 Түвдэндэнзэн гэдэг хоёр их номтой ламаар дасгал заалгаж байжээ. Таныг гал тогоонд
 ороход Жамба таныг хоолны ширээний дэргэдэх сандал дээр суулгана, тэгээд пийшин,
 хөргөгчийн хавиар бөртөгнөж танд уух юм, зууш бэлтгэх зуураа хийдэд яах гэж ирснийг
 чинь сонирхоно. Өрөөн дотуур нааш цааш явах зуураа таны нүд, биеийн хэлийг ажиглана.
 Таны нүд өрөөн дотуур хэсэж байна уу, пийшин дээрх данхан дээр тогтож байна уу,

хөргөгчийн бариулаас барихад хөргөгч дээр хараа чинь тогтов уу гэдгийг гярхай ажаад та
 хүйтэн ундаа уумаар байна уу, халуун цай уумаар байна уу гэдгийг асуухгүй мэднэ. Ширээн
 дээр тавагтай чихэр байна, цаана нь тавагтай зууш байна, пийшин дээр битүү савтай шөл
 байна, алин дээр нь таны нүд байн байн тогтож байгааг ажна.
 Хэдхэн минутын дотор ийм судалгаа хийнэ. Дараачийн удаа ирэхэд шууд л таны дуртай
 ундаа, зуушийг шууд ширээн дээр тавина. Тэр хэн юунд дуртайг мартахгүй, их ой сайтай.
 Тэр танд юу дуртайг чинь өгөхийг хүссэн учраас ийм ой сайтай байгаа юм.
 Товчоор хэлэхэд Жамба арга бол хэнд юу хэрэгтэй байна, хэн юунд дуртай байна,
 түүнийг нь өгөхийг хэлнэ. Гэнэн мэт санагдах боловч хүнд хэрэгтэй юмыг нь, дуртай юмыг
 нь өгч сурахад өөрийгөө дасгалжуулах нь бизнесийн амжилтад тулгуур нөлөөтэй.
 Өөрийгөө бусдаар солихын эхний алхам болсон Жамба арга нь зөвхөн өөртөө
 анхаарал тавьдаг зуршлаас биднийг салгаж, бусдад анхааралтай байх зуршилд сургаж
 байгаа юм. Энэ нь таны ажлын чөлөөт урсгал болон санхүүд тэр даруй олон талын ашгаа
 өгнө. Түүнээс гадна таны оюун санаанд хамгийн хүчтэй бөгөөд ашигтай ул мөрүүдийг
 суулгана. Энэ аргыг бид бизнестээ хэрхэн хэрэглэсэн тухай ярья.
 Та ажлынхаа байрны өрөө тасалгаагаар орж гарахад хүмүүс таны төлөө ажиллаж
 байгаа нь харагдана. Бидний ихэнх нь үйл ажиллагаагаа санхүүжүүлэх мэргэжилтэн
 ажиллуулдаг, түүний оронд өөрөө энэ үүргийг гүйцэтгэхийн тулд өөрийгөө
 ухамсартайгаар дасгалжуулах хэрэгтэй. Жишээ нь эргэн тойрны чинь хүмүүст юу
 таалагддаг, эс таалагддагийг судлах гэх мэт. Энд бид тэр хүмүүст таалагддаг юм бүхний
 тухай ярьж байна. Кофегоо яаж найруулдаг вэ, сандал дээрээ ямар зөөлөвч тавих дуртай вэ,
 ямар үзгэнд дуртай вэ, хэдэн хүүхэдтэй вэ, хүүхдүүдийнх нь нэрийг хэн гэдэг вэ, хамгийн
 сүүлд хэзээ амарсан бэ, хаашаа явсан бэ, тэнд сайхан байсан уу гэх мэт.
 Дараа нь өрөөндөө орж суугаад тэр бүхнийг тогтоож авах хэрэгтэй. Тэмдэглэж авах
 хэрэгтэй бол тэмдэглэж ав. үүнд лаптоп компьютер маш тохиромжтой. Энэ дасгал таны
 бусдад хандах хандлагыг эрс сайжруулна, дараачийн кофены ширээний хажууд хэн
 нэгэнтэй зогсож байхдаа дуртай кофег нь найруулаад өгөх гэх зэрэг жижиг зүйл

жижигдэхгүй. Хүмүүс иймэрхүү зүйлийг гүнзгий хүлээж авдаг, бид цөмөөрөө гэртээ байгаа
 нохойдоо хайртай, нохойд хайртай хүн гэрт ороод ирэхэд нохой андахгүй мэднэ, нохойг
 үзэн яддаг хүн ороолд ирсэн ч андахгүй мэддэг, хэрэв урьдчилж арга хэмжээ авлаа ч гэсэн
 нохой өөрийнхөө арга хэмжээг авдагтай адил.
 Хүмүүст байдаг нэг төрөлх чанар нь тэдэнд юу хамгийн их хэрэгтэй байна, юу хамгийн
 их таалагддаг вэ гэдэгт та анхаарал тавихгүй байвал энэ тухай тэдэнд мэдээлдэг төрөлх
 чанар юм. Хүмүүсийн таалал, хэрэгцээг хангах гэж ийнхүү хичээх нь эхэндээ хэтэрхий
 хиймэл зан юм шиг санагдаж болох юм, гэвч энэ бол процессын нэг хэсэг учир эхэндээ
 хиймэл байх нь мэдээж, харин хожим нь хоёр дахь мөн чанар болно, та эхэндээ бүгдийг
 хиймлээр хийж байсан учраас л тэр шүү дээ.
 Хэрэв та ажилтнууддаа зургаан долоо хоногийн амралт өгөх юм уу цалинг нь хоёр
 дахин нэмэхэд баярлах нь мэдээж. Энэ бол бидний ярьж байгаа сэдэв биш. Зүгээр л
 байнгын, чимээгүй ажиглаж судлаад, өөрийнхөө боломжоор тэдэнд хэрэгтэй, дуртай юмыг
 нь өгөх тухай ярьж байна. Та эргэдэг ширээн дээр юу тавиад эргүүлсэн бэ, хүмүүс тан руу
 бас тэгж эргүүлнэ. Бүхэл бүтэн байгууллагын бүх хүн ийм байдлаар ажиллана гэж
 төсөөлөөд үз.
 Би “Андин”-д ажиллаж байхдаа хүмүүсийг жинхэнэ гар нийлж ажилладаг болгох гэж
 тийм өндөр цалин өгч байгаагаа ойлгосон юм. Миний төлөө ажиллаж байгаа хоёр гурван
 хүний хооронд эвлэрүүлэгчийн үүрэг гүйцэтгэсэн нь миний гүйцэтгэсэн хамгийн чухал
 үүрэг гэдгийг ч ойлгосон. Миний хувьд бүхэл өдрийн туршид хамгийн чухал цаг үдийн
 хоолны цаг байсан: би бараг өдөр бүр хоорондоо эв түнжин муутай хоёр хүнийг сонгон
 үдийн хоолонд авч ордог байсан. Ажилтнуудын хоорондын ийм зөрчил компанид их
 хохирол учруулдаг байсан. Жишээ нь шалгагч А шалгагч Б хоёр бие биенээ үзэж чаддаггүй,
 тийм учир онцын шаардлагагүй бол хоорондоо үг сольдоггүй. Даваа гаригт хялбархан
 гүйцэтгэж болох байсан чухал захиалга энэ хоёроос болоод баасан гариг хүртэл сунжирна.
 А энэ захиалгын талаар даваа гаригт мэдэж байсан, энэ захиалгыг Б тэр дор нь
 гүйцэтгэчихнэ гэдгийг А мэдэж байсан ч Б-д хэлээгүй, бүр хэнд ч хэлээгүй. Энэ бол даваа

гаригт шуурхай зөвлөгөөнөөр хэлэлцэх асуудал биш, тэгвэл А, Б хоёрын хэрүүлээр дуусна.
 Тиймээс би иймэрхүү асуудлыг ийм маягаар шийдвэрлэсэн нь компанид асар их ашигтайг
 мэдэж авсан юм. Үүнд Жамба арга хамгийн түрүүнд ач тусаа өгнө.
 Эрхэм дээд Далай лам миний төрсөн нутаг Аризонад ирэхэд миний ахлах сургуулийн
 нэг найз түүнээс “Ёс зүйтэй амьдрахыг хүүхдэд яаж сургах вэ” гэж асуусан юм. Далай дам
 “Ийм насны хүүхдэд юу яаж хийхийг хэлж өгөх хэрэггүй. Хүүхэд таныг л дууриана, таны
 хийж байгааг л хийнэ, тиймээс та хүнд асуудалтай тулгарахдаа ёс зүйтэй байх хэрэгтэй”
 гэсэн юм.
 Өөрийгөө бусдаар солих хоёр дахь алхам бол өөрийнхөө оюун санааг бусдын биед
 оруулаад, дараа нь нүдээ нээж өөр рүүгээ харж, би /тэр/ түүнээс /надаас/ юу хүсэж
 байгааг харах. Энэ өгүүлбэр танд хачин санагдаж байгаа бол санскрит, төвд хэлнээс эртний
 ном судар орчуулах хичнээн хүнд ажил болохыг төсөөлөх байх.
 “Бие залгах” нэртэй энэ алхам бол орчныхоо хүмүүсийг ажиглаж, тэдэнд юу хэрэгтэй,
 тэд юунд дуртайг мэдэх эхний алхмаас жаахан хэцүү. Би энэ аргыг манайд дөнгөж ажилд
 орж байгаа нэг гуана залуу дээр туршсан юм. Тэр залуу ээжийнхээ найзын зуучлалаар
 манайд орсон юм. Чулууны бизнест орж ирж байгаа заавал хэн нэгний зуучлалаар ордог.
 Эхний өдөр би түүнтэй очрын зоргодосны овоолгын дэргэд суугаад бөгжний тусгай
 захиалгад орох хэдэн зуун мянган хэлтэрхий тоолсон юм.
 Орой гэхэд би түүний талаар олон зүйл мэдэж авсан: тэр бол хүмүүстэй сайхан
 харилцдаг, юм хурдан сурдаг, үг дуу цөөтэй, хичээнгүй, даруу, чөтгөр шиг хурдан хөдөлдөг
 хүү байлаа. Гарч яваад өөр нэг зүйл мэдэж авсан нь би түүний царай рүү хараад энд ажилд
 орсондоо нэг дахин баяртай байгаагийн зэрэгцээ амьдралынхаа дараачийн хэдэн жилийг
 сандал дээр суугаад жижигхэн хайрга тоолж өнгөрөөнө гэж бодохоос хоёр дахин гунигтай
 байгааг нь харав. Тэгээд л би “бие залгах” арга хэрэглэхээр шийдэж, өөрийнхөө оюун
 санааг түүний биед оруулаад өөрийнхөө нүүр рүү харж, би /тэр/ юу гэж хэлбэл тэр /надад/
 баярлахыг харсан юм. Тэгээд “Чи өглөө миний өрөөнд ороод ир, чамд арай сонирхолтой

ажил юу байна, олохыг хичээе” гэсэн юм. Тэгэхэд миний /түүний/ нүдэнд оч гэрэлтэхийг
 би /тэр/ мэдэрч, нүүр дүүрэн инээмсэглэсэн билээ.
 Тэр цагаас хойш би түүний биед оюун санаагаа оруулж компьютер дээр ажиллахыг
 мөрөөдөж байгааг нь мэдсэн. Бид эхлээд түүнийг манайд байсан хамгийн сайн
 программтай ковбойн тоглоом дээр суулгаад, дараа нь тэр компьютерт үнэхээр
 авьяастайгаа харуулсан тул коллежийн хэд хэдэн курст суулгав. Очирын бизнест шөнийн
 сургуульд сурах нь ёстой ноү-ноү байлаа. Оргил улирлын их ачааллын үед хүн бүр шөнө дөл
 болтол ажилладаг бөгөөд ачаалал багатай улиралд ч гэсэн ядарсан хүмүүс очрын тооллогын
 эмзэг систем буюу файлуудыг алга болгохоос айдаг юм. Гэвч би түүнийг харах бүрт түүний
 юу хүсээд байгааг нь харж байсан учир яаж ийгээд өдрийн сургуульд сурах зам олсон юм.
 Удалгүй тэр манай компанид хэзээ ч байгаагүй хамгийн сайн програмч болсон бөгөөд
 хамгийн чухал нь бид түүний мөрөөдлийг компанидаа хохирол учруулж байгаад
 биелүүлснийг мэдэж байгаа ажилтан болсон юм.
 Гурав дахь алхмыг хэрэгжүүлэхэд зарим дасгал хэрэгтэй, түүнээс гадна эхлээд эхний
 хоёр алхмыг хэрэгжүүлсэн байх ёстой. Үүнийг амархан бүтчихнэ гэж бодох хэрэггүй. Энэ
 бол өөрийгөө бусдаар солих практикийн эцсийн шат. Эртний Буддизмын ном судруудад
 бичсэнээр бол, хүний оюун санаа болоод зүрхний эцсийн хувьсал юм. Үүнийг хийхэд хэцүү,
 хийнэ гэж бодоход ч хэцүү. Гэвч энэ ертөнцөд таныг бизнесийн болон хувийн амьдралын
 их амжилтад хүргэх зам түүнээс өөр үгүй.
 Бид энэхүү гурав дахь замыг “бугуйл” гэж нэрлэе. Та үүнийг нэг ажилчин дээрээ хийж
 болно. Нэг өдөр шууд түүний ширээ рүү алхаж очоод дэргэд нь зогс. Таны гарт агуу ковбой
 Рой Рожерсийн бугуйл байгаа гэж бод. Түүнийг толгой дээгүүрээ нэг эргүүлээд л хоёр биеэ
 давхар бугуйлдчих. Ингээд хоёр хүн нэг хүн боллоо гэж бод.
 Эхний хоёр алхамд хоёр хүн хичнээн ойртсон ч гэсэн хоёр хүн хэвээрээ байсан. “Би”,
 “чи” хоёрын хооронд ялгаа байсаар байсан. “Би” нь “чи”-г ажиглаж, “би” нь “чи”-ний биед
 орж байсан. Тэгвэл гурав дахь алхамд “би”, “чи” гэж байхгүй болсон, та хоёр нэг хүн болсон.
 Та бол таны ажилчин, тэр бол та, та хоёр нэг хүн.

Энэ алхамд таны оюун санаа өөртөө төвлөрөх загвараас бүрэн салж, би миний
 бонусыг авна гэсэн ойлголт байхгүй болсон, тэр ч бүү хэл бонус авах хүн ч байхгүй болсон,
 одоо бид манай бонусыг яаж авах тухай асуудал л үлдсэн. Энэ үүднээсээ бол та таны төлөө
 ажиллаж байгаа хүмүүсийн дотор дэндүү гүнзгий орчихоод гарч чадахаа байчихсан, одоо та
 өөрийнхөө болон тэдний сайн сайхны төлөө санаа тавих нь нэг болчихсон, сиамын ихэр
 болчихсон л гэсэн үг. Одоо та нэг толгойдоо хоёр амтай, одоо та гутал авахаар дэлгүүрт
 орохдоо хоёр хос гутал /нэг хос нь өндөр өсгийт байж болно/ авна, одоо том босс таны
 хоёр хэсгийн нэгийг хагас каратын очируудын захиалгыг өгөөгүй байна хэмээн үглэхийг
 сонсохын тулд дөрвөн чихтэй болсон.
 Хэрэв та Америкийн жирийн бизнесчин бол ийм маягийн сэтгэлгээ танд тийм ч гүн
 орж өгөхгүй байх. Хэрэгжилт нь ч хэвийн биш, таны толгойд тэр даруй хоёр асуудал ороод
 ирнэ. Эхнийх нь болохоор өөрийгөө бусдаар солих процесс тэр чигээрээ хиймэл-би та
 чухам яаж өөр хүн болох вэ гэдгийг хэлж байна, үүнээс ч илүү асуудал нь яаж хоёр хүн нэг
 болох вэ? Гэвч энэ бол бүрэн боломжтой, болох ч болно, үүнийг хийх түлхүүр нь энэ
 бүлгийн эхэнд Буддагийн хэлсэн “нэг өдөр би бүх амьтныг төгс аз жаргалд хүргэнэ, тэнд хэн
 ч төгс аз жаргалд хүрэхгүй” гэж хэлсэнд нуугдаж байгаа юм.
 Тэр түлхүүрийг авахын тулд мөнгө хийх тухай, танд тохиолдсон бүх юм танд
 тохиолдсоны шалтгаан нь юу болох тухай бидний өмнөх ярианд эргэж оръё. Таны эргэн
 тойронд байгаа бүх юм дэлгэц шиг нейтрал буюу хоосон гэж бид олон удаа ярьсан. Энэ бол
 бүх юманд байгаа нуугдмал хүч. Ажил дээр тачигнаж байгаа босс танд тааламжгүй харагдах
 боловч таны хажууд сууж байгаа хүнд таалагдаж байгаа, үүнд түүний “хоосон” буюу
 “нуугдмал хүч” оршиж” байгаа, өөрөөр хэлбэл тэр уулаасаа нейтрал, би түүнийг
 тааламжтай, тааламжгүй ямар ч байдлаар хүлээж авсан, надад ирж байгаа дуу чимээ дүрс
 хэлбэрийг сайн , муу алинаар ч хүлээж авсан, “тэндээс” буюу түүнээс ямар нэг юм ирж
 байгаа юм биш. Харин энэ бол миний оюун санаанд байгаа, би өөрөө урьд өмнө бусдад
 сайн, муу үйл хийснээр далд ухамсартаа суулгасан ул мөрийн “хийж байгаа ажил” буюу

функц. Тэдгээр ул мөр миний ухамсарт оюун санаанд ургаж өнгө зүс олоод би ертөнцийг
 /тачигнаж байгаа босс бол өчүүхэн хэсэг нь/ ямраар харах замыг бүтээж байна.
 Тачигнаж байгаа боссыг түр орхиод тачигнуулж байгаа хөөрхий ажилтан над ад
 анхаарлаа хандуулъя. Хэрэв юмст байгаа нуугдмал хүчний тухай болон би үзэж байгаа юмаа
 үзэхийн тулд оюун санаандаа суулгасан ул мөрийн тухай энэ бүх нотолгоо үнэн бол би ч
 өөрөө тачигнаж байгаа босстой яг ижил юм байна. Тэгэхлээр, би өөрийгөө харж байгаа
 зам би тачигнаж байгаа боссыг харж байгаа замтай яг ижил байна. Би өөрийгөө харж
 байгаа шалтгаан би боссыг харж байгаа шалтгаан хоёр ижил байна. Би өөрийгөө яг
 өөрийгөө харж байгаагаар л харж байна, учир нь миний оюун санаанд байгаа ул мөрүүд
 миний ухамсартай оюун санаанд орж ирээд, урган цэцэглэж миний юу харахыг
 тодорхойлж байна. Энд ойлгох ёстой өөр нэг чухал зүйл байгаа нь тэдгээр ул мөр би
 өөрийгөө ямраар харахыг төдийгүй ерөөсөө би өөрийгөө харахыг тодорхойлж байна.
 Тиймээс, та өөрийгөө яг тодорхойлж байгаагаараа тодорхойлж байгаа нь, та өөрийнхөө
 болон бусад хүмүүс, юмс үзэгдлийн хооронд холбоо тогтож байгаа нь зөвхөн таны
 өнгөрсөн үеийн зуршил болон оюун санаанд чинь суусан ул мөрүүдээс үүдэж байгаа юм. Та
 өөрийгөө арьсныхаа гадна ирмэг дээр гарчхаад байгаа мэтээр төсөөлж байгаа бөгөөд
 тиймээс ул мөрүүдийг суулгаж, тэдгээр нь хожим мөн ийм маягаар өөрийгөө харахад
 хүргэж байна. “Чи” энд төгсөж байгаа нь төгсөх ёстой газар мөн учраас биш, зөвхөн та
 өөрийгөө энд төгсгөж байгаа учраас төгсөж байгаа юм.
 Бид энэ талаар өмнө ч ярьж байсан. Жаахан бодоод үзэхэд л “би” болон “тэд” –ний
 эхэлж байгаа газар маш халтирамтгай болохыг хэн бүхэн ойлгоно. Эх хүүхдээ төрүүлэхэд
 түүний “би” өөр бас нэг бяцхан биед хамаарна. Тэрхүү тусдаа байгаа хүүхдэд халдах юм бол
 тэрхүү тусдаа эмэгтэй яг өөрийнх нь биед халдаж байгааг харсан мэт хариу үйлдэл хийнэ.
 Чихрийн шижин өвчний хүнд хэлбэрт нэрвэгдсэн хүмүүс эсрэг хариу үйлдэл хийнэ: тийм
 хүмүүсийн хөлөнд үхжил үүсдэг, тэр нь аюултай болж эмч нар тэдэнд нэг бол хөлөө
 тайруулна, эсвэл нас барна гэж хэлнэ.

Тэгэхэд өвчтөн амь насаа алдсанаас хөлөө алдсан нь дээр гэж минутын дотор шийддэг,
 энэ бол та “би” хэмээх тодорхойлолт буюу хил хязгаарыг өмнөхөөс бага орон зайд агшааж
 байгаа хэрэг юм. Энэ нь та “би”-г том талбайд тэлэх юм уу бага талбайд агшаах эрхтэйг
 нотолж байна, тиймээс “бугуйл”-ын арга боломжгүй, өөр хүнийг өөртэйгөө хамт
 бугуйлдаад нэг хүн болгох боломжгүй гэж бүү хэлэгтүн. Энэ бол зөвхөн таны өнгөрсөн
 үеийн ул мөрүүд, таныг өөрийнхөө арьсны ирмэг дээр юм уу ходоод гэдэсний ирмэг дээр
 гарчхаад өөрийгөө өөр хүн болчхоос хамгаалж байгаа мэтээр бодуулж буй таны хуучин
 зуршил буюу таны сонголт юм. Ертөнц тэр чигээрээ нэгэн хормын дотор хүн бүхэн бол
 ертөнц тэр чигээрээ гэж бодоод, тэгж үйлдвэл юу болохыг төсөөлөөд үз. Тэгвэл бид хүн
 бүрийг аз жаргалд хүргэх ба “хэн ч биш” л аз жаргалд хүрнэ, өөрөөр хэлбэл хүн бүр /хэн ч/
 тэр аз жаргалд хүрэхгүй, яагаад гэвэл “хүн бүр” гэдэг чинь бидний нэг: бидний.
 Та хоёр дахь алхмыг эсэргүүцэж эргэлзэхдээ энэ тухай бодоорой. Би “бугуйлын”
 алхам” хийж, өөрийнхөө “би”-гийн хил хязгаарыг тэлэн өөр нэг, бүр хэд хэдэн хүнийг тэр
 хязгаартаа багтаалаа гэж төсөөл. Би хилийн шугамаа хаагуур татах вэ? Хязгаар нь юу байх
 вэ? Амьдрал энэ байгаагаараа хангалттай хүнд, хүн ганцхан бие махбодь, ганцхан оюун
 ухаантай байхад, яг одоо оршиж байгаа “би”-гийн хувьд бие махбодийн болон сэтгэл
 хөдлөлийн бүх хэрэгцээгээ амжилттай хангах боломж бараг байхгүй мэт санагдана. Хэрэв
 өөрийгөө асарч хамгаалбал, хэрэв өөрийнхөө бие махбодийг байхгүй болохоос
 хамгаалахыг оролдвол, хэрэв өөрийнхөө оюун ухааныг алга болохоос өдөр бүр хамгаалахыг
 оролдвол ийм тэмцэл, дараа нь нэг буюу өөр олон хүнийг тэд яг үнэнээсээ “би” юм шиг
 асарч хамгаалах болбол би юунд найдах вэ? Хаанаас нөөц олох вэ?
 Тэгвэл тэр нөөц чинь бусдыг оролцуулж өөрийгөө тэлэх яг тэр үйлээс чинь ирнэ, тэр
 олон хүнийг яг “би” мэт үзэж асран хамгаалах ажлыг бие махбодийн хувьд ч, оюун санааны
 хувьд ч хийх боломж яг ингэж хийе гэсэн үнэн шийдвэрээс чинь ирнэ. Хэрэв нуугдмал хүч
 болон ул мөрүүд бидний энэ бодит байдлыг бүтээдэг нь үнэн бол баялгийг бүтээх нь
 түүнийг ялгаваргүй хуваахаас амархан. Энгийнээр хэлбэл, хэрэв надад байгаа нэг долларыг
 харах цорын ганц зам нь хэн нэгэнд нэг сохор зоос өгснөөс суусан ул мөр юм бол миний

эргэн тойронд байгаа бүх мөнгө минийх болох бөгөөд бид, нэг хүн ч үлдэлгүй бүх хүн
 бүгдээрээ надад бараг хязгааргүй их нөөцийг авчирна. Хүн бүхэн өөрийнхөө хариуцлагыг
 хүн бүхэн бүгдээрээ “би” байх гэж боддог ертөнцийг төсөөлөөд үз. Ийм байж болохгүй
 гэсэн шалтгаан байхгүй.
 Энэ мөрүүдийг уншиж байгаа оюун ухаант хүн бүр бид зөв мод суулгаж байна гэдгийг
 мэдэрч, үнэр авч чадна. Бусдыг бодохгүй байх хандлагыг давах туулахын тулд, өөрийгөө гэх
 сэтгэлдээ өөрийнхөө бүх ажилтныг, орчин тойрондоо байгаа бүх хүнийг оруулахын тулд
 бусдын төлөө ажиллах биш, зүгээр л “бусад” гэж байхгүй хэмээн бодвоос жинхэнэ аз
 жаргал ирнэ, жинхэнэ утга төгөлдөр болно. Энэ зөв гэдгийг та зүрхний угтаа мэдэж байгаа,
 үүнийг одоо эхлэх хэрэгтэй гэдгийг та зүрхний угтаа мэдэж байгаа, хэрэв өөрийнхөө бүх
 амьдрал, ажил үйлсийг ийм маягаар өнгөрүүлбэл, эргэн тойрондоо байгаа хүмүүсийн төлөө
 яг өөрийнхөө төлөө зүтгэж байгаа юм шиг зүтгэвэл та өнгөрүүлсэн амьдралаа
 бахархалтайгаар эргэж харна, энэ бол хүний амьдралын жинхэнэ утга учир юм байна гэж
 харна. Энэ бол таны эцсийн баялаг.
 Бүлэг 15
 Баялгийн бодит эх булаг
 Буюу хязгааргүй эдийн засаг
 Хэрэв та эдийн засгийн бүхэл бүтэн үзэл баримтлалын тухай бодож байгаа бол
 капитализмаас социализм, социализмаас коммунизм хүртэл эдийн засгийн систем бүр нөөц
 баялгийг яаж хуваах вэ гэж тархиа гашилгадаг. Чамд хичнээнийг өгөх вэ, надад хичнээнийг
 өгөх вэ, байгаа юмаа ямар дүрмээр хуваах вэ гэж маргадаг. Хэрэв та энэ тухай арай гүнзгий
 бодох юм бол манай бүх системд хоёр зүйл нийтлэг байдаг нь эхлээд заавал “би”, “чи” гэж
 хоёр ялгаад, энэ хоёрт “яаж” хуваах вэ гэдэг, ингээд юмаа хуваах гээд өөрсдөө системүүдэд
 хуваагддаг, гэтэл юм маань хязгаартай байдаг билээ. Тэгвэл бид эхлээд би, чи гэсэн ялгааг
 нь аваад хаячихъя. Яаж хуваах тухай “Очир огтлогч” руу эргэж ороод тархинд гэгээ
 цацруулах Буддагийн үгийг сонсъё:

“Яагаад энэ вэ? Субути минь, өгхүйн үйлийг зогсолтгүйгээр үйлдсэн нэгэн гэгээн
 бодисадын хураасан буяны уулыг бод. Энэ буян бол Субути минь, чи хэзээ ч хялбархан
 хэмжиж чадахгүй зүйл мөн”
 Урьдын адил энэ үгийг Чони лам хэрхэн тайлбарласныг харъя.
 Энэ бол аливаа юмс өөрийн мөнхийн чанартай бөгөөд тэр нь өгөхийн үйл болоод тэр
 мэтээр дамжуулан агуу их буян хураах ёстой гэсэн санааны гинжинд хүлэгдсэн хүмүүн
 байна гэсэн утгатай.
 Гэвч тэр хүмүүн өөрийгөө тэрхүү гинжнээс чөлөөлөөд мөнөөх өгхүйн үйл болоод тэр
 мэтийг үйлдсээр одов гэж төсөөл. Түүний буян өмнөхөөс хавигүй ихээр арвижих ёстой.
 Энд Будда Яагаад энэ вэ? Субути минь, өгхүйн үйлийг зогсолтгүйгээр үйлдсэн нэгэн гэгээн
 бодисадын хураасан буяны уулыг бод. Энэ буяны хязгаар бол Субути минь, чи хэзээ ч
 хялбархан хэмжиж чадахгүй зүйл мөн гэж хэлснийг чухалчилж үзэх хэрэгтэй. Үнэндээ
 хэмжихэд бэрх байх болно.
 Будда цааш өгүүлвэй:
 “Субути минь, чи юу гэж бодож байна? Биднээс дорно зүгт байгаа ертөнцийн бүх орон
 зайг хэмжихэд амархан уу?
 Субути хариулвай:
 Ялж Төгс Нөгчсөн минь ээ, үгүй билээ.
 Ялж Төгс Нөгчсөн цааш өгүүлвэй:
 Хэрэв тийм бөгөөс Биднээс өмнө зүгт байгаа ертөнцийн бүх орон зайг, биднээс умар
 зүгт байгаа ертөнцийн бүх орон зайг, биднээс дээр байгаа ертөнцийн бүх орон зайг,
 биднээс доош байгаа ертөнцийн бүх орон зайг, тэдгээрийн хоорондын зүгүүдэд байгаа
 ертөнцийн бүх орон зайг хэмжихэд амархан уу? Ертөнцийн бүх орон зайг, одоо бидний
 зогсож байгаагаас арван зүгийн аль алины орон зайг хэмжихэд амархан уу?
 Субути хариулвай:
 Ялж Төгс Нөгчсөн минь ээ, үгүй билээ.
 Тэгэхэд Ялж Төгс Нөгчсөн өгүүлвэй:

Хэрэв тийм бол Субути минь, өгхүйн үйлийг зогсолтгүйгээр үйлдсэн аливаа гэгээн
 бодисадын хураасан буяны уулыг хэмжих амаргүй зүйл мөн”
 Энд өгүүлсэн зарим санаа маш илэрхий боловч наанадаж нэг зүйл тийм ч тодорхой
 биш байна. Будда бидэнд нэгдүгээрт, “буян” буюу оюун санаанд суусан тодорхой ул
 мөрийн сайн үр буюу хүч чадал хязгааргүй гэдгийг тайлбарлаж байна. Хоёрдугаарт, энэ хүч
 хязгааргүй байхын тулд “гэгээн бодисад бизнесчид” бид “өгхүйн үйлийг зогсолтгүй үйлдэх
 ёстой” гэж байна. Тэгвэл “зогсолтгүйгээр өгөх” болон “гэгээн бодисад” гэдэг нь чухам ямар
 утгатай юм бэ? Энэ хоёр асуултын хариу нь бидний хязгааргүй эдийн засаг хэмээн нэрлэж
 байгаа зүйлийн бүхэл бааз суурь юм.
 Бид “зогсолтгүйгээр өгөх” гэдгээс эхэлье. Энэ бол бидний аль хэдийн ярьчихсан бүх
 үзэл санааны нийлбэр болно. Ямар ч бизнесчин өөрийнхөө стратегийг ерөөсөө бизнесийн
 стратегид таамаглал голлодгийн жишээ гэж хэлнэ. Зарим үед санхүүгийн хуучинсаг алхам
 амжилтгүй болдог, заримдаа энэ нь цорын ганц хэрэгтэй зүйл байдаг, зарим үел санхүүгийн
 риск амжилтад хүрдэг, заримдаа сүйрэл рүү хөтөлдөг. Энэ нь овсгоотой, тийм ч овсгоотой
 биш бизнесчдийн хувьд ч ялгаагүй. Зарим овсгоотой амжилтад хүрдэг, зарим нь балардаг,
 зарим овсгоо муутан амжилт олж л байдаг, зарим нь үгүй. Бүгдэд таарсан шалгуур гэж
 байхгүй. Хэрэв бид үнэхээр өөрийгөө хүндэтгэдэг бол, найдвартай буюу урьдчилан харж
 болохоор ажиллаж болно. Буддист сэтгэлгээгээр бол, энэ нь юуны өмнө баялгийн жинхэнэ
 шалтгааныг олж чадаагүйн тодорхой илрэл юм. Баялгийг юу бүтээдгийг бид бодитойгоор
 мэдэхгүй байна.
 Хэрэв бид маш болгоомжтой бодох юм бол манай ертөнцийн хүмүүсийн дунд
 баялгийн бодит хуваарилалтад байгаа тулгуур үнэнийг олж харж чадна. Хувь хүн баяжаад
 дараа нь үхдэгийн адил баялаг ирэхдээ ирээд явахдаа явдаг. Бүхэл бүтэн улс гүрэн сэргэн
 мандаад, сүйрч мөхдөгийн адил баялаг бий болоод,алга болдог. Баялаг агуу цэцэглэн
 хөгжилтийн үед дэлхий даяар дэлгэрээд, эдийн засгийн хямрал, дайн дажны үед дэлхий
 даяар хомсддог. Пенициллин, галт буу, РС зэрэг гарамгай нээлтүүд баялгийн өсөлтөд,
 дэлхийн нийт хүмүүсийн аж байдалд хэдхэн жил л сайнаар юм уу муугаар нөлөөлдөг.

Миний хэлэх гээд байгаа зүйл бол: Бидний эргэн тойронд байгаа баялгийн хэмжээ
 тогтвортой биш, хэзээ ч тийм байгаагүй. Ямагт ихсэж, багасаж байдаг. Энэ нь дэлхий дээр
 барагдашгүй их баялаг байгаа, барагдашгүй их нөөц байгаа, одоо байгаа хязгаарлагдмал
 нөөцийг хуваарилах сайн систем дөнгөж сая боловсрууллаа гэсэн үзэл баримтлалуудыг
 сэжиглэх үндэс болж байгаа юм. Өөр боломж байж болно. Магадгүй бид баялгийн жинхэнэ
 шалтгааныг олбол дэлхий дээр байгаа баялгийн нийт хэмжээг нэмэгдүүлж болох юм,
 наанадаж хүн бүрт хангалттай, түүнээс ч их баялаг хуваарилж болох юм.
 Тачигнаж /зандчиж/ байгаа босс бол таны өрийн мэдрэмжээр бий болсон гэдгийг бид
 нотолсон. Энэ логикоор дахин нэг товчхон тойръё. Хашгичиж, зандчиж ярихыг шинжлэх
 ухааны үүднээс үзэх юм бол, тачигнаж байгаа босс бодит байдалд өнгө /голдуу улаан/,
 хэлбэр дүрс /голдуу тан руу зангаж, савчиж байгаа/, авианы давтамж /чанга/ зэргийн
 цуглуулга /а+ в +с/ юм. Таны оюун санаа урьд өмнө суулгасан ул мөрийн нөлөөн дор энэ
 цуглуулгыг тааламжгүй тачигнаж байгаа босс болгон мэдрүүлж байна.
 Таны дэргэд сууж байгаа хүн, магадгүй боссын эхнэр энэ цуглуулгыг зөв, тааламжтай
 босс болгон мэдэрч байгаа. Тэгэхлээр тачигнаж байгаа босс буюу “тааламжтай” ба
 “тааламжгүй” нь босст хамаарахгүй нь илэрхий, харин хаа нэгтэйгээс ирж байна. Ирэх
 цорын ганц зам нь бидний оюун санаа юм. Гэхдээ бидний оюун санаа үүнийг сайн дураар
 гаргаагүй, урьд өмнө суусан ул мөрүүдээс гарч байгаа. Таны хувьд тачигнаж байгаа боссыг
 тэр чигээр нь үлдээх цорын ганц зам, оюун санаандаа дахиад нэг ийм ул мөр үлдээх зам бол
 түүний өөдөөс адилхан тачигнах. Ингэвэл эдийн засагт яаж нөлөөлөх вэ?
 Эцэст нь тачигнаж байгаа босс энд өөрийнхөө талаас бүрэн оршиж байгаа буюу
 түүнийг би чухам ямраар хүлээн авч байгаагийн үр дүн бол, аль ч тохиолдолд тэр галзуурсан
 мэт загнаж байгаа учраас миний амралтын бонусыг хасах нь гарцаагүй гэдэг нь илэрхий
 болж байна. Энэ нь миний өөрийн оюун санаанаас шалтгаалсан ямар нэг зүйлээр буюу
 түүний өөрийн шинж чанараас шалтгаалсан гэдэг нь хамаагүй болж байна. Би түүнийг
 ямраар хүлээн авч байгаа нь нэгэнт болон өнгөрсөн үйл явдлыг өөрчлөхгүй. Харин ч би
 тэрхүү тачигнаж байгаа босст хариу үйлдэл үзүүлэх вэ гэдгийг тодоруулахад их нэмэр

болно. Тиймээс түүнийг би ийм байдлаар нь дахин харахыг үнэхээр хүсэж байна уу гэсэн
 асуулт босож байна. Учир нь тэр надад ямар тэнэгээр хандаж байгаатай яг ижлээр би түүнд
 хандвал би л өөрөө хохирно. Тачигнаж байгаа боссын дүрийг бүтээж чадах ганц зүйл бол
 тачигнаж байгаа боссын үл мөр. Ийм ул мөрийг миний оюун санаанд суулгаж чадах ганц
 зүйл бол босс руу хариу дайрах явдал юм. Энэ чинь эдийн засагтай ямар холбоотой юм бэ?
 Хэрэв энэ бүх онол үнэн бол би түүний өөдөөс дайрахаас татгалзвал түүний тачигнадаг
 босс биш болгоно. Дараа нь тэр миний өрөөнд орж ирээд бид: би, миний дэргэд сууж
 байгаа хүн хамтдаа боссыг “тааламжтай” болгоно. Хэрэв та болгоомжтой бодох юм бол бүх
 юмны зангилаа энд байна. Миний өрөөнд баялаг байна, аз жаргал, сайн сайхны тоо хэмжээ
 энэ өрөөнд хоёр дахин нэмэгдээд байна, ингэлээ гээд хэнээс ч ямар ч зардал гараагүй. Аз
 жаргал байдгаараа байна. Мөнгө ажилладгаараа ажиллаж байна.
 Хэрэв та өөр хүнд өгч байвал, хэрэв та хэн нэгэнд өөрийн гараар, өөрийн цагаар,
 өөрийн мөнгөөр тусалж байгаа бол таны оюун санаанд тэр хэмжээний сайн ул мөр сууна.
 Тэр ул мөр далд ухамсарт урган бэхжиж аваад таны ухамсарт оюун санаанд орж өнгө олж,
 биежиж аваад таны орчин тойрноо болон өөрийгөө харах мэдрэмжийг өөрчилнө.
 Бизнесийн үйл ажиллагаа, бизнесийн шийдвэр хоосон дэлгэцтэй адил. Та түүнийг
 ажиллаж байна гэж харна уу, ажиллахгүй байна гэж харна уу, тэр амжилттай байна уу,
 амжилтгүй байна уу гэдэг нь бизнесийн уур амьсгал, таны оюуны чадвар, таны хийсэн риск
 зэргээр тодорхойлогдохгүй, зөвхөн таны оюун санаан дахь ул мөрүүд тэрхүү ажиллагаа
 болон шийдвэрийг танд ямраар харуулж байгаагаар л тодорхойлогдоно. Бусад хүчин
 зүйлүүд бизнесийн амжилтыг тодорхойлохгүй гэдэг нь хэд хэдэн баримтаар нотлогдоно.
 Жишээ нь, ав адилхан нөхцөлд ив ижилхэн хоёр бүтээгдэхүүний нэг нь борлоод нөгөө нь
 борлодоггүй гэх мэт. Хүмүүс яагаад Анди Уорхолын хошин зохиолыг үнэлж баршгүй гэж
 гэнэтхэн шийдсэн юм бэ? Эсвэл Пикасссогийн зургийг хүүхэд бүр яагаад үнэлж баршгүй
 гэж шийдсэн юм бэ? Яагаад ТВ шоуны хамгийн сайхан дуу, бас хамгийн усан тэнэг дуу
 амжилт олохгүй байхад зарим усан тэнэг дуу хит болчихдог юм бэ? Энд ямар нэг юм байна.
 Амжилт гэдэг бол эцсийн эцэст бидний бодсон ямар нэг юмаар шийдэгддэггүй.

Page 214
						

Хэрэв энэ бүх онол үнэн бол, аливаа тодорхой компаний /гайхамшигтай сайн болон
 усан тэнэг/ амжилтын шалтгаан нь түүнийг үүсгэн байгуулагчийн оюун санаан дахь сайн ул
 мөр. Өнөөдөр амжилттай ажиллаж, их мөнгө хийж байгаагийн шалтгаан нь өнгөрсөн нэг
 цагт өөрийгөө их мөнгө хийж байгаагаар харах сайн ул мөрийг оюун санаандаа суулгасан
 байна. Ийм ул мөрийг суулгах цорын ганц зам нь бусдад өгч чадах бүхнээ өгөх. Бидний
 өмнө үзсэнээр ийнхүү өгөх зам нь орчин тойрныхоо хүмүүсийг ажиглаж хэнд юу амин
 чухал хэрэгтэй байгааг нь мэдээд түүнийг нь өгөхөөс эхэлнэ.
 Өгхүй нь маш жижиг зүйлээс эхлээд яваандаа өргөжин тэлнэ. Жишээ нь танай
 компаний хэлтэс бүрт жижиг бэлгээс эхлээд санхүүгийн дорвитой тусламж байж болох
 төдийгүй бас өөрийнхөө хувийн цагийг, сэтгэл санааны болон мэргэжлийн дэмжлэгийг,
 шинэ санаагаа өгч болно. Энд оюун санаагаа бусдын биед оруулж, энэ хүн надаас юу хүсэж
 байна гэдгийг мэдэх нь чухал. Өгхүйн өндөр төвшинд та өөрийнхөө бүхий л санхүү, санаа
 сэтгэл, мэргэжил мэдлэгийн нөөц, боломж, түүнчлэн сайн боловсруулсан төлөвлөгөө, шинэ
 санаа гээд юу байгаагаа өгвөл таны компани, гэр бүл, олон нийт, тэр ч байтугай бүх
 дэлхийд аз жаргал ирнэ. Яагаад гэвэл та “би” ба “тэд”-ийн хоорондын хил хязгаарыг аваад
 хаячихсан, өөрөөр хэлбэл “би”-гийн хилийг хязгааргүй орон зайд тэлсэн.
 Хэрэв та нуугдмал хүч болон ул мөрүүдийн зарчмыг ухамсарлахын төлөө хангалттай
 цаг зарцуулахгүй бол сүүлчийн энэ алхмыг амжилттай хийж чадахгүй, энэ номд
 тайлбарласан санхүүгийн болон хувийн амьдралын эцсийн үр дүнд бодитойгоор хүрч
 чадахгүй гэдгийг санах хэрэгтэй. Гагцхүү энэ зарчмыг гүнзгий ойлгосон цагт л өгсний ачаар
 ямар их хязгааргүй баялгийг бий болгож болохыг үнэнээр мэдэх ба гагцхүү тэр цагт л “би”-г
 өнгөрсөн үеийн дэндүү хязгаарлагдмал хүрээнээс хэрхэн хязгааргүй өргөтгөн тэлж
 болохыг хүлээн зөвшөөрөх болно.
 Нэг хүн энэ бүхнийг аль эрт мэддэг байсан бөгөөд санхүүгийн амжилт олохдоо
 ашигладаг байсан гэж төсөөл. Дараа нь тэр хүн алс хол аялж,санхүүгийн амжилтад хүрэх
 гэсэн хүн бүрт энэ мэдээллийг зааж өгсөн гэж төсөөл. Тэд бол тачигнаж байгаа босс
 хэлбэрээр харагдаж байгаа гайхамшигт боссыг ажиглаж суугаа хоёр этгээдтэй адил. Одоо

бол тэр хоёр энэ зарчмыг нэг л удаа ашиглаад баяжсан хоёр саятан. Учир нь баялаг бол ул
 мөрийн үр дүн, бизнесийн ажиллагаа болон шийдвэр бол мөн чанараараа хоосон буюу
 гэнэт амжилт болж хувирах чадавх мөн. Тэгвэл бид шинэ баялаг өмнөх баялгийг
 зарцуулахгүйгээр бий болдог, тэгэхдээ өмнөхөөс хоёр дахин их баялаг байдаг. Тэгвэл нөгөө
 хоёр этгээд гуравдагч этгээдүүдэд зааж өгөхөөр явлаа гээд бод доо.
 Гүн утгаар бол зарим хүн одоо баян байна, зарим хүн ядуу байна гэдэг бол хэрэв бид
 энэ байдлыг яаж эргүүлж болохыг ойлговол хүн бүр баян болохын баталгаа гэж хэлж болно.
 Өөрөөр хэлбэл баялаг одоо дэлхий дээр хомс байгаа учраас хязгааргүй их болж чадна.
 Хязгаарлагдмал нөөцийг хуваах тухай санааг хөндвөл ядуурлыг арилгах тухай санааг
 хөндөж байна . Баялаг гэдэг бол хэн нэгэн өнгөрсөн үед үнэнээр өгөөмөр байснаас үүдсэн
 мэдрэмж /тиймээс бодит байдал/ мөн. Тиймээс хүн бүрт хүртээмжтэй.
 Соёл иргэншлийн түүхийн туршид элдэв таамаг, шуудхан хэлэхэд үлгэр домгоор
 эрэмдэглэгдсэн оюун ухаан амьд хүн бүр хангалттайгаас илүү баяжих боломжтой гэсэн
 үгэнд бүдэрнэ. Бидний өмнөх түүхийн туршид оюун ухаан иймэрхүү байдалд байхад хэзээ ч
 тохиолдож байгаагүй зүйл. Ийм юм урьд өмнө ч байгаагүй, хэзээ ч байхгүй гэсэн нотолгоо
 бид олон удаа сонссон. “Колумб аа, сайн харж яваарай, дэлхийн ирмэг рүү уначхав аа,
 наадах чинь хавтгай шүү”. “Төмөр хэзээ ч тэнгэрт нисэхгүй, тэнгист хөвөхгүй”. “Дэлхий
 дээр байгаа нэг ч хүн шилэн утсаар дамжиж байгаа, эсвэл шувуу ч нисээд хүрэхгүй өндрөөс
 доош нь өгч байгаа дэлхийн мэдээллийг хүлээж авах боломжгүй” гэх мэт. Тэгвэл энэ бүхэн
 чинь хаанаас гараад ирсэн юм бэ? Энэ бүхэн чинь дэлхий дээр хэмжээлшгүй их баялаг
 байгааг нотлохгүй байна гэж үү? Шинэ баялаг хаанаас ирэх вэ? Одоо та үүнийг мэддэг
 боллоо.
 Хязгааргүйн эдийн засгийн механизмын талаар хэдэн үг хэлээд дараа нь номоо хойш
 тавьж, гадагшаа гараад сурсан эрдмээ туршаад үзэх боломжийг танд олгоё. Шинэ баялаг
 бий болгох процесс хэрхэн ажилладгийг та ойлгож байвал процесс илүү сайн ажиллана.
 Тиймээс та нуугдмал хүч болон ул мөрийн талаар, энэ хоёр хамтдаа яаж ажилладаг тухай тов
 тодорхой дүр зурагтай болтлоо энэ номыг дахин дахин унших ёстой. Ийм мэдлэгтэй болоод

өгхүйг эхлэх нь Буддагийн айлдсанаар, юмс бодитойгоор яаж ажилладгийг үл хэрэгсэн
 “зогсолтгүйгээр өгөх” –ийг хэрэгжүүлж байгаа юм. Эртний мэргэн ухааны судруудад заавал
 хэрэгжүүлэх ёстой их чармайлтыг эхлэхийн өмнө энэ чармайлт заавал үр дүнд хүрнэ гэсэн
 бат итгэлтэй бай гэсэн байдаг. Ийм бат итгэлтэй болохын тулд та логикийн хувьд энэ
 хэрэгжих ёстой гэж өөрийнхөө санаанд хүртэл тодорхойлж тооцоолсон байх ёстой гэж
 тэдгээр сударт бичсэн байдаг юм. Үүнээс гадна бас танд хэрэгтэй ганц нэг зүйл бий.
 “Гэгээн бодисад”ын тухай санаж байгаа биз дээ? Гэгээн бодисад гэж бидний сүүлчийн
 бүлэгт өгүүлсэн өөрийгөө бусдаар солих гурван алхмаар замнаж яваа хэнийг ч хэлж байгаа
 учир гэгээн бодисад гэхээр сүрдэж цочирдох хэрэггүй. Учир утга байгаа биз дээ? Хожим нь
 явсан газар бүхэнд асар их баялаг хөглөрч байгааг үзэхийн тулд хүмүүсийн оюун санаанд
 сайны үр суулгахаар бусдад хангалттай ихээр өгч чадах хүн л өөрийнхөө болоод бусдын
 хооронд нэг их ялгаа байгааг олж харахгүй. Бусдад үнэнээр өгөөмөр буян үйлдэх
 боломжтой хүн л амьдралын хамгийн том нууц-бүхий л аз жаргалын хамгийн их эх булгийг
 таньж мэдсэн хүн, ганцхан “би”-гийн төлөө, нэг ам, нэг ходоодны төлөө ажиллаж байгаа
 хүн бол уулаас ядуу төрөлт, урам зориггүй, хүмүүн төрлөхтний нийтлэг зорилгод нийцэхгүй
 гэдгийг таньж мэдсэн хүн байна.
 Өөртөө өөр бусад хүмүүсийг оруулан тэлж, тэгээд тэдний хайр халамжийг хүртэх гэдэг
 маш их сонирхолтой, хэний ч мэдэхгүй хязгааргүй баяр хөөр байх болно. Нуугдмал хүч
 болон ул мөрүүдийн тухай энэ бүх яриа үнэн бол бусдын төлөө зүтгэх хамгийн шилдэг зам
 бол тэдэнд яаж өөрсдийгөө баян болгох, баялгийг яаж баясгах, түүнийг яаж учир утгатай
 болгохыг зааж өгөх юм. Хэрэв та энэ тухай үнэхээр бодож байгаа бол, баялгийг ийм
 маягаар хуваах хамгийн сайн зам бол баялгийг яаж бий болгох тухай мэдлэгийг хязгааргүй
 ихээр тараах явдал бөгөөд та хэзээ ч төсөөлж байгаагүй их баялгийг буй болгох ул мөрийг
 оюун санаандаа суулгах хамгийн найдвартай зам юм.
 Эндээс бид цэцэрлэгт алхаж яваад хэзээ ч төсөөлж байгаагүй их баялаг тээсэн ганц
 цэцэг олсонтой адил баялгийн бүхэл бүтэн нэг хэлбэрийн тухай сэдэв рүү орлоо. Энэ тухай
 дараа ярья.

